
كوردێك لە گرتووخانەی 
گوانتانامۆی بچووك

 ئەردۆغان بكوژن

پارتی لە سلێمانی 
بە جوملە خەڵك دەكڕێت

 لە )رووداو( زۆرتر دەناسرێن

)تۆڕی میدیایی رووداو( ئاگاداری سەرجەم لیست و كاندیدەكانی 
هەردوو هەڵبژاردنی پەرلەمانی عێراق و ئەنجوومەنی پارێزگاكانی 

كوردستان دەكاتەوە، كە دەتوانن بە نرخێكی گونجاو و 
كواڵێتییەكی بەرز لە )رووداو( رێكلام بۆ خۆیان بكەن.

پەیوەندی بكەن بە:

07508334433
07508332233
07702521111

agency@sidarholding.com

یەكێتی دووەم دەبێت و گۆڕان دەبێتە هێزی سێیەم
بەپێی ئاماری پارتی بۆ هەڵبژاردنی پەرلەمانی عێراق :

4

جەعفەر ئیبراهیم:
لە هەڵبژاردنی پەرلەمانی عێراقدا پارتی 

ملیۆنێك و 200 هەزار دەنگ دەباتەوە

سەرۆكی لیستی یەكگرتوو لە سلێمانی:

رێكلام بكە



ژمارە )303(           دووشەممە          2014/3/31

2
سەهێن موفتی - هەولێر

رێباز فەتاح، پەرلەمانتاری خولی سێیەمی پەرلەمانی كوردستان لەسەر فراكسیۆنی گۆڕان بووە زاوای ئیسماعیل شوكر، 
پەرلەمانتاری پێشــووی پەرلەمانی عێراق لەســەر پشــكی یەكێتیی نیشــتمانیی كوردســتان. رێباز فەتاح، كچی ئیسماعیل 
شــوكری خواســتووە و بە )تۆڕی میدیایی رووداو(ی گوت "پرۆســەی هاوســەرگیرییەكە دوور لە بیروباوەڕی حیزبی بووە". 
رێباز رەتیكردەوە ئەو هاوســەرگیرییە كاریگەری لەســەر بیروباوەڕی هەبێت و گوتی "هەر گۆڕانم و بە گۆڕانیش دەمێنمەوە 

و پرۆسەی هاوسەرگیری كاری بە سیاسەتەوە نییە".

پەرلەمانتارێكی گۆڕان دەبێتە زاوای پەرلەمانتارێكی یەكێتی راپۆرتە هەواڵ

ئەڤین سەڵاح
رووداو - هەولێر

ژنی حاجی یاســین ســەرتاپای جەستەی 
نووســاوەوە  دەنگێكــی  بــە  رەشــكردبوو، 
هەڕەشەی تۆڵەكردنەوەی خوێنی مێردەكەی 
دەكــرد كــە دراوســێیەكیان تۆمەتبــارە بــە 
كوشتنی "هەرچۆنێك بێت لە هەقی مێردەكەم 

خۆشنابم و تۆڵەی دەكەمەوە".
كۆمەڵــگای  لــە   2014/3/29 ئێــوارەی 
مەلائۆمەر لە رۆژهەڵاتی هەولێر، دوو دراوسێ 
لەســەر راكێشــانی ئــاو دەبێتــە دەماقاڵێ و 
شــەڕیان، لــە ئەنجامــدا یەكێكیان بــە ناوی 
حاجی یاســین دەكوژرێت، دوای تێپەڕبوونی 
12 كاژێــر بەســەر رووداوەكــەدا تۆمەتبــار 

لەلایەن پۆلیسەوە دەستگیر كرا.
حاجی یاســین عەبدولڕەحمان، 69 ســاڵ، 
كە پیشــەی شــۆفێرییە، پاش ئەوەی لەسەر 
كار دەگەڕێتــەوە، كاژێــر 6ی ئێــوارە لەگەڵ 
دراوسێكەیان دەیكەنە شــەڕ و دراوسێكەیان 
بۆكســێكی لێدەدات و بۆریەكیش دەكێشــێت 
بەسەریدا، حاجی یاسین كە باوكی 10 منداڵە 

هەر لەوێ گیان لەدەست دەدات.
زەهــرا مەغدیــد، خێزانی حاجی یاســین، 
باســی كوژرانــی مێردەكــەی بــۆ )رووداو( 
گێڕایــەوە و گوتــی "ئێمە ئاومــان لە بیرێك 

راكێشاوە كە نزیكی ماڵی خۆمانە، 3 جار ئەو 
پیاوە ئاوەكەی ئێمەی بڕی و ئێمە قســەمان 
نەكــرد، بەڵام ئێــوارەی رووداوەكە پیاوەكەم 
هاتــەوە ئۆتۆمبێلەكــەی وەســتاند و نەهاتە 
ژوورەوە، پاشان كوڕە بچوكەكەم بانگی كردم، 
گوتــی باوكم لەگەڵ ئەو پیاوەی دراوســێمان 
كردوویەتی بەشەڕ، كە چووم بینیم پیاوەكەم 
ددانی شكاوەو خوێن بە دەمیدا دێتە خوارەوە 
و حەبێكــی پێیە دەیەوێت بیخاتە ناو دەمی، 

چونكە نەخۆشیی دڵی هەبوو".
بــە گوتەی زەهرا، ئەو پیاوە بۆڕییەكی بە 
دەســتەوە بــووە و بە بۆڕییەكــە و بۆكس لە 
مێردەكەی داوە "كە مێردەكەم بەو شــێوەیە 
بینــی بۆڕییەكــەم هەڵگرتــەوە و ویســتم لە 
پیاوەكــە بدەمــەوە، بەڵام مێردەكــەم حاڵی 
بــاش نەبوو، بۆیە لەگەڵ منداڵەكانم بەرزمان 
كردەوە و هێنامانە حەوشەی ماڵەوە، هەر لە 

حەوشەكە گیانی لەدەست دا".
كچــە گــەورەی كوژراوەكەش كــە حەزی 
نەكــرد نــاوی بڵاوبكرێتــەوە، دەڵێــت "ئــەو 
پیاوەی باوكمی كوشــت زۆر لە دراوســێكان 
لێی رازی نەبــوون، چونكە ئاو و كارەبای بە 
دزییەوە رادەكێشا، كە ئاوی ئێمەشی دەبڕی 
دەمانگــوت بــۆ وا دەكەیت دەیگــوت هەر بە 
هەوەس، بۆیە داوا دەكەین هەقی باوكم بدرێت 

و تۆڵەی لێ بكرێتەوە".
ئەو ئاماژەشــی بەوە كرد كە راستە باوكی 
نەخۆشیی دڵی هەبووە، بەڵام ئەو رۆژەی كە 
گەڕاوەتــەوە هیچ كێشــەیەكی نەبووە و باری 

تەندروستیشی زۆرباش بووە.
پاش رووداوەكە، دەستبەجێ تۆمەتبارەكە 
رادەكات و خۆی دەشارێتەوە. ئەو تۆمەتبارە 
كە ناوی )ا،ا(ەو تەمەنی 30 ساڵە، ماوەیەكی 

زۆر دراوسێی ماڵی حاجی یاسین بووە.
رائید كاروان شێخ عەبدولكەریم، گوتەبێژی 
پۆلیســی پارێــزگای هەولێــر بــە )رووداو(
ی راگەیانــد "دوای ئــەوەی لــە كۆمەڵگــەی 
مەلائۆمــەر لە هەولێــر هاووڵاتییەك لەســەر 
راكێشــانی ئــاو كــوژرا، هێزەكانی پۆلیســی 
شــاوێس پــەڕاوی لێكۆڵینەوەیــان بــۆ ئــەو 
رووداوە كردەوە و هەروەها دەســتیان كرد بە 
گەڕان بۆ دەســتگیركردنی تاوانبار و لە كاتی 
گەڕانیش بە دوایدا، تاوانبار خۆی رادەســتی 
مەفرەزەكانی بنكەی پۆلیســی شاوێس كرد، 
دادوەری ڵێكۆڵینەوە بڕیاری دا بە بەندكردنی 
بەپێــی مــاددەی 410 لە یاســای ســزادانی 

عێراقی".
)رووداو( هەوڵیــدا لێدوانــی كەســوكاری 
تۆمەتبارەكــە وەربگرێت، بەڵام لە گەڕەكەكە 

رایانكردبوو بەرەو شوێنێكی نادیار.

لەسەر راكێشانی ئاو پیاوێك دەكوژرێ

رووداو - كەركووك
لە شــاری كەركووك نرخی خوێنی مرۆڤ 
لە ســوڵحی عەشــایەریدا بە 12 هەزار دۆلار 
دیاری دەكرێت و هێرشكردنە سەر خەڵكیش 
نرخــی خۆی هەیــە. بەڵام هەفتــەی رابردوو 
ســوڵحێكی نێــوان دوو بنەماڵــە ملیۆنێك و 

600 هەزار دۆلاری تێچوو.
كێشــەیەكی  بەهــۆی  رابــردوو  ســاڵی 
كۆمەڵایەتی شەڕ لە نێوان دوو بنەماڵە روویدا 
و بەو هۆیەشــەوە چوار كەس لەو بنەماڵەیە 
كــوژران كــە لەلایــەن بنەماڵەكــەی دیكەوە 
هێرشیان كرابووە ســەر. هەفتەی رابردووش 
لەسەر دەســتی بەرپرسێكی یەكێتی كۆتایی 

بەو كێشە خوێندارییە هێنرا.
بنەماڵــەی  نێــوان  لــە  كێشــەیە  ئــەو 
حاجــی ســەعید و محەممەد نەجــم روویدا. 
بنەماڵەی حاجی ســەعید هێرشیان كردبووە 
ســەر بنەماڵــەی محەممــەد نەجــم و چــوار 
كەســیان لێ كوشــتبوون، دواتر 7 كەس لە 
بنەماڵەی حاجی ســەعید لەلایەن پۆلیسەوە 

دەستگیركران.
مەلا كەمال كوێخا حەبەش، رێكخەری ئەو 

ئاشــتكردنەوەیە بە )تۆڕی میدیایی رووداو(
ی گوت ''پارســاڵ بنەماڵەی حاجی ســەعید 
هێرشیانكردە سەر بنەماڵەی محەممەد نەجم 
مەجید و 4 كەسیان لێ كوشتن و بەوهۆیەوە 
مــاوەی شــەش  دەســتگیركران،  كــەس   7
مانگــە مــن لەهەوڵــدام بۆ چارەســەركردنی 
ئــەم دوژمندارییە". گوتیشــی "لایەنی یەكەم 
لەڕێگــەی نووســینگەی كۆمەڵایەتی گشــتی 
یەكێتییــەوە لــە كەركــووك هەوڵیانــدا ئەم 
گرفتە چارەســەر بكــەن، هەفتــەی رابردوو 
هــەردوو بنەماڵە لە گوندی حەســار- شــوان 
لــە ماڵی ســیروان كوێخــا نەجــم، ئەندامی 
ســەركردایەتی یەكێتی كۆبوونەوە و ئیمزای 

ئاشتەواییەكە كرا''.
ســیروان كوێخا نەجم ئەندامی ئەنجومەنی 
ســەركردا‌یەتی یەكێتی نیشتمانی كوردستان 
دوو  ئــەو  ئاشــتكردنەوەی  سەرپەرشــتی 
نووســینگەی  و  كــردووە  بنەماڵەیــەی 
كەركــووك  لــە  یەكێتیــش  كۆمەڵایەتــی 
كۆنووســێكیان لە نێوان هــەردوو بنەماڵەكە 
ئامــادە كــردووە و ســیروان كوێخــا نەجم و 
هەردوو بنەماڵە واژۆیان لەسەر ئەو كۆنووسە 

كردووە. سوڵحی نێوان ئەو دوو بنەماڵەیەش 
بە ملیۆنێك و 600 هەزار دۆلار كراوە.

ســەبارەت بە دیاریكردنی ئەو بڕە پارەیە 
بۆ ئاشــتەوایی، مــەلا كەمــال كوێخا دەڵێت 
''لــەم ئاشــتەواییەدا بڕی 500 هــەزار دۆلار 

لەبــری خوێنــی كوشــتنی ئەو چوار كەســە 
هــەزار   100 و  ملیۆنێــك  بــڕی  دانرابــوو، 
دۆلاریش لەبری ئــەوە دانرابوو كە بنەماڵەی 
حاجــی ســەعید هێرشــیان كردووەتە ســەر 
بنەماڵەی محەممەد نەجم مەجید بە چەندین 

كەســەوە". گوتیشــی "لــەو ناوچەیە خوێنی 
هەر كەسێك كە بكوژرێت بە 12 هەزار دۆلار 
دانــراوە، بەڵام هەشــە ســوڵح دەكات و هیچ 

پارەیەكیش وەرناگرێت". 
لەو سوڵحەدا بەرپرســی مەڵبەندی دووی 

یەكێتــی و بەرپرســی ناوچــەی حەســاری 
پیــاو  زۆری  ژمارەیەكــی  لەگــەڵ  پارتــی، 
ماقوڵانی سنووری شوان و بیبانی و ساڵەیی 
لەگەڵ ژمارەیەك مەلا و زانای ئاینی ئامادەی 

دانیشتنی كۆتایی ئاشتكردنەوەكە بوون.

سوڵحێك بە ملیۆنێك و 600 هەزار دۆلار دەكرێت

لەسەر تاوانێك گیراوم كە بكەرەكانی لە سێدارەدراون

لە سلێمانیش دۆسیەی هاوشێوە هەیە
وشــیار دۆسیەی خۆی گەیاندووەتە لای پەرلەمانتاری كۆمەڵی ئیسلامی سۆران عومەر، 
بە مەبەســتی بەدواداچوون. سۆران عومەر ئەوەی پشتڕاســتكردەوە و بە )رووداو(ی گوت 
"كاك نێچیرڤان بارزانی بەڵێنی داوە بە دواداچوون بۆ ئەو دۆسیانە بكات كە دۆسیەی وشیار 
یەكێكە لەوانە. بەم نزیكانە دۆسیەكان دەگەیەنینە دەستی كاك نێچیرڤان". سۆران گوتیشی 
"6-7 دۆسیەی هاوشێوەی وشیارمان لەبەردەستە كە یەكێك لە دۆسیەكان لە زیندانەكانی 

سلێمانییە، لە نێو دۆسیەكان حاڵەتی مەترسیداریشی تێدایە".

زیندانییەك، كە حوكمی هەتاهەتایی بەسەردا سەپێنراوە:

رووداو - هەولێر
وشیار، 10 ساڵە لەودیو شیشەكانی زیندانەوە 
شەو و رۆژ بەسەریەكەوە دەنێت، بە قسەی خۆی 
لەســەر تاوانێــك گیــراوە كەم تــا زۆر پەیوەندی 
بەوەوە نییە "لە ئاسایشــی گشتی هەولێر بە زۆر 
و لــە ژێر فشــاری ئــەوەی دەســتدرێژی دەكەنە 
ســەر خێزانەكــەم، دانم بــە تاوانێكدا نــا كە من 
نەمكردبوو". پەرلەمانتارێكی كۆمەڵی ئیسلامیش 
دەڵێت "دۆسیەی هاوشێوەی ئەوە لە زیندانەكانی 

سلێمانیش هەیە".
وشــیار ســابیر حەســەن، تەمەن 32 ســاڵ، 
كاتێك دەســتگیر كرا، خێزاندار بووە و منداڵێكی 
هەبوو، بەڵام ئێستا خێزانەكەی لێی جیابووەتەوە، 
منداڵەكەشــی ماڵــی باوكــی هاوســەرەكەی بۆی 

بەخێودەكەن. 
وشیار بە تۆمەتی ئەنجامدانی تەقینەوەیەك كە 
لە ســاڵی 2004 لەســەر شەقامی شەست مەتری 
لــە نزیــك وەزارەتی رۆشــنبیری روویــدا، لەگەڵ 
هاوڕێیەكــی خــۆی بەناوی ئەمیر قادر دەســتگیر 
كــران، بــەڵام بە قســەی خــۆی هیچ ئــاگای لەو 
تەقینەوەیە نەبووە و بە "ناهەق" گیراوە و دەڵێت 
"ئەنجامدەرانــی ئــەو تەقینەوە دەســتگیركران و 

لەسێدارەش دران".
وشــیار كــە ئــەوكات دووكانــی جوانــكاری 
هەبووە لــە نێو بازاڕی قەیســەری، دەڵێت رۆژی 
2004/8/15 ئاســایش لــە دووكانــەی بانگیــان 
كردووە و پێیانگوتــووە كاریان پێیە "بەڵام دواتر 
دەستگیریان كردم، بە 7 تاوەكو 8 كەس لێیاندام، 
دواتــر خــۆم لە ژوورێكــی تاكەكەســی بینییەوە 

لــە ئاسایشــی گشــتی". هەروەهــا دەڵێــت "بە 
بەردەوامی دوو كەس لێیان دەدام و دوو كەسیش 
لێكۆڵینەوەیان لەگەڵ دەكردم و دەیانگوت دەبێت 

بڵێیت تەقینەوەم كردووە".
وەك وشــیار دەڵێــت، بــۆ مــاوەی 8 رۆژ بــە 
بەردەوامــی "ئەشــكەنجە" دراوە و تەنیا ئەوەندە 
خواردنــی دراوەتــێ پێــی بژێــت. باســی جۆری 
دەڵێــت  و  دەكات  ئاســایش  ئەشــكەنجەكانی 
"هێدفۆنیــان لــە گــوێ دەكریــن و گۆرانییان بۆ 
لێدەدایــن بە دەنگێكی زۆر بــەرز، بە كێبڵ لێیان 
دەداین، هەڵیاندەواسین، چاكەتێكی ئاسنیان لەبەر 

دەكرین كە زۆر قورس بوو".
وشیار لەودیو شیشــەكانی زیندانەوە بەردەوام 

گۆچانێكی پێیە و ناوە ناوە سەری نزم دەكردەوەو 
سەیری پێیەكانی خۆی دەكردو دەیگوت "بەهۆی 
ئەشــكەنجەدان و دەرزی لێدانــەوە قاچــم ئازاری 

پێگەیشتووە، دەبێت بە گۆچان بڕۆم". 
وشــیار ئەوكاتەی دەستگیركراوە تەمەنی 22 
ســاڵ بووە و دەڵێت لە رۆژی هەشــتەم لە كاتی 
لێكۆڵینەوەدا سێ رێگەیان خستووەتە بەردەمی 
بۆ ئــەوەی یەكێكیــان هەڵبژێرێــت و دانی پێدا 
بنێت "گوتیان یان تەقینەوەكەی 60 مەتری، یان 
یەكی شــوبات، یانیــش تەقینەوەیەكی دیكە كە 
بە باشی بیرم نەماوە". هەروەها دەڵێت "گوتیان 
بڵێ تەقینەوەكەی بەردەم وەزارەتی رۆشــنبیریم 
ئەنجــام داوە، ئەوەیان هیچ زیانی گیانی بەدواوە 

نەبوو، حوكمەكەشت كەم دەبێت".
لەوانــەی  "هەندێــك  دەڵێــت  وشــیار  وەك 
لێكۆڵینەوەیان لەگەڵ دەكردین بە قســەی نەرم 
و خۆش قســەیان دەكرد و دەیانگوت دانی پێدا 
بنێــن، ئەگــەر نا ئەوانــەی كــە دوای ئێمە دێن 

تەفاهومیان نییە".
وشــیار و هاوڕێكەی وەك خۆی باسی كرد بۆ 
مــاوەی 7 مانگ و 20 رۆژ لــە ژووری ئینفیرادی 
ماونەتەوە، دانیان بەهیچ شتێكدا دانەناوە. دواتر 

ناچار كراون ئیعتراف بكەن.
وشیار گوتی "رۆژێكیان لە كاتی لێكۆڵینەوەدا 
گوتیــان ئەگەر ئەمجارە ئیعتــراف نەكەن، ئەوە 
خێزانەكەت دێنین و لەبەرچاوی تۆ دەســتدرێژی 

دەكەینــە ســەر، منیــش رازی بــووم دان بــە 
تاوانەكەدا بنێم".

كاتێك وشیار دەبەن بۆ ئەوەی ئیعترافنامەكەی 
بنووســێت و پەنجەمۆری لێوەربگیرێت پەشیمان 
دەبێتەوە "بەڵام ئەمجارە چاویان بەستم و گوتیان 
دیــارە تۆ ئیعتراف ناكەی، هەر ئێســتا ژنەكەت 
دێنین و دەستدرێژی دەكەینە سەر، لە ناكاو هاوار 
و قیژەی ژنێك هات، منیش وامزانی خێزانەكەمە 
پێمگــوت كاغەزی ســپیم بــۆ بێنن بۆتــان واژۆ 
دەكەم، ئەمیریش هەر بەو جۆرە ئیعترافی كرد".

لــە  ســزای  دادوەر   2006/5/19 رۆژی 
ســێدارەدانی بۆ وشــیار و ئەمیر دەركرد، وشیار 
دەڵێــت "لە دادگایەكی داخراو بەبێ ئامادەبوونی 
هیچ شایەت و پارێزەرێك سزای لە سێدارەدانیان 

بۆ دەركردین".
بە وشــیار و ئەمیر رادەگەیەنرێت كە دەتوانن 
لــە مــاوەی مانگێكــدا داوای تەمیزكردنــەوەی 
حوكمەكەیــان بكەن. لــەو ماوەیــەدا هەواڵێكی 
دڵخۆشكەر دەبیستن، ئەویش گرتنی ئەنجامدەرانی 

چەنــد تەقینەوەیەكی شــاری هەولێرە. لەوانەش 
گرتنی ســەعد و هێمن كە لــە 2008/4/1 لە بە 
تاوانی ئەنجامدانی چەند تەقینەوەیەك لە شاری 
هەولێر لە سێدارەدران، بەپێی قسەی وشیار ئەو 
تەقینەوەیــەی ئەوانی لەســەر دەســتگیر كرابوو 

"لەلایەن گروپەكەی سەعد و هێمنەوە كرابوو".
ســەرۆكی هەرێمی كوردســتان بە نووسراوی 
 2008/12/28 رێككەوتــی  لــە   174 ژمــارە 
لێبووردنــی گشــتی دەردەكات و بــەو هۆیــەش 
حوكمــی ئــەو دوو كەســە لــە لەســێدارەدانەوە 

دەكرێتە هەتاهەتایی.
بەڵام وشــیار سەرســوڕمانی خۆی دەربڕی لە 
مانــەوەی ئەوان لە زیندان و گوتی "ئەوان دەڵێن 
گوایە من و ئەمیر رێگەمان بەو كەسانە نیشانداوە 
و رێگامان بۆ ئاشكرا كردوون، بەگوێرەی یاساش 
ئێمە و ئەوان یەك حوكم دەمانگرێتەوە، باشە بۆ 
ئێمەشیان لە سێدارە نەدا، دواتریش ئەنجامدەری 
ئــەو تاوانە ئاشــكرا بــوو، ئێمە لــە زیندان چی 

دەكەین؟".

"گوتیان 
دەستدرێژی 
دەكەینە سەر 
ژنەكەت"

4 راپۆرت
رووداو - هەولێر

مەســعود بارزانی، ســەرۆكی هەرێمی كوردستان ئاماژە بە پێداچوونەوەی پەیوەندییەكانی حكومەتی هەرێمی كوردستان لەگەڵ عێراق دەدات 
"ئەگەر دەسەڵاتدارانی بەغدا بەردەوام بن لە پێشێلكردنی دەستوور و پشتگوێخستنی بنەماكانی شەراكەت". بارزانی ئەو قسانەی بۆ ماسیمۆ مارۆتی، 
باڵیۆزی ئیتاڵیا لە عێراق كرد لە كاتی پێشوازی كردنی لە پیرمام لە رۆژی 2014/3/30. بارزانی گوتیشی "بەهیچ شێوەیەك قبوڵ ناكەین دوای 

ئەو هەموو خەبات و قوربانیدانە پاشكۆی عێراق بین".

بارزانی: دەستوور مافی پێداوین بە پەیوەندییەكانمان لەگەڵ بەغدا بچینەوە

هیڤیدار ئەحمەد
رووداو - هەولێر

پارتی دیموكراتی كوردستان چاوی لەوەیە لە 
هەڵبژاردنی داهاتووی پەرلەمانی عێراقدا سەرووی 
یەك ملیۆن دەنگ بباتەوە و ئەندامێكی مەكتەبی 
سیاســی ئــەو حیزبــەش دەڵێ "پارتی ئێســتا 
لە باشــترین ئاســتدایە". ئــەوە لەكاتێكدایە كە 
پێشبینی حیزبەكانی دیكە بۆ دەنگەكانی خۆیان 

ناگاتە 600 هەزار دەنگ.
بڕیارە رۆژی 2014/4/30 هەردوو هەڵبژاردنی 
پەرلەمانــی عێــراق و ئەنجوومەنــی پارێزگاكانی 

هەرێمی كوردستان بەڕێوەبچێ.

پارتی:  ملیۆنێك و 200
هەزار دەنگ دێنین

پارتی دیموكراتی كوردستان كە لە هەڵبژاردنی 
پێشووی پەرلەمانی عێراقدا زیاتر لە 30 كورسی 
بەدەستهێنا، بەرپرســانی باڵای دەڵێن ئەمجارە 

دەنگی زیاتر لەچاو هەڵبژاردنی رابردوو دەبات.
جەعفەر ئیبراهیم، ئەندامی مەكتەبی سیاسی و 
سەرپەرشتیاری هەڵبژاردنەكانی پارتی دیموكراتی 
كوردستان پێشبینی حیزبەكەی بۆ بەدەستهێنانی 
دەنگــەكان لــە هەڵبژاردنــی پەرلەمانــی عێراق 
دەخاتەڕوو "وەكو پارتی لەســەر ئاســتی عێراق 
بەهەرێمی كوردســتانەوە ملیۆنێك و دوو ســەد 

هەزار دەنگ دێنین".
جەعفەر ئیبراهیم كە زۆربەی جار ئەو ژمارانەی 
لەبارەی هەڵبژاردنەكان دەیڵێ لەو ژمارانە نزیكن 
كــە دوای هەڵبژاردنــەكان رادەگەیێنــرێ، دەڵێ 
"نازانیــن ژمــارەی دەنگەكانی ئێمــە بایی چەند 
كورسی دەكات، چونكە تاوەكو هەڵبژاردن نەكرێ 

نرخی كورسی دیار نابێ".
پارتی لە هەڵبژاردنەكانی رابردووی پەرلەمانی 
عێراقــدا كە لە مانگی ئــاداری 2010 ئەنجامدرا، 

925 هەزار دەنگی بەدەستهێنابوو.

یەكێتی دووەم و گۆڕان سێیەم

بەپێی ئامارێكــی ناوەندی هەڵبژاردنی پارتی 
دیموكراتــی كوردســتان كــە دەســت )رووداو( 
كەوتــووە، لــە هەڵبژاردنــی پەرلەمانــی عێراقدا 
پارتی هێزی یەكەم دەبێ لەســەر ئاســتی هێزە 
كوردســتانییەكان و نزیكــەی ملیۆنێــك و 200 
هــەزار دەنگ دەبات. یەكێتی هێزی دووەم دەبێ 
و نزیكەی 600 هەزار دەنگ بەدەســتدێنێ. بەڵام 
بزووتنــەوەی گۆڕان ژمــارەی دەنگەكانی دەگاتە 
دەوروبەری 550 هەزار دەنگ. هەرچی یەكگرتووی 
ئیسلامی كوردستانیشە لە پلەی چوارەم دێ بە 

بەدەستهێنانی 180 بۆ 190 هەزار دەنگ.
لە هەڵبژاردنەكانی 2010ی پەرلەمانی عێراقدا 
پارتــی 925 هــەزار دەنگ. یەكێتــی 675 هەزار 
دەنــگ. بزووتنەوەی گــۆڕان 487 هەزار دەنگ و 

یەكگرتوو 214 هەزار دەنگیان بەدەستهێنابوو.

بەرهەم ساڵح داواكارییەكی 
هێرۆ ئیبراهیم و كۆسرەت رەسوڵ 

رەتدەكاتەوە

بەرپرسانی یەكێتی نیشــتیمانی كوردستان 

دەڵێــن دۆخی حیزبەكەیــان باش نییە، چونكە 
كێشەی قووڵ هەیە لەنێو حیزبدا و تاوەكو ئێستا 

چارەسەر نەكراوە.
هەریەك لە هێرۆ ئیبراهیم ئەحمەد، كۆسرەت 
رەسوڵ عەلی بە فەرمی داوایان لە بەرهەم ساڵح 
كردووە كە ماوەی دوو مانگە دەستی لە پۆستی 
جێگری سكرتێری گشتی یەكێتی كێشاوەتەوە، 
هەڵبژاردنەكانــی  بانگەشــەی  سەرپەرشــتی 
پەرلەمانــی عێراق و ئەنجوومەنــی پارێزگاكانی 
هەرێمی كوردســتان بكات، بەڵام بەرهەم ساڵح 

ئەو داوایەی رەتكردووەتەوە.
ســەرچاوەیەكی نزیــك لە بەرهەم ســاڵح بە 
)رووداو(ی راگەیانــد "داوا لــە بەرهــەم ســاڵح 
كراوە كە واجیهەی یەكێتی بێت لە بانگەشــەی 
هەڵبژاردنەكانــدا، بــەڵام بەرهــەم ســاڵح ئــەو 

پێشنیازەی رەتكردەوە.
هەر بەپێی زانیارییەكان، لە كۆبوونەوەیەكدا 
كــە هەندێك لــە ئەندامانی مەكتەبی سیاســی 
یەكێتی تێیدا بەشدار ببوون و بەرهەم ساڵحیش 
لــەو كۆبوونەوەیــەدا ئامادەبووە، تێیدا باســی 
مەسەلەی بانگەشەی هەڵبژاردنەكان كراوە "داوا 
كراوە كە هیچكام لە ئەندامانی مەكتەبی سیاسی 
یەكێتی لە كاتی بانگەشــەی هەڵبژاردن نەیەنە 
پێــش و بەناوی یەكێتییەوە قســە نەكەن، ئەم 
پێشــنیازە لەلایەن بەرهەم ساڵحەوە پاڵپشتی 

كراوە".
یەكێتــی لــە هەڵبژاردنەكانــی پەرلەمانــی 
كوردستاندا تەنیا توانی 350 هەزار دەنگ بهێنێ.
ئەندامێكی مەكتەبی هەڵبژاردنی یەكێتی گوتی 
"جگە لــە هەرێمی كوردســتان یەكێتی دەنگی 
باشــی لە كەركووك و تاڕادەیــەك لە خانەقین 
و ئــەو ناوچانە هەیە، بۆیە پێشــبینی دەكەین 
دەنگەكانــی یەكێتی لــە هەڵبژاردنی پەرلەمانی 

عێراق بگەنە سەرووی 600 هەزار دەنگ".
هەرچــی بزووتنەوەی گۆڕانە كــە لە دوایین 
هەڵبژاردنی پەرلەمانی كوردســتاندا بووە هێزی 
دووەم، بەرپرســانی دەڵێن ژمارەی دەنگەكانی 

ئەوان زیاد دەبێ.
زمناكۆ جەلال، بەرپرسی ئۆفیسی هەڵبژاردنی 
بزووتنەوەی گۆڕان لە ســلێمانی بە )رووداو(ی 
گوت "لێژنەیەكی باڵا لەنێو گۆڕاندا پێكهاتووە بۆ 
سەرپەرشتیكردنی بانگەشەی هەڵبژاردنەكان بە 

سەرپەرشتی عومەر سەید عەلی".
بزووتنــەوەی گۆڕان لــە هەڵبژاردنی 2010ی 
دەنگــی  هــەزار   487 عێراقــدا  پەرلەمانــی 
بەدەســت هێنا، زمناكۆ ئامادەنەبوو پێشــبینی 
بزووتنەوەكەی بۆ هەڵبژاردنی داهاتوو ئاشــكرا 
بكات، بەڵام گوتی "پلانمان هەیە ژمارەی دەنگ 

و كورسییەكانمان زیاد بكەین".

"ریكۆرد دەشكێنین"

بەپێی ئەنجامــی هەڵبژاردنەكانــی 2010ی 

پەرلەمانی عێراق، یەكگرتووی ئیســامی 214 
هەزار دەنگی هێنا. بەرپرسانی یەكگرتوو دەڵێن 

هەموو هەوڵێك دەدەن ئەو دەنگانە بهێننەوە.
یەكگرتووی ئیســامی كوردســتان باس لە 
شــكاندنی ریكۆردی دەنگەكان دەكات و دەڵێ 
بــۆ هەڵبژاردنــی پەرلەمانــی عێــراق "ریكۆرد 

دەشكێنین".
مەكتەبــی  بەرپرســی  ســەلیم،  ســەمیر 
هەڵبژاردنی یەكگرتووی ئیســامی بە )رووداو(
ی گــوت "ئەمینــداری گشــتی یەكگرتوو خۆی 
سەرپەرشتی بانگەشەی هەڵبژاردنەكان دەكات". 
گوتیشی "ئەمجارە بۆ پەرلەمانی عێراق ژمارەی 
كورسییەكانی خۆمان لە چوارەوە زیاد دەكەین".
هەڵبژاردنــی  لــە  ئیســامی  یەكگرتــووی 
2013/9/21ی پەرلەمانی كوردستاندا لەڕووی 
ژمارەی دەنگدەرانییەوە دەنگی زۆری لەدەست 
دا، بەتایبەتــی لە پارێزگای ســلێمانی كە كۆی 
دەنگەكانــی 186 هــەزار و 741 دەنــگ بــوو. 
بەڵام ســەمیر سەلیم دەڵێ "دەنگەكانی خۆمان 
جــاران".  دۆخــی  دەگەڕێنینــەوە  بەزیــادەوە 
گوتیشی "27 هەزار دەنگمان لەدەستدا كە چوار 
هــەزار لە دهۆك، ســێ هەزار لــە هەولێر و 20 

هەزاریش لە سلێمانی بوو".

كۆمەڵ: پارێزگاری 
لە دەنگەكانمان دەكەین

كۆمەڵــی ئیســامی بەپێــی هەڵبژاردنــی 
پەرلەمانی كوردســتان كە لە ئەیلولی پارســاڵ 
ئەنجامــدرا، خاوەنی نزیكەی 120 هەزار دەنگە 
و لەهەڵبژاردنی 2010ی پەرلەمانی عێراقدا 153 
هــەزار دەنگی هێناوە بە پارێزگای كەركووك و 
ســەلاحەدین و دیالەوە، ئەوان دەڵێن هەر هیچ 

نەبێ ئەمجارە دەنگەكانی خۆمان دەپارێزین.
ئەنوەر سەنگاوی، ئەندامی مەكتەبی سیاسی 
و بەرپرســی ناوەنــدی هەڵبژاردنــی كۆمەڵــی 
ئیســامی ســەبارەت بــە رێــژەی دەنگەكانی 
كۆمەڵی ئیسلامی لە هەڵبژاردنی داهاتوو گوتی 
"ناتوانین هیچ ئامارێك رابگەیێنین، بەڵام لەوە 
دڵنیاین كە دەنگەكانی كۆمەڵی ئیســامی زیاد 

دەكات".
ســەنگاوی ئەوەشیگوت "زۆربەی كێشەكانی 
خۆمــان چارەســەركردووە، بۆیــە دەنگەكانــی 

خۆمان دەپارێزین و بگرە زیادیشی دەكەین".

كورد 64 كورسی دەباتەوە

ئەندامێكــی كــورد لــە پەرلەمانــی عێــراق 
بــاس لــەوە دەكات كە ئەگەر ئەمجــارە لایەنە 
سیاســییەكانی هەرێمــی كوردســتان بەژیرانە 
رەفتار لەگەڵ هەڵبژاردنەكانی عێراق بكەن ئەوا 

كورسی باش بەدەستدێنن.
نەجیــب عەبدوڵڵا، ســەرۆكی فراكســیۆنی 

یەكگرتووی ئیســامی لە پەرلەمانی عێراق بە 
)رووداو(ی گــوت "پێشــبینی دەكرێ ئەمجارە 
كــورد لە پەرلەمانی عێراق تاوەكو 7 كورســی 
زیــاد بــكات و ژمــارەی ئەندامانــی كــورد لە 

پەرلەمانی عێراق بگاتە 64 كورسی".

نەجیب عەبدوڵڵا داوا لە لایەنە سیاسییەكان 
دەكات پێكەوە دابنیشــن و بــە وردی ژمارەی 
كورد لە هەر كوێیەكی عێراق بێ تاوتوێ بكەن، 
بەتایبەتــی لە "كەركــووك" و دەبــێ ئەمجارە 
ژمــارەی كورســییەكانی كــورد لەكەركووك بۆ 

پەرلەمانی عێراق بگەیەنرێتە "حەوت"كورســی 
كە پێشــتر لە كۆی 12 كورســی تەنیا شــەش 

كورسییان بردەوە.
لەم خولەی ئێستای پەرلەمانی عێراقدا كورد 
لە پارێزگای هەولێر 14 كورسی، لە سلێمانی 17 
كورســی، لە دهۆك 10 كورسی، لە مووسڵ 8، 
لە كەركووك 6 كورسی، لە دیالە یەك كورسی 
و یەك كورسی كۆتاكانیشی بەدەستهێنا. بەڵام 
بەبڕوای نەجیب عەبدوڵڵا، ئەمجارە كورد ئەگەر 
بەجــددی كاربكــەن لە پارێزگاكانــی دەرەوەی 
هەرێمی كوردستان دەتوانن تاوەكو 20 كورسی 
ببەنەوە، لەگەڵ كورسییەكانی هەرسێ پارێزگای 
هەرێمی كوردســتان كۆی كورسییەكانی كورد 
لەپەرلەمانــی عێــراق بگاتە نێــوان 62 بۆ 64 

كورسی.

كورد %19ی دەنگەكان 
بەدەستدێنێ

ئەندامێكــی مەكتەبی سیاســی یەكگرتووی 
ئیسلامی پێیوایە لەم هەڵبژاردنەدا رێژەی كورد 

لە پەرلەمانی عێراق ناگاتە 20%.
ئێستا یەكگرتووی ئیســامی چوار ئەندامی 
هەیە لە پەرلەمانی عێــراق، بەبڕوای محەممەد 
ئەحمەد، ئەندامی مەكتەبی سیاسی یەكگرتوو، 
ئەمجــارە حیزبەكــەی دەتوانێ كورســی زیاتر 
بەدەســتبێنێ "پێشــبینی دەكەیــن ئەمجــارە 
یەكگرتوو بتوانێ ژمارەی كورسییەكانی خۆی لە 

پەرلەمانی عێراق بگەیێنێتە 7 كورسی".
جگــە لە پارێزگاكانی هەولێر و ســلێمانی و 
دهۆك، لایەنە سیاسییەكانی كورد لە هەڵبژاردنی 
پێشــووی پەرلەمانی عێراقدا توانییان لە كۆی 
325 كورســی 57 كورسی بەدەستبهێنن، واتە 

%18ی كۆی ئەندامانی پەرلەمانی عێراق.
بەڵام ئەندامەكەی مەكتەبی سیاسی یەكگرتوو 
كە لە خولی پێشووی پەرلەمانی عێراق سەرۆكی 
لیستی حیزبەكەی بوو، پێیوایە ئەمجارە كورد 
دەتوانێ ئەو رێژەیە زیاتر بكەن و كورسی زیاتر 
بەدەســتبهێنن "چاوەڕێ دەكەیــن رێژەی كورد 

ئەمجارە لە پەرلەمانی عێراق بگاتە 19%".
بەپێی یاسای نوێی هەڵبژاردنەكانی پەرلەمانی 
عێراق، ســێ كورســی بــۆ هەرســێ پارێزگای 
هەرێمی كوردســتان زیاد كراوە، هەولێر لە 14 
كورســی بووەتە 15. ســلێمانی لە 17 كورسی 
بووەتــە 18 كورســی و دهۆك لە 10 كورســی 
بووەتە 11 كورسی. كۆی گشتی كورسییەكانی 
هەرســێ پارێزگای هەرێمی كوردستان دەگاتە 

44 كورسی لە پەرلەمانی عێراق.

بەپێی ئاماری پارتی بۆ هەڵبژاردنی پەرلەمانی عێراق:

یەكێتی دووەم دەبێت و گۆڕان دەبێتە هێزی سێیەم
پێشبینی پارتی بۆ هەڵبژاردنی داهاتووی پەرلەمانی عێراق:

دەنگی حیزبە كوردییەكان 
لە هەڵبژاردنی رابردووی پەرلەمانی عێراق:

پارتی:
 925 هەزار 

دەنگ

 یەكگرتوو: 

214 هەزار دەنگ

گۆڕان:

 487 هەزار 

دەنگ

 یەكێتی:
 675 هەزار 

دەنگ. 

پارتی: 
ملیۆنێك و 200 

هەزار دەنگ

یەكێتی:
 600 هەزار دەنگ

بزووتنەوەی گۆڕان: 
550 هەزار دەنگ یەكگرتوو:

 180 بۆ 190 
هەزار دەنگ

جەعفەر ئیبراهیم:

لە هەڵبژاردنی پەرلەمانی عێراقدا پارتی 
ملیۆنێك و 200 هەزار دەنگ دەباتەوە

بەرهەم ساڵح، 
سەرپەرشتیكردنی 
كەمپینی یەكێتی بۆ 
هەڵبژاردنی داهاتوو 

رەتدەكاتەوە

رووداو – هەولێر
بەپێچەوانــەی چاوەڕوانییەكان، پارتی 
دادو گەشــەپێدان AKP بە ســەرۆكایەتی 
رەجەب تەیــب ئەردۆغان، لە هەڵبژاردنی 
ســەركەوتنی  توركیــا  شــارەوانییەكانی 
گــەورەی بەدەســتهێنا و وەك ئەردۆغان 
خۆی لە گوتاری پاش راگەیاندنی ئەنجامە 
نافەرمییەكانــدا رایگەیاند، نزیكەی 46 بۆ 

%48ی دەنگەكانیان بردەوە.
شــارەوانییەكان  هەڵبژاردنــی 
تەحەدایەكی گەورەبــوو لەبەردەم حیزبی 
حاكمــی توركیا، چونكە هــەم لایەنەكانی 
لەلایــەك   MHP و   CHP ئۆپۆزیســیۆن 
و هــەم جەماعەتــی فەتحۆڵــا گۆڵــەن 
لەلایەكی دیكە شەڕێكی بێوێنەیان لەدژی 
راگەیاندبــوو، بــەڵام بەگوێــرەی ئەنجامە 
بەراییەكان لە كۆی 81 شارەوانی گەورەی 
توركیا AKP توانی نزیكەی 64 شارەوانی 

بباتەوە.
هــەر لەو هەڵبژاردنەدا، پارتی ئاشــتی 
و دیموكراســی BDP كــە بەگەورەتریــن 

پارتی كوردی باكووری كوردستان هەژمار 
دەكرێ، توانی زۆربەی ناوچە كوردییەكان 
و لــە پێــش هەموویانەوە شــاری ئامەد، 
بەپێــی  بباتــەوە.  دێرســیم  و  مێردیــن 
ئەنجامە بەراییەكان، BDP دەوروبەری 80 
شــارەوانی گەورەو بچووكی بردووەتەوە و 
دەنگەكانــی لەچــاو هەڵبژاردنی پێشــوو 

زیادی كردووە.
دوای ئاشكرابوونی ئەنجامە بەراییەكان، 
ئەردۆغان لە كاژێر یەكی شــەو لە شــاری 
ئەنقــەرە گوتارێكی بــۆ ژمارەیەكی زۆری 
لایەنگرانــی خۆی پێشــكەش كرد و تێیدا 
بەتوندی هێرشی كردە سەر ئۆپۆزیسیۆن 
و جەماعەتی فەتحوڵڵا گولەن و رایگەیاند 
"گەلی توركیا خائینە گەورەكانیان ناسی، 

بۆیە دەنگیان پێنەدەدان". 
ئەردۆغان لەو گوتارەدا رووی لە گولەن 
كرد و گوتی "توركیا رادەستی پەنسیلڤانیا 
ناكەیــن" وەك ئاماژەیــەك بــۆ فەتحوڵڵا 
گولــەن كە لــە ولایەتــی پەنســیلڤانیای 

ولایەتە یەكگرتووەكان نیشتەجێیە.

لــە درێــژەی گوتارەكەیــدا ئەردۆغــان 
باســی پرۆســەی ئاشــتی كرد لە توركیا 
و گوتــی كــە ســەركەوتنی حیزبەكــەی 
لەم هەڵبژاردنە ســەركەوتنە بۆ پرۆسەی 

ئاشتی.

بڕیار وایە لە 2014/4/1 كاژێر ســێی 
دوای نیوەڕۆ ئەنجامی كۆتایی هەڵبژاردنی 
شــارەوانییەكانی توركیــا رابگەیێنــرێ و 
ئەنجامە بەراییەكانیش كە تاوەكو شەوی 
رابردوو ئاشكرا كرابوون بەم شێوەیە بوو:

نەیارەكانی ئەردۆغان شكستێكی گەورەیان خوارد

17

7

3

3

48

14

8

10

588

174

108

73

حیزبەكان        شاری گەورە       شار              شارۆچكە

AKP

CHP

MHP

BDP

ئەنجامی جیاكراوەی 87% دەنگەكان

5 كوردستانی
رووداو - میونشن

جاقوس بەهنان هیندۆ، مەترانی كالۆتیكەكانی پارێزگای حەسەكە بە رادیۆی فاتیكانی گوت "ئەو كریستیانانەی لە هەرێمی جزیرە دەژین، دژی 
دروستكردنی هەرێمی ئۆتۆنۆمی كوردین". ئەو مەترانە ئەوە یەكەمجاری نییە ناڕەزایەتی خۆی دەردەبڕێ دژی راگەیاندنی كانتۆنی جزیرە لەلایەن 
پارتی یەكێتی دیموكراتی PYD لە رۆژئاوای كوردستان. جاقوس لە دوایین لێدوانیدا بە ئاژانسی )Fid(ی فاتیكانی گوتووە "هەر گۆڕانكارییەك 

لە هەرێمی جزیرەدا روو بدات، دەبێت بە هەمانگی هەرسێ پێكهاتەی ناوچەكە بێت، كە كورد و عەرەب و كریستیانەكانن".

كریستیانەكانی رۆژئاوا دژی خۆسەری دیموكراتین

بەهاییەكانی ئێران هانا بۆ 
دەسەڵاتی دادوەری دەبەن

BDP و PKK زیانیان بۆ 
كورد زیاتر بووە لە قازانج 

دەنیز سەرنجی
رووداو - ئامەد

هودا پار كە لەســاڵی 2012 لەسەر جەستەی 
لێكهەڵوەشاوەی حیزبوڵڵای كوردی دامەزرا، خۆی 
بە پارتێكی كوردی و ئیسلامی بە خەڵكی باكووری 
كوردستان ناساندووە، ئەو پارتە خۆی بە یەكێك 
 BDP لە ركابەرەكانی پارتی ئاشتی و دیموكراتی
لە باكووری كوردســتان دەزانێــت. )رووداو( ئەم 
هەڤپەیڤینــەی لەگەڵ ڤەدات تورگــوت، كاندیدی 
شــارەوانی باگلــەری ئامــەد ســازكرد كە باســی 
تێڕوانینی هوداپار دەكات لەبارەی پرسی كورد.

رووداو: هوداپار دەتوانێ چی بكات بۆ پرســی 
كورد؟

ڤــەدات تورگوت: ئێمــە زمانی كوردی دەكەین 
بــە زمانی فەرمیــی دووەم لە كوردســتان. ئێمە 
وەكــو كورد لە شــەڕی ئازادیی توركیا لە ســاڵی 
1922 بەشــداریمان كردووە و نیوەی شــەهیدانی 
شــەڕی چانــا قەڵا كــوردن. چ مافێــك بۆ تورك 

هەیە، دەبێت هەمان ماف بۆ كوردیش هەبێ.
رووداو: چارەســەری پرســی كورد بەلای هودا 
پارەوە پێدانی مافی كەلتوورییە یان خۆســەری، 

یان دەوڵەتێكی سەربەخۆ؟
ڤــەدات تورگوت: ئەوە بڕیــاری گەلی ئێمەیە، 
ئەگەر گەل كوردســتانێكی ســەربەخۆ بخوازێت، 
ئێمە بۆ ئەوە خەبات دەكەین، ئەگەر خۆســەریش 

بخوازێت ئێمە بۆ ئەوە كار دەكەین.
رووداو: جیاوازی ئێوە لەگەڵ BDP چییە؟

ڤــەدات تورگــوت: BDP لــە دژی بەهاكانــی 
 BDP گەل شــەڕی هەڵگیرســاند، ســەركردایەتی
بیركردنەوەیەكی چەپیــان هەیە، وەكو ئۆجەلان. 

بــەڵام 90%ی گەلــی كــورد موســڵمانن. گــەل 
پشتگیری لە BDP و PKK دەكات، ئەویش لەبەر 
سیاســەتی ئەوان لەسەر ناسنامە. ئەو دوو حیزبە 
شتی باشیان بۆ بەرژەوەندیی گەلی كورد كردووە، 
بەڵام شــتە خراپەكانیان زیاترن. زۆر زەرەریان لە 
گەلی كورد داوە، لە 30 ساڵی رابردوودا 40 هەزار 

كەس كوژراون كە 75%یان كوردن.
رووداو: زۆر كەس پشــتگیری BDP دەكەن، 

ئێوە چۆن دەتوانن ركابەریی ئەوان بكەن؟
ڤــەدات تورگــوت: لــە هەرێمــە كوردییــەكان 
دوو هێــزی گــەورە هــەن AKP و BDP. بــەڵام 
ســەیری چالاكییەكانی ئێمە بكە. لــە كۆبوونەوە 
جەماوەرییەكانمــان هەتا 200 هەزار كەس ئامادە 
دەبن، راگەیاندنەكان باسی ناكەن، بەڵام گەل ئەوە 
دەبینێت. خەڵكی ئێمەی موسڵمان پارێزگاری لە 
دابونەریــت و ئاینــی خۆیــان دەكەن. لــە هەموو 
توركیــادا ئێمــە تاكە پارتین كــە مەرجەعیەتمان 

ئاینی ئیسلامە.
رووداو: تێڕوانینــی ئێوە لەســەر حیجابی ژنان 

چییە؟
ڤــەدات تورگــوت: ئێمــە دەخوازیــن ژنانمــان 
ســەرپۆش بكــەن، ئێمــە ناتوانین ئەمە بەســەر 
ژناندا بســەپێنین. بــەڵام دەتوانین باســی زیانی 

نەپۆشینی حیجاب بۆ ژنان بكەین.
رووداو: ئەگەر ئێوە دەسەڵاتدار بن، تێڕوانینتان 
بەرامبەر كەمینە ئاینییەكانی باكووری كوردستان 

چۆن دەبێت؟
ڤــەدات تورگــوت: ئێمــە نابێــت بەشــێوەی 
ســۆزداری بیر بكەینەوە و بڵێین كە هاتینە سەر 
حوكــم مافی كەمینە ناموســڵمانەكان دەپارێزین. 
مــن پێموایە كردنەوەی پەرســتگای مەســیحی و 

عەلەوی پەیوەســتە بەخۆیــان. لەلایەكی دیكەوە 
بەســتراوەتەوە بــە ژمــارەی ئــەو كەمینانــە. بۆ 
نموونە لەوەتەی BDP لەسەر دەسەڵاتە تا ئێستا 
یەك مزگەوتی دروست نەكردووە، بەڵام بە پارەی 
میللەت جەمخانەی بۆ عەلەوییەكان دروست كرد. 

كە هەمیشە بەتاڵە.
رووداو: پەیوەندیتان لەگەڵ حیزبوڵڵا چۆنە؟

ڤەدات تورگوت: وەكو حیزب هیچ پەیوەندیمان 
بــە حیزبوڵــاوە نییە، بەڵام لە نێــو دامەزرێنەر 
و ئەندامانــی حیزبەكەمــان كەســانی وا هەن كە 
پێشــتر بەهــۆی چالاكییەكانی حیزبوڵڵاوە ســزا 
دراون. ئەندامانــی حیزبەكەمــان هەمەڕەنگن لە 
نێو ئێمەدا جەماعەتی ئاینی وەكو سلێمانییەكان 

هەن و حیزبوڵڵاش هەن. 
رووداو: حیزبوڵڵا بە چەند رووداوێكی كوشتن 
لە دژی كورد تۆمەتبار دەكرێن، بە تایبەتی لە 
ساڵانی نەوەتەكانی سەدەی رابردوو. ئێوە ئەو 

كوشتنانە ئیدانە دەكەن؟
ڤــەدات تورگــوت: من نوێنــەری حیزبوڵڵا 
نیــم و ناتوانم بە ناوی ئەوانەوە قســە بكەم. 
لــە نەوەتەكان شــەڕ لە نێــوان حیزبوڵڵا و 
PKKدا هەبوو. PKK هێرشــی كردە ســەر 
حیزبوڵڵا، حیزبوڵڵا ســێ نوێنەری نارد بۆ 
لای PKK كــە بۆچــی هێرشــمان دەكەنە 
ســەر، ئێمە لە مزگەوتان دەرســی ئاینی 
دەڵێینەوە، ئــەوە چ زەرەرێكی بۆ ئێوە 
هەیە، بەڵام هێرشــەكانی PKK بۆ سەر 
ئێمە بــەردەوام بوون لە وان و مێردین 
و باتمان، لە دواییدا حیزبوڵڵا بەرگری 
لــە خــۆی كــرد، ئــەوەش مافێكــی 

سروشتیی خۆیەتی.

ئاڤا هۆما
رووداو - كەنەدا

لــە  پێكهاتــوو  گروپێكــی 
مــرۆڤ،  مافــی  چالاكوانــی 
رۆژنامەنووس و خوێندكارانی 
كــراوە  نامەیەكــی  ئێــران 
دەســەڵاتی  ئاراســتەی 
دەكــەن  ئێــران  دادوەریــی 
لــەو  لێكۆڵینــەوە  تــا 
توندوتیژیانــە بكرێــت كــە 
ئەندامانــی ئاینزای بەهایی 
رووبــەڕووی دەبنــەوە لــە 

ئێران. 
بــۆ  نامەكەیانــدا  لــە 
ســادق لاریجانی، سەرۆكی 
دادوەریــی  دەســەڵاتی 
داوا  گروپەكــە  ئێــران، 
دەكــەن كــە ئێــران رێــز 
لــەو بەنــدەی دەســتوور 
بگرێت كە دەڵێت كەمینە 
دەبێــت  ناموســڵمانەكان 
بەڕێزەوە و بەشــێوەیەكی 
مرۆییانە مامەڵەیان لەگەڵ 
بكرێــت. نامەكــە لەلایەن 
بەناوبانگــی  چالاكوانانــی 
وەكو ناسر ســتودە واژوو 

كراوە. ســتودە بەم دواییــە لە زیندانی ئێران 
ئازادكرا. 

نامەكە ئاماژە بە زیادبوونی سەركوتكردنی 
بەهاییەكانــی ئێران دەدات و داوا لە لاریجانی 
ئــەم  لــە هێرشــەكانی  لێكۆڵینــەوە  دەكات 
دواییــەی ســەر بەهاییــەكان بــكات. زۆربەی 
شوێنكەوتووانی بەهایی لە ئێران، بە تایبەتیش 
لە رۆژهەڵاتی كوردســتان دەژین و هەندێك لە 
مەلا موسڵمانەكانی ئێران بەهاییەكان بە كافر 
دەزانن. لە كۆماری ئیسلامی ئێرانیشدا سزای 
كافرەكان كوشتنە. لە چەند مانگی رابردوودا، 
بەهاییە ئێرانیەكان رووبەڕووی سەركوتكردنی 
زیاتــر بوونەتــەوە. مانگــی رابــردوو باندێكی 
سێ كەســی دەمامكدار، هێرشیان كردە سەر 
ســێ كەســی بەهایی لە ماڵەكانی خۆیاندا لە 

بیرجەند.
ســەرەڕای ئــەوەش، لــە پایــزی ســاڵی 
لەلایــەن  بەهایــی  ماڵــی   14 رابــردوودا 
دەسەڵاتدارانی ئێرانیەوە هێرشیان كرایە سەر 
و بەپێــی راپۆرتــی كۆمەڵــەی نێونەتەوەیی 
بەهایــی، كتێــب و CD و كۆمپیوتەرەكانیان 
دەستی بەسەردا گیرا. هەر بەپێی راپۆرتەكە، 
گوتــوون  بــە خێزانەكانیــان  دەســەڵاتداران 
كــە ئەگــەر لــە شــار نەچنــە دەرەوە ئــەوا 
"منداڵەكانتان لەســەر شەقامەكان بەر چەقۆ 

دەدرێن".
مانگی ئابی ساڵی رابردوو لە شاری بەندەر 

عەبــاس، كەســایەتیەكی ناســراوی بەهایــی 
بەنــاوی رەزوانــی بەر دەســتڕێژی گوللە درا. 
رەزوانــی چەند جارێك هەڕەشــەی لە رێگەی 
لەلایــەن  هەروەهــا  لێكرابــوو،  تەلەفۆنــەوە 
ئیتلاعاتەوە فشــاری لەسەر بوو كە ئەو شارە 

بەجێ بهێڵێت. 
حاڵــی حازر 136 بەهایی لــە زیندانەكانی 
ئێرانــدان. حــەوت لــە زیندانیەكان كەســانی 
ناســراوی بەهاییــن و بــە تۆمەتــی "تێكدانی 
"بڵاوكردنــەوەی  و  نیشــتمانی"  ئاسایشــی 
پروپاگەنــدە دژی رژێــم" زیندانــی كــراون. 
رێكخراوەكانــی مافــی مرۆڤــی نێودەوڵەتــی 

بەندكردنی ئەو كەسانەیان شەرمەزار كرد. 
مانگــی رابــردوو زیاتــر لــە 500 بەهایــی 
نامەیەكیان ئاراســتەی دەسەڵاتدارانی ئاینیی 
ئێــران كــرد و لــە هەڵكشــانی توندوتیــژی 
بەرامبــەر بــە بەهاییــەكان هۆشــداریان دا و 
هەروەها داوایان كرد كە تاوانباران رووبەڕووی 

یاسا بكرێنەوە.
رێكخــراوی  و  یەكگرتــووەكان  نەتــەوە 
ئەمنســتی ئینتەرناشناڵ لە رابردوودا چەندین 
ســەركوتكردنی  لەســەر  راپۆرتیــان  جــار 
رێگــەی  بەهاییــەكان  داوە.  بەهاییــەكان 
خوێندنــی باڵا، دامەزراندن، مافە مەدەنیەكان 
و ئازادیەكانیان لێگیراوە. هەروەها رووبەڕووی 
گرتنی هەڕەمەكی و ئەشــكەنجە و لەداردان و 

دەستبەسەرداگرتنی ماڵ و موڵك دەبنەوە.

هودا پار:

هاوپەیمانی لەگەڵ HDP هەڵە بوو
دەنیز سەرنجی
رووداو - ئامەد

ئاڵتان تان، پەرلەمانتاری پارتی ئاشــتی 
و دیموكراســی BDP لە باكووری كوردستان 
بەهــۆی  گــرت  پارتەكــەی  لــە  رەخنــەی 
هاوپەیمانێتی لەگەڵ پارتی دیموكراتی گەلان 
HDP لــە هەڵبژاردنەكانی شــارەوانیدا و بە 

بڕیارێكی هەڵە وەسفیكرد.
سروشــتی تێكۆشــانی كــورد لــە توركیا 
نەبەســتراوەتەوە بە ئاین. گەورەترین پارتی 
كوردی لە توركیا و باكووری كوردســتان كە 
پارتــی ئاشــتی و دیموكراتییــە، داوای مافە 
كەلتــووری و نەتەوەییــەكان دەكات، بــەڵام 
ئەوانیش یەك نین، لە نێو ئەواندا بۆچوون و 

بیركردنەوەی جیاواز هەیە.
كۆمۆنیســت،  پارتــەدا  ئــەو  نێــو  لــە 
فیمینیســت، ســوننی، عەلــەوی، پیاوانــی 
دینــدار هەن. بۆ نموونە لە نێو ئەو حیزبەدا 
كەســانی دینداری وەك ئالتان تان هەن. ئەو 
سیاســەتمەدارە تەمەن 55 ســاڵە، هەمیشە 

وەكو كوردێكی موسڵمان دەردەكەوێت.
"لای من ئاین، یانیش بڵێم ئیسلام گرنگە، 
لەبــەر ئەوەی گرنگەكانی دیكە بەشــێكن لە 
ئیســام، كاتێك تۆ موســڵمانی، پێویســتە 
مافــی پیــاو، ژن، كورد و كەســی بــاوەڕدار 

بپارێزیت". ئالتان تان وا دەڵێت.
كاتێــك كۆماری توركیا لە ســاڵی 1923 

لەلایەن كەمــال ئەتاتورك دامەزرا. خەلافەت 
و شەریعەت وەلانران. حیجابی ژنان قەدەخە 
كرا. ئەو قەدەخەكاریانە بە ناوی سكۆلاریزم 
بوو. بەڵام ئالتان تان دژی ئەو سكۆلاریزمەیە 
ئاینــی  ســەر  قەدەخەكارییەكانــی  دژی  و 
ئیســامە، بۆیە ئالتان تان، لــە نێو كوردی 
باكوور، كە زۆرینەیان موســڵمانن، كەسێكی 
خۆشەویستە. ئەو هەم بانگەشەی كوردبوون 
و هەمیــش داوا لە خەڵــك دەكات پابەند بن 

بە ئاین.
BDP پارتێكی سكۆلار و چەپ و لیبراڵە، 
كەچــی تــان دەڵێــت "من نــە لیبراڵــم، نە 
ســكۆلارم و نە چەپیشــم".، بەڵام ئەو چۆن 
لە نێــو BDP دایە. ئەو دەڵێت "دەكرێ ئەو 
پارتەی كاری تێدا دەكەم سكۆلار بێت، بەڵام 
من سكۆلار نیم، من موسڵمانێكی باوەڕدارم، 
بەپێــی ئاینی ئیســامیش كەس ناتوانێت لە 
یــەك كاتــدا موســڵمان بێت و ســكۆلاریش 

بێت".
سیاســەتی  لــە  رەخنــە  تــان  ئاڵتــان 
حیزبەكــەی دەگرێــت بەرامبەر بە كەســانی 
باوەڕدار و دەڵێت "BDP سیاســەتێكی هەڵە 
بەرامبــەر بە بــاوەڕدارەكان پەیڕەو دەكات و 
بــەو هۆیــەش AKP ســوودمەند دەبێت لەو 
سیاســەتە هەڵەیــەی BDP و دەنگەكانــی 

ئەوان بۆ خۆی دەبات".
زۆربەی كادیرانی BDP كەسانی سكۆلارن، 

بــەڵام زۆربــەی دەنگدەرانی كورد كەســانی 
بــاوەڕدارن، ئالتــان تــان پێیوایــە "ئەگــەر 
BDP لەســەر ئــەو سیاســەتەی بــەردەوام 
بێت، مەترســی هەیە لە ئایندەدا دەنگی ئەو 

باوەڕدارانە لەدەست بدات".
تــان دەڵێــت ئــەو نایەوێــت BDP ببێتە 
حیزبێكی ئیســامی، بەڵام دەشڵێت "دەبێت 

سیاسەتی خۆی بگۆڕێت".
شــارەوانییەكانی  هەڵبژاردنــی  لــە 
لەگــەڵ  هاوپەیمانیــی   BDP توركیــادا 
پارتــی دیموكراتــی گــەلان HDP كردبوو بە 
مەبەستی بەدەســتهێنانی دەنگی چەپەكانی 
باكووری كوردســتان، بەڵام تان پێیوایە ئەو 
هاوپەیمانییە هەڵە بوو "BDP لەو هەڵبژاردنە 
هەڵەی كرد كە چووە پاڵ چەپەكان، باشــتر 
بــوو خۆی لە بــاوەڕدار و موســڵمانان نزیك 
بكردایەتەوە، دەنگی زۆرتری بەدەستدەهێنا".
كاتێــك تــان داوای بەهێزكردنــی رۆڵــی 
ئاینی ئیسلام لە كۆمەڵگەدا دەكات، هەندێك 
گرووپــی ســكۆلاری وەكو كۆمۆنیســتەكان، 
عەلــەوی و ئێزدییەكان دەترســن. بەڵام تان 
دەڵێــت ئەوە ترســی ناوێت "من ســەت دەر 
ســەت ئازادی ئاینی بــۆ كەمینە نەتەوەكانی 
دیكــە دەپارێزم، با هەر كەس مومارەســەی 

ئازادییەكانی خۆی بكات".
ســەبارەت بە شــەڕی 30 ســاڵەی نێوان 
PKK و دەوڵەتــی توركیا و چارەســەری ئەو 

كێشــەیە، بە بــڕوای ئــەو پەرلەمانتارە ئەوە 
بەســتراوەتەوە بــە دەســتوورێكی نــوێ كە 

بەپێی ستانداردەكانی ئەوروپا نووسرابێتەوە، 
مافــی  نوێیــە  دەســتوورە  ئــەو  پێویســتە 

پــەروەردە بــە زمانــی دایك، مافــی هەموو 
كەمینە نەتەوەكان مسۆگەر بكات. 

:BDP ئاڵتان تان، پەرلەمانتاری

چەند چاڵاكوانێكی بەهایی لە دەرەوەی ئێران

د.فەرسەت سۆفی، پەرلەمانتاری پارتی دیموكراتی كوردستان لە راگەیاندراوێكدا، كە وێنەیەكی ناردووە بۆ )تۆڕی میدیای رووداو( رایدەگەیەنێت، 
ئەوانەی رێنیشاندەر و بەشداری ئەنفال بوون، ئێستا بەرپرس و خاوەن پۆست و دەسەڵاتن و شەهید و خائین بە یەكەوە لە لیستی شەهیدانی 
سەنگەر دانراون. هاوكات دەڵێت "كاتی هاتووە ئەوانەی دەستیان سوورە بە خوێن و بەشدارن لە ئەنفال، دادپەروەریان بەسەردا بسەپێنرێت". ئەو 

پەرلەمانتارە دەپرسێت "لەكوێی ئەم دونیایە رووی داوە خائین بە نیشتمان، خاوەنی فەوج و لیوا و سوپا و پاسەوان بێت؟".

پەرلەمانتارێكی پارتی: كاتی دادگاییكردنی ئەنفالچییەكانە كاروباری سیاسی

هیڤیدار ئەحمەد
رووداو - هەولێر

لەبــارەی  كوردســتان  دیموكراتــی  پارتــی 
سوپاســی  بەفەرمــی  حكومــەت  پێكهێنانــی 
هەڵوێســتی بزووتنــەوەی گــۆڕان دەكات، بەڵام 
یەكێتی نیشــتیمانی كوردستان رەخنەی توند لە 
پارتی دەگرێ و بە "شكستخواردوو" لە پێكهێنانی 
حكومــەت نــاوی دەبــات، بەرپرســێكی بــاڵای 
یەكێتیش دەڵێ "دیبلۆماسییەتی پارتی شكستی 
هێنا، چونكــە نەیتوانی گرێكوێــرەی پێكهێنانی 

حكومەت بكاتەوە".
شــەش مانــگ زیاتــر بەســەر هەڵبژاردنــی 
پەرلەمانی كوردستاندا تێپەڕیوە، بەڵام لایەنەكان 
تاوەكو ئێســتا نەگەیشتوونەتە رێككەوتن لەسەر 
پێكهێنانــی حكومــەت. هەمــوو هەوڵــەكان بــۆ 

پێكهێنانی ئەو كابینەیە قوفڵ بوون.
دڵشــاد عەبدولڕەحمان، راوێــژكاری مەكتەبی 
سیاســی یەكێتی نیشتیمانی كوردســتان پارتی 
بە هــۆكاری ســەرەكی پێكنەهاتنی حكومەتەكە 
تۆمەتبــار دەكات و دەڵــێ "یەكــەم هەنــگاوی 
پرۆسەی پێكهاتنی كابینەی هەشتەم هەڵە بوو".

دڵشــاد عەبدولڕەحمــان، پێیوایە ســەرەتای 
داهاتــوو  پێكهاتنــی حكومەتــی  گفتوگۆكانــی 
نەدەبووایە بە "دابەشكردنی پۆستە وەزارییەكان" 
دەستی پێكردبایە، بەڵكو "پێویست بوو لێژنەیەكی 
پسپۆڕ پێكهێنرابا بۆ داڕشتنی بەرنامەی حكومەت 
كــە بەداخــەوە ئەوەمــان نەبینــی". ئــەو گوتی 
"یەكســەر باســی پۆســتەكان كرا كــە تۆ چیت 
دەوێ و ئەوی دیكە چی دەوێ، ئەمەش متمانەی 
بەیەكدی لاوازكرد، چونكە هەندێك لایەنمان بینی 
گوتیان وەزیرمان ناوێ، بەڵكو وەزارەتمان دەوێ".
راوێژكارەكەی مەكتەبی سیاسی یەكێتی رەخنە 
لــە پارتی دەگــرێ و دەڵێ "پارتی لە پرۆســەی 
پێكهێنانــی حكومەتدا شكســتی هێنا و ئەمەش 
خاڵێكی نێگەتیڤە بۆ پارتی كە نەیتوانی لەماوەی 

ئەم شەش مانگەدا حكومەت پێكبهێنێ".
شكســتی  باســی  عەبدولڕەحمــان  دڵشــاد 
"تەنانــەت  دەكات  پارتیــش  دیبلۆماســیەتی 
پێكنەهاتنی حكومەت شكستێكە بۆ دیبلۆماسیەتی 
كردنــەوەی  چییــە؟  دیبلۆماســیەت  پارتــی، 
گرێكوێرەكانــە، كە گرێكوێرەیەك هەیە لەبەردەم 
پێكهێنانــی حكومەتدا دیبلۆماســیەتی لێهاتوو و 
سەركەوتوو ئەوەیە ئەو گرێكوێرانە بكاتەوە، بەڵام 

بۆمان دەركەوت پارتی ناتوانێ بیكاتەوە".
تەنیا یەكێتی نییە كە دەڵێ پارتی شكســتی 
هێناوە لە پرۆسەی پێكهێنانی حكومەتدا، بەڵكو 
كۆمەڵی ئیســامی كوردســتانیش هەمان قسەی 

هەیە.

بیــال ســلێمان، ئەندامی مەكتەبی سیاســی 
كۆمەڵــی ئیســامی نیگەرانیــی حیزبەكــەی لە 
دواكەوتنــی پێكهێنانــی حكومەتــدا نیشــاندا و 
گوتــی "پارتی لایەنی بــراوەی هەڵبژاردنە و ئەو 
موكەلەفە بــە پێكهێنانی حكومەت". گوتیشــی 
"تاوەكو ئێســتا كە حكومەت پێكنەهاتووە، ئەوە 
پارتی لێی بەرپرسە و پارتی شكستی هێناوە لەو 

پرۆسەیەدا".
بیــال ســلێمان داوای روونكــردەوە لە پارتی 
دەكات كــە "بۆ رای گشــتی روونكردنــەوە بدات 
لەبارەی ئەوەی بۆچی حكومەت پێكنەهات و كێ 
هۆكارە و كێن ئەوانــەی تەگەرە دەخەنە بەردەم 

پرۆسەی پێكهێنانی حكومەت".
بەڵام پارتی دیموكراتی كوردستان هەموو ئەو 
تۆمەتانــە رەتدەكاتەوە و هەڕەشــەش دەكات كە 
ئەگەر پێویست بكات روونكردنەوە بۆ رای گشتی 

دەدەن.
گوتەبێــژی  و  ئەنــدام  ئیبراهیــم،  جەعفــەر 
مەكتەبی سیاســی پارتی دیموكراتی كوردســتان 
گوتــی "گوناحە باســی شكســت بكەین، چونكە 
خۆمــان بــە خەمخــۆری پێكهێنانــی حكومــەت 
دەزانین، لایەنی ســەرەكی كە زەرەرمەندە لەوەی 
حكومەت دواكەوتووە پارتییە، ئایا دەكرێ پارتی 
بەرژەوەنــدی خۆی لەبەرچــاو نەگرێ، ئایا پارتی 
بیر لە دەنگدەر ناكاتەوە؟ نازانێ زیانی پێدەگات؟ 
دەبێ لایەنەكان بە ویژدانەوە و بە ئینساف باسی 

هەوڵەكانی پارتی بكەن كە چەند جددی بووە لە 
پێكهێنانی حكومەتدا".

جەعفــەر ئیبراهیم رەخنە لــە یەكێتی دەگرێ 
و دەڵــێ "تاوەكــو ئێســتا و دوای ئــەو هەمــوو 
كۆبوونەوانــە یەكێتــی نــاوی كاندیدەكانــی بــۆ 

وەرگرتنی وەزارەتەكان پێشكەش نەكردووە".
گوتەبێژی مەكتەبی سیاســی پارتی پەســنی 
سیاســەتی بزووتنــەوەی گــۆڕان دەدات و دەڵێ 
"بزووتنەوەی گــۆڕان زۆر جددییانە و خەمخۆرانە 
هــەم لە پرۆســەی پێكهاتنی حكومەتــدا و هەم 
لە پێشكەشــكردنی ناوی كاندیدەكانی بۆ پۆستە 
وەزارییــەكان هاتوونەتــە پێش، كە ئەمە جێگای 

دەستخۆشییە".
ســەبارەت بە داواكەی كۆمەڵی ئیســامی كە 
داوای روونكردنــەوە لــە پارتی دەكەن، جەعفەر 
ئیبراهیــم پێیوایە ئــەو داوایەی كۆمەڵ "لەجێی 
خۆیدایە" چونكە وەك ئەو گوتی "پارتی لایەنی 
مەعنییە روونكردنەوە بدات بۆ رای گشتی، بەڵام 
دەمــەوێ ئەوەش بڵێم كە بــۆ روونكردنەوەمان 
نــەداوە، چونكــە موراعاتــی دۆخــی هەرێمــی 
كوردســتان دەكەین، بــە حوكمی ئەوەی پارتی 
ئەرك و بەرپرســیارێتی قورسی لەسەرشانە بۆ 
پێكهێنانی حكومەت، دەمەوێ ئەوەش بڵێم كە 
تەحەدییاتــی زۆر گــەورە بەرامبــەر بە هەرێمی 

كوردســتان هــەن". گوتیشــی "دیــارە هەندێ 
لایەن هەن ئــەو تەحەدییاتانە نابینن، پارتیش 
مامەڵەیەكــی ژیرانە لەگەڵ ئــەو تەحەدییاتانە 

دەكات".
گوتەبێــژی پارتــی هەڕەشــەی كــرد كــە 
حیزبەكــەی "لەكاتی پێویســت روونكردنەوە بۆ 

رای گشتی دەدات".
 بەپێی زانیاریەكانی )رووداو(، پارتی پڕۆژەی 
هەبــووە حكومەتــی هەرێمی كوردســتان بەبێ 
یەكێتی پێكبهێنێ و ئەم پێشنیازەش خراوەتە 
بەردەم بزووتنەوەی گۆڕان، بەڵام یەكێتی خۆی 
هاتووەتــە پێش و داوای كردووە كە بەشــداربێ 

لە حكومەت.
زانیاریانــەی  ئــەو  ئیبراهیــم  جەعفــەر 
رەتنەكــردەوە، بــەڵام گوتی "بــژارەی یەكەمی 
پارتــی ئەوەیــە كــە گشــت لایەنــەكان لەنێو 
حكومەتدابن و حكومەتی كۆدەنگیی نیشتمانی 
پێكبهێنرێ". گوتیشی "بەڵام پارتی باسی هەموو 
ئەو بژارانەشــی كردووە و بڕیاری كۆتایی دەبێ 

لەم زووانە بدرێ".
تەنیــا یەكێتی و كۆمەڵی ئیســامی نین كە 
ناڕەزایــی دەردەبــڕن لە مەســەلەی دواكەوتنی 
حكومەتدا، یەكگرتووی ئیسلامی كوردستانیش 

رەخنە لە پارتی دەگرێ.
محەممــەد رەئووف، ســەرۆكی ئەنجوومەنی 
سەركردایەتی یەكگرتووی ئیسلامی روو لە پارتی 

دەكات و دەڵێ "حكومەت ئاوا دروست ناكرێ". 
گوتیشــی " كە هەموومان رێككەوتبین لەســەر 
ئــەوەی حكومەتێكی بنكە فــراوان پێكبهێنین 
و كێشــەكە تەنیــا لەســەر یــەك دوو وەزارەت 
بــێ و پێكنەیەت، ئەی چــۆن حكومەتی عێراق 

پێكدەهێنرێ كە هەموو گیانی قەیرانە".
محەممــەد رەئــووف، بێ ئومێــدی خۆی لە 
پێكهێنانــی حكومەت نیشــاندا و گوتی "ئیدی 
دەبێ فاتیحە بۆ هەڵبژاردنی كوردستان بخوێنین 
كــە كــراوە، فاتیحەیەكیش بۆ ئــەو حكومەتە 

بخوێنین كە بڕیار بوو دروستبكرێ".
راوێژكاری مەكتەبی سیاسی یەكێتیش پێیوایە 
خەڵكێكــی زۆر لەســەر مەســەلەی پێكهێنانی 
حكومەت قســەیان كــردووە، بۆیە دۆخەكە وای 

لێهاتووە.
دڵشاد عەبدولڕەحمان دەڵێ "ئەوانەی قسەیان 
لەسەر پێكهێنانی حكومەت كردووە شارەزاییان 
نەبــووە، چونكە نازانن چۆن لە حكومەت بڕیار 
دەدرێ". هەروەهــا رەخنــەی لە لایەنەكان گرت 
كە چۆن بڕیاریــان دا كۆبوونەوەكانی پەرلەمان 
"بەكراوەیــی" بهێڵنــەوەو گوتــی "لایەنەكان بە 
ئۆپۆزیسیۆنیشــەوە هەڵەیەكــی مێژووییان كرد 
كاتێــك دانیشــتنی پەرلەمانیــان بــە كراوەیی 

بەجێهێشت".
دادگای كارگێڕیــی هەولێر لــە 24/3/2014 
كوردســتان  پەرلەمانــی  چیــدی  دا  بڕیــاری 
كۆبوونەوەكان بە كراوەیی نەهێڵنەوە و دەبێ لە 
زووترین كاتدا دەســت بە كۆبوونەوەكان بكەن. 
بەڵام ســەرۆكی یەكــەم دانیشــتنی پەرلەمانی 
كوردســتان دەڵــێ "هێشــتنەوەی كۆبوونەوەی 
پەرلەمــان بــە كراوەیــی بە ئیمــزا و رازیبوونی 

هەموو فراكسیۆنەكانی نێو پەرلەمان بووە".
محەممەد سادق، سەرۆكی یەكەم دانیشتنی 
پەرلەمانی كوردستان كە بە گەورەترین ئەندامی 
پەرلەمان لە رووی تەمەنەوە هەژمار دەكرێ، بە 
)رووداو(ی گــوت "خۆم بڕیــاری ئەوەم نەدا كە 
دانیشتنی پەرلەمان بەكراوەیی بمێنێتەوە، بەڵكو 
لە رێگەی یاداشــتێك كە گشت فراكسیۆنەكانی 
نێــو پەرلەمان نووســیویانە و ئیمزایان لەســەر 
كــردووە، داوایانكرد كۆبوونــەوەی پەرلەمان بە 
كراوەیی بمێنێتەوە تاوەكو سازان دەكرێ لەسەر 
هەڵبژاردنی دەستەی سەرۆكایەتی پەرلەمان". 

جەعفــەر ئیبراهیم، كە ئەندامــی پەرلەمانی 
كوردســتانە، گوتــی "دواخســتنی دانیشــتنی 
پەرلەمان بە رەزامەندی هەموو لایەنەكان بووە، 
هەندێ لایەن هەبوون دژی هەڵبژاردنی دەستەی 
ســەرۆكایەتی پەرلەمان بوون، تەنانەت گوتیان 
ئەگــەر ســەرۆكایەتی پەرلەمــان هەڵبژێــردرێ 

بایكۆتی پەرلەمان دەكەین".

شەرمیلا دێڤی
رووداو - لەندەن

"پاككردنەوەی هەڵەبجە لە پاشــماوەكانی 
چەكــی كیمیــاوی كارێكــی مەحــاڵ نییــە و 
نزیكەی دوو ســاڵ دەخایەنێ". ئەمە قســەی 
ها‌میــش دی برێتن گۆردنە بــۆ )رووداو( كە 
لەلایــەن حكومەتــی هەرێمی كوردســتانەوە 
داوای لێكــراوە توێژینەوەیــەك لەســەر ئــەو 

بابەتە بكات.
دی برێتــن گۆردن پێشــتر فەرماندە بووە 
لــە چەكی بایۆلۆژی و كیمیــاوی دژە تیرۆری 
سوپای بەریتانیادا، بەڵام ئێستا كۆمپانیایەك 
 .)Secure bio( بەنــاوی دەبــات  بەڕێــوە 
ســەردانی  جــار  شــەش  نزیكــەی  گــۆردن 
هەڵەبجــەی كردووەو بــەراوردی‌ كــردووە لە 
نێوان هێرشــە كیمیاویەكەی ســاڵی 1988ی 
هەڵەبجە و هێرشە كیمیاویەكەی مانگی ئابی 

رابردووی ناوچەی غۆتەی سووریا. 
پــاش هێرشــە كیمیاویەكەی ســووریا كە 
رژێمــی ئەســەد تاوانبار كرا بــە ئەنجامدانی، 
ناحكومییــەكان  لەبــری رێكخــراوە  گــۆردن 
ئامــۆژگاری پێشــكەش بە هاووڵاتیــان كرد، 
ئەمە جگــە لەوەی كار بۆ حكومەتی هەرێمی 

كوردستانیش دەكات.
ئەنجامەكانــی كار و توێژینەوەی تیمەكەی 

گــۆردن لەســەر هەڵەبجــە جــارێ بەنهێنــی 
دەمێنێتــەوە، بەپێــی رێككەوتنێكــی لەگەڵ 
بــەڵام  كوردســتان.  هەرێمــی  حكومەتــی 
دڵنیایــە لــەوەی كە پاش نەمانی ئاســتەنگە 
سیاســییەكان و‌ پێكهێنانــی كابینــەی نوێی 
حكومەت،‌ دەســت بە پڕۆژەی پاككردنەوەی 

هەڵەبجە دەكەن.
 mustard( پاشــماوەی غــازی خــەردەل
gas( كە مرۆڤ تووشی نەخۆشیی شێرپەنجە 
دەكات، لــە هەڵەبجــە دۆزراوەتــەوە "بەپێی 
پرۆتۆكۆلێك لە ماوەی دوو ســاڵدا بە تەواوی 
ناوچەكە پاك دەكەینەوە". گۆردن گوتیشــی 
"ئەو رۆژەی كابینەی نوێی حكومەت پێكهات، 

دەتوانین دەست بكەین بە پرۆژەكە".
ســاڵیادی  شەشــەمین  و  بیســت  لــە 
هێرشەكەی سەر هەڵەبجەدا، گۆردن لە بۆنەو 
بەكارهێنانــی  لــە دژی  چاوپێكەوتنەكانیــدا 
چەكی كیمیاوی قســەی كردووە. كیمیابارانی 
هەڵەبجە گەورەترین هێرشی چەكی كیمیاوی 
بــووە لــە دژی هاووڵاتیانــی مەدەنــی كە لە 
ئەنجامــدا 5000 هاووڵاتــی بوونــە قوربانی. 
بــەڵام گــۆردن گوتی "رەنگــە ئــەو ژمارەیە 

بەرزبێتەوە بۆ 12 هەزار قوربانی".
گۆردن كە هەردوو هێرشەكەی هەڵەبجە و 
غۆتەی بە جینۆساید ناوبرد، گوتی "كوژراوانی 
هێرشــەكەی غۆتەی سووریا كە 1400 كەس 

بوو، رەنگە بەرزبێتەوە بۆ 4000 كەس".
"ماددەی كیمیاوی هــەر دەمێنێتەوە هەتا 
ئەوكاتــەی پــاك دەكرێتەوە". گــۆردن گوتی 
"بــەم دواییــە بیســتم جوتیارێكــی هەڵەبجە 
ویســتبووی داری هەنار لە ناوچەكەی بڕوێنێ 
كــە بــە هەنــار بەناوبانگە، بــەڵام كەس ئەو 
هەنــارەی ناوێ ئەگەر لــە خاكێكی ژەهراویدا 

گەورە ببێ".
كۆمپانیاكەی گۆردن تازەترین مۆدێلی )نانۆ 
تەكنەلۆجــی( بەكاردەهێنــێ بــۆ دۆزینەوەی 
بچوكترین ماددەی كیمیاوی "هەندێك ئامێری 
پێشكەوتوومان برد بۆ كۆمپانیایەكی نەوت كە 
لــە هەڵەبجە كاردەكات بــۆ دڵنیابوون لەوەی 
كــە كارمەندەكانی كاری هەڵكەندن نەكەن لە 
زەوییەكی ژەهراوی یان تەقەمەنی تێدا بێت". 
گۆردن گوتیشی "پلانمان هەیە بۆ ئەنجامدانی 
ئامارێكی تێروتەســەل لــە هەڵەبجەو گوند و 
شــارۆچكەكانی دەوروبــەری هەڵەبجە بەرەو 
ئێــران". هەروەهــا گوتی "راهێنــان بە چەند 
كەســێك دەكەین لە ناوچەكەدا،‌ لەبەرئەوەی 
زۆر لــە شــارۆچكەكانی دیكــەی كوردســتان 
گۆڕی بە كۆمەڵی ژەهراوی بوو بە كیمیاوییان 

تێدایە".
ســەبارەت بــە تێچــووی خاوێنكردنەوەی 
هەڵەبجــە لە چەكی كیمیایــی، گۆردن گوتی 
"نرخــی تێچووی پــڕۆژەكان زۆر گران دەبێت 

و رەنگــە لەلایــەن ئــەو كۆمپانیــا نەوتانەوە 
پارەكــەی دابیــن بكــرێ كــە لــە ناوچەكــە 
كاردەكــەن، وەك بەشــێك لــە پڕۆژەكەیــان 
لــە ناوچەكە. دڵنیام لــەوەی كە حكومەت و 
كۆمپانیاكانــی نەوت ئەوەیــان بڕاندووەتەوە، 
ئەوەی ماوەتەوە تەنیا پەیوەستە بە كاتەوە".

دۆزینەوەی كۆمپانیاكانی
چەكی كیمیاوی

بەپێــی قســەی ئــەو پســپۆڕەی چەكی 
كاری  ئەنجامەكانــی  دەكــرێ  بایۆلــۆژی، 
بــۆ  لــە هەڵەبجــە بەكاربهێنــرێ  تیمەكــە 
دۆزینەوەو ئاشــكراكردنی ئەو كۆمپانیایانەی 
چەكی كیمیاوییان بە ســەدام فرۆشتووە. لە 
گرتنەبەری رێوشوێنی یاساییدا دەكرێ وەك 
بەڵگــە بەكاربهێنرێن بــۆ قەرەبووكردنەوەی 
ئــەو  لەلایــەن  قوربانیــان  كەســوكاری 

كۆمپانیایانەوە.
گرتنەبــەری رێوشــوێنی یاســایی بەناوی 
خێزانی قوربانیانی هەڵەبجەوە لەلایەن چەند 
كۆمپانیایەكی یاســایی ئەڵمانی و فەرەنسی 
گــۆردن  ئەنجامــدراوە.  بەریتانییــەوە  و 
گوتــی "هەندێك لــە ئەنــدام پەرلەمانەكانی 
ئەڵمانیا ســوورن لەسەر بەدواداچوونی زیاتر 
لەوبارەیــەوە بەهۆی ئەو گومانانەی لەســەر 

كۆمپانیایەكــی دەرمــان هــەن كــە ماددەی 
كیمیایی بە سەدام فرۆشتووە".

گوتیشی "لە رووی تەكنیكییەوە دەتوانین 
ئــەو مــاددە كیمیاویانــە بگەڕێنینــەوە بــۆ 
ســەرچاوەكەی، واتــە ئــەو كۆمپانیایانــەی 
چەكی كیمیاوییان بە ســەدام فرۆشــتووە". 
بەڵام گوتی "ئێمە كار بۆ حكومەتی هەرێمی 
كوردستان دەكەین و لەم كاتەدا تەنیا كار بۆ 
پاككردنەوەی ناوچە ژەهراوییەكان دەكەین".
 گــۆردن رەخنەی توندی لــە كۆمەڵگەی 
نێودەوڵەتــی گــرت كــە لە ئاســت هێرشــە 
كیمیاوییەكەی ســووریا بێدەنــگ بوون. ئەو 
گوتــی لەكاتێكــدا كۆمەڵگــەی نێودەوڵەتی 
لــە مانگی ئابــی رابردووەوە خۆی ســەرقاڵ 
كــردووە بە لەناوبردنی چەكی كیمیاویی ئەو 
وڵاتەوە، رژێمی ئەســەد دەستكراوە بووە بۆ 

كوشتنی دەیان هەزار هاووڵاتی مەدەنی.
لــەو وڵاتانــەی گۆردن كاریــان بۆ دەكات 
لــە خۆرهەڵاتــی ناوەڕاســت بــە ئیســرائیل 
و سعودیەشــەوە، نیگەرانیــی خۆیــان بــۆ 
گــۆردن دەربڕیــوە لەســەر مەترســییەكانی 

بڵاوبوونەوەی چەكی كۆمەڵكوژ لە ناوچەكە، 
بەتایبەتی لە پاش هێرشــەكەی مانگی ئابی 

رابردوو لە غۆتە.
هەواڵگــری  زانیارییەكــی  هەرچەنــدە 
تــەواو لەوبارەیــەوە نییە، بــەڵام زۆر كەس 
ئامــاژە بــەوە دەكەن كە گوایــە هەندێك لە 
مووشەكەكانی ئەســەد لە عێراقەوە چووبنە 
ســووریا لەكاتــی پرۆســەی ئازادیــی عێراق 
لە ســاڵی 2003، هەندێك لەو مووشــەكانە 
رەنگە نێردرابنەوە بۆ عێراق لە پاش هێرشە 
كیمیاوییەكەی 21ی ئابی رابردوو لە سووریا. 
"ئایا شتەكان جیاواز دەبوون ئەگەر جیهان 
مووشــەكبارانی ســووریای بكردایە لە 22ی 
ئاب؟ ئەگەر بەرپەرچی ســەدام حوسەینمان 
بدایەتەوە لە ســاڵی 1988 ئایا خەڵكی وەك 
من دەبوو شەڕیان بكردایە لە جەنگی یەكەم 
و دووەمــی كەنــداو؟ لە كۆتاییــدا بەریتانیا 
هێڵــی دژە فڕینــی ســەپاند كە بــووە هۆی 
رزگاركردنــی كورد، بۆیە شــتێكی لەو جۆرە 
خراپ نەدەبــوو ئەگەر لە ســووریا بكرایە". 

گۆردن وا دەڵێت. 

یەكێتی: 
پێكنەهاتنی حكومەت شكستێكە بۆ دیبلۆماسیەتی پارتی

كۆمپانیایەكی بەریتانی هەڵەبجە 
لە پاشماوەی چەكی كیمیاوی پاك دەكاتەوە

یەكگرتوو: 
دەبێ فاتیحە لەسەر حكومەت بخوێنین

كۆمەڵ:
پارتی دەبێ روونكردنەوە بدات

پارتی:
لەكاتی پێویستدا روونكردنەوە دەدەین

دی برێتن گۆردن، پسپۆڕی چەكی بایۆلۆژی و كیمیاوی:

   دەتوانرێت بە 2 ساڵ هەڵەبجە لە پاشماوەی 
چەكی كیمیاوی پاك بكرێتەوە

كەركووك و ناوچە دابڕاوەكان

هونەر ئەحمەد
رووداو - كەركووك

لەنێو ئەوانەی بۆ یەكەمجارە دەنگ دەدەن لە 
كەركووك، عەرەب و كــورد زۆرترین دەنگدەری 
نوێیان هەیە و شارەزایەكی بواری هەڵبژاردنیش 
لــەو باوەڕەدایە كە دەنگدەری نوێ لە كەركووك 
لەم هەڵبژاردنەدا تەرازووی هێز دەگۆڕێت. بەپێی 
قســەی كۆمســیۆنی بــاڵای هەڵبژاردنەكانیش، 
دەنگــدەرە نوێیــەكان زۆر بــە پەرۆشــن بــۆ 

بەشداریكردن لە هەڵبژاردن.

دەنگدەری نوێی عەرەب زیاترن

 لەنێو ئەو كەســانەی كە بــۆ یەكەمجارە لە 
پارێــزگای كەركــووك لە هەڵبژاردنــی ئەمجارە 
دەنــگ دەدەن، عەرەب و كورد زۆرترین رێژەیان 
هەیــە. ژمــارەی دەنگدەرانی نوێ لــە پارێزگای 
كەركــووك 83 هەزار و 548 كەســە كە دەكاتە 
10%ی كۆی دەنگدەرانی كەركووك. لەو رێژەیە 
كورد 36 هەزار و عەرەبیش 38 هەزار دەنگدەری 

نوێیان هەیە. 
ئەو لەدایكبووانەی بۆ یەكەمجارە دەچنە سەر 
ســندووقەكانی دەنگدان بریتین لە لەدایكبووانی 
1993 تاوەكو 1996. بە وتەی شارەزایانی بواری 
هەڵبژاردنیش، ئەم دەنگدەرە تازانە كاریگەرییان 
دەبێت لەسەر دەنگدان و گۆڕینی سەنگی لایەنە 

سیاسییەكان.
بــۆكان عەبدوڵڵا، چاودێر و شــارەزای بواری 
هەڵبژاردن بە )رووداو(ی گوت "بەشــداریكردنی 
ئــەو رێژە نوێیە كە بــە 10% مەزەندە دەكرێت، 
كاریگــەری زۆری دەبێــت چ بــۆ كــورد و چ بۆ 
عــەرەب لــە هەڵبژاردنی داهاتــوو. بەڵام كەمتر 
بــۆ توركمــان". بە بــڕوای ناوبراو، ئــەو رێژەیە 
رێژەیەكی بەرچاوە و "هاوكێشــەی سیاســی لە 

شارەكە دەگۆڕێت".

دەنگدەرە تازەكان و 
كارتی ئەلیكترۆنیی دەنگدان

بەپێی ئاماری ئۆفیسی كەركووكی كۆمیسیۆنی 
باڵای هەڵبژاردنەكان، لەكۆی 871 هەزار و 221 
دەنگدەر لە شاری كەركووك، تاوەكو ئێستا 748 

هەزار دەنگدەر كارتی ئەلیكترۆنییان وەرگرتووە. 
لە نێو ئەو رێژەیەش بەشێكی زۆریان دەنگدەرە 

نوێیەكانن.
عەبدولباســت دەروێش، بەرپرسی راگەیاندن 
لــە ئۆفیســی كۆمیســیۆنی باڵای ســەربەخۆی 
هەڵبژاردنەكان لە كەركووك بە )تۆڕی میدیایی 
رووداو(ی گــوت "لــە پرۆســەی دابەشــكردنی 
كارتــی دەنگدانــدا، ئــەوەی بەرچــاو دەكەوێت 

ئەوەیــە كــە دەنگــدەرە نوێیەكان بــە تایبەتی 
لەدایكبووانــی 1994 تاوەكــو 1996 زۆر بــە 
پەرۆشــن بــۆ هەڵبــژاردن و زۆربەیــان كارتــی 
ئەلیكترۆنی دەنگدانیان وەرگرتووەتەوە". ناوبراو 
گوتیشــی "هەتا ئێستا 748 هەزار كەس كارتی 
ئەلیكترۆنییان وەرگرتووەتەوە كە دەكاتە 77%ی 

دەنگدەران.

توركمان گومانی 
لە كۆمیسیۆن هەیە

توركمــان دوای كــورد و عــەرەب پێكهاتــەی 
سێیەمی شارەكەن لە رووی ژمارەی دەنگدەرانەوە، 
بەڵام رێژەی زیادبوونی دەنگدەری تازەیان كەمە، 
ئەمــەش گومانــی لــەلای توركمانەكان دروســت 

كردووە.

سەبارەت بەوەی بۆچی رێژەی دەنگدەری نوێی 
توركمان لەچاو پێكهاتەكانی دیكە كەمترە، قاسم 
قازانچی بەرپرسی لقی كەركوكی بەرەی توركمانی 
بە) تۆڕی میدیایــی رووداو(ی راگەیاند كە ئەوان 
وەكــو پێكهاتــەی توركمان ســەرنج و تێبینییان 
لەســەر كارەكانــی كۆمیســیۆن هەیــە "چونكــە 
ئەوەی كە پشتی پێدەبەسترێت بۆ نوێكردنەوەی 
تۆماری دەنگدەران تەنیا فۆرمی خۆراكە، ئەویش 

لەلایەن وەزارەتی بازرگانی عێراقەوەیە، دەبووایە 
رێوشیوێنی دیكە بگیردرایەتە بەر بۆ نوێكردنەوەی 

تۆماری دەنگدەران.

بۆچی دەنگدەری نوێی 
عەرەب زیاترە؟

بەپێــی ئامارەكەی كۆمیســیۆن، لە دەنگدەرە 
نوێیەكاندا عەرەب 2 هــەزار دەنگدەری زیاترە لە 
كورد. لە كاتێكدا بەپێی ئامارەكان رێژەی كورد لە 

شاری كەركووك زیاترە لە عەرەب.
كامیــل ســاڵەیی، قایمقامی قــەزای ناوەندی 
كەركووك هۆكاری ئەمــە رووندەكاتەوە و دەڵێت 
" لە گەڕەكە عەرەبنشینەكانی كەركووكدا ژنهێنان 
زیاتــرە لــە گەڕەكــە كوردنشــینەكان، ئــەوەش 
وایكردووە كە دەنگدەری نوێی عەرەب زیاتر بن".

كامیــل ســاڵەیی هۆكارێكــی دیكــەی ئــەو 
جیاوازییەشــی باسكرد و گوتی "بەشێكی زۆر لە 
عەرەبــی هاوردە لە نێو كەركووك ماون و تاوەكو 
ئێســتا نەگەڕاونەتەوە شــوێنی خۆیــان، نەوەی 
نوێیان رێگەیان پێدراوە دەنگ بدەن، بۆیە رێژەی 

دەنگدەری عەرەب لە چاو كورد زیاترە".
دەنگدەرە نوێیــەكان بە تایبەتیش دەنگدەری 
كورد، ئەو پەرۆشییەیان دەبەستنەوە بە مەسەلەی 

نەتەوایەتی. 
چــالاك لەتیف، كە لە 30ی نیســانی داهاتوو 
یەكەمجاریەتی دەنگ دەدات، بە )رووداو(ی گوت 
"گــوێ بەو ململانێیە نادەم كە لــە نێوان حیزبە 
كوردییەكان دروست بووە لە شاری كەركووك. من 
دەنگ بە كوردستانیەتی كەركوك دەدەم، هیوادارم 
لە ڕێگەی ئەو كەسانەی كە وەكو من یەكەمجارە 
دەنگ دەدەن رێژەی دەنگدەری كورد زیاد بكات". 
لە هەڵبژاردنی ساڵی 2010 ئەو كەسانەی كە 
مافی دەنگدانیان هەبوو 787 هەزار و 673 كەس 
بــوون، لەنێو ئەو رێژەیەشــدا 560 هەزار و 904 
كەس دەنگیان دا، رێژەی دەنگدانیش 71% بوو.

 دوای چوار ساڵ ژمارەی دەنگدەرانی پارێزگای 
كەركووك بە رێــژەی 10% زیادی كردووە و بووە 
بە 871 هەزار و 221 دەنگدەر، بەڵام ئەوەی دیار 
نییە ئەوەیە ئایا رێژەی دەنگدانی ئەمساڵ لەچاو 
چوار ســاڵی رابــردوو زیاتر دەبێت یاخود كەمتر، 

ئەوەش لە 30ی نیسان دەردەكەوێت.

كامیل ساڵەیی: عەرەبەكانی كەركووك زیاتر ژن دەهێنن بۆیە دەنگدەریان زیاترە

عەرەب زۆرترن لە كورد

لە كەركووك 83 هەزار دەنگدەر زیادی كردووە

نەوزاد مەحموود
رووداو - سلێمانی

كەركــووك  شــاری  ئیداریــی  بەرپرســانی 
رەتیدەكەنــەوە كار بــەو نووســراوە بكــەن كە 
راســتەوخۆ لە نووسینگەی ســەرۆك وەزیرانی 
عێراقــەوە هاتــووە و ئیمــزای نــوری مالیكــی 
بەسەرەوەیە، چونكە بە بڕوای ئەوان نووسراوەكە 
جگە لەوەی دژایەتی دەستوور دەكات، هاوكات 
بە قازانجی پرۆسەی بە عەرەبكردنی شارەكە و 
گۆڕینی باری دیمۆگرافی ناوچەكە كۆتایی دێت. 
نزیكــەی 3 مانــگ لەمەوبەر نــوری مالیكی، 
ســەرۆك وەزیرانی عێراق نامەیەكی ئاراســتەی 
پارێزگاری شــارەكانی ناوەڕاســت و باشــووری 
عێراق كردووە و بەپێی ناوەڕۆكی نامەكە ئەگەر 
هــەر خێزانێك 10 ســاڵ لەمەوبەر لەو شــارانە 
نیشتەجێ بووبێت، هەموو ئیمتیازاتێكی پێدانی 
زەوی و خانــوو و دامەزرانــدن دەیانگرێتــەوە، 
تەنانــەت ئەگەر خەڵكی ئەو شــارەش نەبن كە 

روویان تێكردووە.
بەرپرســانی ئیداریــی كەركــووك، ئــەوە بە 
رێگە خۆشــكردن بۆ عەرەبە 10 هەزارییەكان و 
هەمــوو ئەو خێزانە عەرەبانەی دیكە دەزانن كە 
لــە پێش و پاش پرۆســەی ئازادیی عێراقەوە و 
بە ناونیشانی جۆراوجۆرەوە روویان لەكەركووك 

كردووە و لەوێ نیشتەجێ بوون. 
هیــوای  كەركــووك،  ســەرۆكی شــارەوانی 
خواســت هەموو هێــزە سیاســییەكان هاوڕابن 
لەســەر رەتكردنەوەی ئەو جۆرە نووســراوانەی 
لە بەغداوە كێشــە بۆ كەركووك دروســتدەكەن 
و دەڵێ ئێســتا هەمــوو فەرمانگە ئیدارییەكانی 
كەركووك كۆكن لەسەر ئەوەی كار بەو نووسراوە 
نەكرێت، راســتە بۆ هەموو پارێزگایەك هاتووە 
"بەڵام تەنیا لە كەركووك بە زیان دەشــكێتەوە 

ئەگەر جێبەجێ بكرێت".
مێــژووی  باســی  حەســەن،  عەبدولكەریــم 
شــێوێندراوی كەركــووك دەكات لــە دەیەكانی 
رابــردوودا كە هەر بــەو هۆیەش ژمارەیەكی زۆر 
لــە دانیشــتووە كوردەكانی دەربــەدەر كران و 
لەشــوێنی ئەوان هەزاران عەرەبی دانیشــتووی 
شارەكانی باشوور و ناوەڕاست نیشتەجێ كران 

"خزمی خۆم هەیە كەركووكییە و دوورخراوەتەوە 
بــۆ رومــادی و شــارەكانی دیكــە، منداڵەكانی 
لــەوێ لەدایكبــوون و گــەورە بــوون و ژنیــان 
هێناوە و شــوویان كردووە، ئێســتا منداڵەكانی 
ئەو رەگەزنامەیان لەســەر ئەو شــارانەیە و هەر 
خۆشیان بە كەركووكی دەزانن، بەڵام بەپێی ئەو 

نووسراوە ئەوان كەركووكی نین".
ئەنجوومەنــی پارێــزگای كەركــووك، دوای 

نامەیــە  ئــەو  دا  بڕیاریــان  كۆبوونەوەیــەك 
رەتبكەنــەوە و كاری پێنەكــەن، بەڵام ئەندامە 
عەرەبەكان پێیانوایە پێویستە كاری پێبكرێت و 
توركمانەكانیش بێدەنگییان لێكردووە و بەهیچ 

بارێكدا رای خۆیان نەخستووەتە روو. 
ئەحمەد عەســكەری، ئەندامی ئەنجوومەنی 
پارێــزگای كەركــووك دەڵــێ "نــەك مالیكی، 
پەرلەمانیش دەسەڵاتی نییە یاسا و بڕیاری لەو 

شێوەیە دەربكات، چونكە ئەوە دژی دەستوورە 
و لەگەڵ مادەی 140 ناكۆكە".

یاســایەكی  بــۆ  هێمــا  ناوبــراو 
نەتەوەیەكگرتووەكان دەكات كە بەپێی یاساكە 
هەر كەســێك بــۆ ماوەی 10 ســاڵ لە وڵاتێك 
نیشتەجێ ببێ، هەمان مافی خەڵكی وڵاتەكەی 
هەیــە، بــەڵام دەڵــێ "كەركــووك بابەتێكــی 
سیاسییە و باری دیمۆگرافیای تێكدراوە و دەبێ 

راست بكرێتەوە".
دەســتووری  لــە   140 مــاددەی  بەپێــی 
هەمیشــەیی عێــراق، دەبــێ ئــەو ناوچانــەی 
بــاری دیمۆگرافییــان شــێوێندراوە، ســەرەتا 
لەرێگــەی  بكرێتــەوە  ئاســایی  رەوشــەكەیان 
قەرەبووكردنــەوە و گێڕانــەوەی هاوردەكراوان 
بۆ شوێنی پێشووی خۆیان و دواتر سەرژمێری 
و پاشــان راپرسی لەسەر چارەنووسیان. بەڵام 

وەك ئەحمەد عەســكەری دەڵــێ، مادەی 140 
دەســەڵاتی دەركردنــی كەســی نییــە "تەنیــا 
دەتوانێ بەو كەســانە بڵێ بگەڕێنەوە شــوێنی 
خۆتان كە داوای قەرەبووەكەیان كردبێ، بەپێی 
یاســاكە ئەوەی داوای قەرەبوو نەكات دەتوانێ 

بمێنێتەوە".
مشــتومڕەكە لەكاتێكدایــە كە بەرپرســانی 
پارێزگاكــە ســەرقاڵی دابەشــكردنی 10 هەزار 
پارچە زەوین لە كەركووك، نامەكەی ســەرۆك 
وەزیرانــی عێــراق وەســتێنراوە، بــەڵام ئایــا 
گەرەنتــی هەیــە عەرەبــی هاوردە ســوودمەند 
نەبــن لە وەرگرتنی ئەو زەوییانە؟ عەبدولكەریم 
حەسەن، سەرۆكی شــارەوانی كەركووك دەڵێ 
مامەڵــە لەگەڵ ئەوانە دەكــەن كە رەگەزنامەی 

1957ی كەركووكیان هەبێ. 
ئەگەرچی ماوەی زیاتر لە 8 ساڵە بەردەوام 
باســی قۆناغــی قەرەبووكردنــەوە دەكــرێ لە 
نووســینگەكانی جێبەجێكردنی مــادەی 140، 
بــەڵام تاوەكو ئێســتا ئــەو پرۆســەیە كۆتایی 
نەهاتووە و بەشێكی زۆر لە عەرەبە هاوردەكان 

لەو شارەدا ماون. 
عەبدولكەریــم حەســەن، نموونەیەكی نزیك 
دێنێتەوە و دەڵــێ "یەكێك لە فەرمانبەرەكانی 
خــۆم لە شــارەوانی لە عەرەبی هــاوردەی 10 
هەزارییە و ئامادە نییە بگەڕێتەوە بۆ شــوێنی 
پێشــووی خۆی، چونكە دەڵێ من تازە ژیان و 
گوزەرانــی خۆم و منداڵەكانم لــە كەركووكە و 

جێیناهێڵم".
جێگــری ســەرۆكی ئەنجوومەنــی پارێزگای 
كەركووك دەڵێ "هەر كاتێك عەرەبی هاوردە لە 
كەركووك نەمــا و گەڕانەوە، ئەوكات دەتوانین 
فەرمانەكەی سەرۆك وەزیرانی عێراق جێبەجێ 

بكەین". 
ســەرۆكی  جێگــری  تاڵەبانــی،  رێبــوار 
ئەنجوومەنــی پارێــزگای كەركــووك پێیوایــە 
ئیــدی هەڵەیە بگوتــرێ عەرەبــی 10 هەزاری 
"چونكــە ئەوان 35 ســاڵ لەمەوبــەر ژمارەیان 
10 هەزار كەس بووە، ئێســتا نەوەی دووەم و 
سێیەمیشیان پێگەیشــتوون و ژمارەكەیان زۆر 

زیاتر بووە".

كەركووك كار بە فەرمانێكی مالیكی ناكات

						                              )فۆتۆ: فەرزین حەسەن(     عەرەبە 10 هەزارییەكان سوودمەندی یەكەمی بڕیارەكەی مالیكین

)فۆتۆ: سەرتیپ عوسمان(

رووداو - هەولێر

بەگوێرەی ئەو ئامارانەی )تۆڕی میدیایی رووداو( لە بەرپرســانی خاڵە ســنوورییەكانی حاجی ئۆمەران، باشماخ و پەروێزخان وەریگرتووە، لە 
رۆژانی 16 تاوەكو 23ی ئەم مانگە، 68 هەزار و 311 گەشتیار لە ئێران و رۆژهەڵاتی كوردستانەوە بۆ بەسەربردنی رۆژانی نەورۆز هاتوونەتە نێو 
باشووری كوردستان. بۆنەكانی نەورۆز و جەژنی سەری ساڵی كوردی و نوێكردنەوەی تێكەڵاوی و خزمایەتی نێوان خەڵكی رۆژهەڵات و باشووری 

كوردستان، رۆژ بە رۆژ سەردانكردنی گەشتیارانی رۆژهەڵاتی كوردستان بۆ زیاتر دەكات .

68 هەزار گەشتیاری رۆژهەڵات لە باشوور بوون ئابووری

نەوتی كوردستان هێندە زۆرە 
كە رێی خۆی بۆ بازاڕەكانی 
جیهان دەدۆزێتەوە

لیۆ كووت، سەرۆكی كۆمپانیای تاقەی ئیماراتی لە عێراق:

رووداو: كارەكانــی ئێــوە لــە كام ناوچــەی 
هەرێمی كوردستانە؟

كووت: ئێســتا لە كێڵگەی ئەتروش چالاكین 
و كار دەكەیــن. بلۆكــی ئەتــروش رووبەرەكەی 
270 كیلۆمەتــری دووجایــە و درێژییەكەی 30 
كیلۆمەترە. ئێمە خەریكی پەرەپێدانی ئەو كێڵگە 

نەوتیەین.
رووداو: لەوێ گەیشتوونەتە ناوچەی نەوتی؟

پلانــی  رابــردوو  ســاڵی  بەڵــێ.  كــووت: 
پەرەپێدانی ئەو كێڵگەیەمان رادەستی وەزارەتی 
سامانە سروشــتییەكان كرد بۆ پەسەندكردنی. 
لــەو پلانەدا ئێمــە روونمانكــردەوە كە بەنیازی 

پەرەپێدانی ئەو كێڵگەیەین لە چوار قۆناغدا.
یەكــەم قۆنــاغ كــە لــەم ســاڵدا جێبەجێی 
دەكەیــن، نزیكــەی 300 تا 400 ملیــۆن دۆلار 
خــەرج دەكەین. پــاش جێبەجێكردنی قۆناغی 
یەكەم، پێشــبینی دەكەین لە ســەرەتای ساڵی 
2015 بتوانیــن رۆژانــە 30 هەزار بەرمیل نەوت 

دەربهێنین.
رووداو: هێڵی نەوتی نوێی هەرێمی كوردستان 

بۆ توركیا بۆ تاقە چەندە گرنگە؟
كووت: هێڵی نەوتی هەرێمی كوردســتان بۆ 
بازاڕەكانی جیهانی لەڕێی توركیاوە بۆ ئێمە رێی 
ســەرەكی هەناردەكردنی نەوتــە. كۆمپانیاكانی 
دیكەی نەوت رێژەیەك لــە نەوتی بەرهەمهاتوو 
لەڕێی تانكەرەوە هەناردەی توركیا دەكەن. ئێمە 
هەردەم وەكو ستراتیژییەك ویستوومانە نەوتی 
بەرهەمهاتــوو لەڕێی بۆڕییەوە هەناردە بكەین و 
دەستمان بگاتە بازاڕە نێودەوڵەتییەكانی نەوت، 
هەروەهــا بۆ ئەوەی بتوانیــن نەوت بە نرخێكی 
نێودەوڵەتی بفرۆشــین. ئــەو هێڵە بۆ ئێمە زۆر 

گرنگە.

رووداو: مەترســییەكانی كاركردن لە هەرێمی 
كوردســتان چیــن، بەوپێیەی كــە دەوڵەتێكی 

سەربەخۆ نییە؟
كــووت: هاتنی ئێمە بۆ هەرێمی كوردســتان 
و عێراق بە گشــتی لە ئاكامی لێكۆڵینەوەیەكی 
قووڵ و تێروتەسەل بووە لەبارەی ئەوەی كە تاقە 
دەبێت لە چ شوێنێك كارەكانی گەشە پێبدات. 
رەنگە تۆ بزانی كە ئێمە لە كەنەدا كاردەكەین، 
لە كێڵگەیەكی گازی ترش و هەروەها چالاكین لە 
بەرهەمهێنانی نەوت و غاز. ئێمە لە بەریتانیاش 
لە كێڵگەیەكی ژێــر دەریا كاردەكەین. هەروەها 
پرۆژەیەكــی EMP )ئەندازیاری، دروســتكردن 
و بــە بازاڕكــردن( یشــمان هەیە لــە هۆڵەندا. 
كەواتا بازنەی كارەكانی ئێمە بەربڵاون لەســەر 
ئاســتی جیهان. پلانی ئێمە ئەوەیە كە ئێســتا 
 MENA دەبێت فۆكۆس بكەینە ســەر ناوچەی
)ئەفریقــا و رۆژهەڵاتی ناوەڕاســت( كە بۆ ئێمە 
هەر لە مەغریب دەســتپێدەكات تا كەنارەكانی 
دەریــای ناوەڕاســت و رۆژهەڵاتی ناوەڕاســت و 
تەنانەت تا هیندستانیش. چونكە ئێمە پێمانوایە 
پاسپۆرتێكی سیاســی گونجاومان لەو ناوچەیە 
وەرگرتــووە بــۆ ئەوەی كار بكەیــن. ئەگەر ئەو 
ســتراتیژییە لەگەڵ هەلی گەشەكردن لە عێراق 
بەراورد بكەین و چاو لە گەشەی ئابووریی عێراق 
بكەیــن، دەزانیــن كــە لێرە هەموو ئــەو خاڵانە 

كۆدەبنەوە.
رووداو: تۆ باســی ســتراتیژی تاقەت كرد لە 
ناوچەی MENA ، ســتراتیژی ئێوە بە تایبەتی 

لە كوردستان چییە؟
كــووت: ئێمە دەمانەوێت یارمەتی حكومەتی 
هەرێمی كوردســتان بدەین بۆ ئەوەی سەرچاوە 
سروشــتییەكانی پەرەپێبدات، ئەوە ئەو كارەیە 

كە لە بلۆكی ئەتروش دەیكەین. لەلایەكی دیكەوە 
دەمانەوێت كارەبا بۆ خەڵكی هەرێمی كوردستان 
دابین بكەیــن، وەك دەزانن تاقە كۆمپانیایەكی 
تایبەتــە بــە وزەو عێــراق ئــەو شــوێنەیە كە 
هەمــوو لایەنەكانی توانای كۆمپانیاكەمان لەوێ 
بەیــەك دەگەن. ئێمــە وەك چــۆن دەمانەوێت 
لــە بەرهەمهێنانــی نــەوت و غاز چــالاك بین، 
دەمانەوێــت بە هەمان شــێوە لە بەرهەمهێنانی 
كارەباو پەرەپێدانی ســەرچاوەكانی ئاو رۆڵێكی 

بەرچاو بگێڕین.
بــە  بــۆ  هەیــە  پلانێكتــان  هیــچ  رووداو: 
نیشتمانیكردنی كارەكانتان لە هەرێمی كوردستان 
وەك راهێنانی شارەزای ناوخۆیی و پێگەیاندنی 

كادێرانی نەوت؟
گرنگــی  سیاســەتێكی  ئــەوە  كــووت: 
كۆمپانیاكەمانــە، 60%ی كارمەنــد و كرێكارانی 
ئێمە لــە هێزی ناوخۆ پێكدێن. بــەڵام پلانمان 
هەیە لە پێنج تا شــەش ساڵی داهاتوودا هێزی 
كاری تاقە لە هەرێمی كوردستان زیاتر لە 80%ی 
لــە كرێــكاری ناوخۆ پێكبێت. ئێمــە پێمانوایە 
باشــترین شــێوازی بەڕێوەبردن لە كێڵگەیەكدا 
ئەوەیە كە بە دەستی هێزی كاری ناوخۆ بەڕێوە 
ببرێــت. هەربۆیە بەنیازین هێــزی كاری كوردی 
فێربكەین كە چۆن كارەكانی كێڵگەیەكی نەوت 

جێبەجێ بكەن و بەڕێوەی ببەن.
رووداو: چــۆن لە كێشــەكانی نێوان هەرێمی 
كوردســتان و بەغــدا دەڕوانــن؟ ئــەوە هیــچ 

نیگەرانییەكی بۆ ئێوە دروستكردووە؟ 
كووت: ئێمــە وەبەرهێنانێكی درێژخایەنمان 
لێرە كردووە و پێمانوایە لانیكەم 25 ساڵ بۆ 40 
ساڵ لە عێراق و هەرێمی كوردستان دەمێنینەوە. 
ئێمە پێگەیەكی بەهێزمان لە هەرێمی كوردستان 

عومەر ئەحمەد
رووداو - هەولێر

هەواڵــی  ئاژانســی  راپۆرتێكــی  بەپێــی 
بلومبێرگ، كۆمپانیای نەوتی ئێكســۆن مۆبیل 
لە وتووێژدایە لەگەڵ كۆمپانیای گەورەی نەوتی 
رۆزنەفتی رووســی بــۆ ئەوەی بەشــداری بەو 
كۆمپانیا نەوتییە بكات لە بلۆكە نەوتییەكانی 

هەرێمی كوردستان.
بلۆمبێــرگ رایگەیاندووە كــە وتووێژەكانی 
نێوان ئــەو دوو كۆمپانیا گەورەیــە بەردەوامە 
بۆئــەوەی لــە هەرێمــی كوردســتان پێكــەوە 

كاربكەن.
بەپێی سەرچاوەیەكی ئاگادار لە وتووێژەكانی 
نێوان ئــەو دوو زەبەلاحە نەوتییە، كۆمپانیای 
رۆزنەفت سەرقاڵی تاوتوێكردنی پێشنیازەكەی 

كۆمپانیای ئێكسۆن مۆبیلە.
كــە  رایگەیانــدووە  بلومبێــرگ  ئاژانســی 
سەرەڕای ئەوەی پەیوەندییەكانی نێوان هەردوو 
وڵاتی رووســیا و ئەمریكا پاش شــەڕی سارد 
گەیشــتووەتە نزمترین ئاســتی خــۆی، بەڵام 

هاوكارییەكانــی ئــەو دوو كۆمپانیایە لە ناوچە 
جیاجیاكانی جیهان بە رووسیا و ئەمریكاشەوە 

بەردەوامە.
پرۆژە هاوبەشــەكانی ئــەو دوو كۆمپانیایە 
وەك  دەگرێــت  لەخــۆ  فــراوان  بازنەیەكــی 
هاوكارییەكانی ئەو دوو كۆمپانیایە لە پرۆژەی 
گــەڕان و دۆزینــەوەی نەوت لە ئۆقیانووســی 
باكوور، پــرۆژەی دەرهێنانی نەوتی لیتەیی لە 

رووسیا و دەرهێنانی نەوت لە تەكساس.
كۆمپانیــای رۆزنەفــت كۆمپانیایەكی تەواو 
حكومیــی رووســیایە كــە بە پێنجــەم گەورە 

كۆمپانیای نەوتی جیهان ئەژمار دەكرێت.
بلومبێــرگ ئامــاژەی بۆ ئەوە كــردووە كە 
كۆمپانیای ئێكســۆن مۆبیل پشكەكانی خۆی 
لە باشــووری عێراق فرۆشتووەو روویكردووەتە 
هەرێمی كوردســتان و لەوێ بەپێی گرێبەستی 
هاوبەشكردنی بەرهەمی نەوت، مۆڵەتی گەڕان 
و دۆزینــەوی لە شــەش بلۆكی نەوتی هەرێمی 

كوردستان وەرگرتووە.
بەپێی راگەیێندراوەكانی ئێكســۆن مۆبیل، 

لــە ســاڵی 2013 دا ئەو كۆمپانیایە دەســتی 
بە تاقیكردنــەوەكان كردووە و چاڵێكی نەوتی 

گریمانەییشی لێداوە.
شــارەزایەكی نــەوت رایگەیانــدووە بازنەی 
هاوكارییەكانــی ئــەو دوو كۆمپانیایــە تا دێت 
فراوانتــر دەبێت و بەهاوبەشــی لــە دوورگەی 
ســاخالین لە كەنارەكانی رووســیا بەو زووانە 

نەوتی خاو بەرهەمدەهێنن.
هاتنەنــاوەوەی كۆمپانیــای رۆزنەفــت بــۆ 
هەرێمی كوردستان پاش هاتنی كۆمپانیای گاز 
پرۆمی رووسی ئاماژەیەكە بۆ ئەوەی كە لەسەر 
ئاســتی جیۆپۆلیتیــك كۆمپانیــا گەورەكانی 
جیهــان لە هەردوو بلۆكــی رۆژهەڵات و رۆژئاوا 
خوازیــاری بەشــداریكردنن لــە پەرەپێدانــی 
كەرتی نەوتی هەرێمی كوردســتان و هاوكاریی 
نێــوان ئــەو كۆمپانیایانــە ئاماژەیەكــە بــۆ 
ئەوەی ســەرچاوەكانی نــەوت و غازی هەرێمی 
كوردستان بۆ هەموو جیهان گرنگە و دەتوانێت 
كاریگەری سیاسی زۆری هەبێت لەسەر هەرێمی 

كوردستان.

دامەزراندووەو لە كێشەكانی نێوان بەغدا و هەرێمی 
كوردستاندا نابینە داكۆكیكاری هیچ لایەك، بەڵكو 
تێدەكۆشــین بۆئــەوەی كارەكانمان بە باشــترین 
شێواز تێپەڕێنین. ئێمە بیر لەوە دەكەینەوە چۆن 
خزمەتی خەڵك بكەین و چۆن بتوانین بە باشترین 

شێواز نەوت بەرهەمبهێنین.
وتووێژەكانــی  دەكەیــت  پێشــبینی  رووداو: 
ئێســتای نێوان حكومەتی هەرێمی كوردســتان و 
بەغدا لەسەر پرسی نەوت بگاتە هیچ ئەنجامێك؟

كــووت: من بڕوام بــە مرۆڤە ژیــرەكان هەیە. 
هەروەهــا بــاوەڕم وایە كە قەبارەی ئەو ســامانە 
سروشــتییەی لێرە لە هەرێمی كوردســتان هەیە 
هێنــدە گەورەیــە كە رێگەیــەك دەدۆزێتــەوە بۆ 
بازاڕەكانی جیهان لــە داهاتوودا. رەنگە لە چەند 
ســاڵی ســەرەتادا رێگایەكی زۆر دژوار و ئەستەم 
بێت، بەڵام پێموایە لە پێنج ساڵی داهاتوودا هەموو 
كەسێك ئاوڕدەداتەوە دواوەو دەڵێت نەماندەزانی 

ئەو هەموو هاتوهەرایە لەسەر چی بوو.
رووداو: پلانی داهاتووتان لە هەرێمی كوردستان 
چییە، بە نیازی كڕینی پشك لە بلۆكەكانی دیكەی 

هەرێمی كوردستان نین؟
كارەكانمــان  دەمانــەوێ  ئێمــە  كــووت: 
پەرەپێبدەین. بەڵام ئێســتا جەختمان كردووەتە 
ســەر پێشكەشــكردنی باشــترین تەكنۆلۆجیا و 
خزمەتگــوزاری و جێبەجێكردنــی یەكەم قۆناغی 
بەرهەمهێنانــی رۆژانــە 30 هــەزار بەرمیل نەوت، 
بەرهەمهێنانــی  ئاســتی  دەكەیــن  چــاوەڕوان 
كۆمپانیاكەمــان رۆژانــە بــۆ 100 هــەزار بەرمیل 
زیاد بكەین، هەركاتێك گەیشــتین بەو ئاســتە لە 
بەرهەمهێنانی نــەوت و غاز و هەروەها كارەباش، 
ئەوە پێگەیەكی باشە بۆ ئێمە بۆ پەرەپێدانی كارە 

بازرگانییەكانمان. 
رووداو: پێتوایە هەرێمی كوردســتان دەتوانێت 
بگاتە ئامانجی رۆژانە دوو ملیۆن بەرمیل لە ساڵانی 

2016 و 2017 دا؟
كــووت: پێموایــە ئەو ســامانە سروشــتییەی 
كە پێویســتە بــۆ بەرهەمهێنانی ئەو رێــژە زۆرە، 
لێــرە هەیــە. هەربۆیــە ســەرچاوەی پێویســت 
لەبەردەستدایە. لەوە بەدواوە گەیشتن بەو ئامانجە 
پەیوەســتە بە ئاســتی دابینكردنی پێداویستیی 
كۆمپانیاكانی نەوت بــۆ بەڕێوەبردنی كارەكانیان 

و هەروەهــا پەیوەســتە بــە حكومەتــی هەرێمی 
كووردســتان كە تــا چەند دەتوانێــت بە خێرایی 
یاســا و رێســای تایبەت بۆ گەیشتن بەو ئامانجە 

دابڕێژێت.
ئێــوە  رەنگــە  كــە  پێیــەی  بــەو  رووداو: 
هەڵســەنگاندنی وردترتــان لەبەردەســت بێــت، 
دەگوتــرێ هەرێمی كوردســتان خاوەنی 45 ملیار 
بەرمیــل یەدەگی نەوتە، ئەوە تا چەند راســت و 

زانستییە؟
كووت: ئەوە پرسێكی زۆر تەكنیكییە. ئەوە بەو 
مانایەیە كە ئێوە بڕێكی زۆر نەوت و غازتان لە ژێر 
زەوی هەیە، بەڵام هەموو شتێك پەیوەستە بەوەی 
كە تا چەند ئێوە تەكنۆلۆجیای پێشــكەوتووتان 
لەبەردەست دەبێ بۆ دەرهێنانی زیاترین رێژە لەو 
نەوتــە، هەروەها كاتێكی زۆری پێویســتە تا ئەو 
نەوتە دەربهێنرێت. من پێموایە 45 ملیار بەرمیل 
دەكرێ دەربهێنرێت بەوپێیەی كە هەلومەرجێكی 

گونجاو لێرە لەبەردەستە.
رووداو: تۆ باسی تەكنۆلۆجیای پێشكەوتووت 
كــرد، هاتنی كۆمپانیا گەورەكانی وەك شــێڤرۆن 
و ئەكســۆن مۆبیل و گازپرۆم چ رەنگدانەوەیەكی 

لەسەر ئەوە دەبێت؟
كــووت: كۆمپانیــا گەورەكانی نــەوت دەتوانن 
هەرێمــی  بهێننــە  پێشــكەوتوو  تەكنۆلۆجیــای 
كوردســتان، بــۆ نموونــە تاقــە، كارەكانی ئێمە 
لــە كەنــەدا بەرهەمهێنانی نەوت و غازی ترشــە، 
ئەگــەر لە كەنــەدا بووبیت دەزانــی چەندە ئەوێ 
كوێســتانییە، لەڕاســتیدا هاوشــێوەی بارودۆخی 
سروشــتیی ئێرەیە لە كێڵگەی ئەتروش. هەربۆیە 
ئــەو تەكنۆلۆجیایــەی كە ئێمە لە كەنــەدا كاری 
پێدەكەین بــۆ بەرهەمهێنــان و دەرهێنانی نەوت 

دەتوانین بیگوازینەوە بۆ كوردستان.
رووداو: ئێوە گرێبەســتەكانی هاوبەشــكردنی 
بەرهەمــی نەوتتــان لــە هەرێمی كوردســتان پێ 

چۆنە؟
نێــو  پێمانوایــە خاڵەكانــی  ئێمــە  كــووت: 
گرێبەستەكان توند و ئەستەمن، بەڵام دادوەرانەشە. 
من پێموایە چوارچێوەی گرێبەســتەكانی هەرێمی 
كوردســتان زۆر لەبــارە بــۆ ئەوەی كــە هەرێمی 
كوردساتن بتوانێت بگاتە ئامانجی ئەو دوو ملیۆن 

بەرمیلەی كە مەبەستیەتی.

رووداو: ئەركــی پاراســتنی كێڵگەكانــی نەوت 
لە ئەســتۆی كۆمپانیاكانە یان حكومەتی هەرێمی 

كوردستان؟
كــووت: دەتوانم بڵێم كە بەزۆری هاوكاری دوو 
لایەنەیــە و ئەركی هەردوو لایەنە. ئێمە پۆلیســی 
خۆمــان لە كێڵگە نەوتییــەكان هەیە، حكومەتی 
هەرێمــی كوردســتانیش ئاسایشــی ناوچەكــەی 
بەرقــەرار كــردووەو رێگــە نادات هیچ كەســێكی 
نەناســراو بێتە ناو كێڵگەكانی نەوت، بەوپێیەش 

یارمەتییەكی زۆری ئێمەی داوە لەو رووەوە.
رووداو: كەواتە ئێوە كۆمپانیای ئەمنیی تایبەت 

بە خۆتان بەكرێ گرتووە؟
بــۆ  تایبەتمــان  كۆمپانیــای  ئێمــە  كــووت: 
بەرقەراركردنی ئاسایش بەكرێ گرتووە، لەهەمان 
كاتدا حكومەتی هەرێمی كوردســتانیش یارمەتی 

زۆری داوین.
نێــوان  گرێبەســتەكانی  بەپێــی  رووداو: 
هەرێمــی  حكومەتــی  و  نــەوت  كۆمپانیاكانــی 
كوردستان، بەرقەراركردنی ئاسایشی ئەو ناوچانەی 

كە تێیاندا كاردەكەن لە ئەستۆی چ لایەنێكە؟
كووت: هەم لە ئەستۆی كۆمپانیاكان و هەم لە 

ئەستۆی حكومەتی هەرێمی كوردستانە.
رووداو: بەشــی پەیوەندییە كۆمەڵایەتییەكانی 
ئێوە چ خزمەتێكی بە خەڵكی ئەو ناوچەیە كردووە 

كە كاری تێدا دەكەن؟
پرســیاری  ســەر  بگەڕێمــەوە  بــا  كــووت: 
بەرقەراركردنی ئاســایش، ئێمــە زۆر باوەڕمان بە 
كاركردنی هاوبەش هەیە. زۆر باوەڕمان بە هاوكاریی 
نێوان كۆمپانیــا و دانیشــتووانی ناوچەكە هەیە، 
لەگەڵ خەڵكی گوند و لەگەڵ موختاری گوند. ئێمە 
پێمانوایە ئەگەر هەلی كار دەستبخەین بۆ خەڵكانی 
ناوچەكانــی دەوروبەر، ئەو كاتە بەرژەوەندی ئێمە 

لەگەڵ بەرژەوەندی ئەوان یەك دەگرێ.
هەربۆیە ئێمــە راهێنانیان پێدەكەین، هەروەها 
یارمەتییــان دەدەیــن كــە كۆمپانیــای خۆیــان 
دابمەزرێنــن و ئەو كۆمپانیایانە دەتوانن بەشــێك 
لەو خزمەتگوزارییانەی كە ئێمە پێویستیمان پێیە 
دابیــن بكــەن. هەربۆیە دەمانەوێــت ئەو ژینگەیە 
لە هــاوكاری كە پێویســتە لەو ناوچانــەی تێیدا 
كاردەكەین بڕەخســێنین. ئــەوە دەبێتە هۆكاری 
ئــەوەی كە هەموو كەســێك لە بوونــی ئێمە لەو 

ناوچەیە سوودمەند بێت.
رووداو: دەكرێ ئاماژە بۆ ئەو پرۆژانە بكەیت كە 

تاقە لەو ناوچەیە جێبەجێی كردوون؟
كووت: ئێمە قوتابخانەیەكمان دروســتكردووە 
و ســەرقاڵی دابینكردنــی پێداویســتییەكانی ئەو 
قوتابخانەیەین بۆ ئــەوەی بیكەینەوە. ئەوە تەنیا 
یەك پرۆژەیە. ئێمە هەروەها بەنیازی دروستكردنی 
بنكەیەكی پاراستنی منداڵانین. بەشدارین لە 100 
پرۆژەی لەو چەشــنە كە دەمانەوێت دڵنیابینەوە 
لەوەی هەموو كەسێك قازانج دەكات لە پەرەپێدانی 

كێڵگەكانی نەوت لەو ناوچەیەدا.
رووداو: پلانی ئێوە بۆ پاراســتنی ژینگەی ئەو 

ناوچەیەی كاری تێدا دەكەن چییە؟
كووت: تاقە كۆمپانیایەكە كە پشتی بە بەهاكان 
بەستووە. ئێمە دەمانەوێت بە شێوازێكی سەقامگیر 
لــە كارەكانمــان بەردەوام بین، بە چەشــنێك كە 
ژینگەی ئەو ناوچەیە بە جوانی بپارێزرێت. هەربۆیە 
رێوشوێنی زۆر توندمان داناوە بۆ شێوازی كاركردن 

لە رووی ژینگەوە.
رووداو: رۆڵی توركیا و رێككەوتنی ئەم دواییەی 
وزەی نێــوان توركیا و هەرێمی كوردســتان چۆن 

هەڵدەسەنگێنی؟
كووت: توركیا یەكێك لە لایەنە بەشداربووەكانی 
وتووێژەكانە لەسەر چۆنیەتی هەناردەكردنی نەوتی 
هەرێمی كوردستان. ئێمە پێمانوایە توركیاش وەك 
هەولێر و بەغدا خوازیاری گەیشتن بە رێككەوتنێكی 
گونجاوە، هەربۆیە پێموایە ئەو سێ لایەنە پێكەوە 
رێكدەكەون لەســەر ئەوەی بە باشــترین شــێواز 
كەڵك لە ســامانی سروشــتی هەرێمی كوردستان 

وەربگیرێت.

لیۆ كووت، ســەرۆكی كۆمپانیای تاقەی ئیماراتییە لە عێراق و زیاتر لە 25 ســاڵ ئەزموونی كردەیی هەیە 
لــە كێڵگەكانی نەوت و لە كۆمپانیای بەناوبانگی شــێل كاری كردووە. لە ئۆفیســەكەی خۆی لە هەولێر كە 
بەم دواییە لە رێوڕەســمێكی گەورەدا كرایەوە، كاری كۆمپانیاكە بەڕێوەدەبات و هەردەم لە هاتوچۆدایە لە 
نێوان هەولێر و ئیمارات. كووت وا دیارە دوور دەڕوانێت و خەیاڵێكی زۆری هەیە بۆ كاركردن و سەرخســتنی 
كۆمپانیاكەی لە هەرێمی كوردســتان. ئەو دەڵێت پلانیان هەیە بۆ كاركردن بۆ ماوەی لانیكەم 25 تا 40 ساڵ 
و بگــرە زیاتریش. لە كاتێكــدا تازە لە فڕۆكەخانەی هەولێرەوە گەیشــتبووە نووســینگەكەی، )رووداو( ئەم 

هەڤپەیڤینەی لەگەڵ سازكرد.
هەڤپەیڤین: عومەر ئەحمەد
فۆتۆ:  سێڤان محەممەد

پلانمان هەیە بۆ 25 تا 40 ساڵ 
كاركردن لە هەرێمی كوردستان

ئێكسۆن مۆبیل رۆزنەفت دەهێنێتە كوردستان

هەڤپەیڤین

رووداو: پێشــتر لاهــور شــێخ جەنگــی 
گوتبــووی كە ســەدان گەنجی وەك شــكار 
فایەق چوونەتە سووریا بۆ جیهاد، ئێستاش 

چوونی ئەو گەنجانە بەردەوامە؟
وەســتا حەســەن: راستە پێشــتر وابوو، 
بەڵام ئێســتا كــەم بووەتــەوە، لەبەرئەوەی 
ئەو گەنجانە بۆیان دەركەوت كە ئەو شتەی 
بۆی دەچن حەقیقەتی نییە، بۆیە زۆر كەمی 

كردووە و بەو جۆرە نەماوە.
رووداو: وەك ئاســایش هیــچ ئامارێكتان 
لەبەردەستە كە چەند كەس لە كوردستانەوە 

بۆ جیهاد چوونەتە سووریا؟
بەپێــی  ئامــارەكان  حەســەن:  وەســتا 
شوێنەكان دەگۆڕێت، نزیكەی 150 كەسێك 
چوونەتە ئەوێ، بەڵام زۆریشیان گەڕاونەتەوە 

بۆ هەرێمی كوردستان.
شــێری  پشــكی  ناوچــە  كام  رووداو: 
بەردەكەوێــت لــە چوونــی گەنجەكانــی بۆ 

سووریا؟
وەســتا حەســەن: بەداخــەوە ناوچــەی 
شارەزوور زۆرترین خەڵكی لێوە رۆیشتووە، 
لەنــاو ســلێمانیش بە هەمان شــێوە خەڵك 

چووە؟
گەڕاونەتــەوە  كــە  ئەوانــەی  رووداو: 

ژمارەیان چەندە؟
وەســتا حەســەن: نزیكەی 30 كەســێك 

دەبن كە گەڕاونەتەوە.
رووداو: كە لێكۆڵینەوەتان لەگەڵ كردوون 

ئەو كەسانە پەشیمانییان دەربڕیوە؟
وەســتا حەسەن: زۆر زۆریش پەشیمانن، 
هەندێكیــان دوای عاتیفە دەكــەون، یان لە 
ژێــر كاریگەریــی برادەرەكانیان لــە رێگەی 
ئینتەرنێــت و ســایتە ئەلیكترۆنییەكانــەوە 
پەیوەندییــان هەبــووە بــە یەكترییــەوە و 
و  هەبــووە  یەكتــر  لەســەر  كاریگەرییــان 
رۆیشتوون، هەبووە نەگەیشتووەتە سووریا، 
گەڕاوەتــەوە،  و  توركیــا  گەیشــتووەتە 
و  بەشــوێنیاندا  ناردوویانــە  كەســوكاریان 

گەڕاونەتەوە و ئێستا لە ماڵی خۆیانن.
رووداو: لــە لێكۆڵینەوەكانتانــدا هیچتان 
بۆ ئاشــكرا بــووە كــە لایەنێــك هەبێت لە 
ئــەو  رەوانەكردنــی  لەپشــت  كوردســتان 

گەنجانەوە بێت؟
وەســتا حەســەن: نەخێر هیــچ لایەنێك 
دەســتی لــەو كارەدا نییە. ئــەوە بەرنامەی 
لایــەن نییە، بەڵكــو ئەوانــەی باوەڕیان بە 
جیهاد هەیە، ســایتی ئەلیكترۆنییان هەیە و 
ئــەوان پەیوەندی بە هەندێ لــە گەنجانەوە 
دەكەن یان ســایتەكەی دەزانن و دەیكەنەوە 
و دەكەونــە تەڵــەوە. گەنــج هەیــە هــەر 
باوەڕیشــی بەوانە نەبووە و پەیوەندی پێوە 
كــردوون و ئەوانیــش كاریگەرییان لەســەر 
دروســتكردووە، چونكە ئەوان فێری كوشت 
و بڕینیشــیان دەكەن و كاریگەریی لەســەر 

ئەو گەنجانە دروست دەكەن.
رووداو: ئێــوە لــە مــاوەی رابــردوو لــە 
ســلێمانی چوونە ســەر چەند حوجرەیەك و 

دەســتتان گرت بەســەر كۆمپیوتەری چەند 
فەقێیەكــدا ، ئایــا لێكۆڵینــەوەكان ئەوەی 
دەرخستووە كە مزگەوتەكان رۆڵیان هەبووە 

لە ناردنی ئەو گەنجانە بۆ سووریا؟
وەستا حەسەن: بەداخەوە هەندێك كەس 
مزگەوتەكانیان كردووەتە شــوێنی راوكردنی 
ئەو كەسانە و مزگەوت بەكاردێنن بۆ ئەوەی 
كاریگەری لەســەر ئەو كەسانە دروستبكەن 
كە لەوێ نوێژ دەكەن. بە نوێژ و خواپەرستی 
دەچنــە بــن كڵێشــەی ئــەو كەســانە، یان 
ئیمامەتی دەكەن یان بەقسەكردن لەگەڵیان 
كاریگەری لەسەر ئەو كەسانە دروستدەكەن 
بۆ ئەوەی باوەڕ بەو كەسانە بێنن كە جیهاد 

فەرزە و بچن بۆ جیهاد.

رووداو: كەوابــوو مزگەوتــەكان رۆڵیــان 
هەبووە؟

وەستا حەســەن: بەتەئكید دەتوانم بڵێم 
رۆڵیان هەبووە.

رووداو: لەمــاوەی چەند مانگی رابردوودا 
چەنــد بۆمبێك لە ســلێمانی بــە ئۆتۆمبیلی 
چەند ئەفسەرێكەوە لكێنران، لێكۆڵینەوەكان 

لەوبارەوە گەیشتوونەتە كوێ؟
عەمیــد  بــەوەی  حەســەن:  وەســتا 

بەختیارەوە بوو بە 7 بۆمب، خۆشــبەختانە 
دوای لێكۆڵینەوە سیانمان لێ دەستگیركردن 
و هــەر حەڵقەیەكی ون بوو، ئەویش كەســە 
ســەرەكیەكە بــوو كە ئیشــەكەی جێبەجێ 
كردبوو، خۆشــبەختانە ئەوانەمان دەستگیر 
كرد بە كۆنترۆڵەكانیشەوە كە لە ماڵەكانیادا 
بــوو، یەكێكیــان نزیكــەی 17 مۆبایــل لــە 

ماڵەكەیدا گیرا.
سوپاسی ئاسایشی كەركووكیش دەكەین، 
ئەوان باندێكیان دەستگیر كرد كە دەستیان 
هەبــوو لــە دیارنەمانی كۆمەڵێك شــۆفێری 
تاكســی لە رێگــەی كەركووك- ســلێمانی. 
نزیكــەی 16 بــۆ 17 كەس دیــار نەمابوون 
لــەو رێگەیــە. ئێمــە توانیمــان لــە رێگەی 
لێكۆڵینەوەكانــی خۆمانــەوە بگەینە ئەوەی 
كــە هەر ئــەو باندە دەســتیان هەبــووە لە 

تەقینەوەكاندا و یەكێك لە كەســەكانی ئەو 
باندە دەســتی هەیە لــە تەقینەوەكانی دوو 
ئۆتۆمبیلەكەی سەرچنار و ئەوەی ناوبازاڕی 
ســەرچنار و ئــەوەی عەمیدەكەی هێزەكانی 
70، ئەوە هەمووی ئاشكرا بوو ئێستا سزای 
خۆیان وەردەگرن. تەنها یەك كەسیان ماوە 

دەستگیر بكرێت.
رووداو: لەبارەی ئەو تەقانەی لە شاسوار 
عەبدولواحیــد كــران، پێشــتر لاهور شــێخ 
جەنگی گوتــی لەماوەی كەمتر لە 10 رۆژدا 
توانیومانە سەرەداوی باشمان دەستبكەوێ، 

بەڵام تا ئێستا هیچتان ئاشكرا نەكردووە؟
وەستا حەسەن: راستە ئێمە توانیمان لە 
رێگەی كەناڵەكانی خۆمانەوە ئەو ئۆتۆمبێلە 

بدۆزینــەوە كــە عەمەلیەكــەی پێكــراوە و 
كۆمەڵێــك بەڵگــەش هــەن، دادوەری ئێمە 
دۆســیەكەی رووبەڕووی پۆلیس كردووەتەوە 

و دۆسیەكە ئێستا لە پۆلیسە.
رووداو: باس لەوە دەكرێت كە كۆنتاكتێكی 
بــاش لــە نێــوان دەزگا ئەمنیەكانــدا نییە، 
بەتایبەتــی لــە نێــوان ئاسایشــی هەولێر و 

سلێمانی؟
پێچەوانــەوە  بــە  حەســەن:  وەســتا 

هاوكارییەكــی باش لــە نێوانماندا هەیە هەم 
لەگــەڵ ئاسایشــی هەولێــر و كەركــووك و 
شــوێنەكانی دیكــە وەك هەواڵگــری و دژە 
تیرۆر لە ســلێمانی و هەولێر. هاوكاری هەیە 
و ژووری عەمەلیات هەیە كە زانیاری ئاڵوگۆڕ 
دەكەیــن. ئێمە زانیاری دەدەین بە هەولێر و 
ئەوان زانیاری دەدەن بە ئێمە، ئێمە زانیاری 
باشمان لەم ماوەی پێشوودا دا بە هەولێر و 
توانییان تیرۆریستی باشیش بگرن كە رۆڵی 
خەتەری هەبووە لەسەر ناوچەكە، ئەوانیش 
بــە هەمان شــێوە زانیاری باشــیان داوە بە 
ئێمە، لەگــەڵ پۆلیسیشــدا وەك دەزگایەك 

ئیش دەكەین.
رووداو: دەتوانین بڵێین ئاسایشی هەولێر 
و ســلێمانی یان روونتر ئاسایشی یەكێتی و 

پارتی بە تەواوی یەكیان گرتووەتەوە؟

حەسەن:  وەستا 
ناتوانم بڵێم بەتەواوی 

یــان وایە یــان وانییە، 
بەڵام ئیشــەكانمان باشــن 

پێكەوە و زانیاری دەگۆڕینەوەو 
هــاوكاری یەكتر دەكەیــن، بەڵام بڵێم 

بــە تــەواوی تێكــەڵاو بووینەتــەوە، نەخێر 
وانییە.

هــاوكاری  هاووڵاتیــان  ئــەی  رووداو: 
هێزەكانی ئاسایش دەكەن؟

وەستا حەسەن: بە دڵنیایەوە هاووڵاتیان 
و ئاســایش وەك ماســی و ئــاو وان، لــە 
رێگەی ئەم رۆژنامەی ئێوەوە زۆر سوپاسی 
هاووڵاتیــان دەكەم كە هاوكار و پشــتیوانی 
ســەرجەم دەزگا ئەمنییەكان بوون و خۆیان 
بــە بەرپــرس دەزانــن، بۆیە ئێمــەش وەك 

چاوی خۆمان دەیانپارێزین.
رووداو: باس لەوە دەكرا كە داعش بەنیاز 
بــوون لە ئاهەنگەكانی نــەورۆزدا دزە بكەنە 
ناو هەرێمی كوردستان و تەقینەوە بكەن؟

هەبــوو،  زانیاریــی  حەســەن:  وەســتا 
زانیاریمان پێگەیشــت بە ئاسایش و بە دژە 
تیــرۆر و بــە هەمــوو دەزگا ئەمنییەكان كە 
خەتەرێــك هەیــە لەســەر ناوچەكەمان لەو 
رۆژانەی نەورۆزدا، بەڵام بە هاوكاری هەموو 
لایەك توانیمــان بەرنامــەو پلانێكی تۆكمە 
دابنێین و بەدواداچوون و متابەعەی وردمان 
كــردو توانیمان بە ســەلامەتی ئــەو رۆژانە 

تێپەڕێنین.
رووداو: تائێســتا ئەو هێزانە، واتە داعش 
هەرێمــی كوردســتانیان نەكردووەتە ئامانج 
بــە چڕی، ئایــا ئەوانە لە داهاتــوودا دەبنە 
مەترســی یان مەترســین بۆ ســەر هەرێمی 

كوردستان؟
بەرنامــەی  ئــەوان  حەســەن:  وەســتا 
تێكدانــی بارودۆخەكەیــان هەیــە و یەكێك 
لــە ئامانجەكانیان ئەوەیــە وردە وردە نزیك 
ببنــەوە لــە ناوچەكە، بەڵام خۆشــبەختانە 
بــە هاوكاریــی هێــزی پێشــمەرگەو هێــزە 

ئەمنیەكان رێگەیان نادەین.
هەڵبژاردنــی  بانگەشــەی  لــە  رووداو: 
پێشــوودا چەندیــن رووداو روویاندا و ســێ 
كەســیش بوونە قوربانی، چ بەرنامەیەكتان 
هەیــە بۆ ئــەوەی ئــەو رووداوانــە لەماوەی 

بانگەشەی ئەمجارەدا روونەدەنەوە؟
هەمــوو  هیواداریــن  حەســەن:  وەســتا 
بكەنــە  بانگەشــەكە  شــێوازی  لایەنــەكان 
و  هەركەســە  مۆدێــرن.  بانگەشــەیەكی 
بانگەشــە بــۆ حیــزب و كاندیدەكانی خۆی 
بــكات و لەســەر حســابی لایەنێكــی دیكە 
نەبێت، نەك شەقامەكان بگیرێن و بەردباران 
و ســووكایەتی بــە ســەركردەكان و خەڵكە 
تێكۆشــەرەكان بكرێت و لە گرنگیی یەكتری 

كەمبكرێتەوە، هیوادارم بەو جۆرە نەبێت.
 ئەمجارە لایەنەكان مەدەنیانەتر ریكلامی 
خۆیان بكەن نەك لەســەر حسابی لایەنێكی 
و  دیكــە  گروپێكــی  بەردبارانــی  و  دیكــە 

سووكایەتی 
ســەركردەكان  بە 
بكەن، هیــوادارم كورد لەوە تێبگات و ئیتر 
خەڵكیــش گوناهــە بــا خەڵكی لــەو رۆژانە 
نەترســێت و نەبێتــە مەترســی بــۆ ســەر 

یەكڕیزیی نەتەوەكەمان.
رووداو: لەبــارەی مادە هۆشــبەرەكانەوە 
باس لــەوە دەكرێت كە ئەوانەی بەكاریدێنن 
یــان بازرگانی پێــوە دەكەن لــە حاڵەتەوە 
بووەتــە دیــاردە، ئێــوە پلانتــان چییە بۆ 

ئەوە؟
وەستا حەسەن: ئێمە پلانی بەردەواممان 
هەیــە بۆ ئەوە، بەڵام ئــەوە بووەتە دیاردە 
دەلیــل  مەترسیداریشــە،  دیاردەیەكــی  و 
بــۆ ئــەوەش حاڵەتــی گرتنــە. لای ئێمــە 
مــاددە  بنەبڕكردنــی  بەڕێوەبەرایەتییەكــی 
هۆشــبەرەكان هەیە لە ئاسایشــی سلێمانی 
و زۆربــەی ئەوانەی كە دەســتگیر دەكرێن، 

بەهــۆی مــادەی هۆشــبەرەوەیە و روو لــە 
زیادبوونیشە بەشێوەیەكی زۆر ترسناك .

بۆیە بووەتە دیــاردە و ئێمەش ئەوپەڕی 
هەوڵمانــداوە بــۆ ئــەوەی نەهێڵیــن ئــەو 
دیاردەیە تەشــەنە بــكات، ئەوەش بە تەنها 
بــە ئێمە ناكرێــت و ئەركی هەمــوو لایەكە 
بــە وەزارەتــە پەیوەندیدارەكانــەوە و بــە 
رێكخراوەكانی كۆمەڵگەی مەدەنی و دایكان 
و بــاوكان كــە رێگە نــەدەن یان ئــاگاداری 
رۆڵەكانیــان بــن و بزانــن هاوڕێیەتــی كــێ 
دەكــەن و نەچنە شــوێنی نێرگەلەكێشــان، 
یان ماڵان و ســەیرانگا، یان ئەو شــوێنانەی 

كاری دەعارەیان تێدا دەكرێت.
لەنــاو  زانیارییــەكان  بەپێــی  رووداو: 

زیندانەكاندا بازرگانی پێوە دەكرێت؟
وەســتا حەســەن: بە تەئكید، بەداخەوە 
چەندین حاڵەتی وامــان لایە كە لە زیندانی 
چاكســازی ئەو حەبانەی كە قەدەغەن وەك 
ترامادۆڵ و جۆرە قەدەغەكانی دیكە، دزەی 
پێدەكرێت و دەبرێنە ناو زیندانەوە، هەندێك 
حاڵەتیش هەیە ئەوانەی پێشتر لەسەر شتی 
دیكە گیراون، تەنانەت لەسەر كێشەی مرور 
گیراون فێری كێشانی مادەی هۆشبەر بوونە 

لەناو زینداندا.
رووداو: هیچ پۆلیســێك یان پاســەوانێك 

هەیە تێوەگلابێت؟
وەستا حەسەن: نەخێر، زیاتر كەسوكاری 
زیندانیەكانن لەناو شووتی و میوە یان شتی 

دیكەدا دەیگەیێننە ناو زیندانەكان.
رووداو: زیاتر لە چ وڵاتێكەوە دێت؟

وەســتا حەســەن: زیاتر لە ئێرانەوە دێن 
و ســەرچاوەكەی ئەفغانســتانە و لە رێگەی 
ئێرانــەوە بەقاچاخ دێ. نــەك لایەنی ئێران 
ئــاگادار بێت، چونكــە ئەوانیش هەوڵی زۆر 
دەدەن بــۆ دەســتگیركردنیان و تەزحیــەی 
زۆریشــیان داوە، بــەڵام قاچاخچی لەو كارە 
قازانجێكــی زۆر دەكات، بۆیــە هەوڵــی ئەو 
كارە دەدات و تەنانەت هەوڵ دەدەن لێرەوە 

بیگەیەننە ئەوروپا.
رووداو: هیــچ كۆنتاكتێــك هەیە لە نێوان 

ئێوەو ئێران بۆ رێگەگرتن لەو حاڵەتانە؟
وەســتا حەســەن: بەڵێ لەســەر سنوور 
هەماهەنگی هەیــە، ئەوانیش هەماهەنگیمان 
لەگەڵ دەكەن و داوامان لێدەكەن زانیارییان 

بدەینێ لەسەر ئەوانەی دەینێرن.
رووداو: ئەوانــەی دەســتگیر كراون زیاتر 
خەڵكی باشوورن یان رۆژهەڵاتی كوردستان؟
وەستا حەسەن: تێكەڵن، بەڵام زۆربەیان 

خەڵكی رۆژهەڵاتن.
رووداو: ئەوانــەی دەســتگیركراون ژنیان 

زۆرە یان پیاو؟
وەستا حەســەن: بەزۆری پیاون، ژنیشی 

تێدایە.
بزووتنــەوەی  بەرپرســێكی  رووداو: 
ئیسلامی دەڵێت ئەوانەی كە جوندولئیسلام 
یان ئەنســار بــوون بەشــێكیان دەیانەوێت 
بــەڵام گرەنتــی ئاسایشــیان  بگەڕێنــەوە، 

دەوێت؟
وەستا حەسەن: هەركەس كە لە تاوانەوە 
نەگلابێـت و تەقینەوەی نەكردبێت و خەڵكی 
نەكوشتبێت ئەوە بابێـــتەوە لە ماڵی خۆی 
دانیشێت و تێوەنەگلێتەوە. ئێمە رێگەشمان 
پێداون و هاتووشــنەتەوە، رێگەمان پێداون 
كە تەنانەت ماڵ و منداڵیشــیان هێناوەتەوە 
و ئێســتا خەریكی كارو كەسابەتی خۆیانن، 
ئەوەشــی تاوانــی كوشــتن و تەقینــەوەی 
كردبێــت تەســلیمی عەدالەتــی دەكەیــن و 

بەپێی یاسا سزای خۆی وەردەگرێت.
رووداو: كەوابــوو ئەوانەی هیچ تاوانێكی 
تەقینەوەو كوشــتنیان نەكــردووە دەتوانن 
بگەڕێنەوە ماڵی خۆیان و ئاسایش رێگرییان 

لێناكات؟
وەســتا حەســەن: نەخێر ئێمە رێگرییان 
لێناكەیــن، تەنهــا بێت و خۆی بناســێنێت 
بۆ ئەوەی كێشــەیەكی بۆ دروســت نەبێت، 
ئەگەر تاوانێكیشی كردووە بڕوات تەسلیمی 
عەدالــەت بێــت و تاوانیشــی نەبێــت بــا 
لــە ماڵــی خــۆی دانیشــێت و خەریكــی 
تەنزیمكردنــی خەڵك و رەوانەكردنی خەڵك 
و هەڵگەڕاندنــەوەی خەڵك نەبێت لە ئێمە، 
و  پێدەدەیــن  رێگەیــان  ئاســایی  ئەوانــە 

پێشمانداون.

وەستا حەسەن نوری، بەڕێوەبەری ئاسایشی سلێمانی:

نزیكەی 150 كەسێك لە كوردستانەوە 
بۆ جیهاد چوونەتە سووریا

بەڕێوەبەری ئاسایشــی ســلێمانی، لە ماڵەكەی خــۆی لە قەرەداخ 
باسی كەمبوونەوەی دیاردەی ســەرهەڵگرتنی گەنجانی كورد دەكات 
بەرەو سووریا. هەروەها باســی ئەو رووداوانەی چەند مانگی رابردووی 
شاری ســلێمانی دەكات كە بەهۆیەوە چەند كەسێك بوونە قوربانی و 
دەڵێ "ئەوانە باندێك بوون و دەستگیرمان كردوون، تەنیا یەك كەسیان 
ماوە بگیرێ". حەســەن نوری كە خەڵك زیاتر پێیدەڵێن وەســتا حەسەن، 
لەبارەی پەرەســەندنی ماددە هۆشبەرەكانەوە قســەی كرد و گوتی 

"ئێستا لەنێو زیندانەكانی سلێمانیدا بازرگانی بە تلیاكەوە دەكرێ".

هەڤپەیڤین: سالار رەزا و نەوزاد مەحموود
رووداو - قەرەداخ

تاوەكو 
ئێستا نزیكەی 30 

كەس لەوانەی چووبوونە 
سووریا گەڕاونەتەوە

ناوچەی شارەزوور 
زۆرترین خەڵكی لێوە 
رۆیشتووە بۆ سووریا

ئەو باندەی بۆمبیان 
بە ئۆتۆمبیلەوە 

دەلكاند تەنیا یەك 
كەسیان ماوە بگیرێ

قاچاخچیانی تلیاك زۆر 
بوون و هەوڵ دەدەن 

بیگەیەننە ئەوروپا

ئەو چەكدارانەی جوندولئیسلام دەتوانن 
بگەڕێنەوە كە تاوانی كوشتن و تەقینەوەیان 

نەكردووە

بازرگانی بەمادەی هۆشبەر بووەتە 
دیاردەیەكی مەترسیدار

10 سابووری دەردەكەوێتەوە
هیوا سەڵاح  - هەولێر

هونەرمەند ئیسماعیل سابووری كە دەمێكە لە مەیدانی هونەری دووركەوتووەتەوە، بە نوێترین ڤیدیۆ كلیپ كە بەناوی رووناكە دەردەكەوێتەوە.
ژەنیــاری ئامێری كەمان شــێرزاد حەیدەری كە یەكێك بوو لە ئەندامانی گرووپی میوزیك لەوبارەیــەوە بە )رووداو(ی راگەیاند" هونەرمەند 
ئیسماعیل سابووری هەفتەی رابردوو كۆتایی هێنا بە ڤیدیۆ كلیپی رووناك كە لە ئاوازی مامۆستا كریشایەو گۆران حەمە عەزیز ئامادەی كردووە. 

ئەم گۆرانیە بەهاوكاری تیپی میوزیكی سلێمانی بووە و بڕیارە لەم چەند رۆژەی داهاتوودا لە تەلەفزیۆنەكان پەخش بكرێت".

هونەری

ژمارە )303(           دووشەممە          2014/3/31

ئەلێكساندرا دی ستێڤانۆ 
رووداو - بەرشەلۆنە

كاتــی  لــە  ئیســپانی  دەرهێنــەری  دوو   
دەرهێنانــی فیلمێكــی دۆكۆمێنتــاری لەســەر 
هێرشە كیمیاوییەكەی ساڵی 1988ی هەڵەبجە، 
گەیشــتنە ئــەو بڕوایەی كە ئەو مەرگەســاتەی 
بەسەر هەڵەبجەدا هات لە چیرۆكی ژیانی یەكێك 
لــە قوربانییــە رزگاربووەكانــدا بەنــاوی ئومێد 

حەمە، بە باشترین شێوە رەنگ دەداتەوە.
ئومێــد تەمەنی تەنیــا چەنــد مانگێك بوو 
كاتێــك كە رژێمی پێشــووی عێراق لە ســاڵی 
1974 شــاری هەڵەبجــەی بۆردومان كرد و 52 
كەسی كوشت بە دایك و براكانی ئومێدیشەوە. 
باوكــی ژنێكی دیكەی هێنا و ئومێد لەو خێزانە 
نوێیەدا پەروەردە كرا، بەڵام لەســاڵی 1988دا 
كاتێــك كە تەمەنــی ئەو تەنیا 14 ســاڵ بوو، 
ئەو خێزانەشی لە هێرشە كیمیاوییە بەدناوەكەی 
رژێمی ســەددامدا لەدەســت دا. دیسان خۆی و 
باوكی بە تەنیا لە خێزانێكدا مانەوە. باوكی لە 

سوپای عێراقدا سەرباز بوو.
ئــەم بەســەرهاتەی ئومێــد لــە فیلمێكــی 
دۆكۆمێنتاری 35 خولەكیدا بەناوی "هەڵەبجە: 
ژیــان دوای مردن" تۆمار كرا. فیلمەكە لەلایەن 
دەرهێنــەری ئیســپانی هولیــان فلۆردێلــس و 
ئێدواردۆ ئوبێداوە دەرهێنراوە، ناوەڕاســتی ئەم 
مانگە وەكو وەبیرهێنانەوەیەك بۆ هێرشــەكەی 
16ی مارســی 1988 لــە شــاری زارەگــۆزای 

ئیسپانیا بۆ یەكەمجار نمایش كرا.
ئەم فیلمــە كە بە پشــتگیری ئەنجوومەنی 
شاری زارەگۆزا دەرهێنراوە، باس لە ژیان دەكات 
لە هەڵەبجە دوای چارەكە سەدەیەك لەو هێرشە 

وێرانكەرە.
 دابان شەدەڵە، نوێنەری حكومەتی هەرێمی 
كوردســتان لــە ئیســپانیا ئامــادەی نمایشــی 

فیلمەكە بوو.

فیلمەكە چاوپێكەوتن و گەواهیدانی هەندێك 
لەوانــەی تێدایــە كــە توانیویانــە خۆیــان لەو 
چارەنووسە رزگاربكەن كە 5000 كەسی دیكەی 
دانیشــتووی ئەو شــارە پێیگەیشتن. فیلمەكە 
تەنیا باســی رابــردوو ناكات، بەڵكــو باس لەو 
رۆحیەتــەش دەكات كە هەڵەبجەییەكان هەیانە 
بۆ زیندووكردنەوەی شارەكەیان. ئێستا هەڵەبجە 
بووە بە شــارێكی گــەورە و بــەم دواییە كرایە 

پارێزگایەكی نوێ.
فلۆردێلس بە )رووداو(ی راگەیاند "لەسەرووی 
هەمــوو شــتێكەوە، هەڵەبجەییــەكان هێشــتا 
حەزێكی بەهێزیان هەیە بۆ بەرەوپێشــچوون". 
چونكە وەك ئەو دەڵێت "توانیویانە شارەكەیان 
دووبارە بنیات بنێنەوە پاش ئەوەی بە تەواوەتی 
تەختی زەوی كرا. ئێستا ئەگەر كەسێكی بیانی 
بچێتە هەڵەبجە، بێ ئەوەی كە بزانێت 26 ساڵ 

پێش ئێستا چی روویداوە، هەرگیز هەست ناكات 
ئەو شارە خاپوور كرابوو".

دەرهێنەرەكان كە هەردووكیان بۆ تەلەڤزیۆنی 
ئارگۆن كاردەكەن، پێیانوایە چیرۆكەكەی ئومێد 
حەمە، بە باشــترین شــێوە هەڵســانەوەی ئەو 

شارە لە خۆڵەمێشەوە پێشاندەدات.
"فیلمەكــە رەخنەگرتنــە لــە بەكارهێنانــی 
چەكــی كیمیــاوی و ئومێدی ئێمــە ئەوەیە كە 
شــتی لەو جۆرە جارێكی دیكــە روو نەداتەوە" 
دەرهێنــەرەكان لــە ئیمەیڵێكــدا بــۆ )رووداو( 

وایانگوت.
یــادگارە  كــە  بــوو  روون  بۆیــان  ئــەوان 
تراژیدییەكانی هێرشــە كیمیاویەكە هێشــتا لە 
مێشــكی قوربانییــە رزگاربووەكانــدا زیندوون. 
لەكاتێكــدا كە فلۆردیلــس لەگەڵ ئومێد چوونە 
ئەو شوێنەی لەكاتی لاوێتیدا ئومێد خێزانەكەی 

تێدا لەدەست دا، فلۆردیلس فرمێسكەكانی پێ 
رانەگیرا.

فلۆردیلــس دەڵێــت "كە گەیشــتینە ئەوێ، 
زانیمان چەند سەختە بۆ ئومێد كە لەوێ بێت. 
من خۆم پێ نەگیرا و دەستمكرد بە گریان، بەڵام 
ئومێد دڵی دەدامەوە و باوەشی پێدا كردم، من 
نەمزانی چی پێبڵێم. ئەو چیرۆكەی ژیانی ئومێد 
رووخێنەرتریــن چیرۆكە كە لە ژیانمدا بەر گوێم 

كەوتبێت".
دەكات  كار  مۆنۆمێنتــەدا  لــەو  ئومێــد 
كــە بــۆ قوربانیانــی هەڵەبجــە بنیاتنــراوە بۆ 
ئــەوەی قوربانیــەكان هەمیشــە بــە زیندوویی 
لــە یادەوەرییەكانــدا بمێننــەوە. ئــەو هەموو 
رۆژێك وێنەی كەســوكارە مردووەكانی پێشانی 
سەردانیكەران دەدات و لەم رێگەوە خۆی دڵنیا 

دەكاتەوە كە ئەوان لەبیرناكرێن.

چیرۆكــی ژیانــی كەســێكی دیكــە كــە لە 
فیلمەكــەدا نمایــش دەكرێــت، ژیانی ئوســامە 
گوڵپی تەمەن 28 ساڵە. ئوسامە دوای هێرشە 
كیمیاوییەكــە لــە كامپی ئــاوارەكان لــە ئێران 
لەدایكبووە، دواتر لە ســاڵی 1991 گەڕاوەتەوە 

هەڵەبجە.
"یادەوەرییەكانــی  دەڵێــن  دەرهێنــەرەكان 
ئوســامە لەســەر یادی ئــازارەكان بنیاتنراون. 
لە كاتی منداڵێتی ئــەودا گرنگترین رۆژ، رۆژی 
لــە دایكبوونــی نەبــووە، رۆژی یادكردنــەوەی 

مردووەكان بووە".
ئینریك بێرنارد، مامۆستای مێژووی هاوچەرخ 
لــە زانكۆی زارەگۆزا و شــارەزایەكی ناســراوی 
بواری جینۆســاید، لە كاتی نمایشی فیلمەكەدا 
وتەیەكی پێشكەش كرد و تێیدا باسی لە كورد 

كرد، باسی لەوەكرد كە ئایا كورد كێیە؟

بێرنارد بە )رووداو(ی گوت "نەزانینێكی زۆر 
دەربــارەی كورد هەیە، ئەم نەزانینە رووبەڕووی 
هەموو ئەو گەلانە دەبێتەوە كە دەوڵەتی خۆیان 

نییە." 
ئوبێــدا دەڵێــت "خەڵكــی ئیســپانیا هیــچ 
زانیارییەكیــان نییــە لەبــارەی ئــەوەی كە لە 
هەڵەبجــە روویــدا". ئــەو پێیوایــە فیلمەكــە 
ژمارەیەكــی زۆری خەڵك بە چیرۆكی هەڵەبجە 

ئاشنا دەكات.
دەرهێنــەرەكان دەڵێــن دوای تەواوكردنــی 
و  هەڵەبجــە  گەڕاونەتــەوە  فیلمەكەیــان 

سوپاسگوزاری خەڵكی هەڵەبجەن. 
فلۆردیلس دەڵێت "من سەرم لە هێز و توانای 
ئومێد و هەموو قوربانییەكان سوڕ دەمێنێت كە 
چۆن هەموو رۆژێــك رووبەڕووی یادەوەرییە پڕ 

ئازارەكانیان دەبنەوە".

دوو دەرهێنەری ئیسپانی دۆكۆمێنتارییەك
لەسەر هەڵەبجە دروست دەكەن

جولیان و ئیدوارد هەردوو دەرهێنەری فیلمەكە

یادۆ جوان
رووداو - ئەڵمانیا

هونەرمەندێكی كــورد بە گۆرانییەك كە لە 
ئینتەرنێت بڵاوكراوەتەوە، حكومەتی ئەڵمانیا 
لــەو  هونەرمەنــدە  ئــەو  دەكات.  ســەركۆنە 
گۆرانییەدا دەڵێت كە 10 ساڵە لە ئەڵمانیایە و 

حیسابی بۆ ناكەن.
مالیك سامۆ، هونەرمەندێكی نوێی جیهانی 
ئینتەرنێتە، گۆرانییەكەی بە ناوی "10 ساڵ لە 
ئەڵمانیا". زیاتر لە یــەك ملیۆن جار بینراوە. 
ســامۆ گۆرانییەكانــی بەجــۆش و خــرۆش، 
بەشــێوازی گۆرانی كوردی و بەزمانی ئەڵمانی 
دەڵێــت. تایبەتمەندییەكــی دیكــەی گۆرانییە 
ئەڵمانییەكانــی ئەوەیە كە بە زمانێكی ســادە 
و ســاكار باسی كێشــەی خۆی و دەوروپشتی 
دەكات، بــۆ نموونە گۆرانــی فەرمانگەی كار، 

ساندی پیتزا، ڤۆدافۆن، شپیلتێكەر و.. هتد.
مالیك ســامۆ، 22 ساڵ، گەنجێكی كوردی 
ئێزدییــە، خەڵكــی گوندی بەرزەنی ســەر بە 
شــاری حەســەكەیە لە رۆژئاوای كوردســتان. 
ســاڵی 2002 رووی كردووەتــە ئەڵمانیــا و لە 
شــاری ئۆڵدێنبــورگ نیشــتەجێ بــووە. هەر 
لــە منداڵییــەوە مەیلی بۆ میوزیك و ســتران 
گوتن هەبووە و هەمیشــە بزقی ژەنیوە لەگەڵ 
گۆرانییەكانی محەممەد شێخۆ، سەعید یوسف، 
مرادێ كنێ و عادل حوزنی. بەڵام زیاتر حەزی 

لە گۆرانیی هەڵپەڕكێیە.
مالیــك لە ســاڵی 2006ەوە لەنێــو "ماڵی 
ئێزدیــان" لــە ئۆلدینبورگ بەشــداری چالاكی 
لاوان دەبێت و وەكو "گۆرانیبێژی" ئەو كۆمەڵە 

رۆشنبیرییەی ئێزدیان دەركەوتووە.
مالیك سامۆ باسی ئەو گۆرانییە دەكات كە 
یــەك ملیۆن بینەری هەبووە و دەڵێت "ماوەی 
10 ســاڵ بوو ئێمە لە ئەڵمانیــا بووین، بەڵام 
هیچ مافێكمان نەبوو. گوتم بۆچی باســی ئەو 
كێشــەیەم نەكەم بە زمانی ئەڵمانی بۆ ئەوەی 
ئەڵمانەكانیش تێبگەن. لەسەر ئەوەش گۆرانیی 
"ماوەی 10 ساڵە لە ئەڵمانیام" نووسی و كردمە 
گۆرانی. هۆنراوەی گۆرانییەكە بەســەرهاتێكی 
راســتەقینەیە، هەر بۆیــەش دەنگدانەوەیەكی 

مەزنی هەبوو".
كاتێــك گوێ لــە گۆرانییەكانــی دەگریت، 
پێكەنینت نامێنێت. ســامۆ لەبــارەی ئەمەوە 
گوندێكــی  "لــە  دەگێڕێتــەوە  بەســەرهاتێك 
ئۆڵدنبــورگ كــە بــۆ خۆشــم لــەوێ دەژیــم، 
لەلایەن خەڵكی ئەڵمانەوە بانگهێشت كرام بۆ 
ئاهەنگێكیان. چوومە سەر سەكۆ و دەستمكرد 
بە گۆرانیگوتن. ســەیرمكرد ئەوان پێدەكەنن، 
منیش خۆم پێڕانەگیراو پێكەنیم. دوای ئەوە لە 
شوێنێك دانیشتم بۆ خواردنی قاوە، كەسێكی 
ئەڵمان هاتە لام و گوتی: هەموومان پێدەكەنین 
و گۆرانییەكانــت زۆر كۆمێدی بوون. كێشــەت 

چییــە بۆچی ئــەو جۆرە گۆرانییانــە دەڵێی؟ 
منیــش پێمگــوت من خەمی خۆم بــە گۆرانی 
دەردەبــڕم و راســتییەكانم باســدەكەم. مــن 
كۆمێدی نیم و مەبەســتم ئــەوە نییە خەڵكی 

پێبكەنن".
سامۆ لەگەڵ چوار هاوڕێی خۆی گرووپێكی 
بەناوی خۆی دروست كردووە و دەچێتە بۆنەكان 
و گۆرانی دەڵێت. ئەو دەڵێ لە شایی كوردیشدا 

داوای لێدەكەن گۆرانی ئەڵمانی بڵێت.

لەلایەن RTLەوە 
بانگهێشت دەكرێت

سامۆ دوای دروستكردنی گۆرانی "10 ساڵ 
لە ئەڵمانیا" و بڵاوكردنەوەی لەسەر ئینتەرنێت، 
لەماوەیەكــی كورتــدا زۆر بەناوبانگ بوو، بۆیە 
لەلایەن كەناڵی )RTL(ی ئەڵمانی بانگهێشت 
كــرا بۆ بەرنامــەی بولەنت جەیــان و هەمان 
گۆرانیی گوت. سامۆ ئێستا ئامادەكاری دەكات 
بۆ ئەلبوومێكی نوێ و دەیەوێ ســاڵی داهاتوو 

بڵاوی بكاتەوە.
مالیك سامۆ دوای 12 ساڵ ژیان لە ئەڵمانیا، 
ماوەیەكــی كورت لەمەوبــەر مافی مانەوەی بۆ 
دوو ســاڵ وەرگرت. داواكاری سامۆ لە خەڵكی 
كورد ئەوەیە كە لەبیری نەكەن و بانگهێشــتی 

شاییەكانی بكەن.

هونەرمەندێكی 
كورد سەركۆنەی 
ئەڵمانیا دەكات

دوێتێكی كوردی - ئەفریقی
بۆ مەدینە

سەیدخان كوریژ
رووداو - ئەڵمانیا

كچــە هونەرمەندی كــورد مزگین كلچ و 
كــوڕە هونەرمەندی ئەفریقــی ئەنزۆ ئیكا، 
بــە شــێوەزاری كــوردی زازاكــی و زمانی 
ئەفریقی كۆنگۆیی دوێتێكیان تۆمار كرد.

ئــەو كچە كــوردە لە شــاری هامبۆرگی 
ئەڵمانیــا لەدایكبووە، هــەر لە منداڵییەوە 
گرنگییەكــی زۆری بــە میوزیكــی كوردی 
داوە. ئەنــزۆ ئیكاش لە كۆنگۆ لەبەر زوڵم 
و زۆری سوپای ئەو وڵاتە پەنای بردووەتە 

بەر توركیا و ئێستا لەوێ دەژیت.
ژیانــی ئــەو دوو هونەرمەندە لە یەكدی 
دەچێــت، هەردووكیان كۆچبــەرن. ئەنزۆ 
پەنابــەرە و مزگینیــش لە نێــو خێزانێكی 
پەنابەر گەورە بووە. باوكی مزگینیش هەر 
لەبەر زوڵم زۆری سوپای توركیا، لە دوای 
كودەتای ســەربازیی 12ی ئەیلولی 1980 
باكووری كوردســتانی جێهیشتووە و رووی 

كردووەتە ئەڵمانیا.
مزگیــن و ئەنزۆ پێكــەوە گۆرانییەكیان 
تۆمــار كردووە بە نــاوە "مەدینە". كلیپی 
ئەو گۆرانیەشــیان لە شــاری ئیســتەنبوڵ 

كــردووە. گۆرانییەكــە باس لــە چیرۆكی 
كچێكــی كــورد دەكات بە نــاوی مەدینە. 
هۆنــراوەی گۆرانییەكــە لەلایــەن دەنگبێژ 
سدقی بودانجیر نووسراوە كە لە هامبۆرگ 

دەژیت.
ئــەو كچە هونەرمەندە لەبارەی ئامانجی 
هونەرمەنــدە  ئــەو  لەگــەڵ  دوێتەكــەی 
ئەفریقییە گوتی كە ئەو دەیەوێت سەرنجی 
خەڵك بــۆ لای برایەتی و فرەكەلتووری و 

ئاشتی رابكێشێت. 
ســەبارەت بە زمانی گۆرانییەكەشــیان 
كــە شــێوەزاری زمانی كــوردی زازاكییە. 
مزگین گوتی "بە گوێرەی لێكۆڵینەوەكانی 
رێكخراوی یونســكۆ شێوەزاری زازاكی لەو 
شێوەزارانەیە كە هەڕەشەی لەناوچوونیان 
لەســەرە. بۆیە دەبێت ئێمــە خاوەندارێتی 
لــەو شــێوەزارە بكەیــن و لــە لەناوچوون 

بیپارێزین".
بــە بڕوای مزگین، رەنگە لــە داهاتوودا 
نەوەیەك پەیدا ببێت نەزانێت شــێوەزاری 
زازاكــی چییــە "بۆیە دەمــەوێ بەو كارەم 
سەرنج بخەمە سەر ئەو راستییە". گوتیشی 
"من دەمەوێ سەرەتا كار لەسەر میوزیكی 

رەســەن و كلاسیك بكەم، دواتر دەمەوێت 
گۆرانــی بەشــێوەزاری زازاكــی بڵێــم، بۆ 
ئەوەی گەنجان حەز لەو شــێوەزارە بكەن 

و گوێی لێبگرن".
ئەنــزۆ ئیكا، خــۆی بــە هاووڵاتییەكی 
جیهانــی دەزانێت نەك وڵاتێكی دیاریكراو. 
ســەبارەت بــەو دوێتــەی لەگــەڵ مزگیــن 
كردوویەتــی، ئیــكا گوتــی "بۆ مــن نەژاد 
زۆر گرنگ نییــە، مرۆڤایەتی گرنگە. ئێمە 
لــە گۆرانیــدا ئاشــتی، برایەتــی و ئازادی 
بــۆ گەلانی جیهان دەخوازیــن، لە گۆرانی 
مەدینەشــدا مەسجێكی لەو شێوەیە هەیە. 
كــە من بە كۆنگۆیــی و مزگین بە كوردی 
گۆرانی دەڵێت ئەوە مەســجێكی سیاســی 
نییە، بەڵكو مەسجی ئاشتی و برایەتییە".
ئینــكا دەڵێــت تاوەكــو ئێســتا لەگەڵ 
و  ئیتاڵــی  ئەڵمانــی،  هونەرمەنــدی 
كــردووە  دوێتــی  دیكــەش  نەتەوەكانــی 

"ئامانجی من بیستنی دەنگی برایەتییە".
مزگیــن لــە ســاڵی 2013 ئەلبوومێكی 
كــە  تــۆ"  و  "مــن  بەنــاوی  دەركــردووە 
گۆرانییەكانــی ئەلبوومەكــەی بــە هەردوو 

شێوەزاری كرمانجی و زازاكی چڕیون.

كلیپەكەی 1 ملیۆن 
بینەری هەبووە

11 تاراوگە
رووداو - بوخارست

عومەر بەرزنجی، باڵیۆزی عێراق لە رۆمانیا كە كوردە، خەڵاتی باشترین باڵیۆزی وڵاتانی لە بوخارست-ی پایتەختی رۆمانیا 
وەرگــرت. عومــەر بەرزنجــی، باڵیۆزی عێراق لە رۆمانیا بە )تۆڕی میدیایــی رووداو(ی راگەیاند "ئەمە یەكەمینجارە لە مێژوویی 
عێراقدا باڵیۆزێك ئەو خەڵاتە وەربگرێت، بێگومان وەك كوردێك شانازیی دەكەم كە باڵیۆزێكی كورد ئەو خەڵاتەی وەرگرتووە". 
ئەو خەڵاتە لەلایەن پەرلەمانی رۆمانیا و پەیمانگای پەیوەندییە نێودەوڵەتییەكان و هاوكاری ئابووری رۆمانی پێشكەشدەكرێت. 

باشترین باڵیۆز لە رۆمانیا كوردە 10

سێ كاندیدی كورد لە هەڵبژاردنی 
شارەوانییەكان دەرچوون

ئاشتی عومەر سندی
رووداو - ئەمستەردام

ئەنجوومەنــی  هەڵبژاردنــی  لــە 
شــارەوانییەكاندا كــە رۆژی 19ی ئــادار لــە 
هۆڵەندا بەڕێوەچوو، لەكۆی شــەش كورد كە 
خۆیــان كاندید كردبوو، ســێیان دەرچوون و 
بوونە ئەندامی ئەنجوومەنی شارەوانییەكان.

مــوراد مەمیــس، لــە شــاری ئایندهۆڤن 
لەســەر لیســتی پارتــی سۆسیالیســت، بــە 

بەدەســتهێنانی 3802 دەنگ بــووە ئەندامی 
ئەنجوومەنی شارەوانی.

 هەروەها بیرگوڵ ئۆزمان لە شاری دەنهاخ 
لەسەر لیستی پارتی دیموكراتەكانی شەست 
و شــەش )D66( بە 1180 دەنگ و ســۆما 
سوورێنی لە شــاری رۆتەردام لەسەر لیستی 
هەمــان پارت بە 750 دەنــگ بوونە ئەندامی 

ئەنجوومەنی شارەوانی.
مــوراد مەمیــس كــە یەكێكە لــە كاندیدە 
دەرچووەكانی پارتی سۆسیالیســت لە شاری 

ئایندهۆڤن بــە )رووداو(ی گوت "دەرچوونی 
وەكــو  شــارێكی  لــە  زەحمەتــە  كوردێــك 
ئایندهۆڤن، چونكە ژمارەیەكی كەم رەوەندی 
كــوردی تێدایــە و زۆرجاریش ئێمــە لەلایەن 
توركە فاشیســتەكانەوە هێرشــمان دەكرێتە 
سەر". ســەبارەت بە هۆكاری خۆپاڵاوتنیشی 
بــۆ ئەنجوومەنــی شــارەوانی، مــوراد گوتی 
"مــن دەمویســت رێگــە بــۆ گەنجانــی كورد 
بكەمــەوە و پێیانبڵێــم كــە ئێمــە دەتوانین 
بگەینــە ئەو شــوێنانەی بڕیاریــان لێدەدرێت 

و لەو رێگەیەوە خزمەتی كوردســتان بكەین، 
ئێمــە لە میللەتەكانی دیكە كەمتر نین، بۆیە 
هیوادارم گەنجانــی كورد باش بیر بكەنەوەو 
روو لە هەموو ئەو رێگایانە بكەن كە دەتوانن 

خزمەتی كوردستانی پێبكەن".
بیرگوڵ ئۆزمەن، یەكێكی دیكە لە كاندیدە 
دەرچووەكانی پارتی D66 لە شاری دەنهاخ، 

دوای سەركەوتنی لە هەڵبژاردنی ئەنجوومەنی 
شارەوانی بە )رووداو(ی گوت "لە شارەكەی 
خــۆم دەبمــە نوێنەری كوردی ئەو شــارە و 

بەپێی توانای خۆم خزمەتیان دەكەم". 
بەرپرســانی  "لەگــەڵ  گوتــی  هەروەهــا 
حیزبەكەم قســە دەكەم و داوایــان لێدەكەم 
پتر نزیكی كورد ببنەوە و هاوكارییان بكەن".

مــوراد مەمیــس و بیرگــوڵ ئۆزمــەن لــە 
بنەڕەتــدا خەڵكی شــاری ئامــەدی باكووری 
كوردســتانن.  ســۆما ســوورێنیش خەڵكــی 
شاری ســلێمانییە لە باشــووری كوردستان. 
رەنگە لــەو هەڵبژاردنەدا كاندیدی دیكەی بە 
رەگەز كــورد دەرچووبن، بــەڵام وەكو كورد 

خۆیان نەناساندووە.

هۆڵەندا.. 

تۆمەتبارە بە ئەندامێتی رێكخراوی ئەنسارولئیسلام

كوردێك لە گرتووخانەی گوانتانامۆی بچووك
رووداو - ئاژانسەكان

لە سەردەمی حوكمڕانی جۆرج بوش-دا چەند 
گرتووخانەیــەك لە ویلایەتی ئیندیانا و ئیلینۆی 
ئەمریــكا كرانەوە، لەبەرئەوەی زانیارییەكی كەم 
لەســەر ئەم گرتووخانانە لەبەردەســتی خەڵكدا 
هەیە و گرتووخانەكان نێوبانگێكی باشیان نییە، 

ناویان لێنراوە گوانتانامۆ بچووكەكان.
ئەم گرتووخانانە بەشێوەیەك دیزاین كراون كە 
رێگە نادەن زیندانییەكان بە ئاسانی پەیوەندی بە 
كەسوكاریانەوە بكەن. زیاتر لە 70%ی گیراوانی 
ئەم زیندانانەش موسڵمانن و بەهۆی بیروباوەڕی 

ئاینی یان سیاسییەوە گیراون.
 لــە یەكێك لــەو گرتووخانانــەدا، كوردێكی 
باشــووری كوردســتانی تێدایە كە ناوی یاسین 

عارفە و پێشــتر دژی ســەدام بــووە. ئەو دوای 
ئەوەی رووی كردووەتــە ئەمریكا، لەوێ بووەتە 
ئیمامی مزگەوتی )ئەلبانی( لە شاری نیویۆرك.

یاسین خاوەنی 4 منداڵە، لە كاتێكدا ئیمامی 
مزگــەوت بــووە، لەلایــەن پۆلیســی فیدراڵیی 
ئەمریــكا )FBI( یەوە بە تۆمەتی هاوكاریكردنی 
گرووپە تونــدڕەوەكان دەســتگیركراوە، چونكە 
لەگەڵ كەســێك مامەڵەی كردبوو كە ئەو كەسە 
پارەی لە فرۆشتنی چەك بەدەستهێناوە و دوای 
دەستگیركرنیشــی دانی بە تاوانەكەیــدا نابوو، 
هەربۆیە یاسینیش بەهۆی مامەڵكردن لەگەڵ ئەو 
كەسە دەستگیركرا و سزای 15 ساڵ بەندكردنی 

بۆ دەرچوو.
ســەربازە ئەمریكییــەكان لەدوای پرۆســەی 
ئازادیی عێراق لە یەكێك لە بنكەكانی رێكخراوی 
بەڵگەنامەیەكیــان  چەنــد  ئەنسارولئیســامدا 
دەســتكەوت. یەكێك لــە بەڵگەنامــەكان ناو و 
ئــەدرەس و ژمارە تەلەفۆنی یاســینی تێدابوو، 
ئەو وەكو "ســەركردە" ناوی لــە بەڵگەنامەكەدا 
هاتبوو. ئــەو زانیارییەش بەس بــوو بۆ ئەوەی 
پۆلیسی FBI یەكسەر هەڵبكوتنە سەر ماڵەكەی 

لە نیویۆرك و دەستگیری بكەن. 
لەگەڵ دەستگیركردنی یاسین عارفدا، پۆلیسی 
فیدراڵی كەســێكی دیكەشیان بەناوی محەممەد 
حوسێن دەستگیر كرد. یاسین جگە لەوەی ناوی 
لە نێو بەڵگەنامەكانی گرووپی ئەنسارولئیسلامدا 
هەبــووە، لــە هەمانكاتدا لەگەڵ حوســێن بەوە 
تۆمەتبار كران كە ویســتوویانە چەكێكی جۆری 

ئار پی جی بە پەنابەرێكی پاكســتانی بفرۆشن، 
تاوەكو باڵیۆزی پاكستان لە ئەمریكا بەو چەكە 
تیــرۆر بكات. هەروەها تۆمەتی ســپیكردنەوەی 

پارەشیان درایە پاڵ.
مانەوەی یاسین لە زیندان ژیانی خێزانەكەشی 
سەخت كردووە، پەیوەندی تەلەفۆنی تاكە شتە 
كە خێزانەكە بەیەكەوە دەهێڵێتەوە. هەرچەندە 
تەلەفۆنییەكانیــش  پەیوەندییــە  وەرگرتنــی 
ســەختن، بەجۆرێــك دەبێت پێــش هەفتەیەك 
لــە تەلەفۆنكردن، خێزانەكــەی داوای فەرمی لە 
زیندانەكــە بكەن و دەشــبێت ئــەو پەیوەندییە 
تەلەفۆنییە لە نێوان كاژێر 8 ی بەیانی بۆ 3 ی 
دوای نیوەڕۆ بێت، كە ئەمەش كاتی قوتابخانەی 

منداڵەكانیەتی.
ســەرەڕای ئەمــەش، خێزانەكەی یاســین لە 
كاتی خوێندنی منداڵەكانی لە ژووری بەڕێوەبەری 
خوێندنگاكــە كۆدەبنــەوە، زهــوری هاوســەری 
یاسین و چوارمنداڵەكەی لە دەوری تەلەفۆنەكە 
كۆدەبنەوە و بڵندگــۆی تەلەفۆنەكە دەكەنەوە، 
هەوڵــدەدەن لەو كاتەی كە بۆیان دانراوە قســە 
لەگەڵ باوكیان بكەن، بــەڵام ئەوان پێیانوانییە 
ئەوەنــدە كاتــە بــەس بێــت و ناشــتوانن بەم 
ماوە كەمە قســەكانیان تــەواو بكەن. لە ماوەی 
دوو ســاڵی یەكەمــی زیندانیكردنــی یاســیندا، 
لەبەرئــەوەی خێزانەكــەی ئۆتۆمبێلیــان نەبوو، 
تەنیا 4 جار ســەردانی یاسینیان كرد. لەماوەی 
ئــەو چوار جار ســەردانییەدا یەكێــك لە هاوڕێ 
نزیكەكانی خێزانەكە خۆبەخشانە ئۆتۆمبێلەكەی 

بــۆ ماوەی 14 كاژێر لێدەخــوڕی و دەیبردن بۆ 
گرتووخانەكەی ئیندیانا بۆ بینینی یاسین.

ئەوان ماوەیەكی زۆر لە ئۆتۆمبێلدا دەمانەوە 
و هاوڕێیەكــە هەوڵــی دەدا كەمێك گەشــتەكە 
بــۆ منداڵەكان خۆش بكات، بــەڵام لەبەرئەوەی 
رێگەپێــدراو بــوون تەنیا 15 خولــەك باوكیان 
ببینن، لــە كاتی گەڕانەوەیــان دووبارە خەمبار 
دەبوونەوە. لەكاتێكیشــدا دەگەیشــتنە زیندانی 
گوانتانامۆی بچووك، دووبارە كەشەكە ناخۆشتر 
دەبوو، لەبەرئەوەی چەند پاسەوانێك چاودێریی 
ســەردانە كەمەكەیــان دەكــردن و چاوەڕوانــی 
هەڵەیەكیان دەكرد تاوەكو كۆتایی بە سەردانەكە 

بهێنن.
لە یەكێك لە سەردانەكانیاندا هاوڕێكەی یاسین 
قەڵەمێكی لە گیرفانی دەرهێنا تاوەكو هەندێك 
شت بنووسێت، بەڵام دەستبەجێ پاسەوانەكان 
دووریانخستەوە و كۆتاییان بە سەردانەكە هێنا. 
پاســەوانەكان گوتیــان "ئەو خێزانە یاســاكانی 
گرتووخانەكەیان پێشێل كردووە و ئامێری دەنگ 

تۆماركردنیان بەكارهێناوە".
كاتێك منداڵەكان ســەردانی باوكیان دەكرد، 
بە بەردەوامی دەگریــان بەهۆی ئەوەی باوكیان 
لەودیوی شووشــەی زیندانــەوە دەبینی. نەوەك 
تەنیــا بۆ منداڵــەكان، ئــەم جۆرە ســەردانانە 
بەئــازار  زۆر  هاوسەرەكەشــی  و  یاســین  بــۆ 
بــوون، لەبەرئــەوەی تەنیــا رێگەپێدراوبــوون 
لــە شووشــەیەكی ناڕوونەوە یەكتــری ببینن و 

دەستیان بەیەكدی نەگات.

بە تەمەنترین 
پەناخوازی جیهان 
گەیشتە ئەڵمانیا

رووداو - دویسلدۆرف

ســەبریە خەلەف، 100 ساڵ، بە 
تەمەنترین پەناخوازی كورد و رەنگە 
جیهانیش كە چیرۆكــی ئاوارەبوونی 
بــە زیاتــر لــە 6 زمانــی جیهــان لە 
میدیاكانــدا بڵاوكرایــەوە، دواجــار بە 
ئامانجــی خــۆی گەیشــت و گەیشــتە 

ئەڵمانیا.
ســەبریە خەلەف كە ماوەی شــەش 
مانــگ بوو لە یۆنان چاوەڕێی پەڕینەوە 
بوو بــۆ ئەڵمانیــا، رۆژی 2014/3/17 
دویســلدۆرف  فڕۆكەخانــەی  گەیشــتە 
لــە ئەڵمانیــا و لەلایەن كەســوكارییەوە 

پێشوازی لێكرا.

چیرۆكی ســەبریە كە لە 25ی كانوونی 
یەكەمی 2013ەوە لە كەمپێكی پەنابەریدا 
دەژی لــە یۆنــان، ببــووە بابەتــی میدیــا 
جیهانییــەكان. لەم دواییەشــدا كەمپینێك 
لەســەر تــۆڕی ئینتەرنێت دەســتپێكرابوو 
بۆ قبوڵكردنی داواكەی لەلایەن حكومەتی 
دوو  پێشــتر  )رووداو(یــش  ئەڵمانیــاوە. 
راپۆرتی لەســەر ژیانی ئەو پیرەژنە كوردە 
خەڵكــی  كــە  بڵاوكردووەتــەوە  ئێزدییــە 
گوندێكــی دەڤــەری تربەســپیی رۆژئاوای 

كوردستانە.
بێجگە لە ئەندامانی بنەماڵەی ســەبریە 
كە بە گەرمی پێشوازییان لێكرد، كەسانی 
دیكــەش هاتبــوون بۆ پێشــوازیكردن لەو 
پیرەژنــە كــوردە، لەوانە ئانێتــە گرۆس، 

د.ڤۆلفگانــگ  و  ئەڵمانــی  پەرلەمانتــاری 
كروگ، موختاری گوندی هۆلدۆرف كە ئەو 
پیرەژنە ماندووەیان بردە لای كوڕی خۆی 
لە گوندی هۆلدۆرف لە باكووری ئەڵمانیا.

ســەبریە ســەرەتا لەوێ دەمێنێتەوە و 
دواتــر بەرنامەیەكــی چڕوپڕی لە پێشــە. 
دیــارە بێجگە لــە پێشــوازیكردنی گەرم، 
سەبریە هەروەها دەرفەتی بۆ دەڕەخسێت 
كــە 34 نــەوە و 53 منداڵــی نەوەكانــی 

لەباوەش بگرێت. 
 ئەوكاتــەی لــە یۆنان بووە، ســەبریە 
گوتبــووی تەنیا یەك داواكاری هەیە پێش 
مردنــی، ئەویــش ئەوەیە كــە دەیەوێ بە 
زیندوویــی منداڵەكانی لە ئەڵمانیا ببینێ و 

دواتر بە ئارامی گیان بسپێرێ.

ژنێكی خەڵكی رۆژئاوای كوردستانە

بیرگوڵ ئۆزمەنسۆما سوورێنیموراد مەمیس

دانیمارك یاسایەكی تایبەت بۆ كچە 
پەناخوازێكی كورد دەردەكات

رووداو - دانیمارك
زۆربــەی حیزبەكانی نێو پەرلەمانی دانیمارك 
هــاوڕان لەســەر دەركردنــی یاســایەكی تــازە 
لەلایــەن وەزارەتی داد كــە مافی مانەوە دەداتە 
كچە پەناخوازێكی كــورد، كە ماوەیەكە بووەتە 

رۆژەڤی ئەو وڵاتە.
دەسەڵاتدارانی دانیمارك دەیانویست سۆنگول 
یوكســەل بگەڕێننەوە بۆ توركیا، چونكە بەپێی 
وتــەی دەســەڵاتدارانی فەرمانگــەی پەنابەرانی 
دانیمارك، ســۆنگول مەرجەكانــی پێدانی مافی 

مانەوەی لەو وڵاتەدا نییە.
 لە وەڵامی داواكارییەكی سۆنگولدا بۆ ئەوەی 
لــە دانیماك نیشــتەجێ ببێت، دەســەڵاتدارانی 
فەرمانگەی پەنابەرانی ئەو وڵاتە بە سۆنگۆلیان 
گوتــووە كــە ئــەو نەیتوانیــوە پێشــانی بدات 

دەتوانێ تێكەڵی كۆمەڵگەی دانیماركی ببێت.
ئۆزلــەم ئــاكار، كارمەنــدی خزمەتگوزاریــی 
پەنابەری دانیمارك دەڵێت "ســۆنگول تا ساڵی 
2009 لــە توركیا ژیاوە، نۆ ســاڵی خوێندنی لە 
توركیا تەواو كردووە. لە تەمەنی 14 ساڵیدا بۆ 
یەكەمجار هاتووەتە دانیمارك. ئێســتا كەسێكی 

پێگەیشتووە و دەتوانێت خۆی بژیێنێت".
پارتــە  و  راســتڕەوەكان  لــە  جگــە 
پەرلەمانتارانــی  زۆربــەی  رەگەزپەرســتەكان، 
پارتەكانــی نێو پەرلەمانی دانیمارك پشــتیوانی 
خۆیــان بۆ پێدانی مافی مانەوە بەو كچە كوردە 

دەربڕی.
پێشــتر فەرمانگەی پەنابــەران لە دانیمارك، 
مۆڵەتــی یەك مانگی بە ســونگول دابوو تاوەكو 

دانیمارك بەجێبهێڵێت و بچێت لە توركیا لەگەڵ 
داپیری بژی كە سۆنگول بۆخۆی دەڵێت زۆر بە 

كەمی دەیناسێت.
دەسەڵاتداران دەڵێن دایكی سۆنگول لە توركیا 
دەژیــت و دەتوانێــت ئاگای لــە كچەكەی بێت، 
بەڵام دۆكۆمێنتەكانی سۆنگول وا دەردەخەن كە 
دایكی سۆنگول لە باوكی جیابووەتەوە و لەگەڵ 

كەسێكی دیكە هاوسەرگیری كردووە.
بەپێــی رۆژنامــەی پۆلیتیكەنــی دانیماركی، 
ســۆنگول لــە خوێندنی كۆمەڵایەتــی و ئەدەبی 

دانیماركیدا بەرزترین نمرەی هێناوە. 
ســۆنگول بەسەرســوڕمانەوە دەڵێــت "مــن 
خوێندنــی ئامادەییــم بــە بەرزتریــن نمــرەوە 

و  ســەركەوتن  ئەمــە  ئەگــەر  تەواوكــردووە. 
تێكــەڵاوی كۆمەڵگــە نەبێت، ئیدی مــن نازانم 

چییە؟".
كارینــا لۆرێنتــز، پەرلەمانتــار لە لیســتی 
پارتی سۆسیالیســتی گــەل دەڵێت "جێگەی 
باوەڕكــردن نییــە كەســانێك پێیانوابێت كە 
كچێك بەرزترین نمرەی ئامادەیی هێنا بێت، 

ناتوانێت تێكەڵی كۆمەڵگە ببێ".
دوای بێنــە و بەردەیەكــی زۆر لەســەر 
سنوورداشــكردنەوە یــان نەكردنەوەی ئەو 
كچــە كوردە، ئێســتا وەزارەتــی دادی ئەو 
وڵاتە یاســایەكی نوێی ئامــادە كردووە بۆ 
پێدانی مافی مانەوە بە سونگول یوكسەل 

و 25 گەنج و منداڵی دیكەی پەناخواز.
بەپێــی یاســا نوێیەكە، شــەش مانگ 
دەرفەت دەدرێتە ئەو 26 كەسە تاوەكو 
ســەردانی فەرمانگــەی پەنابەران بكەن 
بــۆ داواكردنــی مافی پەنابــەری. جگە 
لــە پارتە راســتڕەو و كۆنەپارێزەكان، 
زۆربــەی پارتەكانــی نێــو پەرلەمانی 
دانیمــارك پشــتگیری یاســا نوێیەكە 

دەكەن. 
كاریــن هیكــروب، وەزیــری دادی 
دانیمارك بە رۆژنامەنووســانی گوت 
"ئەگەر هەر پەناخوازێك بە تەواوی 
دانیماركــی  كۆمەڵگــەی  تێكەڵــی 
ببێــت و بتوانێت خۆی بگونجێنێ، 
پێدەدرێــت،  ئــەوەی  دەرفەتــی 
مافــی  داوای  دیكــە  جارێكــی 

پەنابەری بكات".

رووداو میوزیك

ئاوازی نەوەكان

رووداو -رانیە

كچێكی 12 ساڵ لە شارۆچكەی رانیە دوای چەند كاژیرێك لە رفاندنی دۆزرایەوە، ئەو كچە درەنگانی شەوی 2014/3/29 لە گەڕەكی 
كێوەڕەشی سەنتەری رانیە رفێنرا، رفێنەرەكە ئۆتۆمبێلێكی پێبووە، دوای ئەوەی ئەو كچە دۆزرایەوەو رەوانەی ناو كەسوكاری كرایەوە، 
ئاسایشی رانیە رایگەیاند ئەو رووداوە پەیوەندی بە تیرۆرەوە نەبووە "ئەوە كێشەیەكی كۆمەڵایەتی بووە". ئەو كچە قوتابی بنەڕەتی بووە، 

پۆلیسی رانیە لێكۆڵینەوەی لە چۆنیەتی رووداوەكە دەستپێكردووە.

كچێك دەرفێنرێتژنان

دەنیز سەرنجی
رووداو - دانیمارك

توێژەرێكــی بیانــی پێیوایــە "نامــووس و 
شــەرەف" بەلای زۆربەی خێزانــە كوردەكانەوە 
وەكــو "پــارە" وایــە. نامــووس وەكــو پــارە 
پێگــەی خێزان لە نێو كۆمەڵگە دیاری دەكات. 
رەتیشــدەكاتەوە كوشتن لەسەر نامووس تەنیا 
پەیوەندی بە ئاینی ئیسلامەوە هەبێت و دەڵێت 
لــە ئاینەكانــی دیكەشــدا ژن لەســەر نامووس 

دەكوژرێن.
توندوتیــژی دژی ژنــان بەناوی پاراســتنی 
نامووس بەردەوام رۆژەڤی هەرێمی كوردستانە. 
تەنیا لــە ماوەی رابــردوودا چەندیــن رووداوی 
لــە  خوشــك  دوو  روویانــدا.  ســەرنجڕاكێش 
رووداوێكی تەمومژاویدا لە سەیدســادق خنكان. 
لە شــاری هەولێریش كچێك لەلایەن باوكییەوە 

لە خەودا كوژرا.
كوردی تاراوگەنشــینیش بێبــەش نییە لەو 
تاوانانەی بە ناوی پاراستنی نامووسەوە لەدژی 
ژنان دەكرێن. لە چەند ساڵی رابردوودا چەندین 
ژنی كورد لە تاراوگە كوژراون. لەوانەش كوشتنی 
پێــا ئەتروشــی لــە ســاڵی 1999 لە ســوێد، 
كوشتنی فادیمە شاهینداڵ لە ساڵی 2002 هەر 
لە سوێد. كوشتنی خاتوون سورچو لە ئەڵمانیا 
لــە ســاڵی 2005دا و هەروەها كوشــتنی بەناز 

مەحموود لە بەریتانیا.
كوشــتنی ژنانــی كورد لە ناوخــۆ و دەرەوە 
بەنــاوی نامــووس بووەتــە جێــی ســەرنجی 

ســینەماكاران و رۆژنامەڤــان و كۆمەڵناســانی 
بیانی و دەیكەنە كەرەستەی كارەكانیان.

"بەناز.. چیرۆكی خۆشەویستی"

خوان پایتۆن، توێژەر لە زانكۆی كاردیف لە 
بەریتانیا، هۆكاری تاوانی نامووس دەبەستێتەوە 
بــە رۆڵی دایــك و باوك لە كۆمەڵگەدا كە لەژێر 

كۆنترۆڵی پیاودایە.
چیرۆكــی  "بەنــاز..  فیلمــی  لــە  پایتــۆن 
خۆشەویســتی" كــە باس لــە كوشــتنی بەناز 
فێســتیڤاڵی  خەڵاتــی  و  دەكات  مەحمــوود 
EMMY وەرگرتووە، وەكو پســپۆڕێكی راوێژكار 
بەشداری فیلمەكەی كردووە و ئێستاش خەریكی 
ئامادەكردنی راپۆرتێكە لەسەر توندوتیژیی دژی 

ژنان لە باشووری كوردستان.
ئــەو دەڵێت لە نێو هەندێــك خێزان مەرجە 
كە ژنان بەپێی یاســا توندەكانی كۆمەڵگە بژین 
"نامووســی كچان بەشێكە لە نێوبانگی خێزان. 
ئەگــەر كــچ بــە گوێــرەی دەســتووری خێزان 
هەڵســوكەوت نــەكات، ئەوا ئــەو خێزانە رۆڵ و 
رێزی لە نێو كۆمەڵگەدا ون دەبێت، لەلای كورد 
نامووس وەكو پارەیە، ئەو پارەیە رەوشــی ئەو 

خێزانە دیاری دەكات".
كاتێك كــچ رووبەڕووی نەریتــی كۆمەڵگە و 
خێزان دەبێتەوە، باری خێزان لە نێو كۆمەڵگەدا 
قــورس دەكات. وەك پایتــۆن دەڵێــت "خێزان 
ناتوانێت بە ئاسوودەیی خۆی پێشانی كۆمەڵگە 

بدات، ئەوان ناتوانن سەیری رووی خەڵك بكەن، 
تەنانەت هەندێكیان ناتوانن كاریش بكەن".

جــار جــار لە نێــوان دایك و بــاوك و كچدا 
كێشە دروســت دەبێت، بە تایبەتی لە كاتێكدا 
كچ رازی نابێت شوو بەو كەسە بكات كە لەلایەن 
كەسوكارییەوە بۆی دەستنیشان كراوە. زۆرجار 
هەوڵدەدەن كچەكە شــوو بــە ئامۆزایەكی خۆی 
بكات "كاتێك كچ ئەو جۆرە هاوسەرگیرییە قبوڵ 
ناكات، ئەوە وەكو عەیبەیەك و شەرمەیەك سەیر 

دەكرێ بۆ دایك و باوك". پایتۆن وا دەڵێت.
عائیشە. ك، پسپۆڕی تاوانناسی لە زانكۆی 
رۆهامتۆن لە بەریتانیا، لێكۆڵینەوەیەكی لەبارەی 
كوشــتنی ژنان لە هەرێمی كوردستان كردووە و 
 Honour' Killing'( پەرتووكێكی هەیە بەناوی
 and Violence: Theory، Policy and
Practice. واتە "كوشــتن بە نــاوی نامووس و 

توندوتیژی: تیۆری، سیاسەت و پراكتیك".
ئەو ژنە دەڵێت "كوشتن لەسەر نامووس زیاتر 
لــەو خێزانانــەدا روودەدات كــە گرنگیی زۆر بە 
مەســەلەی پاراستنی شەرەفی بنەماڵە دەدەن، 
ئــەو پاراســتنی شــەرەفە بۆ ئــەو خێزانانە لە 

سەربەخۆیی ژنەكە گرنگترە".
"لــە زۆر رووداودا هاوكارییــەك لــە نێــوان 
ئەندامانــی خێزانــدا هەیە بۆ كوشــتنی ژنان". 
پایتــۆن نموونەی دوعــا خەلیل دێنێتەوە كە لە 
ســاڵی 2007 لــە هەرێمی كوردســتان لەلایەن 

كۆمەڵێك خەڵكەوە بە دار و بەرد كوژرا.
زۆرجار قســە لەسەر هۆكاری ئەو كوشتنانە 

دەكرێت، هەندێك بۆ هۆكاری ئاینی و هەندێكیش 
بۆ دابونەریتی دەگێڕنەوە. بەڵام بەقسەی پایتۆن، 
ئــەو دوو هۆكارە هەردووكیــان بەكاردەهێندرێن 
بۆ ئەنجامدانی تــاوان. ئەوەش رەتدەكاتەوە كە 
كوشــتن بەناوی ئاین تەنیا لە نێو موسڵماناندا 
هەبێت و دەڵێت "هەندێك مەسیحی، هیندۆسی 
و سیغی و پێشتریش كاتۆلیكەكانی دەریای سپی 

بەناوی نامووسەوە ژنیان كوشتووە".
پرۆفیســۆری كــورد بورهان یاســین، كە لە 
زانكۆی لوند لە ســوێد مامۆستایە، نموونەیەك 
دێنێتەوە و دەڵێت "ساڵی 1994 مەسیحییەكی 
فەلەســتینی لە ســوێد كچەكەی خۆی كوشت، 
لەبەر ئەوەی رازی نەبوو بە قســەی باوكی شوو 
بكات. مەبەستم ئەوەیە كە ئەو جۆرە كوشتنانە 
لــە نێــو كەمینــە نەتەوەییەكانــی رۆژهەڵاتــی 

ناوەڕاستیش روودەدەن".
حەلیمــە ئۆگوز، كە لە شــارەوانی كۆبنهاگن 
راوێــژگاری ئینتیگراســیۆنە، هــاوكاری زۆر لەو 
ژنانەی كردووە كە بەناوی پاراســتنی نامووسی 
خێزانەوە رووبەڕووی هەڕەشــە بوونەتەوە. ئەو 
دەڵێــت لــە "قورئانی پیرۆزدا تێكســتێك نییە 
كە رەوایەتی بە كوشــتنی ژنان بــدات بە ناوی 
نامــووس، ئەو تاوانە داخوازی بەردەوامیدانە بە 

مۆدیلی باڵادەستیی پیاو".
بەبــڕوای پایتۆن، كوشــتن لەســەر نامووس 
تەنیــا پەیوەســت نییە بــە رۆژهەڵاتییــەكان و 
دەڵێت "لە نێو رۆژئاواییەكانیش خەڵكانێك هەن 

زۆر پابەندن بە پاراستنی دابونەریت".

"لای كورد نامووس وەكو پارەیە رەوشی خێزان دیاری دەكات"

كوشتن لەسەر شەرەف دەبێتە 
كەرەستەی سینەماكاران و كۆمەڵناسان

سۆران بەهائەددین
رووداو - هەولێر

دوای هەفتەیەك لــە كوژرانی دوو ژنەكەی 
هەولێر، هێشتا دیار نییە كێ ئەوانی كوشتووە 
و كەســیش لەســەر كوشــتنیان دەســتگیر 
نەكــراوە. رێكخراوەكانی تایبــەت بە ژنانیش 
بە پێچەوانەی دۆســیەكانی دیكەی كوشــتن، 
بێدەنگییان بەرامبەر دۆســیەی ئــەو دوو ژنە 

هەڵبژارد.
 بەڕێوەبەری بەرەنگاربوونەوەی توندوتیژی 
دژ بــە ئافرەتــان لــە هەولێر بــە )رووداو(ی 
گوت "دەڵێن ئەو بنەماڵەیە پێشــتر كێشــەی 
كۆمەڵایەتییان هەبووە، بەڵام ئەوان گومانیان 
لــە كەســێكی دیاریكــراو نەبووە تا ســكاڵای 

لەسەر تۆمار بكەن".
)س. ف. س( 59 ســاڵ و )ن. ج( 42 
ســاڵ، رۆژی 2014/3/24 لە كاژێر 9ی شەو 
لــە ســەیرانگەی هەنــارەی رۆژهەڵاتی هەولێر 
كوژران. هەر لەو رووداوەدا سێ كەسی دیكەش 
بریندار بوون، بەڵام تا ئێستا پۆلیسی هەولێر 

كەسی دەستگیر نەكردووە.
راگەیاندنــی پۆلیســی هەولێــر لەوبــارەوە 
بڵاویكــردەوە كە 5 كەس لەنێو ئۆتۆمبێلێكی 
جۆری هۆندا تەكسۆن دراونەتە بەر دەستڕێژی 

گوللە "بەپێی زانیارییە سەرەتاییەكان و بەپێی 
گوتــەی برینــدارەكان، ئــەوان لە پرســەیەك 
گەڕاونەتــەوە، لــە ســەیرانگەی هەنــارە لــە 
ئۆتۆمبێلێكی نادیارەوە دەستدڕێژی گوللەیان 
لێكــراوە، دوای رووداوەكــە پۆلیســی هەولێر 
گەیشــتنە شــوێنی رووداوەكــە، تەرمــی دوو 
ژنەكەیــان رەوانەی پزیشــكی دادوەری كرد و 
ســێ بریندارەكــەش رەوانەی نەخۆشــخانەی 

ئێمرجنسی هەولێر كران".
ئەو سێ كەسەی بریندارن، ناویان )ع.ر.ح( 
65 ساڵ، )ر.ف.س( 55 ساڵ، )گ.ح.ع( 49 
ساڵە. بەپێی زانیارییەكانی راگەیاندنی پۆلیسی 
هەولێر "ئەو بریندارانە لە ئیفادەكەیاندا هاتووە، 
كێشــەیەكی كۆنی كۆمەڵایەتییان هەبووە كە 
بۆ ساڵی هەشــتاكان دەگەڕێتەوە، پۆلیس تا 
ئێستاش سەرقاڵی لێكۆڵینەوەن سەبارەت بە 

چۆنیەتی رووداوەكە".
رائیــد ژیلەمــۆ عەبدولقــادر، بەڕێوەبــەری 
بەرەنگاربوونەوەی توندوتیژی دژ بە ئافرەتان 
لە هەولێر، باســی لەوە كرد كــە ئەو دوو ژنە 
لەگەڵ هاوســەرەكانیان بوونە "پێنج كەس لە 
نێــو ئۆتۆمبێلەكە بوون، دوویــان پیاو بوون، 
یەكێكیــان دوو ژنی هەبووە، ئەو پیاوەی دوو 
ژنی هەبــوو، ژنە بچووكەكــەی و ژنی ئەوەی 

دیكەیان لە رووداوەكەدا گیانیان لەدەستداوە".
رائیــد ژیلەمۆ دەڵێــت "ئــەو بریندارانە لە 
ئیفادەكەیاندا گومانیان لە كەسێكی دیاریكراو 
نەبــوو، هەرچەنــدە هێشــتا لێكۆڵینــەوەی 
هێشــتا  هۆیــەی  بــەو  كــراوە،  ســەرەتایی 
پرسەكەیان تەواو نەبووە، بۆیە كەس دەستگیر 
نەكــراوە. یەكێك لــە بریندارەكانیش بەهۆی 

سەختیی برینەكەی رەوانەی توركیا كراوە".
كوشتنی ئەو دوو ژنە لەلایەن رێكخراوەكانی 
ئافرەتانەوە قســەی لەســەر نەكــرا. ئەوە لە 
كاتێكدایــە كە ئەو ژنانەی لەســەر كێشــەی 
نامووس دەكوژرێن زۆرترین قســەیان لەســەر 

دەكرێت.
ســۆزان فەقێ، بەرپرســی لقــی هەولێری 
یەكێتــی ژنانــی كوردســتان دەڵێت راســتە 
رێكخــراوەكان لەو دۆســیە "بێ هەڵوێســت" 
بوون. گوتیشــی "رێكخراوەكانی ژنان جگە لە 
كوشــتنی ئەو دوو ژنە ماوەیەكە لە كێشــەی 
دیكــەش بێدەنگــن، لەبەرئــەوەی خەریكــی 
خۆئامادەكردنن بۆ هەڵبژاردن، ئەوە دەرخەری 
ئەو راستیەیە كە زۆرینەیان پاشكۆی حیزبن، 
هەموو رێكخــراوەكان لەوە كەمتەرخەم بوون، 
دەبێت ئەگەر كێشــەی نامووسیش نەبێت، بە 

كێشەی خۆیانی بزانن".

دوو ژن دەبنە قوربانی 
كێشەیەكی كۆنی كۆمەڵایەتی

كەس لەسەر كوشتنیان دەستگیر نەكراوە

تەلەفۆنی كچێكی 13 ساڵ 
گەنجێك بە گرتن دەدات

سۆران بەهائەددین
رووداو - هەولێر

كچێكــی پۆلــی 4ی بنەڕەتــی تەلەفۆن بۆ 
قوتابییەك دەكات كە لە قوتابخانەی ئەو وەكو 
مامۆســتا راهێنانی كردووە، كەسوكاریشی بە 
تۆمەتی "هەوڵــدان بۆ هەڵگرتن"ی كچەكەیان 
ســكاڵایان لە دژی ئەو گەنجە تۆمار كردووە. 
بەڕێوەبــەری قوتابخانەكــە دەڵێت "ئەوەی لە 
نێوانیــان روویداوە تەنیــا تەلەفۆن بووە، ئەو 
گەنجــەش نە مامۆســتا بووە، نــە پەیوەندی 

سێكس لە نێوانیاندا هەبووە".
رۆژی 2014/3/28 لــە گەڕەكێكی شــاری 
هەولێــر، كچێكــی تەمــەن 13 ســاڵ دوای 
ئــەوەی تەلەفۆن بۆ "مامۆســتا"كەی دەكات، 
لەلایەن كەســوكارییەوە سكاڵا تۆمار دەكرێت 
و ئەو "مامۆســتا"یەش كە تەمەنی 29 ســاڵە 

دەستگیر دەكرێت.
ئەو قوتابخانەی كێشــەكەی تێدا روویداوە 
تێكــەڵاو بــووە، تــا پۆلــی 6ی بنەڕەتی تێدا 
ئەحمــەد،  نــوری  مامۆســتا  دەخوێندرێــت. 
بەڕێوەبــەری ئــەو قوتابخانەیە بــە )رووداو(

ی گــوت "قوتابییەكی پەیمانــگا، لە كۆتایی 
ساڵی خوێندنەكەی بۆ ماوەی یەك مانگ لای 
ئــەوان راهێنانی كــردووە )موتەبیق بووە( لە 
2014/3/11ەوە لای ئێمــە نەمــا، گەنجێكی 

بەڕێز و باش بوو".
وەك ئەو بەڕێوەبەرە دەڵێت "قوتابییەكان 
پەیوەندییــان بــاش بووە لەگەڵ ئــەو كوڕە و 
ژمارە تەلەفۆنیان لێوەرگرتووە، دوای كێشەكە 
ئــەو راهێنراوە بۆی باســكردم، كچێكی پۆلی 
4ی بنەڕەتی تەلەفۆنی بۆ كردووە بە مۆبایلی 
دایكــی، ئەویش تەلەفۆنی بۆ كردووەتەوە، لە 
ماڵــەوە لێیــان كردووەتە هەرا كــە ئەوە كێ 
بووە، كچەكەش لە ماڵ هەڵاتووە و بە مۆبایلی 
دووكاندارێــك تەلەفۆنی بۆ كوڕەكە كردووە و 
گوتوویەتی مامۆســتا دەمكــوژن، ئەویش لەو 
كاتە لــە كەركووك بووە، دەڵێت تەلەفۆنم بۆ 
باوكــی كچەكە كردووە كە بۆ وایان لە كچەكە 

كردووە".
دوای ئــەوە، باوكی كچەكە ســكاڵا لە دژی 
ئەو كوڕە تۆمار دەكات كە تەمەنی 29 ساڵە و 
دوو هێندە زیاتری كچەكەیە. مامۆستا نوری، 

بەڕێوەبــەری قوتابخانەكــە دەڵێــت "باوكــی 
كچەكــە دەڵێــت، ئــەو پیــاوە ویســتوویەتی 
كچەكەم ببات، بەڵام ئەو راهێنراوە پێویســتی 
بــەوە نییە ئەو كچــە هەڵبگرێت، كچەش زۆر 
فەقیــر بوو، بەڵام ئــەو مۆبایلە ماڵی خەڵكی 

وێران كردووە".
بەڕێوەبەری قوتابخانەكە دوو روونكردنەوەی 
هەبــوو "ئــەو راهێنــراوە بە هیچ شــێوەیەك 
مامۆســتا نەبووە، تەنیا مــاوەی مانگێك لای 
ئێمە بووە و قوتابــی بووە، دووەمیش بەهیچ 
شــێوەیەك پەیوەنــدی ســێكس لــە نێوانیان 
نەبووە، لە خۆڕایی شــەرەفی ئەو راهێنراوە و 

قوتابییەكە لەكەدار كراوە". 
رائیــد ژیلەمــۆ عەبدولقــادر، بەڕێوەبــەری 
بەرەنگاربوونەوەی توندوتیژی دژ بە ئافرەتان 
لــە هەولێر بە )رووداو(ی راگەیاند "هەوڵدراوە 
بەشێوەیەكی عەشایری ئەو كێشەیە چارەسەر 
بكرێت، بەهیچ شــێوەیەك پەیوەندی سێكس 
لــە نێوانیان رووی نەداوە، ئەوە بابەتێكی زۆر 
بچووك بووە، خەڵك ئەوە هەر ناكاتە سكاڵا و 

كەسوكاری گەورەیان كردووە".

رووداو -هەولێر

بەپێــی دواین ئامــاری وەزارەتی كارو كاروباری كۆمەڵایەتی كە لە 2014/3/27 بڵاوكرایەوە، لە چاكســازییەكانی هەرێمی 
كوردستان 2617 حوكمدراو هەیە. لەو ژمارە حوكمدراوە زۆربەیان پیاوانن، كە 2 هەزارو 206 حوكمدراون، 78 ژنی حوكمدراویش 
هەیە، لەگەڵ 33 حوكمدراوی منداڵ، ئەوانەی تەمەنیان لە 18ساڵ بچووكترە. ئەو حوكمدراوانە تاوانەكانیان جۆراو جۆرەو لە 

گرتووخانەكانی هەولێر، سلێمانی و دهۆك سزاكانیان تەواو دەكەن.

2617 حوكمدراو لە چاكسازییەكاندان كۆمەڵایەتی

رێبین یارئەحمەد
رووداو - هەڵەبجەی شەهید

یەكێكــی دیكە لــە ونبووەكانی هەڵەبجە 
گەڕایەوە، بەڵام فریای مەراســیمی چاو بە 
فرمێســكی شــارەكەی نەكەوت و تەنانەت 
كاتێــك چــووە مۆنۆمێنتەكــەی هەڵەبجــە 
و ســەیری پەیكــەری قوربانییەكانــی كرد 
كە بەشــێوەیەكی زۆر تراژیــدی و هەژێنەر 
ئــەو  هەســتی  هەمــان  دروســتكراون، 
هەڵەبجەییانــەی نەبــوو كــە برینەكانیــان 
دەكولێتــەوە، چونكــە ئــەو ماوەیەكی زۆر 
نییە بیســتوویەتی كە شارەكەی ژەهرباران 

كراوە.
دەكرێ بە عوسمان عەلی بگوترێ یەكێك 
لــە ونبووەكانــی هەڵەبجە، بــەڵام چیرۆكی 
ئەو جیاوازیشە. عوســمان لە سەردەمێكدا 
شارەكەی بەجێهێشتووە كە هێشتا سەددام 
حوســێن نەهاتبووە سەر دەســەڵات، بۆیە 
هێنــدە یادەوەریی تاڵی لەگەڵ دەســەڵاتە 

سەركوتكارەكان نییە.
چەنــد كەســێك یاوەریی ئــەو دەكەن و 
گۆشــە بە گۆشــەی مۆنۆمێنتەكە و شوێنە 
جیاوازەكانی شار دەیگێڕن، تەنانەت دەبوو 
نــاوی گەڕەكەكانیشــی بــە زمانی فارســی 

یــان ئینگلیــزی پێبڵێن. ئەو مانــدوو نابێ 
لە گوێگرتن، هەندێك كەس باوەشــی پێدا 
دەكــەن و پێیدەڵێن "ئێمــە ئامۆزاین كاك 
عوســمان"، یەكدی ماچ دەكەن، بەڵام وەك 
ئەوەیــە ئەو چركەیە بووبنە ئامۆزا، چونكە 
زیاتر لە 40 ساڵ دووركەوتنەوە كەم نییە. 
عوســمان عەلی، ساڵی 1925 لە گوندی 
عەبابەیلــێ لە نزیــك هەڵەبجە لەدایكبووە، 
باوكــی بەشــداریی لە شۆڕشــەكەی شــێخ 
مەحمودی حەفید دەكات و ساڵانی دواتر بۆ 
پاراستنی خێزانەكەی روو لە ئێران دەكەن، 
بــەڵام لەوێ جارێكی دیكــە باوكی لەلایەن 
ئێرانییەكانــەوە دەســتگیر دەكرێــت "لــە 
تەمەنی 6 ساڵیەوە لەگەڵ براكەم لە خانەی 
بــێ سەرپەرشــتان لە ئێــران بەخێوكرام و 
دواتریش پەیوەندیم بە كۆلیژی پۆلیســەوە 
كرد لە ئێران، ویســتم بخوێنــم و رێگایەك 

بدۆزمەوە بۆ ئەوەی بتوانم بژیم".
بــە  عوســمان  باوكــی   1945 ســاڵی 
لێبووردنێكــی گشــتی ئــازاد دەكرێت. كە 
دەبینێــت كوڕەكانــی خەریكــی خوێندنــن 
لــە ئێــران، بەجێیــان دەهێڵێــت و خــۆی 
دەگەڕێتــەوە بۆ هەرێمی كوردســتان، هەر 
ئــەوەش وای لێدەكات زیاتر پشــت بەخۆی 
بــەدوای داهاتــووی خۆیــدا  ببەســتێت و 

بگەڕێ.
عوســمان لــە دوای تەواوكردنی كۆلیژی 
پلــەی  ســاڵ  دوای  لــە  ســاڵ  پۆلیــس، 
بەرزدەبێتەوە لە نێو پۆلیس تاوەكو دەگاتە 

پلەی لێپرسراوی ئیدارەی پۆلیسی تاران.
لە ساڵی 1958 دەگەڕێتەوە بۆ كوردستان 
و ماوەی یــەك هەفتە دەمێنێتــەوە، بەڵام 
دواتــر دەگەڕێتــەوە بــۆ ئێــران "تاوەكــو 
كاتی رووخاندنی رژێمی شاهەنشــای ئێران 
ماینەوە و دواتر كۆچمان كرد بۆ ئەمریكا و 

لەوكاتەوە لە ئەمریكا دەژین".
ژیانــی نوێ لــە ئەمریكا، پۆســت و پلە 
ســەربازییەكان لەبیری عوسمان دەباتەوە، 
ئینجا لە رێگەی نووســینەوە ژیانێكی نوێ 
دەســتپێدەكات. ئێستا ئەو نووسەرە و 14 
كتێبــی هەیە. لە كاتــی كۆچكردنییەوە بۆ 
ئەمریــكا بێئــاگا دەبێت لە كەســوكاری لە 
هەڵەبجە. كتێبەكەی )خواتیری عوســمان( 
و  دۆزینــەوەی  بــۆ  هۆكارێــك  دەبێتــە 

شادبوونەوەی بە كەسوكارەكەی.
ئاراس عابید، جێگری سەرۆكی كۆمەڵەی 
قوربانیانی هەڵەبجە، خوشكەزای عوسمانە 
و دڵخۆشە بەوەی خاڵی خۆی دۆزیوەتەوە. 
دوای 54 ساڵ دیارنەمان، باسی ئەو ساتانە 
دەكات كە هەواڵی بیســتووە كەسێك هەیە 

لــە ئەمریــكا هەڵەبجەییە و خاڵــی ئەوە و 
نووســەرە "كوڕێك هەیە نــاوی نەریمانە و 
كتێبێكــی  مۆنۆمێنتەكەیــە،  فەرمانبــەری 
هەبووە كە باسی هەڵەبجە دەكات. دواتر لە 
رێگەی google ەوە بە شــوێن ناونیشانی 
نووسەرەكەدا دەگەڕێت و دەیدۆزێتەوە، بۆی 
دەردەكەوێ كە نووســەرەكە هەڵەبجەییە و 
خاڵی منــە، ناونیشــانەكەی دەدۆزێتەوە و 

پەیوەندی پێوە دەكات".
تۆڕە كۆمەڵایەتییەكان رۆڵێكی گەورەیان 
هەبــووە لــە شــادبوونەوەی عوســمان بە 
خێزانەكەی. پەخشــان عوســمان، یەكێكی 
دیكەیە لە خوشــكەزاكانی عوسمان و دەڵێ 
"پێش ئەوەی بگەڕێتەوە، زۆرجار لەڕێگەی 
تاوەكــو  كــردووە  قســەمان  skypeەوە 

ئەوكاتەی گەڕایەوە بۆ لامان".
عوســمان تەنیا بە فارســی و ئینگلیزی 
قســە دەكات "كوردی نازانم، كە گەڕامەوە 
بۆ ئەمریكا چەنــد كتێبێكی كوردی لەگەڵ 
خۆم دەبــەم بۆ ئەوەی فێری كوردی ببم". 
ئەو باس لەیەكەم ساتی گەڕانەوەی دەكات 
بــۆ كوردســتان و دەڵێت "چەنــد لە ئێران 
و ئەمریــكا ژیــاوم بــە خاك و نیشــتمانی 
خۆمم نەزانیون، كە گەیشــتمە كوردســتان 
هەســتمكرد ئەمە خاكی خۆمە، بۆیە خێرا 

خاكەكەیم ماچ كرد".
ئــەوان ســەرەتا تەنیــا دوو بــرا بوون، 
بــەڵام خێزانەكەی فــراوان دەبێت و دەبنە 
10 خوشــك و بــرا. عوســمان گوتــی "كە 
گەڕامــەوە پێیانگوتم دوو برام و 21 كەس 
لە كەســوكارم لە كیمیابارانــی هەڵەبجەدا 

شەهید بوون".
هاوسەرەكەی عوسمان فارسە و دوو كوڕ 
و كچێكیــان هەیە. یەكێك لە كوڕەكانی كە 
لە ڕێگەی میدیاكانــەوە هەڵەبجەی بینیوە 
تابلۆیەكی هەڵەبجەی كێشــاوە و لەڕێگەی 
باوكیەوە ناردییەوە بۆ مۆنۆمێنتی هەڵەبجە. 
باوكیشی بەچاوی پڕ لە فرمێسكەوە بە ناو 
بەشــەكانی مۆنۆمێنتــی هەڵەبجــەدا گەڕاو 

وردەكاری كارەساتەكەی بۆ روونكرایەوە.

tamanshakir@yahoo.de

تامان شاكر 

حیزبی 
قەنەفە 

لە میســر حیزبێك هەیە بەناوی 
حیزبــی كەنەبە واتــە قەنەفە. ئەم 
حیزبــە نــە ســەرۆكی هەیــە و نە 
مۆڵەتــی یاســایی و نە بــارەگا. لە 
تەماشــاوان  رۆڵــی  رووداوەكانــدا 
ئەندامەكانــی  زۆربــەی  دەبینــێ. 
یەكتــری ناناســن. ئەندامانــی ئەم 
حیزبــە لەماڵەكانی خۆیانەوە رۆڵی 
چاودێــر دەبینن بەســەر حكومەت 
و پەرلەمانــەوە. پێكهاتــەی ئــەم 
حیزبــە ئــەو كەســانەن كــە رۆڵی 
ئەكتیڤیان نییە لە ژیانی سیاســیی 
وڵات و بەشــداریی چالاكیەكانیــش 
ناكەن. كەســانێكن كــە بڕوایان بە 
هیچ ئایدیۆلۆژیایەكی سیاســی نییە 
و بــێ هیــوا بــوون لە سیســتەمی 
سیاســی وڵات. بەهــۆی نەبوونــی 
و  دیموكراســی  سیســتەمێكی 
نەبوونی خزمەتگوزاریی پێویست بۆ 
هاووڵاتیان، حیزبی كەنەبە پێیانوایە 
داڕێژراون،  پێشوەخت  سیناریۆكان 
بۆیە پێویســت بەبەشــداریی ئەوان 
نــاكات. ئــەو حیزبانــەی ئەمڕۆ لە 
مەیدانی سیاســیدان تەنهــا كار بۆ 
بەرژەوەنــدی خۆیــان دەكەن و بیر 

لە بەرژەوەندیی وڵات ناكەنەوە. 
پێكنەهێنانــی  دواكەوتنــی 
حكومەتــی  هەشــتەمی  كابینــەی 
هەســتێكی  كوردســتان  هەرێمــی 
كوردســتان  خەڵكــی  لای  ئــاوای 
لەخەڵكی  بەشــێك  دروستكردووە، 
كــە  بــاوەڕەدان  لــەو  كوردســتان 
دەنگــی ئــەوان هیــچ گرنگییەكــی 
نییــە، بۆیــە بەشــداربوونیان لــە 
پرۆســەی هەڵبــژاردن هیچ رۆڵێكی 
نییــە، ئەگــەر هەمــوو شــتێك بە 
تەوافوقی حیزبی بێت و حیزبەكان 
بیر لەبەرژەوەندیی خۆیان بكەنەوە 
زیاتــر لــەوەی بیــر لەبەرژەوەندیی 

گشتی بكەنەوە.
كــە  فرۆشــەكە  نێرگــز  كــوڕە 
نێرگــزی  عەنــكاوە  ترافیكــی  لــە 
دەفرۆشت، دەڵێت ئەگەر حكومەت 
پێكنەیــەت پەنجەم دەبڕم و ناچمە 
دەنگدانــی ئەنجوومەنی پاریزگاكان 
و پەرلەمانی عێراق. هیوای من بەو 
كابینەیە بوو بــۆ ئەوەی دابمەزرێم 
و شــەوانە لــە ترافیكەكانــی شــار 
شــت نەفرۆشــم بۆ بژێویــی ژیانم، 
كابینــەی  پێكنەهێنانــی  كەواتــە 
هەشــت كاریگەری دەبێت لەســەر 
رێــژەی دەنگدەران لــە هەڵبژاردنی 
داهاتــوودا. زۆر دوور نییــە حیزبی 
قەنەفە لە كوردســتانیش دروســت 
بێــت و لــە شاشــەی تیڤیەكانەوە 
ســەیری رووداوەكان بكــەن، بەبێ 
ئەوەی هیچ كاردانەوەیەكیان هەبێت 
و بەشــداری لــە هیچ پرۆســەیەكی 
سیاســیدا بكەن. بێگومــان بوونی 
ئــەم حیزبــە لە میســر ئاســاییە، 
لەبەر ئەوەی میسر وڵاتێكە خاوەن 
ســنوور و ســەربەخۆیی خۆیەتی و 
لــە هەڵبژاردنەكانیشــدا زیاتــر لــە 
52 ملیــۆن دەنگــدەری هەیــە و 
بەشــدارنەبوونی ئەندامانــی حیزبی 
ئەوتــۆی  كاریگەرییەكــی  كەنەبــە 
نابێت لەســەر پرۆســەی سیاسی، 
بەڵام لە كوردستان كە تا ئێستا لە 
ژێر رەحمەتــی مالیكیدایە و رێژەی 
دەنگدەرانی ناگاتە 3 ملیۆن كەس، 
بەدڵنیاییــەوە كاریگــەری نەرێنــی 
دەبێت لەســەر پرۆسەی هەڵبژاردن 
لە كوردســتان. پرسیارەكە ئەوەیە 
كە ئایا كێ دەتوانێ ئەوانە بجوڵێنێ 
و لە ژوورەكان دەریانبهێنێ و بۆیان 
بســەلمێنێ كە داهاتوویەكی باشتر 
و  دەكات  كوردســتان  چاوەڕێــی 
بەشداربوونیان لە پرۆسەی سیاسی 
رەنگە هاوكێشە سیاسییەكان بەرەو 

ئاراستەیەكی باشتر بگۆڕێت؟   

شادیە رەسوڵ
رووداو - سلێمانی

بەیانییەكی زوو، دراوســێكانی لە كۆڵانەكە 
كۆببوونەوە و هەمووان لەگەڵ یەكدی قسەیان 
دەكــرد، بەڵام ئەوەی زۆر لێــی دڵنیا نەبوون 
و بــە گومانــەوە باســیان دەكــرد، شــێوازی 

مردنەكەی بوو "بەستەزمانە 3 رۆژە مردووە و 
كەس نەیزانیوە". هەندێك قســەی دیكەشیان 
دەكــرد "ئەو پیاوە بە تەنیا بوو، كەس نەبوو 
لەگەڵی بژی.. كەس نازانێ ماڵ و سامانەكەی 

بۆ كێ بەجێماوە".
ئەگەرچــی ماوەیەكی زۆرە ئــەو خانووەی 
بەكــرێ پێدابــوو، كەچی خاوەن ماڵەكەشــی 

هێشتا نەیزانیبوو كە ئەو پیاوە بەتەنیا دەژی 
و دەیگــوت "ئــەو رۆژە لە مزگــەوت بەدوایدا 

دەگەڕام بیبینم، بەڵام نەمبینی".
 پۆلیــس رێگەی نەدەدا كەس لە ماڵەكەی 
نزیك ببێتــەوە تاوەكو ئافرەتێــك بەگریان و 
هــاوارەوە هــات و گوتی "كوشــتیان، ئاخری 

دەرمانخواردیان كرد" .

عەلی ســەعید، لە دایكبووی ساڵی 1952، 
لەگەڕەكــی كارێزەوشــك لە ســلێمانی ماوەی 
ســاڵێكە كرێچییــە و لە ماڵەكەیــدا گیانی لە 
دەســتدا، خاوەنی 3 كــچ و 4 كوڕە و ماوەی 
زیاتر لە 3 ساڵە لە ژنی یەكەمی جیابووەتەوە 
و پاشان دووبارە خێزانی پێكهێناوەتەوە. ژنی 

دووەمی عەلی بەڕەگەز عەرەب بووە.
عەلی سەعید رۆژانە بە تاكسییەكی مۆدێل 
كۆنەوە شــەقامەكانی ســلێمانی تەی دەكرد، 
دوای ئــەوەی لە ژنەكــەی جیادەبێتەوە بڕیار 
دەدات ژنێكــی دیكە بهێنێــت، بۆیە بە تەنیا 

ماڵێك بە كرێ دەگرێت.
شــەهلا عەلی، كچە گەورەی ئەو پیاوە بە 
گریانــەوە گوتی "باوكــم بە جوانیی ژنێكی بە 
رەگەز عەرەب هەڵخەڵەتا، بەڵام ئەو ژنەی كە 
جاری دووەم هێنای ژنی كەســێكی دیكە بوو، 
بە فێڵ شــووی بە باوكم كرد و ئەویش تەنیا 
بــۆ مارەییەكەی". بــەردەوام گلەیی لە باوكە 
مردووەكەی دەكرد "ئێمە پێمانگوت باوكە ئەو 
ژنە بۆ پارە شــووی پێكــردووی، چونكە ئەو 
ژنە زۆر گەنج بوو، نە خۆم و نە براكانم و نە 
كەسوكارمان ئەمەیان پێ خۆش نەبوو، بەڵام 
ئــەوەی كــە چاوەڕێمانكــرد روویدا". شــەهلا 
زیاتــری گێڕایــەوە "باوكم بەیانییــەك هات و 
بــە خەمبارییەوە گوتی ژنەكەم رۆیشــتووە و 
هەرچــی پارە و ئاڵتوون هەیــە هەڵیگرتووەو 
لەگــەڵ خــۆی بردوویەتــی". هەروەهــا دەڵێ 
ماوەیەكی زۆر باوكم بە دوای ئەو ژنەدا گەڕا، 
دواتــر بیســتییەوە كە ئــەو ژنــە بەیارمەتی 
مێردەكــەی ئــەم كارە دەكات و چەندین جار 
ئاوا شــووی كردووە و دواتر رۆیشتووە، بۆیە 
چــووە دادگا و بەڵگــەی تەڵاقــی نووســی و 
جیابــووەوە، ئیــدی باوكم بە تەنیــا مایەوە". 

كچەكــەی دەڵێ زۆریان پێگوتــووە كە بچێتە 
لای یەكێكیــان و لەگەڵیــان بژی بــۆ ئەوەی 
بەتەنیــا نەبــێ "بەڵام بــە قســەی نەكردین، 

ئەوەتا بە تەنیا مرد و كەس پێی نەزانی".
و  ژنەكــەی  رۆیشــتنی  دوای  عەلــی 
جیابوونــەوەی لێــی، هەســتی بــە بێتاقەتی 
و نیگەرانــی زۆر كــردووە. وەك كچەكــەی 
دەڵــێ رەنگــە نیگەرانییەكانــی زیاتــر بــۆ 
ئــەوە بگەڕێتــەوە كە ئەو ژنــە عەرەبە فێڵی 

لێكردووە.
شــادان عەزیــز، دراوســێی ماڵــی عەلی. 
دەڵێــت پیاوێكــی بێدەنگ و لەســەرخۆ بوو، 
زۆر بەیانــی بینیویەتــی چووە بــۆ نانكڕین و 
ســاوی لێكــردووە "بەڵام مــاوەی 3 رۆژ بوو 
دیــار نەبــوو، هەرچەنــد بــە مێردەكەم گوت 
چەند رۆژە مام عەلی نابینم". شــادان دەڵێ، 
مێردەكەی رۆیشتبوو لەگەڵ خاوەن ماڵەكەی 
قســەی كردبوو، ئەویش بــۆ بەیانییەكەی بە 
دوایــدا گەڕابــوو "كاتێــك تەماشــای كردبوو 
لەبــەردەم زۆپاكــەی كەوتبــوو". گوتیشــی 
"هەرچەنــدە كۆڵانەكەمــان میللییــە و خەڵك 
هاتوچــۆی یەكــدی دەكــەن، بــەڵام ئــەم بە 
تەنیــا بوو، بۆیــە كەمتر دەچووە ســەردانی 

دراوسێكان".
سامان مەحموود، بەڕێوەبەری راگەیاندن و 
پەیوەندییەكانی پۆلیســی سلێمانی رایگەیاند 
"ئەو پیاوە شۆفێری تاكسی بووە و ماوەیەك 

بوو لە خێزانەكەی جیاببووەوە".
هەرچەنــدە كچەكەی گومان دەكات باوكی 
ژەهرخــوارد كرابێت، بەڵام ســامان مەحموود 
دەڵێــت "ئێمــە دڵنیایــن كــە مردنەكــەی نە 
خۆكوژییــە و نــە ژەهرخواردن بــووە، بەڵكو 

بەهۆی جەڵتەی دڵەوە بووە".

Google هەڵەبجەییەكی دۆزییەوە

دوای 3 رۆژ لە ماڵەكەیدا بەمردوویی دۆزرایەوە



16
ژمارە )303(           دووشەممە          2014/3/31

كاروباری خەڵك

رۆژی 2014/3/9 د.نەجمەدیــن كەریم، 
پارێزگاری كەركووك لە زانكۆی گەشەپێدانی 
مرۆیی لە ســلێمانی سەمینارێكی پێشكەش 
كــرد، بــەڵام خۆزگە كردەوەكانــی ئاوێنەی 
وتەكانــی بوونایــە. هــەر هیــچ نەبێت ئەو 
بابەتانــەی كــە باســی چالاكییەكانی خۆی 
دەكات لــە دوای دەســتبەكاربوونی وەكــو 
پارێــزگار لە شــاری كەركووك، بەو پێیەش 
كــە ئێمە لە نزیكەوە چاودێری كارەكانیمان 
كردووە لە شــاری كەركووكدا بە پێویســتی 
دەزانــم بەراوردێــك لە نێــوان كردەوەكانی 
لە شــارەكەدا و وتەكانی لە ســیمینارەكەدا 

بكەم.
ا - دكتۆر باسی دەستپاكی و شەفافیەت 
دەكات و دەڵــێ لەوەتــەی مــن بوومەتــە 
پارێزگار كەســێك نەبووە لێم بپرسێ ئەرێ 
تــۆ چیــت كردووە باشــی یــان خراپی یان 

گەندەڵی. 
1 - بەگوێــرەی یاســا یەكێــك لــە كارە 
پارێــزگا  ئەنجوومەنــی  ســەرەكییەكانی 

پارێزگایــە  چالاكییەكانــی  چاودێریكردنــی 
و دەبێــت لێپێچینــەوە لەگــەڵ پارێــزگاردا 
ئــەو  باشــی  بــە  زۆر  ئێمــەش  بــكات، 
ئەنجامــداوە. خاڵێكــی گرنگــی  كارەمــان 
پەیڕەوكردنــی  گەندەڵــی  دروســتبوونی 
شــێوازی )بانگهێشــتی راســتەوخۆ(یە لــە 
كاری تەندەرینــی پڕۆژەكانــدا، كە ئێســتا 
بــۆ هەندێ كۆمپانیای دیاریكــراو و تایبەت 
دەكــرێ بــێ گوێدانــە رێنماییــەكان. بۆیە 
ئــەو شــێوازە دەبێتــە هــۆی بەفیڕۆدانــی 
سامانی گشتی بەهۆی رێكەوتنی بەڵێندەرە 
داوەت كــراوەكان لــە نێــوان خۆیانــدا بــۆ 
پێشكەشــكردنی نرخێكــی بــەرزی دوور لە 
كێبڕكێ. ئەنجوومەنــی پارێزگای كەركووك 
ســەدان نووســراوی نــاردووە بــۆ پارێــزگا 
بەمەبەســتی وازهێنــان و راگرتنی كاركردن 
بــەو رێگەیە، بەڵام لەجیاتــی راگرتن و كار 
نەكرد‌ن بەو رێگەیە، بەپێچەوانەوە پارێزگار 
بەڕێژەی %200 بەكارهێنانی ئەو رێگەیەی 

زیاتر كردووە.

داوای  جێبەجێنەكردنــی  لەبــەر   -  2
ســەرەوەی ئەنجوومــەن وەكــو لــە خاڵــی 
حاڵەتــی  دەیەهــا  هاتــووە،  ســەرەوەدا 
گەندەڵــی دەستنیشــانكراوە لە پرۆســەی 
راســپاردەكردنی پرۆژەكانــدا، بــەو هۆیەوە 
لــە ئەنجوومەنی پارێزگاوە دەیان نووســراو 
ئاراســتەی پارێــزگار كــراوە بــۆ ناردنــی 
گومانــی  كــە  پڕۆژانــەی  ئــەو  دۆســیەی 
گەندەڵییــان تێدایە، بەڵام تائێســتا وەڵامی 

هیچیانی نەداوەتەوە.
و  گەندەڵــی  دروســتبوونی   -  3  
ناشــەفافی بەهــۆی دانەمە‌زراندنــی لێژنەی 
)پێداچوونەوە و راستاندنی گرێبەستەكان(
ە كــە پێكدێــت لــە )پارێــزگار، جێگــری 
پارێــزگار، راوێژكاری یاســایی، پشــكنەری 
گشــتی، بەڕێوەبەری وردبینــی ناوخۆیی و 
بەڕێوەبــەری گرێبەســتەكان و پســپۆڕانی 
هونــەری(. دانەمەزراندنــی ئــەم لیژنەیەش 

كارێكە پێچەوانەی رێنماییەكانە.
و  راســتاندن  لیژنەیــەش  ئــەم  بــێ   

راســپاردەكردنی پــرۆژەكان تەنیــا لەژێــر 
دەســەڵاتی پارێــزگاردا دەبێــت، ئەمــەش 
نا شــەفافیەت و ناعەدالەتــی و جۆرێك‌ لە 

تاكڕەوی دروست دەكات.
دارایــی  چاودێــری  راپۆرتەكانــی   -  4  
و  گەندەڵــی  بەبوونــی  ئامــاژە  زۆربەیــان 

كاركردنی بەدەر لە رێنماییەكان دەكەن.
 5 - دەیــان دۆســیەی گەندەڵی لەلایەن 
بــۆ  نێــردراون  پارێــزگاوە  ئەنجوومەنــی 
دەســتەی نەزاهە و دادگا و داواكاری گشتی 
بۆ لێكۆڵینەوە. ئەمانە هەمووی ئاماژەن بۆ 
بوونــی چاودێر و بوونی گەندەڵی، ئیدی بۆ 
كــەس پێینەگوتــووە كە گەندەڵــی هەیە و 

لێپرسینەوەی لەگەڵدا نەكراوە؟ 
ب – لە ســەمینارەكەدا دكتۆر زۆر دژی 
عەقڵیەتــی مەركەزیەت وەســتایەوە. بەڵام 
ئێمە لێرەوە بە بەڵگەوە باســی دەســەڵاتی 

مەركەزیەتی ئەو دەكەین.
1 - لە نووسراوی سەرۆكی لیژنەی ئەمنی 
پارێــزگای )ژمارە 128 لە 2013/2/7( كە 

خودی پارێزگارە هاتووە: "يكون المخاطبات 
مع دوائر المحافظة عن طريق مكتبنا حصرا".
 2 - لــە نووســراوی پارێزگای كەركووك 
كــە   )2013/2/12 لــە   2042( ژمــارە 
نێــردراوە بۆ هەموو فەرمانگەكان، هاتووە: 
"تقرر عدم حضور اي اجتماعات يتم عقدها الا 
بعــد حصول تبليغ عن طريق الســيد المحافظ 
المحترم". . باشــە ئەمــە جگە لە تاكڕەوی 

چیدیكە دەگەیەنێت؟
ج - دكتــۆر دەڵــێ مــن ئەنجوومەنێكــم 
بــۆ چییە ئەگەر لێپرســینەوە نــەكات؟ لە 
كاتێكیشــدا كــە ئەنجوومەنــی پارێــزگای 
كەركووك كاری خۆی دەكات، ئەو دەیخاتە 
قاڵبــی كێبڕكێــی حیزبــی و دەشــڵێ ئەو 

كەسانە بەرژەوەندییان لێدراوە. 
هـ - دكتۆر دەڵێت ئەو دەستپێشــخەری 
كڕیــن و دابینكردنــی كارەبای كــردووە بۆ 
شــاری كەركووك. لەڕاستیدا بابەتی كڕینی 
كارەبــا لــە كۆتایــی ســاڵی 2010 دوای 
هاتنــی پــارەی پتــرۆدۆلار بــۆ پارێزگاكە‌ 

هاتە باســكردن. ئەنجوومەنی پارێزگاش لە 
دانیشــتنی ژمارە 221 لــە 2010/11/30 
پێنج پێشنیازی بۆ چارەسەركردنی كێشەی 
كارەبا خستەڕوو، یەكێك لەو پێشنیازانەدا 
كڕینــی كارەبــا بوو لە وەبەرهێــن ئەحمەد 
ئیسماعیل. دواتر ئەنجوومەن لە دانیشتنی 
هەفتانــەی خــۆی لــە 2011/1/18 داوای 
گرێبەســتی  ئەنجامدانــی  و  پەلەكــردن 
كارەباكــەی كــرد و پارێــزگاری پێشــووی 
سەرپشك كرد بۆ واژۆكردنی گرێبەستەكە. 
دیارە دكتۆریش لە كۆتایی مانگی 2011/4 

بووە پارێزگاری كەركووك.
زۆربــەی وتەكانــی دكتــۆر لێكۆڵێنــەوە 
هەڵدەگرێ، بەڵام ئەوەندە بەسە بۆ كەسێ 
بیــەوێ لــە راســتییەكان بــگات و هەوڵی 
چاكســازی لــە خۆیدا بــدات، پێش ئەوەی 
داوای چاكســازی بكات لە ئــەدای هەرێمی 

كوردستان.
پارێــزگای  ئەنجومەنــی  *ئەندامــی 

كەركووك و سەرۆكی لیژنەی پرۆژەكان

رۆژانە لەم وڵاتەدا دەیان و سەدان ریكلام 
و لۆگۆ و لافیتەی جۆراوجۆر دەبینی كە بـە 
كۆمەڵێك دروشم و بەڵێن سەرنجی قوتابی 

بۆ خۆیان رادەكێشن.
لەگەڵ هاتنی مانگی ئادار تەلەڤزیۆنەكان 
دەرگای  و  كۆڵانــەكان  و  شــەقامەكان  و 
قوتابخانــەكان پڕ دەبن لە ریكلام، ئەمەش 
دوای ئــەوەی قوتابیانی شەشــی ئامادەی 
بــۆ  چوونەوەیـــان  لــە  دەبنــەوە  نزیــك 
ماڵەوە بۆئــەوەی خۆیان ئامادەبكەن بـــۆ 
تاقیكردنەوەكانیـــان. ریكـلامەكان ئەوەندە 
ســەرنجڕاكێش ریكلام دەكەن كە سەرنجی 
قوتابی بۆ خۆیان رادەكێشن و بەمجۆرەش 
روودەكەنــە  قوتابییــەكان  لــە  بەشــێك 

سەنتەرەكان.
ئـــەوانەی ئەم ریكلامانــە دەكەن هەمان 
مامۆســتای ئەو قوتابخانانەن كە لە ماوەی 

ئـەو چـــەند مانگـــەی خوێندن )وانە(یـان 
بـە قوتابـی گـوتووە، بەڵام هەمان مامۆستا 
لەگەڵ چەند مـامۆستایەكـــی دیكە پێكەوە 
گرووپێك دروســتدەكەن و دەستدەكەن بە 
ریكلامكردن و بانگكردنی قوتابـیــــان بـــۆ 

ئەو خولانەی كردوویاننەتەوە.
ئەو مامۆستایانەی بۆ ماوەی ئەو شەش 
مانگــەی خوێنــدن )وانە(یــان بــە قوتابی 
گوتــووە، بــە گــرووپ خولێــك دەكەنەوە 
و بەكۆمەڵێــك دروشــم دیســان ســەرنجی 
قوتابــی بــۆ خۆیــان رادەكێشــن. یەكێك 
لــە دروشــمەكان، تەواوكردنی سیســتەمی 
خوێندنــە لــە مــاوەی )دوو( مانــگ بــە 

گەرەنتـی هێنانی دەرەجەی باش!
ئــەو  دەكەیــن:  پرســیار  لێــرەدا 
مامۆســتایانەی كــە ئەم جــۆرە ریكلامانە 
دەكەن و دەڵێــن مەنهەج لە ماوەی )دوو( 

مانــگ تــەواو دەكەین و گەرەنتــی دەدەین 
بە قوتابــی بە "هێنانــی دەرەجەی باش"، 
ئــەو شــەش مانگــی خوێندنــە خەریكــی 
چــی بوون و چییــان بە قوتابی گـــوتووە 
لـــە  بـــۆچی  ئــەی  قوتابخانــەكان؟  لــە 
قوتابخانــەكان گەرەنتی نادەن بـــە قوتابی 
بـــەڵام  بــاش،  دەرەجــەی  هێنانــی  بـــە 
كـاتێـــك قوتابی پارەیەكی بــاش بدات بە 
مامۆســتاكەی ئەو كات زانستێكی بـاشـــی 
پێشكـــەش دەكات و گەرەنـــتی هێنانــی 

دەرەجەی باشیش دەدات؟!
رۆژانە گـوێمان لە ریكلامی سەیر دەبـێ، 
بـــەڵام ســەیرترین ریكلام ئەم ریكلامەیە: 
كتێبێكــی )250( لاپەڕەیــی دەكەیــن بــە 
)20( لاپــەڕە بەگەرەنتــی )90(دەرەجە. 
كتێبێكی )200( لاپـــەڕەیی دەكەیـــن بـە 
)15( لاپـــەڕە بەگەرەنتی )90( دەرەجە. 

)دەرس( لــە  یەكێكــە  كــە  ئینگلیــزی 
ە گرانــەكان دەكەیــن بـــە )20( لاپـــەڕە 

بـەگەرەنتـی )90( دەرەجە.
دەكرێــت  و  نموونەیەكــە  ئــەوە 
نموونـــەگەلێكی زۆرتـــر هەبێت، ئـــەوەی 
باسـمكـــرد جگـە لـــە ریسواكردنی زانست 
هیچــی دیكــە نییە؟ ئاخر لــە كوێی دونیا 
هەبووە كتێبێكی گـەورە بكـرێـت بـە )15( 

لاپەڕە و بە گەرەنتی )90( دەرەجە؟!
ئەوە زیاتر لە ســیحر و جادوو دەچێت. 
باشە ئەو مامۆستایانەی ئەم كارە دەكەن، 
چۆن جـورئەت دەكەن لە تەلەڤزیۆنەكانەوە 
ئــەو جــۆرە ریكلامانە بكــەن؟ ئایا خۆیان 
باوەڕیــان بـــەو قســانەی خـــۆیان هەیــە 
تــا قوتابــی باوەڕیان پێــی هەبێت؟ بەڵێ 
دەكرێت دەیــان قوتابی فەقیر هەبن باوەڕ 
بەم قسـە بـریق و باقانە بكەن و ئامادەبن 

پارەیەكــی باش بدەن بۆ ئەوەی دەرەجەی 
باش بهێنن.

ئەگەرچی من بڕوام بەم جۆرە ریكلامانە 
نییــە، بــەڵام لە یــەك حاڵەت بــڕوام پێی 
هەیـــە، ئـەویـــش ئەگەر ئەو مامۆستایانە 
و  دابنێــن  وەزاری  پرســیاری  خۆیــان 
وەڵامـەكـــان  و  پـرسـیارەكـــان  پاشـــان 
بـــدەنە قوتابیــەكان و قوتابیەكانیــش بۆ 
رۆژی تاقیكردنــەوە ئــەو چەنــد لاپەڕەیە 
دەرخ بـــكەن. مـەگـــەر بـــەم شێـــوەیە 
بتوانــن )90( دەرەجــە بهێنــن. یاخــود 
پرســیارەكانی وەزاری كەشــف بێت و لای 
ئــەو مامـۆستـایانـــە بێــت كە ئــەم جۆرە 
ریكلامانــە دەكەن ئــەوكات ئەگەری هەیە 
قوتابی )90( دەرەجە بهێنێ، بـەڵام ئـایـا 

ئەمە وایە؟
گیرفــان  لــە  ئەمــە جگــە  بەداخــەوە 

پڕكــردن هیچی دیكە نییە، هەموو ئەمەش 
دەگەڕێتەوە بـــۆ نەبوونی ویژدان و یاسا و 
لێپرســینەوە. غیابی یاسا و لێپرسینـــەوە 
و ویـــژدان و نـەبـــوونی سیســتەم رێـــگا 
بــە  هەریەكــە  ئــەوەی  بــۆ  خۆشــكەرە 
ئــارەزووی خــۆی یاری بەخوێنــدن بكات. 
مامۆستای بـاش دەبـێت زانسـتی بـاش لـە 
قوتابخانەكان پێشــكەش بــە قوتابیەكانی 
بكات و لــەوێ گەرەنتی هێنانی دەرەجەی 
بـــاش بە قوتابــی بدات نەك لــە كوچە و 
بۆیــە  ســەنتەرەكان.  و  كۆڵانەكانــەكان 
ئەگــەر ئەو گرفتانەی سیســتەمی خوێندن 
لە كوردســتان زوو چارەســەر نەكرێن ئەوا 
لــە داهاتــوودا رووبــەڕووی قەیرانی گەورە 
دەبینــەوە، تــا كار دەگاتــە ئــەوەی كــە 
سیســتەمی خوێندن لەناو قەیـــران نـــوقم 

بێت و بـە كەسیش چارەسەر نەكرێت.  

دڵشاد پیرۆت عەزیز *

خۆزگە قسە و كردەوەت 
یەك دەبوون

بازرگانی بە خوێندن
هەرێم عەبدوڵڵا

لــە ژمارەی رابــردووی هەفتەنامــەی )رووداو(
دا چاوپێكەوتنێــك لەگــەڵ بەنــاو فڕۆكەوانێكــی 
عەرەب بە ناوی )ســامر ساڵحی( لە لاپەڕە 16دا 
بڵاوببووەوە، ئەو فڕۆكەوانە جگە لەوەی بوختانی 
گــەورەی بە مــن كردووە، لــە هەمانكاتــدا چەند 
زانیارییەكی نادروستیشــی باسكردووە، بۆیە ئەم 

روونكردنەوەیەم بە پێویست زانی:

1 - ئــەو دەڵێت فڕۆكەوانی هەلیكۆپتەر بووە 
و دەرچــووی خولــی 69ی فڕۆكەوانییــە، بەڵام 
لە راســتیدا ئــەو فڕۆكەوانی ئــەو فڕۆكانەیە كە 
باڵیان هەیە و ســەر بە قیــادەی قوەی جەوین، 
هەلیكۆپتەریــش ســەر بــە قیــادەی تەیەرانــی 
ســوپایە. دوایین خولی فڕۆكەوانی عێراقیش 33 

بووە، نەك 69.
2 - هیچ فڕۆكەیەك نییە تایبەت بێ بە ناوچە 
شــاخاوییەكان وەك ئەو بانگەشــەی بۆ دەكات. 
هەروەهــا دەڵێت عێــراق 20 فڕۆكەی mi 25ی 
هەبــووە، بــەڵام ســوپای عێــراق زیاتــر لە 60 

فڕۆكەی لەو جۆرەی هەبووە.
3 - ئــەو فڕۆكانــەی بۆردومانــی هەڵەبجەیان 
كــرد فڕۆكەی هێزی ئاســمانی بــوون. فڕۆكەی 
غەزالی فەرەنسی نەبوون، چونكە غەزال توانای 
هەڵگرتنــی ئــەو بۆمبانــەی نییــە كە كێشــیان 

بەلانیكەمەوە 500 كیلۆگرامە.
4 - ئەو لە ژیانیدا لە قاعیدەی بێجی و كەیوان 
ئیشــی نەكردووە، چونكە ئەو قاعیدانە تایبەتن 

بە هەلیكۆپتەر. مەعقولیش نییە ئەو فڕۆكەیەك 
بێنێت و كەسێكی دیكە قەسفی پێبكات.

5 - ئەو دەڵێت ترسم هەیە بگەڕێمەوە بەغدا، 
بــەڵام بەگوێرەی بەدواداچوونی من ئێســتا ئەو 
لــە بەغــدا دەوام دەكات لــە فەرمانــدەی هێزی 

ئاسمانیی عێراق لە بەشی پلاندانان.
6 - ســامر ساڵحی لەو چاوپێكەوتنەدا دەڵێت 
كەســی ئەمنی لەگەڵ فڕۆكەكان ســەردەكەوتن. 
ئەوە راســت نییە. فڕۆكە تەنیا دوو فڕۆكەوان و 
بەڕاددێك و كەســێكی فەنــی تێدایە كە هیچیان 
پەیوەندییان بە ئەمن و ئیستیخباراتەوە نەبووە.
7 - ئــەو دەڵێــت لە شــەڕی ئێــران و عێراق 
ئیشــی ئاشــكراكردنی رادارەكانی ئێــران بووە، 
 mi 17بــەڵام هەتاوەكو ئەمڕۆ هــەردوو فڕۆكەی
و mi 8 هیــچ جیهازێكی وایــان تێدا نەبووە كە 
بتوانێــت رادار ئاشــكرا بــكات. تەنیــا فڕۆكەی 
عەدنــان یــەك هەبوو كــە جۆرەكەی هیوشــنی 
رووسی بوو، ئەو ئیشی ئاشكراكردنی رادار بوو، 
هیــچ هەلیكۆپتەرێك قەت بەشــداری لەو كارەدا 

نەكردووە، ئەوەش یەكێكە لە درۆكانی.
8 – ئەو فڕۆكەوانە لە بەشــێكی قســەكانیدا 
زۆر بە "ناڕاســتگۆیانە" باســی من دەكات. ئەو 
من ناناســێت و منیش ئەو ناناســم، بەڵام حەز 
دەكەم لێرەوە خۆمی پێ بناسێنم. من لە ساڵی 
1985ەوە لــە هەولێر دادەنیشــم نەك وەك ئەو 
برادەرە دەڵێ لە ســلێمانییە. مــن لەو هەولێرە 

618 كەسم لە ژێر پەتی سێدارە دەرهێناوە. 

لــە دوای ســاڵی 1991 ســێ جــار بڕیــاری 
لەســێدارەدانم بــۆ دەرچــووە لەلایــەن رژێمــی 
بەعســەوە. لە كاتی خزمەتەكەشم لەبەر ئەوەی 
كــورد بــووم و بەرپرســی گەورەتریــن تــۆڕی 
فڕۆكەوانان بووم و ســەر بە رێكخستنی یەكێك 
لە حیزبەكانی كوردســتان بــووم، ئەو لایەنەش 

شایەتیم بۆ دەدات، لەسەر كارەكانم. 
مــن بەهۆی كوردبوونمــەوە 29 جار تەحقیقم 
لەگەڵ كــراوە و راپێچ كراوم بۆ ئیســتیخباراتی 
لــە ژێــر  عەســكەری، هەندێكجــار دوو شــەو 
لێكۆڵینــەوە دەیانهێشــتمەوە. لێرەشــەوە مــن 
دەمەوێت زۆر سوپاســی ســێ فڕۆكــەوان بكەم 
كــە تكریتین، هەمــوو جارێك ئــەوان رزگاریان 

دەكردم.
قیــادەی هەمــوو  لــە مســتەوای  ئێســتاش 
حیزبەكان پیاوێكی ناســراوم و هیچ كێشــەیەكم 
نییــە لەگەڵ میللەتەكەی خــۆم. من ئامادەم بۆ 
بــەردەم دادگا ئەگــەر بچووكترین بەڵگە هەبێت 

لەسەر ئەو قسانەی ئەو فڕۆكەوانە درۆزنە.
ئەو كەسە دەڵێت من پێشمەرگەم كوشتووە، 
بە تەحــەدداوە دەڵێم ئەگەر یەك بەڵگۆكەیەكی 
هەیــە بــا بیخاتــە روو. ئەوكات من بــۆ بەردەم 
دادگا ملــم لە مــوو باریكتــرە و زۆر لە پەرێزی 

خۆم دڵنیام.

عەقیدی فڕۆكەوان
هاوڕێ محەممەد مەحموود نەقشبەندی

روونكردنەوەیەك لە عەقیدی فڕۆكەوان 
هاوڕێ محەممەد مەحموود

هیڤیدار ئەحمەد
رووداو - هەولێر

هەمــوو خۆزگەیەكی ســامر ئەوەبــوو ببێتە 

وان، بــەڵام دواجار خۆزگــە و ئاواتەكەی 
فڕۆكە

بــووە لەناوبردنی ســەدان هەڵەبجەیی. ســامر 

ساڵحی فڕۆكەوانی یەكێك لەو فڕۆكانە بووە كە 

هەڵەبجەیان پێ بۆردومان كرا، ئەو دەڵێت رۆژی 

پێشــتر فڕۆكەكەی هێناوە بۆ كەركووك، دواتر 

فڕۆكەوانێكی دیكە بردوویەتی بۆ هەڵەبجە. ئەو 

ئێستا دەیەوێ لە هەرێمی كوردستان ناوەندێك 
دابمەزرێنێ بۆ فریاكەوتنی فڕۆكەوانی.

كــورد یادەوەرییەكــی تاڵــی لەگــەڵ فڕۆكە 

هەیــە، دەنگی فڕۆكە یان بینینی بە ئاســمانی 

كوردســتانەوە ترســی دەخســتە دڵی خەڵك. 

ئێســتاش دوای تێپەڕبوونی 10 ســاڵ بەســەر 

رووخانــی رژێمــی پێشــووی عێــراق، كە باس 

لــە كڕینــی فڕۆكەی جەنگــی دەكــرێ لەلایەن 

حكومەتی عێراقەوە، كورد ناڕەزایی دەردەبڕێ.

ســامر مۆفەق ســاڵحی، دوای ئــەوەی پۆلی 

شەشــی ئامادەی تەواوكرد بەشــداری لە خولی 

69ی فڕۆكەوانی عێراقی كرد و دەڵێ "هیوایەتم 

ئەوە بــوو ببمە فڕۆكەوان، باوكیشــم فڕۆكەوان 

بوو، زۆر یارمەتیدام بۆئەوەی ببمە فڕۆكەوان".

ســامر كــە لــەو خولــەدا مەشــقی لەســەر 

هەلیكۆپتەری جۆری MI 8 ی رووســی كردووە، 

دەڵێ "حكومەتی عێراق فڕۆكەی جۆری MI 25ی 

هەبوو كە تایبەت بوو بە ناوچە شاخاوییەكان و 

لەدژی كــورد بەكاری دەهێنــا، كاتی خۆی 20 

فڕۆكەی لەو جۆرەی هەبووە". بەڵام دوای شەڕی 

كەنداو لە ساڵی 1990 و پرۆسەی ئازادیی عێراق 
لە 2003 هیچیان نەمان.

ســامر ساڵحی باســی هەوڵەكانی حكومەتی 

ئێســتای عێــراق دەكات بۆئــەوەی فڕۆكــەی 

پێشــكەوتوو بكڕێ كە كاریــان تەنیا بۆ ناوچە 

شاخاوییەكانە و دەڵێ "ئێستا حكومەتی عێراق 

گرێبەستێكی لەگەڵ رووسیا كردووە بۆ كڕینی 20 

فڕۆكە لە جۆری MI24 كە زۆر پێشــكەوتووترن 

لــە MI 25 و تەنیــا بــۆ كردەوەی ســەربازی و 

ی بەهێز لە ناوچە شاخاوییەكان بەكاردێ". 
شەڕ

گوتیشــی "توانــای ئــەو فڕۆكەیــە بەرامبەر بە 

فڕۆكەی )ئەباتچی( ئەمریكییە".

بە غەزالی فەرەنســی هەڵەبجە 
كیمیاباران كرا

ئەو فڕۆكەوانە باسی ئەو فڕۆكانە دەكات كە 

هەڵەبجەیــان پێ بۆردومان كرا و دەڵێت "عێراق 

ئــەوكات لەڕێگەی 15 فڕۆكەی جۆری MI 17 و 

فڕۆكەی غەزال كە فەرەنســی بوون، هەڵەبجەی 
كیمیاباران كرد".

ســامر زانیــاری زیاتــری لەلایە لەســەر ئەو 

كیمیابارانــی   16/3/1988 كــە  فڕۆكانــەی 

هەڵەبجەیــان كــرد و دەڵێــت "ئــەو فڕۆكانەی 

كارەكەیان پێكرا لە كەركووك پڕچەك كرابوون". 

گوتیشــی "خــۆم یەكێــك لــەو فڕۆكانــەم لــە 

سەربازگەی بێجی هێنایە سەربازگەی )كەیوان( 

لە كەركووك كە دواتر پڕ چەكی كیمیایی كرا و 
لە دژی خەڵكی هەڵەبجە بەكارهێنرا".

بەپێی قسەی ســامر، كارەكە زۆر بە نهێنی 

كــرا، بۆیە كەس نەیدەزانی ئەو فڕۆكەوانانە كێ 

ە هەڵەبجەیــان بۆردومان كــرد "بەڵام 
بوون كــ

ئــەوەی فڕۆكەكەی منــی بەكارهێنا، ناوی غانم 

ئیســماعیل بــوو".  بەقســەی ئــەو فڕۆكەوانە، 

فڕۆكەوانەكانی عێراق بێدەسەڵات بوون و كاتێك 

لە پرۆســەیەكی ســەربازیدا بــوون نەیاندەزانی 

جۆری مووشەكەكانیان چییە. گوتیشی "فڕۆكە 

ئامــادە دەكرا و مووشــەكیان بــۆ دادەنرا و بە 

فڕۆكەوانەكانیــان دەگــوت بــڕۆن كاری خۆتان 

بەجێبگەیێنن". ســامر ســاڵحی لەبــەر دۆخی 

ئەمنیی عێراق لە 2006ەوە بەغدای بەجێهێشت 

و لە شــاری هەولێر نیشتەجێ بوو. ئەو دەڵێت 

ی هەیە بگەڕێتەوە بەغدا "من سوننیم و باش 
ترس

دەزانم ئەگەر رۆژێك بگەڕێمەوە بۆ بەغدا كێشە 

لەســەر دركاندنی ئەم قســانە بۆ من دروســت 
دەكەن".

 یەكەم هاتنی ساڵحی بۆ هەرێمی كوردستان 

بــۆ كردەوەیەكــی ســەربازی بــووە لــە دژی 

گوندنشــینانی كورد "یەكەمجار لەساڵی 1987 

هاتم بۆ كوردستان، چەك و كەلوپەلی سەربازیم 

لەكەركــووك بۆ دیانا گواســتەوە. ئەوكات تالع 

ئەلدوری، فەرماندەی فەیلەق بوو لەوێ".

فێڵیان لە تالع ئەلدووری كرد

 ســامر دەڵــێ "تاڵــع دووری داوای لێكردین 

گوندێــك بۆردومــان بكەین لە نزیك ســنووری 
ئێران، گوایە پێشمەرگەی لێیە".

ئەو باسی رۆژەكە دەكات كە چۆن فێڵیان كرد 

و دەڵێ "منیش ئەو رۆژە یاریدەدەری فڕۆكەوان 

بــووم، فڕۆكەوانەكەش كەســێكی دینــدار بوو، 

كاتێــك چووین بۆ ئەوەی لــە گوندەكە بدەین، 

لەنێــو فڕۆكە بینیمان ئافرەت لەســەر تەندوور 

بوون نانیان دروست دەكرد، منداڵەكان یارییان 

ەكەمجــار گوتمان لێینادەین، بەڵام بۆ 
دەكرد، ی

فڕینــی هــەر فڕۆكەیــەك جگە لە فڕۆكــەوان و 

یاریدەدەرەكەی، كەسێكی ئەمنی لەگەڵیان سوار 

دەبوو، ئەگەر فڕۆكەوانەكە فەرمانەكەی جێبەجێ 

نەكردبا، ئەوا راپۆرتی بەرز دەكردەوە، بۆیە لەو 

رۆژە فێڵێكمان كرد و پێش ئەوەی مووشەكەكان 

ـو گۆندەكە بدەیــن فڕۆكەكەمان هەندێك 
لە نێـ

خــوار كــردەوە و مووشــەكەكان لە تەنیشــت 

گوندەكــە كەوتن و كەس هیچی لێنەهات، دواتر 

زانیمــان ئەو پێشــمەرگانەی لەو گونــدە بوون 
هەموو دەرچووبوون".

بەپێی قســەكانی ســاڵحی، لەكاتی شــەڕی 

هەشــت ســاڵەدا لەگــەڵ ئێــران، عێــراق 300 

فڕۆكــەی هەلیكۆپتەری هەبوو. ئەو بەشــداری 

شــەڕی ئێرانی كردووە و دەڵی "كاری من تەنیا 

ئاشــكراكردنی رادارەكانی ئێران بــوو، راپۆرتی 

خــۆم دەدایە شــوێنی ســەربازی و ئەوانیش لە 
رادارەكانی ئێرانیان دەدا". 

سامر ساڵحی، ناوی هەندێك لەو فڕۆكەوانانەی 

بۆردومانكردنــی  لــە  چێژیــان  كــە  لەبیــرە 

كوردســتان وەردەگــرت، دەشــڵێت یەكێك لەو 

فڕۆكەوانانە كورد بووە و چەندین پێشــمەرگەی 

كوشــتووە و ئێســتاش لە هەرێمی كوردستانە 

"فڕۆكەوانێكــی كورد هەبوو ناوی هــاوڕێ بوو، 

لەنێو فڕۆكەوانەكانی عێراق زۆر ناســراوبوو، بە 

فڕۆكە شەڕی پێشــمەرگەی كردووە و ئێستاش 

لە سلێمانی دادەنیشێ". بەڵام هیچ زانیارییەكی 

دیكەی لەسەر ئەو فڕۆكەوانە كوردە نەدركاند.

"1430 تەرمم لە 
هەڵەبجە ناشت

رووداو - هەڵەبجە

لە گۆڕســتان سەرقاڵی بەخاكسپاردنی 

ەو تەرمانە بوو كە بــە كیمیابارانەكەی 
ئــ

هەڵەبجە گیانیان لەدەســتدابوو. ئەحمەد 

ســۆفی باســی پیاوێــك دەكات كــە دوو 

ی پێبووە و كیمیاییان بەركەوتووە، 
منداڵ

داوای لێكــردووە كە منداڵەكانی مردن بە 

خاكیان بسپێرێت "بەیانی كە رۆژ بووەوە 

بینیم تەرمی منداڵەكانی لە دوو كیســەدا 

دانابــوو، نامەیەكی لەســەر نووســیبوو، 

نووســیبووی كاك ئەحمــەد گیــان ئــەوە 

دوو منداڵەكەمــە مردوون، تكات لێدەكەم 

بییانێــژە، من دەچم بــەدوای منداڵەكانی 

مــدا دەگەڕێــم". ئــەوە یەكێكــە لەو 
دیكە

چیرۆكانــەی "پیاوی تەرمــەكان" بەچاوی 

خۆی بینیویەتی و بۆمانی دەگێڕێتەوە.

ئــەو  هەڵەبجــە،  ســپییەكەی  پیــاوە 

رۆژەی دوایین ئاوڕی لە دەرگای ماڵەكەی 

دایەوەو دوایین كۆڵانی شاری بەجێهێشت 

لــە رۆژی 16/3 /1988دا، یەكێكبوو لەو 

باوكانــەی كە توانــی منداڵەكانی لە بۆنی 
سێو بپارێزێت.

ئەحمەد سۆفی مەحموود، 4 رۆژ پێش 

بۆردومانكردنی شارەكەی لە شاری بەغدا 

دەبێــت، ئەگــەر خەونــی هاوســەرەكەی 

بــەو  ئــەو  قــەدەری  نەبووایــە، رەنگــە 

ێوەیە نەبووایە و هیچ لەو مەینەتیانەی 
ش

نەبینیبایە كە لە هەڵەبجە بینی.

دڵخواز عەبدوڵــا، خێزانی ئەحمەد لە 

شــاری بەغدا خەون دەبینێ و لە خەونیدا 

منداڵەكانی هەموویان دەگرین، بەیانی كە 

بەخەبەر دێت، خەونەكەی بۆ دەگێڕێتەوە 

و دەڵێ "ئەحمەد ئەگەر تۆ نەگەڕێیتەوە بۆ 

جە، ئەوا من هەر ئەمڕۆ دەڕۆمەوە". 
هەڵەب

ئیدی هەردووكیان دێنەوە بۆ شارەكەیان، 

ك شــاد دەبنەوە بــە منداڵەكانیان، 
كاتێــ

كــە  دەبینێــت  نامەیــە  ئــەو  ئەحمــەد 

لەشــاخەوە بۆی نێردراوە، نووسەری نامە 

ئاگاداری دەكاتەوە كە شار بەجێبهێڵێت، 

چونكە لە نزیكترین كاتدا دەســت بەسەر 

ئەو شــارەدا دەگیرێت. بــەڵام ئەو كاتێك 

نامەكەی بەدەست گەیشت شەو بوو، هەر 

بۆیــە بڕیار دەدات ســبەی كــە رۆژهەڵات 

بڕیاری خۆی بدات، بەڵام كاتێك رۆژهەڵات 

كار لەكار ترازابوو، رێگەكانی دەربازبوون 

هەمــوو بەدەبابە تەنرابــوون، ئیدی لەنێو 

شاردا چاوەڕوانی قەدەری خۆی دەكات.

چەنــد خولەكێــك بەر لەوەی هێرشــە 

ســپی و دووكەڵاوییەكــەی ژەهر گەمارۆی 

هەڵەبجــە بــدات، ئــەو منداڵەكانــی بردە 

دەرەوە، بەڵام كاتێك گەڕایەوە نێو شــار 

بــۆ پەیداكردنــی پارووە نانێــك، دەبینێ 

هەموو كوچە و كۆڵانەكانی هەڵەبجە پڕن 

لەجەســتەی مردووی مرۆڤ و ئاژەڵ، هەر 

بۆیــە بڕیــاری دا تەرمــەكان جێنەهێڵێ. 

"دوای ناشــتنی 31 تەرمــی خانــەوادەی 

و  بەكــۆڵان  دەگــەڕام  رۆژانــە  خــۆم، 

خانووەكانــی هەڵەبجەدا بۆ هەڵگرتنەوەی 
تەرمەكان و دواتر دەمناشتن".

"پیاوی تەرمــەكان" لەگەڵ هەموو ئەو 

دیمەنــە ترســناكانەی رۆژی 16ی ئادار، 

نیگەرانــە لــە هەندێــك لەوانەی بەســەر 

ەكاندا هەنگاویان دەنا و تەنیا بیریان 
تەرم

لە خۆیان دەكردەوە. 

زۆربــەی هەڵەبجەییــەكان خۆیــان بە 

قــەرزاری مردوونێژەكە دەزانن. كاتێك بە 

هەر كوچە و كۆڵانێكی شاردا تێدەپەڕێ، 

هەموو دەستی بۆ بەرز دەكەنەوە. ئەحمەد 

ســۆفی، لــەو شــارەدا پەیكــەری نییە، 

بــەڵام بــۆ هەڵەبجەییەكان لە ســیمبولی 

وەفــاداری و ئازایەتییەكی بێوێنە دەچێ، 

چونكە هیچ گۆڕە بەكۆمەڵێكی ئەو شارە 

نییــە بەشــێك لــە تەمەكانی بەدەســتی 

ئەو نەشــاردرابنەوە، هــەر بۆیە ئەوانەی 

رێــزی لێدەگرن، دەزانــن لانیكەم یەكێك 

لــە قوربانییەكانی ئەوان دەســتی ئەوی 

پێگەیشــتووە "لەگــەڵ كۆمەڵێك خەڵكی 

تــر 1430 تەرممــان ناشــت". كاتێــك 

ئەحمــەد بــەدوای تەرمەكانــدا دەگــەڕا، 

كچەكانی گۆڕیان هەڵدەكەنی بۆ تەرمێكی 

ە. دواتر پێكەوە تەرمەكانیان دەكرد 
دیكــ

گێڕانــەوەی  لەگــەڵ  خۆڵــەوە،  بەژێــر 

بەســەرهاتەكانیدا شــوێنەواری ســووتان 

دیــارە  بەسەردەســتەكانییەوە  بریــن  و 

رووخســارە  دەدەن.  بــۆ  شــایەتی  و 

رۆژەیــان  ئــەو  رەنگــی  سپییەكەشــی 

رتبوو كە بەدیار تەرمە بێنازەكانەوە 
هەڵگ

بە تەنیا رامابوو.

تەنیــا گۆڕە بێناســنامەكان شــایەتی 

بۆ دڵســۆزیی ئەحمەد ســۆفی نادەن كە 

خەمی شــارێكی خنكێنراوی هەڵگرتبوو، 

بەڵكــو ئــەم پیــاوە لەكاتــی گەڕانیــدا 

بــەدوای تەرمەكانــدا 12 منداڵــی زیندوو 

لەنێو لاشــە خنێكنراوەكاندا دەدۆزێتەوە 

و لــە مــەرگ رزگاریــان دەكات "ئێســتا 

ویــان لەژیانــدا مــاون، زۆربەیان لە 
هەمو

ئەوروپــا دەژین". هەرچەنــدە ئەم پیاوە 

مەرگــی منداڵەكانــی خــۆی نەبینی لەو 

رۆژەدا، بــەڵام دڵــی نەهــات تەرمــەكان 

و شــارەكەی بەجێبهێڵــێ. ئــەو ســوێند 

دەخــوات هەڵەبجــە بەجێنەهێڵێت، دوای 

ئەوەی سوپای پاســدارانی ئێران دەزانن 

ئــەو ســوێندەی خــواردووە، زۆر هەوڵی 

لەگــەڵ دەدەن بیبەنە ئێــران، دواجار بۆ 

ئەوەی بەتەنیا لەشــارێكی چۆڵدا نەژی و 

ســوێندەكەی نەشكێت، بە دیلی دەیبەنە 
ئێران.

رووداو - كۆپنهاگن

لەكاتێكدا 26 ســاڵ بەســەر كۆمەڵكوژی 

گەلی كورد لەلایەن رژێمی پێشووی عێراقەوە 

تێدەپەڕێ، سەرۆكی نێردەی پەیوەندییەكان 

ئەوروپــا  پەرلەمانــی  لــە  عێــراق  لەگــەڵ 

لەبــارەی ئەو تاوانەوە دەڵێــت گرنگە مێژوو 
لەبیرنەكرێ. 

ســتروان ستیڤنســۆن، نوێنەری بەریتانیا 

لــە پەرلەمانی ئەوروپا و ســەرۆكی شــاندی 

ن بۆ پەیوەندییەكان لەگەڵ عێراق بە 
پەرلەما

)رووداو(ی گوت كە پێویستە ئەنفال بەشێك 

بێــت لە پرۆگرامی خوێندنــی قوتابیەكانیان، 

ئــەو ســتەم  ئــەوان  "پێویســتە  گوتیشــی 

لەسەردەســتی  كــە  بناســن  دڕندایەتیــە  و 

رژێمەكــەی ســەدام حوســێن لــەدژی كورد 
كراوە".

ستیڤنســۆن یەكێكە لەو سیاســەتمەدارە 

رۆژئاواییانــەی كــە پشــتیوانی حكومەتــی 

هەرێمــی كوردســتان دەكات لــە مەســەلەی 

ناســاندنی ئەنفال وەكو جینۆساید. هەروەها 

هەوڵدەدات رۆژی بۆردومانكردنی هەڵەبجە بە 

چەكــی كیمیایی ببێتە رۆژێكــی نێودەوڵەتی 
دژی بەكارهێنانی چەكی كیمیاوی.

فڕۆكــە  1988دا  ئــاداری  16ی  لــە 

شــاری  عێــراق  ســوپای  جەنگییەكانــی 

هەڵەبجەیــان بە بۆمبی كیمیــاوی بۆردومان 

كرد و بەو هۆیەشەوە نزیكەی 5 هەزار كەس 

گیانیان لەدەســت دا و بە هەزارانیش بریندار 

بوون كە ئاسەوارەكانی ئەو برینە تا ئێستاش 
لەسەر بەركەوتووان دیارە.

ستیڤنسۆن گوتی "ناساندنی ئەنفال وەكو 

جینۆساید لەلایەن یەكێتی ئەوروپا و وڵاتانی 

رۆژئــاواوە كارێكــی گرنگــە، بــۆ ئــەوەی لە 

مێژووەوە فێربین و هۆشیار بین كە تاوانێكی 
لەوشێوەیە دووبارە نەبێتەوە".

ناساندنی 16ی ئادار وەك رۆژێكی جیهانی 

بــۆ بەرەنگاربوونــەوەی بەكارهێنانی چەكی 

كیمیایی لە ململانێ ســەربازییەكاندا بەتەنیا 

هــەر لەلایــەن پەرلەمانتارانــی ئەوروپییەوە 

كاری بۆ ناكرێ، بەڵكو لە كەنەدا و ویلایەتە 

یەكگرتووەكانیــش هەمان بۆچــوون خەریكە 
گەڵاڵە دەبێت.

جیــم كاریگیانیــس، ئەندامــی پەرلەمانی 

گــوت  )رووداو(ی  بــە  لەوبــارەوە  كەنــەدا 

"ناســاندنی 16ی ئادار وەكو رۆژێكی جیهانی 

دژی چەكــی كۆمەڵكوژ، پەیامێكە بۆ جیهان 

كە رووداوی هاوشێوەی ئەنفال و جینۆسایدی 

گەلی كوردســتان لــە هیچ شــوێنێكی دیكە 
دووبارە نەبێتەوە".

لەســاڵی 2012دا ســوێد وەكــو یەكەمین 

وڵاتــی جیهــان ئەنفالــی وەكــو جینۆســاید 

ناســاند. دوای چەند مانگێك لە بەریتانیاش 

دەست بە هەڵمەتێك كرا بۆئەوەی پەرلەمانی 

ئەو وڵاتە ئەنفال وەكو جینۆساید بناسێ.

 ئێســتا زۆر سیاســەتمەدار هەوڵــی ئەوە 

دەدەن كــە هەموو وڵاتانی ئەوروپا و رۆژئاوا 

جینۆســایدە  ئــەم  گشــتی  بەشــێوەیەكی 
بەفەرمی بناسێنن. 

لەنێو ئەو سیاســەتمەدارانەدا هەریەك لە 

لــۆرد كلێمینت جۆنــس و رۆبێــرت هالفۆن، 

ئانیــكا  بەریتانیــا.  پەرلەمانــی  ئەندامانــی 

ئەندامانــی  مــووت،  ڤالتــەر  و  لیلیمێنــت 

پەرلەمانی سوێد. جیم كاریگیانیس، ئەندامی 

پەرلەمانــی كەنــەدا و نیكۆلای ڤیلومســۆن، 
پەرلەمانتاری دانیمارك.

كۆمەڵگــەی  پێیوایــە  ڤیلومســۆن، 

نێودەوڵەتــی لەســاڵی 1988دا خیانەتــی لە 

كورد كــرد. باســی كۆمپانیــا رۆژئاواییەكان 

دەكات كــە چەكــی كیمیاوییــان فرۆشــت بە 

رژێمی ســەدام حوســێن. ڤیلومســۆن گوتی 

"پێموایــە دەبــێ ئێمــە داوای لێبــووردن لە 

گەلــی كورد بكەین، وەكــو دانیماركی ئەنفال 

بــە فەرمــی بناســین. دیــارە بەجینۆســاید 

ی ئەنفال مــردووەكان ناگەڕێنێتەوە. 
ناســاندن

بــەڵام دەبێتە هۆكار بۆ ناســینی ئازارەكانی 

 كــورد و رێگرتن لــە دووبارەبوونەوەی 
گەلی

ئەم جۆرە رووداوانە".

"ئەوە دوو رووییە"

ساڵی 2003 هێزەكانی دانیماركیش لەگەڵ 

ئەمریكا بەشــدارییان لە شــەڕی دژی عێراقدا 

كــرد. ئامانجی ئەو شــەڕە رووخاندنی رژێمی 
سەدام بوو. 

یەكێــك لــە هۆكارەكانــی بەرپابوونی ئەو 

شەڕەش بوونی چەكی كیمیاوی بوو لە دەستی 

ســەدام حوســێندا. رژێمی عێراق زۆرجار ئەو 

چەكەی لە دژی هاووڵاتیانی بەكارهێنابوو كە 
هەڵەبجە یەكێكە لە نموونەكانی. 

دانیماركــی  "ئێمــەی  ڤیلومســۆن دەڵــێ 

دەزانیــن كــە ســەدام بۆمبــی كیمیــاوی لە 

دژی كــورد بەكارهێناوە. ئەم راســتییە وەكو 

هۆكارێكی بەشــداریكردن لە شــەڕی عێراقدا 

پێشــاندرا. بــەڵام لەگەڵ ئەوەشــدا دانیمارك 

هێشــتا پرۆســەی ئەنفــال وەكو جینۆســاید 

دانپێدانانێت. بەبڕوای من ئەوە دووڕووییە".

ئەندامــی پەرلەمانــی  هالفــۆن،  رۆبێــرت 

بەریتانیــا پێیوایە مانای بەفەرمی ناســاندن 

ئەوەیە كــە بەرپرســیارانی كۆمەڵكوژییەكان 

دێنە بــەردەم دادگای نێودەوڵەتی و قەرەبوو 

دەدەنە حكومەتی هەرێمی كوردستان. 

ــورد نەتەوەیەكە لــە رابــردوودا ناژیت. 
ك

بەڵكــو وانە لە رابردوو وەردەگرێت. بەفەرمی 

ناساندن دەكرێ برینەكانیان ساڕێژ بكات".

 Kurdocide " رێكخراوی كوردۆساید وۆچ

Watch " كــە لقــی لــە زۆر وڵات هەیــە، 

ساڵانێكی دوورودرێژە كار بۆ ناساندنی ئەنفال 

دەكات. نەوزاد ئالانی، ئەندامی ئەو رێكخراوە 

ئەندامانــی خێزانەكەی لەهێرشــی كیمیاویدا 
لەدەستداون.

 ئالانی بۆ خۆی خەڵكی شاری سلێمانییە. 

وێنــەی  1988دا  ســاڵی  لــە  ئــەو  كاتێــك 

قوربانییــەكان لەســەر شاشــەی تەلەڤزیــۆن 

دەبینێت، تووشی شۆك دەبێت. ئەو دەڵێ بۆ 

ماوەی ســێ رۆژ نەیتوانی بخەوێت و نانیشی 
نەخوارد. 

ئالانــی كاتێــك پێشــنیازی ستیڤنســۆن 

لــە  ئەنفــال  ناســاندنی  بــۆ  دەبیســتێت 

قوتابخانەكانــی ئەوروپــادا، دڵــی زۆر خۆش 

دەبێــت.  ئالانــی بــۆ )رووداو( گوتی "ئەوە 

نیشانەی ئەوەیە كە سیاسەتمەدارانی رۆژئاوا 

بــە جددی ســەیری ئــەم كارەمــان دەكەن. 

ئەگەر نەوەی داهاتوومان جینۆساید بناسێت، 

مەترسی دووبارەكردنەوەی شتی هاوشێوە لە 
داهاتوودا كەمتر دەبێت".

پیاوی تەرمەكانی هەڵەبجە دوای 26 ساڵ قسە دەكات

سامر ساڵحی، فڕۆكەوانی سوپای پێشووی عێراق:

من یەكێك لەو فڕۆكانەم بردە كەركووك

كە دواتر هەڵەبجەیان پێ كیمیاباران كرا

"12 منداڵی زیندووم لە ناو 

تەرمەكانی هەڵەبجەدا دۆزییەوە"

پەرلەمانتارانی ئەوروپا هەوڵی 

به  نێودەوڵەتیكردنی16ی ئادار ده ده ن

ستروان ستیڤنسۆن، پەرلەمانتاری بەریتانی: 

پێویستە وانەی ئەنفال لە قوتابخانەكانی 

ئەوروپا بخوێندرێت

نیكۆلای ڤیلومسۆن، پەرلەمانتاری دانیماركی:

ئەوە دووڕووییە كە دانیمارك دان بە 

جینۆسایدی كورددا نانێت

فڕۆكەوانێكی 

كورد كە چەندین 

پێشمەرگەی 

كوشتووە ئێستا لە 

سلێمانییە

راپۆرت

رووداو -ئەنا زەهرا
دوای ئەوەی گلەیی و ناڕەزاییەكی زۆر بەرامبەر سەماكاری 
ئەرمەنی ســافیناز دروستبوو و ویستیان لە میسر دەریبكەن، 
ئەكتــەری كۆمیدی میســری عادل ئیمام پشــتگیری خۆی بۆ 

دەربڕی و داوای لێكرد لە درامایەك بەشداری لەگەڵ بكات.
عادل ئیمام كە لە زنجیرە درامای "خاوەنی بەختەوەری" 
رۆڵی سەرەكی دەبینێت، داوا دەكات سەماكاری بەناوبانگی 

ئەرمەنی سافیناز بەشدارییەكی بەرچاوی پێبدرێت.
ســافینازی سەماكار بەجوانی و بەتوانایی لە سەمای 
رۆژهەڵاتی هەوادارێكی زۆری میســری و عەرەبی لەخۆی 
كۆكردبــووەوە، بــەڵام لەلایــەن چەند خــاوەن یانە و 
سەماكارانی میسری سكاڵای لەسەر تۆماركرا و چەندین 
تۆمەتیان خستە پاڵ تا كار گەیشتە ئەوەی زیندانی 

بكرێت، بەڵام دواتر بە كەفالەت ئازاد كرا.

ئیسلام زاخۆیی گۆرانی بۆ ئاوارە دەڵێت هەمەجۆر
رووداو  - هەولێر

گۆرانیبێژی گەنج ئیســام زاخۆیی بە گۆرانییەك هاوخەمی خۆی بۆ پەنابەرانی رۆژئاوا دەردەبڕێت. زاخۆیی لەوبارەیەوە بە )رووداو(ی راگەیاند "وەك 
پشتیوانییەك بۆ كوردی رۆژئاوا كە ئێستا لە كەمپەكانن، گۆرانییەكم بەناوی كۆچبەری تۆماركردووە كە لە پەیڤی رۆزیاد حەمێیە و لە ئاوازی عیسا ئیبراهیمە. 
هەموو كارەكانی ستۆدیۆ تەواو بووە و بەنیازم لەم رۆژانە كلیپی بۆ بكەم." ئیسلام ئاماژەشی بەوە كرد هەموو خەرجییەكی ئەو كارە لەسەر ئەركی خۆی 

بووە و هیچ دەزگایەك و لایەنێك هاوكاری نەكردووە.

ayarfalak@hotmail.comayarfalak@hotmail.com ئامادەكردنی: ئایار فەلەكی

بەختی رووداو

 بەگشتی: 

دواكەوتنی كارەكانت تووشی دڵەڕاوكێت دەكات، خۆت بۆ 
كاری نــوێ ئامــادە دەكەیت. هــەواڵ و گۆڕانكارییە نوێیەكان 
ئاسوودەت دەكەن، بەڵام هەندێك دڵەڕاوكێت دەمێنێت. دیدار 

و چاوپێكەوتنی هاوڕێیان بیرۆكەی گرنگت پێدەبەخشن.

باشــت  ئەنجامێكــی  مەنــێ،  هەنــگاو  دوودڵییــەوە  بــە 
بەدەســتهێناوە و دەتوانــی بەرنامەكانــی داهاتــوو رێكبخەیت. 
كات یارمەتیــت دەدات بۆئــەوەی چەندیــن دەرگای نوێــی ژیان 

بكەیتەوە، بەڵام هەندێكیان ماندووبوونیان دەوێت.

تــووڕە و مانــدوو دەبــن كە چەنــد جارێك لــە بەدیهێنانی 
خواســتەكانتان دووردەكەونەوە، بەڵام بڕوابەخۆبوون لەدەست 
نادەن. ســۆزدارەكەت داواكاری زیاتری دەبێت، دۆخێكی هێمن 

دروست بكە و خۆت لە كێشە و گرفت بەدوور بگرە. 

ئەو كاتانەی هەســت بەماندووبوون دەكەیت، پشــوویەك 
وەربگــرە. دواكەوتنــی كارەكان خەمــی ناوێــت، هەرچەنــدە 
بەخاوی بەڕێوەدەچن، بــەڵام لەكۆتایدا هەر دەگاتە ئەنجامی 

چاوەڕوانكراو.

پەیوەندییەكانــت زۆر دەبێــت، بــەڵام درەنــگ لەیەكتــر 
تێدەگەن، چەند ســەردان و چاوپێكەوتنێكی گرنگ رێكدەخەن 
بەتایبــەت ئەوانەی ماوەیەكی زۆرە لێیــان دابڕاون. هەوڵ بدە 

بابەتە هەڵواسراوەكان یەكلایی بكەیتەوە.

خەرجیت زۆر دەبێت، تەندروســتیتان بپارێزن. ئامادەكاری 
تەواو بكەن بۆ دەسپێكی كارێكی نوێ. دەتوانن هەندێكی كەم 
لەئەنجامەكان بەدەســت بهێنن نــەك هەموویان، كاتی گونجاو 

هەڵبژێرن بۆ كارە گەورەكان.

 پەیوەندیت لەگەڵ شوێنە دوورەكان زۆر دەبێت، هەندێكتان 
بیر لە ســەفەرێك دەكەنەوە. لەو جۆرە پەســتییە خۆت رزگار 
بكە كە هیچ ســەرچاوەیەكی نییە، هەنگاوەكانت باشن، كاتێكی 

زۆرت لەبەردەستە، خۆت بۆ گرنگترین كار ئامادە بكە.

چاوەڕوان بكەیت لەوە باشترە بڕیارێكی خێرا بدەیت. پارە 
لە شتی ناپێویست خەرج مەكەن. فرسەت دەلوێت پەیوەندییە 
خێزانیەكانتان رێكبخەنەوە و پێویستییەكانی ماڵ پڕ بكەنەوە.

ئاواتێــك،  بەدیهێنانــی  بــۆ  دەدەی  زیاتــر  هەوڵێكــی   
پەیوەندییەكانــت زۆر دەبێت. كارەكان بە ناتەواوی جێمەهێڵن 
كاتەكانتــان دابەش بكــەن و مافی تەواو بــە بەرامبەرەكانتان 
ببەخشــن. توانایەكــی باشــترتان دەبێــت بــۆ جێبەجێكردنی 

كارەكان.

بكــە.  چارەســەر  كاركــردن  گرفتەكانــی  بەهێمنییــەوە 
ئیشــوكارەكان و تەندروســتیت باش دەبێت، خەرجییەكان لە 
دەسكەوت زیاتر دەبن. یەكێك لەكارە سەرەكییەكان دەگۆڕن 

و ئاستی دەرامەتتان بەرز دەكاتەوە. 

مەهێڵــە بێزاریت ببێتە هۆی هەڵچوونــت، بۆچوونەكانت 
راشــكاوانە لەگــەڵ ئەو كەســانە بــاس بكە كــە مامەڵە یان 
كارێكیــان لەگــەڵ دەكەیت. ئــەو هەمــوو كار و هەنگاوانەی 

دیاریت كردوون كاتی زیاتریان پێویستە.

 تیشــكی هەتــاو لــە بورجەكەتدایــە و یارمەتیــت دەدات 
بۆئــەوەی كارەكانت رێكبخەیتەوە و خۆت بۆ پرۆژەیەكی گەورە 
ئامادەبكەیت، بەڵام خۆت لەكێبڕكێ بپارێزە. دەتوانن گۆڕانكاری 

گەورە لە شێوازی بەڕێوەچوونی كارەكانتان بكەن.

تیشــكی هەتــاو لە 
بورجی كاوڕە بەرامبەر بە 
مــارس، هەموومان جۆرێك 
حەزی سەركێشــیمان هەیە 
و لــەم كاتــەدا چاونەتــرس 

سەركێشــیەكانیش  دەبیــن، 
نابێــت.  باشــیان  ئەنجامــی 
لــەم  دەخــوازن  ئەوانــەی 
كاتــەدا دەســت بــە ئەنجامدانی 
پــرۆژەی گرنگ بكەن پێویســتە 
دڵنیابــن  و  بكــەن  ئامــادەكاری 
ڤینۆســی  هەنگاوەكانیــان.  لــە 
خۆشەویستی لە كەلووی گۆزەدا 
خۆشەویســتی و ســۆز لەنێــوان 
ئــەو كەســانە دەڕەخســێنێ كە 
هاوڕێتییەكیــان  جــۆرە  پێشــتر 
پێكــەوە هەبــووە، ئەوانــەی لــەم 
لەژیانیــان  ســۆزدرای  ماوەیــەدا 
ســەرهەڵدەدات نابێــت پەلەبكــەن 
لە بڕیــاردان هەتا كەســی بەرامبەر 

بەتەواوی هەڵدەسەنگێنن.  

جەمشید سوپرایزی هەیە

رووداو - هەولێر

گۆرانیبێــژ  جەمشــیدی 
ئەلبوومێكــی تــازە بڵاودەكاتــەوە 
بەناوی )ســانیەها( واتە چركەكان 
كــە لــە 15 تــراك پێكدێــت، 13 
تراكیــان بــە زمانی فارســییە و 2 

تراكیشیان بە زمانی كوردین.
ئــەو  دەربــارەی  جەمشــید 
گــوت  )رووداو(ی  بــە  ئەلبوومــە 
"جگــە لە ئەلبوومەكەم ســەرقاڵی 

ســینگڵم  گۆرانییەكی  تۆماركردنی 
كــە بــە شــێوەزاری كرمانجییە و 
یەكەمجارە بەو شــێوەزارە گۆرانی 
دەڵێم. ئــەو گۆرانییــەش دەكەمە 

سوپرایز بۆ گوێگرانم".
جەمشــید ئاماژەشــی بەوە كرد 
كە لەم ئەلبوومەیدا 8 ڤیدیۆ كلیپی 
تۆماركــردووە و لەگــەڵ ئەوەشــدا 
ســەرجەم گۆرانیەكانی سۆزدارین. 
بــەڵام كاتــی بڵاوكردنــەوەی ئــەو 

ڤیدیۆ كلیپانەی ئاشكرا نەكرد.

رووداو - هەولێر
ئیدریــس  تەنیــا  گۆرانیبێــژ 
دوای ماوەیــەك دووركەوتنــەوە لــە 
گۆرانیگوتن، ئێستا نوێترین گۆرانی 
بە ناوی )دەڕۆم و دێم( لە ئیسپانیا 

و مەغریب كلیپ دەكات.
)رووداو( بــە  ئیدریــس  تەنیــا 
بەنیــازم  "بەمزووانــە  راگەیانــد  ی 
چەند كارێكی هونــەری بكەم و بەم 
هۆیەشــەوە دڵــی هەوادارانم خۆش 
بكــەم، ئێســتا گۆرانییەكــم بەناوی 

دەڕۆم و دێــم ئامادەیە بۆ كلیپكردن 
كە لە تێكســت و ئاوازی هونەرمەند 
رزگار خۆشناوە و كاری تۆماركردنی 
ستۆدیۆشی لەلایەن هۆگر عەزیزەوە 

بۆ كراوە."
تەنیا ئیدریس بەنیازە گۆرانییەكی 
دیكــە كلیپ بكات بەنــاوی )دوودڵ 
مەبە( كە كۆمپانیای بابیلۆن هاوكاری 
دەكات و ئاواز و تێكســتی خۆیەتی 
و بــژار دیــان كاری ســتۆدیۆی بۆ 

كردووە.

تەنیا ئیدریس 
دێت و دەڕوات

ئەڤین سەڵاح
رووداو - هەولێر

كچــە گۆرانیبێژ مژدێن ئەو هەواڵانەی رەتكردەوە 
كە دەڵێن بە نیازە بەشــداری فیلمێكی پۆرنۆ بكات 

بەناوی "شەوی سەرجێگا".
لەوبارەیەوە بە )رووداو(ی راگەیاند "ئەو قسانەی 
دەڵێن من بەشداری فیلمێكی سێكسی دەكەم دوورن 
لە راستی، من ماوەیەكە لە هەموو كارێكی هونەری 
دووركەوتوومەتەوە كە چەند هۆكارێكی تایبەت وای 
كــردووە دوورەپەرێــزی هەڵبژێرم". گوتیشــی "من 
هەرگیز بەشــداری لەو جۆرە فیلمانەدا ناكەم، ئەمە 
قســەی ئەو كەســانەیە كــە رقی زۆریــان لە من و 

هونەرەكەمە. "
مژدێن گوتیشــی "ماوەیەك دەیانگوت مژدێن بێ 
دینە و دواتر گوتیان بووەتە ئیسلام، پاشان دەیان 
قســەی دیكەیــان بۆ هەڵبەســتم، بەڵام لــە رێگای 

)رووداو(ەوە رایدەگەیێنم ئەمانە درۆن".

بەشداری فیلمی 
سێكسی ناكەم

مژدێن:

هیوا سەڵاح
رووداو - هەولێر

خانمــە گۆرانیبێژی باكووری كوردســتان 
شــەهریبانا كوردی نیگەرانــی خۆی دەربڕی 
لە هێنانی گۆرانیبێژی بیانی بۆ كوردستان، 
چونكە وەك ئەو دەڵێت، پارەیەكی خەیاڵی 
بەو هونەرمەندە بیانیانە دەدرێت و گۆرانیبێژی 

كوردیش فەرامۆش دەكرێت.
شەهریبانا كوردی كە یەكێك بوو لەوانەی 
بەشداری فێستیڤاڵی ئەمساڵی هەولێری كرد، 

بە )رووداو(ی گوت "زۆر نیگەرانم كە میریام 
فــارس و ئیبرۆ یەشــار و خەڵكــی بیانی بۆ 
كوردســتان دێنن و پــارەی زۆریان دەدەنێ، 
لەكاتێكــدا دەیــان گۆرانیبێژی كــوردی زۆر 
لەمان باشــتر و دەنگخۆشــتر هــەن كەچی 
فەرامــۆش كراون. ئــەوان چییــان بۆ كورد 
كــردووە؟ ئەوكاتەی پێشــمەرگە لە چیا بوو 
كێ گۆرانی و ســروودی بــۆ دەگوتن و هانی 
خەڵكــی دەدا بچێتە چیا؟ میریام فارس بوو 
یان ئیبرۆ یەشار یان هونەرمەندانی كورد؟".

شەهریبانا كوردی نیگەرانە

رووداو - گولولی
زنجیــرە درامــای مێژوویی توركی 
حەریمی سوڵتان لەسەر ئاستی توركیا 
پلەی یەكەمــی وەرگرتووە و زۆرترین 

هەواڵ و رێپۆرتاژی لەسەر كراوە.
بەپێی راپۆرتێكی ئاژانسی هەواڵی 
intipres ، لەنێو دەزگا راگەیاندنەكانی 
توركیا زۆرترین هەواڵ لەسەر درامای 

حەریمی ســوڵتان كراوە كــە تاوەكو 
ئێســتا هیچ درامایــەك هێندە لە نێو 
میدیــای توركــی جێگای قســەوباس 

نەبووە.

هەمان ســەرچاوە رایگەیاندووە كە 
تەنیا لە كاتی لە سێدارەدانی شازادە 
مستەفا لە یەك مانگدا نزیكەی هەزار 
جار هەواڵ و راپۆرتی لەسەر كراوە. 

حەریمی سوڵتان لە توركیا یەكەمە

رووداو - ئاژانسەكان
لە ئێســتاوە ئەكتەری بەناوبانگی میسری لەیلا 
علوی خۆی بۆ درامایەك بەناوی )شەمس بوكرە( 
ئامــادە دەكات كــە بڕیــارە لە مانگــی رەمەزانی 

داهاتوو لە تیڤییەكان نمایش بكرێت.
لەیــا علوی بــە میدیاكانی میســری گوت كە 
هەرچەندە بڕیاری دابوو ئەمســاڵ بەشــداری هیچ 
درامایــەك نــەكات، بەڵام بەهــۆی داواكاری زۆر و 
بەهێزیی دەقی درامایەكە بەشداری كردووە و رۆڵی 

سەرەكیشی هەیە.
ئــەم درامایە باس لە چیرۆكێكی كۆمەڵایەتی و 
رۆمانســی ئێستای میسر دەكات كە لە دەرهێنانی 
خالید حەجەرەو لە نووسینی عەلا حەسەنە و لەم 

رۆژانە دەستدەكرێت بە وێنەگرتنی.

لەیلا علوی خۆی بۆ رەمەزان ئامادە دەكات

عادل ئیمام پشگیری سافیناز دەكات

هەڤپەیڤین

رووداو: بۆچــی یەكگرتــوو زۆر تامــەزرۆی 
پێكهێنانی كابینەی نوێیە، دەستپێشخەری لە 

دوای دەستپێشخەری پێشكەش دەكات؟
د.موسەنا ئەمین: یەكگرتوو كە بڕیاری داوە 
بەشــداری كابینەی داهاتوو بكات، هەســتمان 
بەوە كردووە كە دواكەوتنی حكومەت كاریگەری 
لەسەر ژیانی هاووڵاتیان، پڕۆژەكانی حكومەت، 
چاودێریی دەسەڵات و سەروەریی یاسا دروست 
كردووە، تەنانەت زیانی بۆ شەرعیەتی دەسەڵاتی 
ئــەم هەرێمــەش دروســت كــردووە، بۆیە لەو 
سۆنگەیەوە ئەو دەستپێشخەریانەمان كردووە، 
بەڵام تا چەند ئامانجەكانی ئەو دەستپێشخەریانە 

هاتوونەتەدی ئەوە بابەتێكی دیكەیە.
بــەم  پــارە  كــەس  بــەڵام  رووداو: 
دەستپێشــخەرییەی یەكگرتوو نادات، تەنانەت 
ئەمــە بــە لای هاوپەیمانەكانتانــەوە جێــگای 
سەرسوڕمان بوو، بە تایبەتی كە داواتان كردبوو 

گۆڕان دەستبەرداری وەزارەتی ناوخۆ بێت؟
د.موسەنا ئەمین: ئێمە بە پارە ئیش بۆ كەس 
ناكەین تا پارە وەربگرین، ئێمە ئەرك جێبەجێ 
دەكەین، هەستی بەرپرسیارێتی خۆمان بەرامبەر 
ئــەم هەرێمــە جێبەجــێ دەكەیــن، یەكگرتوو 
چــی بە بــاش بزانێ بۆ خەڵكی كوردســتان و 
دەوڵەمەندكردنــی ئەزموونەكــەی ئەوە دەكات. 
چاوەڕێی هیچ لایەنێك ناكەین تا دەستخۆشیمان 
لێ بــكات و نرخ بــۆ دەستپێشــخەرییەكانمان 

دابنێ.
رووداو: تەنانەت هاوپەیمانەكەی پێشووتان 
)بزووتنەوەی گۆڕان( تووشی سەرسوڕمان بوو 
بە دەستپێشخەری ئێوە بۆ ئەوەی دەستبەرداری 
وەزارەتــی ناوخۆبــن لە پێنــاو زوو پێكهێنانی 

حكومەت؟
د.موســەنا ئەمین: ئێمە داوامــان لە گۆڕان 
نەكردووە دەســتبەرداری وەزارەتی ناوخۆ بێت، 
بەڵكــو داوامــان لێكــردووە لەگــەڵ دوو لایەنە 
سیاســییەكەی دیكە رێكبكەوێــت بەبێ ئەوەی 
تەنــازول لە ماف و ئیســتیحقاقی خۆی بكات، 
چونكە ئەمە پەیوەندی بە خودی گۆڕانەوە هەیە، 
بەڵام دەستپێشخەری یەكگرتوو بۆ رێككەوتنی 
لایەنەكان بووە، پاشان ئەو دەستپێشخەرییە لە 
پێناو ئاڵوگۆری بیروڕا لەگەڵ هێزێكی سیاسی 

بووە كە پێشــتر هاوســەنگەری ئێمــە بووە لە 
بــەرەی ئۆپۆزیســیۆن. ئەگــەر گــۆڕان عەقڵی 
تەقەبولی ئێمە نەكات كە ئەو دەستپێشخەرییە 
دڵســۆزانەیە ســوودی بــۆ ئــەوان و خەڵكــی 

كرودستان هەیە، ئەوە جێی سەرسوڕمانە.
رووداو: بەڵام گرێكوێرەی حكومەت وەزارەتی 
ناوخۆ بــوو، دەستپێشــخەری یەكگرتووش بۆ 
گۆڕان هەر لەســەر دەســتبەرداربوون بووە لەم 

داوایە؟
د.موســەنا ئەمیــن: یەكگرتــوو بــۆ ئــەوە 
نەچووەتــە لای گۆڕان تا تەنازولی لە وەزارەتی 
ناوخــۆ پێبــكات، ئێمە پێمانباشــە گــۆڕان بە 
تــەواوی مافی خۆیەوە بەشــداری لە حكومەت 
بــكات. ئەگــەر پارتی و یەكێتی راســتگۆن لە 
پێكهێنانی حكومەتێكی بنكەفراوان، دەبێ رێز لە 
سندوقەكانی دەنگدان بگرن، بەس پێویستیشە 
هێزەكان نەرمی لە بەرامبەر یەكدی بنوێنین بۆ 

ئەوەی حكومەت پێكبهێنرێ.
رووداو: ئێــوە بە پارتیتان گوت كە ئامادەن 
داوا لــە گۆڕان بكــەن واز لــە وەزارەتی ناوخۆ 
بهێنــن، یــان پارتــی داوای لە ئێوە كــرد ئەو 

دەستپێشخەرییە بكەن؟
د.موسەنا ئەمین: دەمەوێ راستگۆ بم لەگەڵ 
جەنابت، زانیاریی تەواوم نییە، بەڵام ئەگەر پارتی 
داوای لە ئێمە كردبێت بۆ ئەم دەستپێشخەرییە 
یاخــود خۆڕســكانە ئەو كارەمــان كردبێت، لە 
هەردوو حاڵەتەكە شــتێكی ناتەندروست نییە، 
ئەمە واقیعە پارتی و گۆڕان دوو هێزی گەورەی 
كوردســتانن و هەردووكیان داواكارییان هەیە و 
دەیانەوێ ئیستیحقاقی خۆیان بپارێزن، ئێمەش 
وەكــو یەكگرتوو بەئاســایی دەبینیــن كە لەم 
نێوەندە میانگیری و دەستپێشخەریمان هەبێت.

رووداو: ئەوەنــدەی لــە گفتوگــۆكان بۆتان 
یەكگرتــوو  بــە  وەزارەتێــك  چ  دەركەوتــووە 
دەدرێت؟ ئێوە داوای چەند وەزارەت و پۆستتان 

كردووە؟
د.موســەنا ئەمیــن: هێشــتا ئــەوە یــەكلا 
نەبووەتەوە چ وەزارەتێك بە یەكگرتوو دەدرێت، 
بــەڵام ئێمــە ســێ وەزارەت بە حەقــی خۆمان 
دەزانین و قەناعەتیشــمان وایە كەمتر لە ســێ 
وەزارەت ئیستیحقاقی ئێمە نییە، ئەگەر پارتی 
و یەكێتیــش ئیقــراری ئــەوە نەكەن ئەســڵەن 

پێویســت ناكات یەكگرتوو بەشداری حكومەت 
بكات، نەك هەر پێدانی وەزارەت، بەڵكو ئەگەر 
یەكگرتوو دەستكراوە نەبێت و رێگریی لێبكرێت 
بــۆ ئەنجامدانی چاكســازی لــە وەزارەتەكان و 
دەســتكاری ناڕێكییەكان و دژایەتیی گەندەڵی، 
هەڵەیەكی گەورە دەكەین بەشداری حكومەتێكی 

دیكۆری بكەین بۆ شەرعیەتدان بە ناڕێكی.
ئێســتاوە  لــە  یەكگرتــوو  بــەڵام  رووداو: 
وەزیرەكانی خۆی دیاری كردووە، ئێوە كە جۆر 
و ژمــارەی وەزارەتــەكان نازانن بۆچی پەلەتان 

كرد لە دیاریكردنی وەزیرەكانتان؟
د.موسەنا ئەمین: پەلە كردن نییە، شتێكی 
سروشــتییە، هــەر حیزبێك بیەوێ بەشــداری 
حكومــەت بكات دەبێ پێشــتر كۆمەڵێك ناوی 
كاندیدكــراوی هەبێــت تــا پێشكەشــی لایەنی 
راســپێردراوی بكات بــۆ پێكهێنانی حكومەت. 
ئێمــە تەنیا نــاوی خەڵكمان حازر كــردووە بۆ 
ئەوەی ئەگەر پۆستێك بە یەكگرتوو بدرێت ئەو 
كەسانە لەلای ئێمەوە شیاون بۆ ئەم پۆستانە، 
بــە مەرجێك ئەو وەزارەتانــە گونجاوبن لەگەڵ 
توانــا و پســپۆڕیی ئەو كەســانە. لــە حاڵەتی 
یەكلابوونەوەی پۆســتەكان ئەگەر زانیمان ئەو 
كاندیدانە شــیاو نین و پســپۆڕییان لەو بوارانە 
نییە، بە دڵنیاییەوە كەســانی دیكە دادەنێین، 
بــەڵام لە ســەروبەندی گفتوگۆكان راســتەوخۆ 
داوای نــاوت بــۆ وەزارەتــەكان لێدەكرێت، ئەو 
كەسەی حكومەت پێكدەهێنێت مافی قبوڵكردن 
و رەتكردنەوەی نــاوی وەزیرەكانی هەیە. ئێمە 
بــۆ ئەوەی تووشــی كۆبوونــەوەی دیكە نەبین 
تــا وەزیرەكان دیاری بكەین، ئەو كەســانەمان 
هەڵبــژارد. ئێمــە وەكو یەكگرتوو تــا رادەیەك 
بەرچاومان رۆشنە كە چەند پۆست وەردەگرین.
رووداو: لــە ســەرەتای راگەیاندنی ئەنجامی 
هەڵبژاردنــەكان، پارتــی داوای لــە یەكگرتــوو 
كردووە حكومەتێكی ســێ قۆڵی دروســتبكەن 
)پارتی و یەكێتی و یەكگرتوو( بەبێ بەشداری 

گۆڕان و كۆمەڵ، بۆچی رەتتانكردەوە؟
بــۆ  وایــە  ئەمین:قەناعەتمــان  د.موســەنا 
ئەنجامدانی چاكسازی ریشەیی دەبێت سەرجەم 
هێزە ســەرەكییەكان لە حكومەت بەشــداربن. 
ئەگەرنا بەشــداریكردنی یەكگرتوو لە حكومەت 

بەبــێ گــۆڕان و كۆمــەڵ و لایەنەكانــی دیكــە 
تەنیــا ئاڵۆگۆڕی پۆســت و كەســەكان دەبێ. 
ئێمە دەمانەوێ دەستكاری بونیادی حوكمڕانی 
بكەین، بۆیە هەر لە سەرەتاوە پارتی و یەكێتی 
داوایان لێكردین بەبێ گۆڕان و كۆمەڵ بەشداری 
حكومەت بكەیــن، بەڵام ئێمــە رەتمانكردەوە. 
پێمانوابوو پەراوێزخســتنی هێزە نیشــتمانییە 
ســەرەكییەكان لــە بەرژەوەندیی چاكســازی و 
خەڵكی كوردستاندا نییە، بۆیە هەر لە سەرەتاوە 
ئەو داواكارییەمان رەتكردەوە، چونكە یەكگرتوو 
دەیــەوێ بارودۆخــی هەرێمــی كوردســتان لە 
قۆناغی قۆرخكاری و سیستەمی دوو حیزبییەوە 

بگوازینەوە سەردەمێكی دیكە.
رووداو: ئێوە وەكو حیزب بۆچی بەرژەوەندی 
خۆتان بە گۆڕان و كۆمەڵەوە دەبەســتنەوە، لە 
كاتێكــدا گۆڕان لە پێنــاوی بەرژەوەندیی خۆی 
ئامادە نییە دەستپێشخەرییەكەتان قبوڵ بكات 

و واز لە وەزارەتی ناوخۆ بهێنێ؟
د.موسەنا ئەمین: ئێمە عاشقی كوێرانەی هیج 
حیزبێك نین، ئێمە لەبەر بەرژەوەندیی نیشتمانی 
و وڵات دەمانــەوێ لەگــەڵ گــۆڕان و كۆمــەڵ 
بەشــداری حكومــەت بكەین، ئەگەرنا عاشــقی 
هیچ حیزبێك نابین تا نەزانین بەرژەوەندییەكانی 
خۆمــان لــە كوێیــە، لەبــەر خەمخۆریمــان بۆ 
پرۆســەی چاكســازی، دەمانــەوێ دوو هێــزە 
بەڕێزەكەی دیكەش بەشــداری حكومەت بكەن، 
ئەگەرنــا لە حاڵەتی هەڵبــژاردن ئێمە و گۆڕان 
و كۆمــەڵ دەبینــەوە حیزبــی مونافیس، ئەمە 
حەقیقەتــە كــەس ناتوانێ نكۆڵی لــێ بكات. 
یەكگرتــوو دەیــەوێ حكومەت لــە هەناوی دوو 
حیــزب دەربهێنــێ، بۆیــە دەمانەوێ گــۆڕان و 
كۆمەڵ بەشداریی حكومەت بكەن، ئەگەرنا ئێمە 
نابینە پاشكۆی پارتی و گۆڕان و هیچ هێزێكی 

دیكە.
 رووداو: شەڕێكی دەروونی لە نێوان قاعیدەی 
ئێوەو گۆڕان لە سلێمانی هەیە، هەست دەكرێت 
یەكگرتوو لە سلێمانی لە ژێر فشاری دەروونیی 
گۆڕاندایــە، بەتایبەتی بــە كاندیدكردنی چەند 
كۆنــە كادیرێكــی یەكگرتــوو گــۆڕان هەوڵــی 

بچووككردنەوەی ئێوە دەدات؟
د.موســەنا ئەمیــن: لەگــەڵ نزیكبوونەوەی 
بانگەشــەی هەڵبژاردنەكان جۆرە تایەكی توند 

و شــەڕی دەروونی لە نێوان جەماوەر و ئەندام 
و لایەنگری حیزبەكان دروســتدەبێت، ئەمەش 

چاوەڕوانكراوە و شتێكی تەندروستە.
رووداو: لــە كاندیدكردنــی كادیرانــی ئێــوە 

لەلایەن گۆڕانەوە نیگەران نین؟
د.موسەنا ئەمین:نەخێر نیگەران نین. ئێمە 
باوەڕمان بە خۆمان و كاندید و سەركردەكانمان 
هەیە، كاندیدكردنی ئەو كەسانەش لە چوارچێوەی 
ئازادی و مافی سیاسی سەیر دەكەین، ئاساییە 
ئەندام و كادیرانی پێشووی ئێمە ئێستا كاندیدی 
گۆڕان بــن، یان بچنە ناو هەر حیزبێكی دیكە، 
چونكە ئەمە ماف و ئازادیی سیاسییە، بەڵام بە 

دڵنیاییــەوە ئێمە وەكو یەكگرتوو حەز دەكەین 
دەنگــی زیاتر لە گــۆڕان و هەر هێزێكی دیكەی 
سیاسی بهێنین. ئێمە نامانەوێت لەسەر بنەمای 
زەمكــردن و بوختانكــردن دەنــگ كۆبكەینەوە 
و خەڵكیش چەواشــە ناكەین، ســەروەرییەكی 
گەورەیە كادیرانی پێشووی ئێمە كاندیدی گۆڕان 

و هەر لایەنێكی دیكە بن.
رووداو: لــە نێوان ئێوە و گۆڕان ركابەرییەك 
هەیە بــۆ بــە خاوەنكردنــی ســەروەرییەكانی 

ئۆپۆزسیۆنبوون؟
د.موســەنا ئەمین: یەكگرتوو بە تەنیا خۆی 
بە خاوەنی سەروەرییەكانی ئۆپۆزیسیۆن نازانێ، 
ئێمــە شــانازی دەكەیــن بەوەی كە لە ســاڵی 
2005 ئۆپۆزیسیۆنبوونمان داهێنا و خوێنمان لە 
پێناوی رشت. گۆڕانیش تەوژمێكی گەورەی بە 
ئۆپۆزیسیۆن بەخشی، ئێمە بڕوامان وایە هەموو 
لایەنێــك دەتوانێ تەعبیر لــە تواناكانی خۆی 

بكات، بەڵام بەبێ موزایەدە كردن.
رووداو: ئەمجارە لە سلێمانی دەنگەكانتان لە 

گۆڕان وەردەگرنەوە؟
د.موســەنا ئەمیــن: دەنگەكانــی ئێمە لای 
خۆمانە، ئەمجارە دەنگەكانمان زیادیش دەكات.

رووداو: بــە بــەراورد بــە هەڵبژاردنەكانــی 
پێشــوو، یەكگرتوو لە ســلێمانی دەنگی كەمی 
كردووە، ئەم دەنگانە بۆ كوێ رۆیشتوون؟ هەر 
خودی رێكخستنەكانی ئێوە دەڵێن: ئەم دەنگانە 

بۆ گۆڕان چوون؟
د.موســەنا ئەمیــن: گومانی تێــدا نییە كە 
گــۆڕان توانیویەتــی دەنگــی حیزبەكانی دیكە 
ببــات، لە ناو بازاڕیش وایــە كە كۆمپانیایەكی 
نــوێ دێتە مەیدان بــازاڕی كۆمپانیاكانی دیكە 
لاواز دەكات، بــە تایبەتــی بــۆ هێزێكــی وەكو 
گۆڕان كە دروشــمەكانی ســەرنجڕاكێش بوون، 
بــەڵام ئەوەی لەلای ئێمە گرنگە ئەوەیە كە كێ 

دەتوانێ ببێتە حیزبی ئایندە، ئێمە دڵنیاین كە 
یەكگرتوو حیزبی ئایندەیە.

رووداو: واتــە جیاوازیی گــۆڕان و یەكگرتوو 
ئەوەیە كە خۆتان بە حیزبی ئایندە دەزانن؟

د.موســەنا ئەمیــن: بەڵێ ئێمــە خۆمان بە 
حیزبــی ئاینــدە دەزانین و حیزبی هەڵوێســتە 
نیشــتمانییەكانین، لەگــەڵ گۆڕانیــش لەڕووی 
ستراتیژی خزمەتكردنی خەڵكی كوردستان یەك 
دەگرینــەوە. بەبوونی گــۆڕان و هیچ حیزبێكی 

دیكە قەڵس و نیگەران نین.
رووداو: ئێــوە ترســتان لــە كاندیــد كردنی 
)د.هەڤــاڵ ئەبوبەكر( نییە لــە لایەن گۆڕانەوە 

كە دەنگێكی باشــی خەڵكی دینداری بێ لایەن 
ببــات، واتە ئەو خەڵكەی پێشــتر دەنگیان بە 

یەكگرتوو دەدا؟
د.موسەنا ئەمین: ئێمە ترسمان نییە و بەڵكو 
شــانازیش دەكەین كە برایەكــی وەكو د.هەڤاڵ 
سەردەمێك پەروەردەی لەلای ئێمە وەرگرتبێت 
و راگەیاندنەكانی ئێمەش خزمەتیان پێكردبێت، 
كاك هەڤاڵیش ئازادە خۆی لە كوێ كاندید بكات 
و ئێمە رێگە بە خۆمان نادەین تەگەرە بخەینە 

بەردەم هیچ كەسێك و تەشهیری پێبكەین.
رووداو: ئەی دەنگی خزم و كەســوكاری كە 

پێشــتر دەنگیان بە یەكگرتوو دەدا، كاریگەری 
نابێت لەسەر دەنگەكانی ئێوە لە سلێمانی؟

د.موسەنا ئەمین: نەخێر، ئەگەر قەرار بێت 
دەنگ بە كەسێكی وەكو كاك هەڤاڵ بدەن ئەوا 
سوپاس بۆ خوا لیستەكەی یەكگرتوو خەڵكی 
بــە توانای وەكو )د.هەڤاڵ ئەبوبەكر(ی زۆری 
تێدایە، ئەگەر چەند كەسێكی بەهێز لە لیستی 
گۆڕاندا هەبن ئەوا لیستەكەی ئێمە پڕیەتی لە 
خەڵكی بەهێز و خاوەن بڕوانامە و پســپۆڕی، 

لە متمانەو نرخی كەس كەم ناكەینەوە.
رووداو: یەكگرتوو لە سلێمانی بەشدارییەكی 
بەرچاوی لە خۆپێشــاندانەكانی 17ی شــوبات 

كرد كەچــی ئێــوە بەرهەمەكەتــان نەخوارد، 
دەركــەوت لە هەڵبژاردنی 21ی ئەیلولی 2013 
زیاتر لە 17 هەزار دەنگتان لە سلێمانی كورتی 
هێناوە، خەڵكی سلێمانی بۆ متمانە بە پارتی 

دەدات، بەڵام بە ئێوەی نادات؟ 
د.موســەنا ئەمیــن: 17ی شــوبات یەكێكە 
لە ســەروەرییەكانی ئۆپۆزیســیۆن بە تایبەتی 
یەكگرتــوو، بــەڵام بەراوردكردنــی ئێمــە بــە 
پارتــی شــتێكی نامەنتیقییە، چونكــە پارتی 
كۆمپانیایەكــی زەبەلاحــە و ســەرقاڵی پــارە 
بەخشــینەوە و دامەزرانــدن و كڕینــی دەنگی 
خەڵكــە، توانایەكــی مرۆیــی و مــاددی زۆری 
ئەو وڵاتەی لەبەردەســتە، پارتی لە ســلێمانی 
بە جوملە خەڵــك دەكڕێت. زیادبوونی دەنگی 
ئــەوان و كەمكردنی دەنگی ئێمە پەیوەندی بە 
تەزویریشەوە هەیە. ئەگەرنا زیادبوونی دەنگی 
پارتی پەیوەندی بە ئەدای سیاســی ئەوانەوە 
نییە، چونكە ئەوان لە 17ی شوبات دەستیان 
چــووە خوێنی خەڵــك و تاوانیــان ئەنجامدا، 
پارتی لە سلێمانی خەریكی دابەشكردنی پارەو 
ئیمتیــازات و بڕینــەوەی مووچەیە، بۆیە ئێمە 

ناتوانین مونافەسەی پارتی بكەین بە پارە.
2013ی  هەڵبژاردنــی  ئەنجامــی  رووداو: 
پەرلەمانــی كوردســتان بۆ ئێــوە موفاجەئە 
نەبــوو لە كاتێكــدا ئێوە چاوەڕێی پاداشــتی 
17ی شوباتتان لە خەڵكی سلێمانی دەكرد؟

د.موســەنا ئەمیــن: ئــەم حاڵەتــە دەبێ 
لێكۆڵینەوەی لەسەر بكەین، بەڵام بەشێكیش 
پەیوەندی بە چەقبەســتوویی سیاســی و بێ 
متمانەیــی هاووڵاتیانــەوە هەیە بە پرۆســەی 
هەڵبــژاردن و دەنگدان، خەڵكێكی زۆر ناچنە 

سەر سندوقی دەنگدان.
رووداو: تــۆ لە هەڤپەیڤینێك گوتبووت: لە 
نێوان ئێمە و پارتی خوێن هەیە، ئەم خوێنە 
هەر مــاوە، تاكەی بەردەوام دەبێت؟ پێتوایە 
بــەم لۆژیكــە بتوانــن لەگــەڵ پارتــی ئیدارە 
بكەن، بە تایبەتی كە نیوەی دەنگەكانتان لە 

سنووری پارتییە؟
د.موســەنا ئەمیــن: ببوورە ئەو قســەیەی 
مــن بەو شــێوەیە نەبــوو، چاوپێكەوتنەكەی 

مــن و مانشــێتی گۆڤارەكــە جیــاواز بــوو، 
مــن گوتوومــە ئێمە لەگــەڵ پارتــی قۆناغی 
جیاوازمان بڕیوە، ســەردەمێك پارتی ئازاری 
داویــن و تەنگــی پێهەڵچنیویــن تــا ئاســتی 
خوێنڕشــتن، بەڵام من باسم لەوە كردووە كە 
ئێمە سیاســەت لەگەڵ پارتی و هیچ هێزێكی 
دیكــە بە كۆنە قین ناكەیــن، ئەوە تۆمەتێك 
نییە كە پارتی بارەگای ئێمەی ســووتاندووە 
و خەڵكــی ئێمەی كوشــتووە خۆ قســەیەكی 
شــاراوە نییە و خۆشــیان باســیان كردووە، 
بەڵام ئێمە ئامادەین لەگەڵ پارتی دەســت بە 
قۆناغێكــی دیكە بكەیــن، ئامادەین لە پێناو 
ئەم نیشــتیمانە چاوپۆشــی لە حەقی خۆمان 
بكەین، بەڵام دەشبێ لە كاتی ئاشتی شەڕمان 
لەبیر بێت لە كاتی شــەڕیش ئاشتیمان لەبیر 

بێت.
رووداو: بــاس لەوە دەكرێت ئاراســتەیەك 
لەناو یەكگرتوو هەیە دەیەوێ لەسەر بنەمای 

دژایەتیكردنی پارتی دەنگ كۆبكاتەوە؟
د.موســەنا ئەمیــن: ئێمــە دەنگ لەســەر 
حســابی هیــچ كــەس كۆناكەینــەوە، دەنگ 
لەســەر بنەمای دژایەتی پارتی كۆناكەینەوە، 
ئێمــە دژی پارتــی، گــۆڕان، یەكێتــی و هیچ 
حیزبێكــی دیكە نین، یەكگرتــوو بۆ دژایەتی 
دروســت نەبووە، بەڵكو بۆ بنیادنان دروست 

بووە. ئێمە حیزبی كارین، نەك كاردانەوە.
ژمــارەی  دەكــەن  پێشــبینی  رووداو: 
كورسیەكانتان لە پەرلەمانی عێراق گۆڕانكاری 

بەسەردا بێت؟
د.موســەنا ئەمین: پێشــبینی دەكەم لەم 
هەڵبژاردنە 6 كورســی بەدەســتبێنین، ئێمە 
جگــە لــەوەی تەزویرمــان بەرامبــەر كــراوە 
چەندیــن دەنگمــان لە ناوچــە جێناكۆكەكان 
فەوتا. خودی یاســای هەڵبژاردنەكانی 2010 
زوڵمی زۆری لێكردین، ئەگەرنا ئەوكات دەبوو 
8 كورســی بهێنیــن، هەندێك كــەس تانە لە 
یەكگرتــوو دەدەن و دەڵێــن دەنگــی كەمــی 
كــردووە، نابێ ئەوەت لە بیــر بچێت ئێمە لە 
پەرلەمانی كوردستان 6 كورسیمان هەبوو لە 

هەڵبژاردنی 2013 كردمان بە 10 كورسی.

پارتی و یەكێتی داوایان لێكردین 
بەبێ گۆڕان و كۆمەڵ بەشداری حكومەت بكەین

پارتی لە سلێمانی بە جوملە خەڵك دەكڕێت
د.موسەنا ئەمین، سەرۆكی لیستی یەكگرتوو لە ســلێمانی بۆ پەرلەمانی عێراق، لە هەڤپەیڤینێكدا لەگەڵ )رووداو( 

ئاماژە بە هۆكاری دەستپێشخەرییە یەك لە دوای یەكەكانی یەكگرتوو دەكات بۆ پێكهێنانی حكومەت. هەر لە ئێستاشەوە 

پێشــبینی زیادكردنی دەنگەكانیان دەكات لە هەڵبژاردنی 30ی نیسانی داهاتوودا و دەڵێت "پێشبینی دەكەین ژمارەی 

كورسییەكانمان لە 4 كورسییەوە بكەین بە 6 كورسی لە پەرلەمانی عێراق".

هەڤپەیڤین: مەحمود یاسین كوردی

د.موسەنا ئەمین، سەرۆكی لیستی یەكگرتوو لە سلێمانی بۆ هەڵبژاردنی پەرلەمانی عێراق:

بە كەمتر لە سێ وەزارەت پێویست ناكات 
بەشداری حكومەت بكەین

داوامان لە گۆڕان نەكردووە دەستبەرداری 
وەزارەتی ناوخۆ بێت

ئێمە لە 2005 ئۆپۆزیسیۆنبوونمان داهێنا و 
خوێنمان لە پێناوی رشت

لیستەكەی یەكگرتوو خەڵكی زۆری وەك 
د.هەڤاڵ ئەبوبەكری تێدایە

دەنگی یەكگرتوو 
بۆ كەس نەچووە و 

لای خۆمانە

نابینە پاشكۆی 
پارتی و گۆڕان

تەندروستی

سەروەر سالار
رووداو - سلێمانی

"بــا لە وێنەكەدا دەرنەچم، دوایی كەس ژنم 
ناداتێ". ئەمە قســەی كارمەندێكی پرســگەی 
ســەنتەری چارەســەری ســیلە. قســەی ئــەو 
كارمەندە بــۆ رۆژنامەڤانێك كە ویســتوویەتی 
راپۆرتێــك لەبــارەی رۆژی جیهانیی ســیلەوە 
ئامادە بكات، بەشــێكە لە هەڵە تێگەیشــتنی 

خەڵكی بۆ نەخۆشیی سیل.
كوردەواریــدا  لــە  كــە  نەخۆشــییە  ئــەو 
دەردەباریكەشــی پێدەگوترێ، لە دێرزەمانەوە 
هاوڕێی مرۆڤە و توێژینەوە لەسەر فیرعەونەكانی 
میســر دەریخســتووە كــە هەندێكیــان بــەو 

نەخۆشییە مردوون. 
هەتــا 24ی ئــاداری 1882 كە رۆبەرت كوخ 
هۆكاری نەخۆشــییەكەی دۆزییــەوە، نەدەزانرا 
ئەم نەخۆشــییە بەهۆی میكرۆبێكی تایبەتەوە 
تووشی مرۆڤ دەبێت و دەكرێت بە لەناوبردنی 
ئەو میكرۆبە نەخۆشــییەكە چارەسەر بكرێت. 
ئێستا لە سەرانسەری جیهاندا 24 ی ئادار وەك 
رۆژی جیهانیی سیل دیاریكراوە. بەڵام ئەو رۆژە 

لە كوردستان بەبێدەنگی تێپەڕی.
كــە  پێــی ســەیرە  پســپۆڕ  پزیشــكێكی 
تــا ئێســتاش هەندێــك لــە هاووڵاتیــان وەك 
نەخۆشــییەكی كوشــندە بۆ ئەم نەخۆشــییە 
دەڕوانن و تەنانەت هەندێك كەســیش شــەرم 

دەكەن بڵێن ئەو نەخۆشییەمان هەیە.
د.كاوە فەرەج سەعدون، پزیشكی پسپۆڕی 
سنگ و هەناسەدان، بە )تۆڕی میدیایی رووداو(
ی گوت "بە پێچەوانەی بینینی ئەو كەسانەوە، 
بــە بەكارهێنانــی دەرمانــی دژە ســیل بەپێی 
رێنماییە زانســتییەكان، نەخۆشەكە بەتەواوی 

چاك دەبێتەوە".

لەدوای 4 هەفتە لە بەكارهێنانی دەرمانەكان، 
جەســتەی  لــە  نەخۆشــییەكە  هەرچەنــدە 
كەســی تووشــبوودا دەمێنێت، بەڵام ئەگەری 
گواســتنەوەی بــۆ كەســانی دیكە بەتــەواوی 
كەمدەبێتــەوە. لــە حاڵەتــی بەكارنەهێنانــی 

چارەسەریشدا نەخۆشییەكە كوشندەیە.

"فریای 3 ملیۆن كەس بكەون"

دروشــمی 24ی ئاداری ئەمساڵی رێكخراوی 
تەندروســتی جیهانی بریتی بــوو لە "فریای 3 
ملیۆن كەس بكەون". مەبەســت لەو دروشــمە 
ئەوەیــە ســاڵانە لــە نزیكەی 9 ملیــۆن كەس 
كــە تووشــی ســیل دەبــن، 3 ملیۆنیــان ون 
دەبــن و دەستنیشــان ناكرێــن. بۆیــە گرنگە 
لەكاتــی هەســتكردن بــە نیشــانەكانی ئــەم 
نەخۆشییەدا سەردانی پزیشكی پسپۆڕ بكرێت 
بــۆ دڵنیابوونەوە لــە بوون یــان نەبوونی ئەم 

نەخۆشییە. 
بەگوێرەی راپۆرتی رێكخراوی تەندروســتیی 
جیهانــی، لە ســاڵی 2012دا 8 ملیۆن و 600 
هەزار كەس تووشــی ســیل بوون كە ملیۆنێك 
و 300 هــەزار كەســیان گیانیان لەدەســتداوە 
و 95%ی حاڵەتەكانــی مردنیــش لــە وڵاتــە 

دواكەوتووەكاندا بووە.
وەك د.خاڵــس قــادر گوتەبێــژی وەزارەتی 
تەندروســتی حكومەتی هەرێمی كوردستان بە 
)تۆڕی میدیایــی رووداو( ی گوت، لە هەرێمی 
كوردســتانیش "لــە ســاڵی 2012 دا ژمــارەی 
تووشــبووانی ســیل 1200 كــەس بــووە و لە 

2013 دا ژمارەكە دابەزیوە بۆ 945 حاڵەت".
80-90%ی حاڵەتەكانی سیل لە سییەكاندا 
روودەدەن و ئــەوەی دیكەش لــە ئەندامەكانی 
دیكەی جەستەدا دەبن وەك: ئێسك، گورچیلە، 

كۆئەندامــی هەرس و چەندین شــوێنی دیكەی 
جەستەی مرۆڤ.

هەناســەوە  لەڕێگــەی  ســییەكان  ســیلی 
دەگوازرێتــەوە، كاتێك لەگەڵ كۆكین و پژمین 
و قســەكردندا میكرۆبی ســیل دەچێتە هەوا و 
لەگەڵ هەناسە وەرگرتنی كەسێكی تەندروستدا، 

میكرۆبەكە دەچێتە جەستەی.
ســاڵی پار رێكخراوی تەندروســتی جیهانی 
جۆرێكــی  بڵاوبوونــەوەی  لــە  دا  هۆشــداری 
كوشندەی سیل كە بەرگری لە بەرامبەر چەندین 
دەرمانی دژە ســیل پەیدا كردووە و بە خێرایی 
لەســەر ئاســتی جیهان لــە بڵاوبوونەوەدایە و 
ســاڵانە پێویســتی بە خەرجكردنی 1،3 ملیار 

دۆلارە بۆ رووبەڕووبوونەوەی.
د.كاوە دەڵێت، ئێستا لە كوردستانیش هەست 
بە پەیدابوونی ئەم جۆرە مەترســیدارەی سیل 
دەكرێت. "گرنگترین رێگا بۆ رووبەڕووبوونەوەی 
ئەو جۆرە نوێیە، ئەوەیە تووشبووەكانی ئێستا 
هەمــوو ئەو دەرمانەی پزیشــك بۆیــان دیاری 
دەكات بەشــێوەیەكی زانســتی و ستاندارد بۆ 

ماوەی 6 مانگ بەكاربهێنن".
وەك پزیشــكە پســپۆڕەكە گوتــی، ئــەو 
كەســانەی تووشــی ئەو جۆرە نوێیەی ســیل 
دەبــن، ژمارەی دەرمانەكانیــان زیاتر دەبێت و 
پرۆسەی چارەســەرەكەش درێژ دەكرێتەوە بۆ 

زیاتر لە 2 ساڵ.
چارەســەری نەخۆشیی ســیل پرۆسەیەكە 
رێنمایــی تایبەتــی دەوێــت، چونكــە ژمارەی 
دەرمانــەكان و ژەمەكانیــان زۆرە و مــاوەی 6 
مانگیــش بــەردەوام دەبێــت. هەروەها دەبێت 
ئەندامانی خێزان و ئەو كەسانەش كە لە شوێنی 
كاردا لــە كەســەكەوە نزیكن پشــكنینیان بۆ 
بكرێت، نەوەك لە هەناسەدانی تووشبووەكەوە 

نەخۆشییەكەیان وەرگرتبێت.

دكتۆر ئیكرام حوسێن

نەمانی پارە 
لە قازانجی 

تەندروستی بوو

شەڕێك كە بەشــی خەڵكی خێری 
تێدابوو. بەهۆی كەمبوونەوەی پارەوە 
نیمچــە  نەشــتەرگەریی  سیســتمی 
تایبەت راگیرا، ئەوە باشــترین قازانج 
بــوو خەڵكی كوردســتان لــە نەمانی 

پارە بیكەن.
دەبووایــە وەزارەتــی تەندروســتی 
لێكۆڵینــەوە و بەدواداچوون بكات بۆ 
ئەنجامەكانی سیستمی نەشتەرگەریی 
نیمچــە تایبــەت، لە پێنــاوی ئەوەی 
هەندێــك كەس نەتوانن سیســتمەكە 
بــە شــێوەیەك لێبكەن كــە خراپەی 
زیاتــر بێــت لە باشــە. كاتێك دەڵێن 
نزیكەی 100 هەزار نەشتەرگەری بەو 
سیســتمە ئەنجامدراوە، بۆ هەرێمێك 
كە ژمارەی دانیشتووانی هێندە نییە، 

ژمارەیەكی زەبەلاحە. 
مــرۆڤ كە فریشــتە نییــە، ئەگەر 
لێپرســینەوەو تــرس و بەدواداچوونی 
دەتوانێــت  كــێ  نەبــوو،  بــەدواوە 

گەرەنتی كارەكانی بكات؟
ئــەوەی بانگەشــەی بــۆ دەكرێت، 
و  گشــتی  كەرتــی  جیاكردنــەوەی 
تایبەتە لە یەكتر، بەڵام نیمچە تایبەت 
ســەری لە سیستم و گشتی و تایبەت 
شــێواندبوو، لــە نــاو نەخۆشــخانەی 
كەرەســتەی  بینــاو  بــە  حكومیــدا، 
حكومــەت، مووچەخــۆری حكومەت، 
نەشــتەرگەری بە پــارە ئەنجامدەدا، 
دڵنیــام كەم پزیشــك هەیــە نەزانێت 
چــۆن نەشــتەرگەرییەكانی بەیانیــان 
دەخرایــە كاتــی نیمچــە تایبەتــەوە، 
جگــە لــەوەش چــۆن ئــەو هەمــوو 

نەشتەرگەرییە ناپێویستە دەكران.
پزیشــك هەن لە رۆح شــیرینترن، 
نــەك هــەر نەخــۆش ناخەنــە كاتی 
سیســتمی نیمچە تایبەت، بەڵكو گەر 
مووچەشیان نەبێت كاری خۆیان هەر 
دەكەن، بەڵام ئایا هەموو پزیشكەكان 

بەو شێوەیەن؟
كــە لە نیمچە تایبــەت 100 هەزار 
نەشتەرگەری ئەنجامدرابێ، ئەی دەبێ 
لە گشتی چەند نەشتەرگەری كرابێت؟ 
بەپێــی كاژێرەكانــی كاركــردن بێت، 
دەبێــت ژمــارەی نەشــتەرگەرییەكان 
زیاتــر بــن لە نیمچــە تایبــەت، ئەی 
نــاو  نەشــتەرگەرییەكانی  ژمــارەی 
نەخۆشــخانە ئەهلییــەكان؟ خۆ هەر 
چۆنێــك بێت، بە هەموویــان دەگاتە 
250 هــەزار نەشــتەرگەری، كــێ لە 
بیركاریــی زیرەكــە بــا ئــەو ژمارەیە 
بەپێی ژمارەی دانیشــتووانی هەرێمی 
كوردستان لێكبداتەوە تاوەكو بزانێت 
چ كارەســاتێكی گــەورە لــە هەرێمی 

كوردستان روودەدات!
دەپاڕێمەوە راســت نەبــێ ئەوەی 
بیســتوومە، بەڵام خۆ قسەش لەخۆڕا 
ناكرێت، دەڵێن ئەنجامی تاقیگەیەكی 
نەخۆشــیزانی كە دوای نەشتەرگەری 
ریخۆڵــە  پەلــە  بــۆ  ئەنجامدەدرێــت 
دەریخســتبوو  كوێــرە(،  )ریخۆڵــە 
زۆربــەی ئــەو پەلــە ریخۆڵانــەی بــە 
نەشــتەرگەری دەرهێنرابوون نەخۆش 
نەبــوون، ئــەوە جگــە لــەو هەمــوو 
منداڵ  دەرهێنانــی  نەشــتەرگەرییەی 
لە ســكی دایك، هەروەها ئەنجامدانی 
بــە تەنەكەی نەشــتەرگەریی لابردنی 
ئاڵــووەكان و تورەكەی زراو، ئەوە لە 
كاتێكدا ئەگەر كەسێك نەشتەرگەری 
بــۆ بكرێت، لــە رووی جەســتەییەوە 

مرۆڤێكی تەواو نامێنێت.
هێشتاش نەخۆشخانە حكومییەكان 
لــە بەیانیاندا ئەگــەر نیمچە تایبەتی 
لێدەركەیــت، ســەلامەتترین شــوێنی 
لــە  نەخــۆش  بــۆ  چارەســەركردنن 
چــاو نیمچــە تایبەت و نەخۆشــخانە 
پێــوەرە  زۆرتریــن  ئەهلییــەكان، 
جێبەجێدەكرێت  تێدا  زانستییەكانیان 
ئەنجامدانــی  لــە  بڕیــاردان  بــۆ 

نەشتەرگەری.
لەمــاولا بڵاودەبێتــەوە كە بەهۆی 
نەشــتەرگەری  بودجــەوە،  نەبوونــی 
وەك  راگیــراوە،  تایبــەت  نیمچــە 
ئــەوەی زیان بێت لــە خەڵكی، بەڵام 
ئەگــەر ژمــارەی نەشــتەرگەرییەكان 
بەهۆی سیســتمی نیمچــە تایبەتەوە 
ئــەوا  بەرزبووبنــەوە،  رێژەیــە  بــەو 
نەمانــی پــارە خەڵكی لــە هەڵمەتی 
نەشــتەرگەری دەپارێزێت، هیواخوازم 
بۆ بەكارهێنانی دەرمانی ناپێویستیش 

بە هەمان شێوە بێت.

رۆژی دەردە باریكە لە 
كوردستان بە بێدەنگی تێپەڕی

لە وەرزی بەهاردا چۆن پارێزگاری لە پێستت دەكەیت؟
سەروەر سالار و چۆمان مەحموود

رووداو - سلێمانی

بــەردەم  لــە  ســاڵ،  رەســوڵ، 26  ئــارام 
كلینیكێكی پســپۆڕی پێستدا چاوەڕوانی وادەی 
بینینی پزیشــكی دەكرد. ئەو دەیگوت "گۆڕانی 
لەســەر  زۆریــان  كاریگەرییەكــی  وەرزەكان 
تەندروستی و جوانی پێست هەیە، بۆیە هاتووم 
پزیشــك رێنمایی تەندروستی پێستم پێبدات لە 

وەرزی بەهاردا".
زســتان و مانەوەیەكی زۆر لە ماڵەوە توانای 
راهاتنی پێست بۆ تیشكی هەتاو كەمدەكاتەوە، 
بۆیــە زۆر كەس لــە ســەرەتای وەرزی بەهاردا 
تووشــی ســووتانەوەی پێســت و هەستەوەری 

دەبن.
د.محەممــەد یوســف، پزیشــكی پســپۆڕی 
نەخۆشــییەكانی پێســت، بە )تــۆڕی میدیایی 
رووداو( ی گوت "ئەو كەســانەی هەســتەوەریی 
درێژخایەنیان هەیە، لە سەرەتای وەرزەكاندا لە 
هەموو كات زیاتر هەراسان دەبن بەدەست خوران 

و سووتانەوەی پێستەوە. لەنێو وەرزەكانیشدا، 
بەهــار لە هەموویان زیاتر هەســتەوەری بەدوای 

خۆیدا دێنێت".
پزیشــكە پســپۆڕەكە هۆشــداری دا لەوەی 
"یەكەم چوونە دەرەوە لە بەهاردا، ئەگەر پێستت 
بۆ ئامــادە نەكردبێت، زۆر خراپە. چونكە دوای 
ماوەیەكی زۆر مانەوە لەبەر سێبەر، بۆ ماوەیەكی 
زۆر لەبــەر هەتاو دەمێنیتەوە، ئەمەش پێســت 
دەســووتێنێ و تووشــی خوران و سووتانەوەی 

دەكات".
د.محەممــەد دەڵێــت، پێویســتە ئــاگاداری 
تەندروستی پێستی منداڵەكانتان بن لە بەهاردا 
"ئــەو منداڵانەی تەمەنیان 2 ســاڵ كەمترە، لە 
بەهاردا كەمتر بیانشۆن، زیاتر پێستیان چەور و 
شێدار بكەن بە بەكارهێنانی ڤازلین، بە سابوونی 

كرێمدار بیانشۆن".
زســتان جگە لــەوەی تیشــكی خــۆر وەك 
پێویســت بەهێز نییــە، لە هەمانكاتــدا بەهۆی 
مانەوەیەكی زۆر لە ژوورەوە پێســت رووبەڕووی 
هەوایەك دەبێتەوە كە وشكە و شێداریی پێست 

كەمدەكاتــەوە و زیــان بــە خانەكانــی پێســت 
دەگەیەنێــت، هەروەها هەوایەكــی پاكژ و كراوە 
نییە، بۆیە پێســت لە زســتاندا بڕی پێویستی 

ئۆكسجین و خۆراكی پێناگات.
هەرێمــی  ژینگــەی  پســپۆڕەكە  پزیشــكە 
كوردســتان و سروشــتە جوگرافییەكــەی بــە 
هۆكارێكــی دیكــەی رێگاخۆشــكەر دەزانێت بۆ 
ســووتانەوەی پێســت لە بەهاردا "جگە لەوەی 
لــە وڵاتــی خۆمــان جیاوازییەكــی زۆر هەیە لە 
پلەی گەرمی بەهار و زســتاندا، خەڵكی ئێمەش 
زیاتر ئارەزووی گەشــتكردن بۆ ناوچە بەرزەكان 
و چیــاكان دەكــەن، ئەمــەش وادەكات زیاتر لە 

هەتاوەكە و كاریگەرییەكەی نزیك ببنەوە".
وەك د.محەممەد روونیكردەوە، باشترین رێگا 
بــۆ رووبەڕووبوونــەوەی كاریگەرییە خراپەكانی 
تیشــكی خۆر لە بەهــاردا، بەكارهێنانی كرێمی 
دژەخــۆرە "ئەوەش بەپێی پێســتی كەســەكە 
دەگۆڕێت، بەجۆرێك دەبێت ئەوانەی پێســتیان 
وشــكە دژەخــۆری چــەور بەكاربهێنــن و بــە 

پێچەوانەشەوە".

لەبارەی كرێمی دژەخۆرەوە

مەبەســت لــە بەكارهێنانی كرێمــی دژەخۆر 
رێگاگرتنە لەوەی تیشــكی ســەروو وەنەوشەیی 
بەر پێســت بكەوێت، چونكە ئەم تیشكە رەنگی 
پێســت تێكــدەدات، چرچــی دەكات و ئەگەری 
تووشبوونی بە شێرپەنجەی پێست زیاد دەكات. 
راددەی رێگاگرتنــی هــەر كرێمێكی دژە خۆر بە 
)SPF: Sun Protection Factor( پێوانــی 
ی مــاددەی دژەخۆری كرێمەكە دیاری دەكرێت. 
بەمجــۆرە SPFی 15 مانای وایە كرێمەكە %94 
ی تیشــكی سەروو وەنەوشــەیی بلۆك دەكات و 
ناهێڵێت بەر پێست بكەوێت. SPFی 30 واتە بە 
رادەی 97% رێگــری لێــدەكات. SPFی 45 واتە 
98% رێگەی لێدەگرێ‌. هەرچەندە ئێســتا كرێم 
هاتووە كە بانگەشــەی ئــەوە دەكات SPFەكەی 
100 و زیاتــر بێت، بەڵام پســپۆڕان دەڵێن هەر 
SPFێكی ســەروو 45 رادەیەكی ئەوتۆی بەرگری 
زیــاد ناكات و هیچ دژەخۆرێك نییە 100% رێگا 
لەو تیشــكە زیانبەخشە بگرێت. تیشكی سەروو 

 B جــۆری .B و A :وەنەوشــەیی دوو جــۆرە
دەبێتە هــۆی ســووتانەوەی رووكاری دەرەوەی 
پێست. جۆری A كار لە بەرگە قووڵەكانی پێست 
دەكات و چرچیی پێست دروست دەكات. مادەی 
دژەخۆرەكــە تەنیــا رێگا لە جــۆری B دەگرێت 
و كارێكی ئەوتۆی بەســەر جــۆری A یەوە نییە 
مەگەر جۆرە ماددەیەكی دیكەی وەك ئۆكسیدی 
زینــك یــان پیرۆكســیدی تیتانیــۆم یــان هەر 
بەرگێكــی بەرگریكاری كیمیایی بۆ زیاد كرابێت، 
بۆیە كاتێك دژەخۆر دەكڕیت، دەبێ‌ هەر خەیاڵت 
SPF ەكــەی نەبێت و دەكرێ‌SPF لای بەرزێتــی

ی 45 ئاســوودەت بكات، بەڵكو بیرێكیش لەوە 
بكــەرەوە ئایا لەو ماددانەشــی تێدایە كە رێگری 
تیشكی سەروو وەنەوشەیی لە جۆری A دەكەن. 
جگە لەمە، باشتر وایە لەو كرێمانە هەڵبژێری كە 
لە ئاودا ناتوێنەوە و ئاو نایانشــواتەوە. هەروەها 
دەبــێ‌ نیو ســەعات بەر لــە چوونــە دەرەوە لە 
پێســتی بدەیت و هەموو دوو سەعاتێك دووبارە 
لێی بدەیتەوە. دوای مەلەكردن و ئارەقكردنەوەش 

دەبێت دووبارە لە پێستی بدەیتەوە.

د.زاهیر سۆران*
قەڵــەوی یەكێكە لــە گەورەترین گیروگرفتە 
تەندروســتییەكانی ئەمڕۆی نوژداری. كەم یان 
زۆر، گەورە تا گچكە و بگرە مرۆی بە تەمەنیش 

تووشی دەبێت .
 هەرچەندە زێدەتر مێینە هەوڵی داوە بەژن و 
باڵا قەڵەمی بێت و بەشداری پێشبڕكێی جوانی 
كــردووە و هەوڵی داوە زێدەتــر قەڵەو نەبێت، 

بەڵام زۆرجاران سەرنەكەوتووە. 
بەپێی توێژینــەوەكان، ئەمڕۆ ژمــارەی ئەو 
ژنانەی كێشیان زۆرە لە زیادبووندایە، بەتایبەتی 
كاتێك تەمەنیان لە نێوان 45 - 50 ساڵیدایە. تا 
ئەمڕۆ چەند لایەنێكی بەرزبوونەوەی كێش یان 
قەڵەوی نەدۆزراوەتەوە، بەڵام توێژینەكانی ئەم 

بوارە گرنگەی تەندروستی بەردەوامن .
ئەوەی راستی بێت هۆی سەرەكی دەركەوتنی 

ژمارەیەكی ‌زۆری منداڵ و لاو كە كێشیان 
زۆرە یان قەڵەون، دەگەڕێتەوە بۆ:

و  وەرزش  بــە  گوێنــەدان   -  1
یاریكردن.

2 - دانیشتن و كەم جووڵان، رۆژانە 
یاریكردن بە كۆمپیوتەر دەبێتە هۆی 
تێكچوونی خواردنی ژەمەكانی خۆراك.
3 - خواردنــی شــیرینی بە رێژەیەكی 
زۆر، خواردنــی پیتزا و هەمبەرگر كە رێژەیەكی 
بەرز چەورییان تێدایە، خواردنەوەی رێژەیەكی 
لە رادەبەدەر كۆكاكۆلا، فانتا، پێپسی و .. تاد 

كە رێژەیەكی بەرز شەكریان تێدایە.
زۆرجــاران نێــر ورگ یان غەبغەبە دروســت 
دەكات و ورگ و چەورییەكــەی دەبێتــە هــۆی 
)شــەكرەی جۆری 2، بەرزە پەســتانی خوێن، 
بەرزبوونــەوەی چەوریــی نێــو خوێــن(. بــە 
پێچەوانەوە مێیینە زێدەتر لە ئاســتی سمت و 
سێبەندەدا زیاد دەكات لەبەر ئەوە زێدەتر تووشی 
گیروگرفتی میكانیكی، دەروونی ، منداڵنەبوون، 
ناڕێكوپێكی بێنوێژی و ئاڵۆزكارییەكانی سكپڕی 

و منداڵبوون دەبێت.
مەترسییەكانی قەڵەوی: 

1 - بەگشــتی بــاری ژیانی مــرۆڤ خراپ 
دەكات، وەك گیروگرفتی دەردانی پیســایی و 

تووشبوون بە مایەسیری.
2 - رێگری لە وەرزشكردن دەكات.

3 - كەمبوونــەوە یان نەمانی وزە و هێزی 
لەش. 

جــۆری  هەندێــك  بــە  تووشــبوون   -  4
شێرپەنجە.

5 - 80%ی قەڵەوەكان تووشــی نەخۆشیی 
شەكرە دەبن .

6 - 80%ی قەڵەوەكان تووشی بەرزەپەستانی 
خوێن دەبن .

7 - ئــازاری ئاســتی دڵ، ئــازاری بڕبڕەی 
پشت، ژانەسەر. تەنگەنەفەسی و قورسبوونی 

كاری میكانیكی دڵ .
8 - بەرزبوونەوەی كۆلیسترۆڵی نێو خوێن. 

9 - ئاوسانی پێیەكان.
10 -خوێنبەرەســۆ ، تولانییە زراوە ســۆ، 
گورچیلەسۆ، رێگاخۆشكردن بۆ تووشبون بە 

سییە سۆ.
11 - تێكچوونی زەوقی زایەندی .
21 - تێكچوونی سووڕی مانگانە.

13_ سووربوونەوەی نێوپۆشی گەدە. 
15 - لــە كاتی نەشــتەرگەریدا پێویســتە 
ژەمێــك یــان بڕێكــی زۆر لە ســڕكەرە ماددە 

بەكاربهێنرێت .
16 - گیروگرفتــی كۆئەندامــی ناوەنــدی 

دەمــار )كەمخەوی، برســێتی، تینوێتی و .. 
هتد(.

17 - تێكچوونی هۆرمۆنەكان )پرۆستات ، 
هێلكەدان، گلاندی سەرگورچیلەكان و گلاندی 

تایرۆید(.
18 - ئەستووربوونی دیواری خوێنبەرەكان.

چارەسەری قەڵەوی

1 - خۆراك: پێویســتە مرۆڤ رۆژانە سێ 
ژەم خۆراك بخوات، بە مەرجێك نانخواردنی 
بەیانیانــی لەگەڵــدا بێــت و پاشــتریش لــە 
نێوان دوو ژەمی ســەرەكیدا ژەمێكی سووك 

بخورێت .
2 - وەرزش: پاسكیل لێخوڕین، مەلەكردن 
، پیاســەكردن و راكردن یان یاریی ئاسن زۆر 

بە سوودن .
گــەورە ســاڵان  هەندێــك  دەرمــان:   -  3
لێوەرگرتــووە، وەلــێ نیشــانەی  ســوودیان 

لاوەكی هەیە .
4 - نەشتەرگەری: ئەگەر خۆراك ، وەرزش 
و دەرمان سوودیان نەبوو ئەوسا پەنا دەبرێتە 

بەر نەشتەرگەری .
*پسپۆری نەخۆشییە درمەكان و 
گشتییەكان

ساڵی رابردوو 945 حاڵەتی نەخۆشی سیل دەستنیشان كراوە

1 - ئەلبیــر كامــۆ: چالاكوان و نووســەر و 
فەیلەسووفی فەرەنســی، بەهۆی تووشبوونی 
بە ســیل بەزۆر لــە زانكۆ دەركــرا و دواتر لە 
رووداوێكــی تەمومژاویــی ئۆتۆمبێلــدا گیانی 

لەدەستدا.
2 - مەكســیم گۆركی: نووســەر و ئەدیبی 
بەناوبانگــی رووســی كــە بــە دامەزرێنــەری 
رێبازی ریالیزمی سۆسیالیســتی دادەنرێت لە 

ئەدەبیاتدا.
3 - جــۆرج ئۆروێل: رۆماننووس و ئەدیبی 
بەناوبانگی ئینگلیزی، نەخۆشی سیلی هەبووە 
و هەر بەو هۆیەشــەوە لە ســاڵی 1950 و لە 

تەمەنی 46 ساڵیدا كۆچی دوایی كرد.
4 - فرانز كافكا: رۆماننووســی بەنێوبانگی 
ئەڵمانــی كــە بــە یەكێــك لــە كاریگەرترین 

ئەدیبانی سەدەی بیستەم دادەنرێت.

1 - كۆكەیــەك كــە لــە دوو هەفتــە زیاتــر 
بخایەنێت

2 - هەبوونی بەڵغەم كە هەندێكجار خوێنی 
پێوەیە

3 - هەناسە تەنگی

4 - ئازاری سنگ
5 - نیشــانە گشــتییەكان: لەرزوتا، نەمانی 
ئــارەزووی خواردن.  دابەزینــی كێش )ئەگەر 
دابــەزی  مانگێكــدا  لەمــاوەی  كێشــی  5%ی 

بێئەوەی مەبەستی بێت(.

نیشانەكانی سیل:

ئەو كەسایەتیانەی تووشی سیل هاتوون:

قەڵەوی.. نەخۆشییە مەترسیدارەكە

تایبەت

ئازاد مستەفا.. خەونێك لە غەریبی سەردەنێتەوە
كاوە ئەمین

بزاڤــی نەتەوەیی لە مێــژووی نوێی كورددا 
لە ســەردەمی كۆمەڵەی خۆییبوون و شۆڕشی 
ئاراراتەوە دەخرێتە چوارچێوەی حیزبییەوە و 
پاشــان كۆمەڵەی ژیانەوەی كورد )ژێ.كاف( 
لە رۆژهەڵاتی كوردســتان، كۆمەڵەی ئازادی و 
ژیانــەوە و یەكێتــی كورد )كاژیــك( و پارتی 
سۆسیالیســتی كورد - پاســۆك لە باشووری 
كوردســتاندا درێژە بــەو بیروبــاوەڕە دەدەن. 
ئەمــان رزگاربوونی كورد تەنیا لە دەوڵەتێكی 
سەربەخۆدا دەبیننەوە و هەموو چارەسەرییەكی 

دیكە بە "زڕەچارەسەر" دەزانن. 
 ئازاد مستەفا، سكرتێری پاسۆك، تاقانەی 
شەش خوشك و دایك و باوكی، خەونی بەوەوە 
دەبینی كە نەخشــەی رۆژهەڵاتی نێوەڕاســت 
هەڵبوەشــێنێتەوە و ســەرلەنوێ بە نەخشەی 

دەوڵەتی كوردستانەوە دروستیبكاتەوە. 
ساڵی 1948 لە خێزانێكی هەژار لە گوندی 
بــارزان دێتە دنیاوە كە ئــەوكات باوكی لەوێ 

پۆلیس بووە.
 بنەماڵــەی ئازاد مســتەفا خەڵكی گوندی 
شــیلەخانن لە بناری پیرەمەگــروون لە نزیك 
ســلێمانی، بەڵام بەهۆی پیشەكەی باوكییەوە 
ئاشــنایەتی لەگەڵ زۆر دەڤەری كوردســتاندا 

پەیدا دەكات.
 فەقــێ هۆشــیار یەكێــك لــە ئەندامانــی 
ئەوكاتــی كۆمەڵــەی رەنجــدەران و هــاوڕێ و 
كوڕە مامی ئازاد مســتەفا دەربارەی بنەماڵە و 
شوێنی لەدایكبوونی دەڵێت: "ئازاد مستەفا لە 
گوندی بارزان لەو خانووەی كە شێخ ئەحمەدی 
بارزانی دابووی بــە باوكی كاك ئازاد، لەدایك 

بووە".
ژیانــی منداڵــی و گەنجێتــی وەك زۆر لــە 
منداڵانی كورد، بە هەژاری و نەداری لە سلێمانی 
بەڕێكرد. لە ســەردەمی لەتبوونی بزووتنەوەی 
رزگاریخوازیدا لەساڵی 1964، ماوەیەك دەبێتە 
ئەندامــی باڵــی مەكتەبی سیاســی پارتی كە 
ئــەوكات بە جەلالی ناســرابوو، بەڵام پاشــان 
خۆی لە كۆمەڵەی ئازادی و ژیانەوە و یەكێتی 
كــورد )كاژیك(دا دەبینێتەوە و دەچێتە ریزی 
شۆڕشــی ئەیلوولــەوە. بەنــاوی )چاوێك( لە 

رۆژنامەی )برایی( ئەوكاتدا دەنووسێت.
نــاوی  دەربــارەی  بێكــەس  شــێركۆ   
بیرەوەرییەكانیــدا  لــە  )برایــی(  رۆژنامــەی 
نووســیویەتی:"كاتێك لــە رەفیــق چالاكیــان 
دەپرســی بۆ ناوتان نەناوە برایەتی، لەوەڵامدا 
دەیگوت: ئەوە نییە كورد دەڵێت برامان برایی 

و كیسەمان جیایی". 
كاتێــك ئازاد مســتەفا دەبێتە ســكرتێری 
رۆژنامــەی  سەرنووســەری  وەك  پاســۆك، 
و  پاســۆك  ئۆرگانــی  )ســەربەخۆیی( 
سەرنووســەری )ئــاڵای ســووری كوردایەتی( 
ئۆرگانی هێزی پێشمەرگەی پاسۆك، ملدەداتە 

بەر كاری رۆژنامەگەریی شاخ.
كاتێك شۆڕشــی ئەیلول تووشــی هەرەس 
دێــت، ئازاد مســتەفا و چەنــد هاوبیرێكی بۆ 
بەرپەرچدانــەوەی هــەرەس و دوای ئــەوەی 
كاری كاژیك لە كۆنفرانســی نەغەدەدا سڕكرا، 
لــە 11ی ئەیلولی 1975 لە شــاری كەركووك 
پارتێكــی نەتەوەیــی دادەمەزرێنــن بەنــاوی 
پارتی سۆسیالیســتی كورد كە بە )پاســۆك( 
نێوبانگی دەركرد. پاسۆك كوردستانێكی ئازاد 
و گەلێكــی یەكســانی كردە دروشــمی خۆی، 
پێشــمەرگەكانی پاســۆك چیاكانی ســورێن و 
شێنێ و پیرەمەگروون و قەندیل دەكەنە پشت 

و پەنای خۆیان.
پێــش ئەوەی بچێتە شــاخ بەهــۆی ئەوەی 
كــە چەنــد ئەندامێكی كۆمەڵــەی رەنجدەرانی 
دووانێكیــان  یــەك  و  دەگیرێــن  كوردســتان 
ئیعتراف دەكەن، لەناو شاری سلێمانیدا دەیان 
كەس لــە ئەندامانی كۆمەڵە دەگیرێن، بەهۆی 
ئەوەی ئــازاد مســتەفاش لەو كاتــەدا لەگەڵ 
ســەركردەكانی كۆمەڵــە وەكو شــەهید ئارام 
ئاشــنایەتی دەبێت، لە ســاڵی 1977 لەســەر 
كارەكەی خۆی لە تاقیگەی ناوەندیی سلێمانی 

لەگەڵ هاوڕێیەكی بەناوی هیشام دەگیرێن.
 هیشــام تاهیــر، چیرۆكی گرتنــی خۆی و 
ئازاد مستەفا لەلایەن دەزگاكانی بەعسەوە بەم 
شێوەیە دەگێڕێتەوە: " 1977/5/4 هێزەكانی 
بەعس چواردەوری ئەو شوێنەیان گرت كە من 
و كاك ئازاد كارمان تێدا دەكرد. سەرەتا كاك 
ئازادیــان گرتبوو، هێنابوویــان بۆ بەردەم ئەو 
تاقیگەیــەی كە من كارم تێــدا دەكرد. كاتێك 
بانگیان كردم و سواری ئەو شۆڤەرلێتەیان كردم 
كە كاك ئازادیشــی تێدا بــوو، هەردووكمانیان 
بەیەكــەوە كەلەپچــە كــرد و بردیانیــن بــۆ 
بارەگای ئیستیخبارات. ئەگەرچی ئێمە لە دوو 
رێكخــراوی جیاواز كارمان دەكرد، بەڵام خاڵی 
هاوبەشــمان لەنێواندا هەبــوو، پەیوەندییەكی 
دۆســتانەمان لەگــەڵ كاك ئــازاد هەبــوو. لە 
زیندان هەموو جۆرە ئەشــكەنجەیەكیان داین، 
كاك ئازاد مرۆڤێكی خۆڕاگر بوو، لەگەڵ ئەوەی 
كە شایەتی بەسەرەوە بوو، بەڵام بەعسییەكان 
هیچیان لێ هەڵنەكڕاند. كاك ئازاد كەســێكی 
خوێندەوار و رۆشــنبیر، نووسەرێكی كارامە و 
وەرگێڕێكی باش بوو. كەســێك بوو دەیتوانی 

قەناعــەت بــە بەرامبەرەكەی بــكات، هەربۆیە 
چەند كەســێك كــە لە زینــدان ئــازاد بوون، 

فكریان بەتەواوی گۆڕا".
 هیشــام تاهیر باســی سەرگوزشــتەیەكی 
خۆشــی خــۆی دەكات: "كاتێك لــە هەیئەی 
كەركــووك بووین، رۆژێكیــان گوتم كاك ئازاد 
شــیعرێكم بۆ هاتــووە، نە قەڵــەم هەیە و نە 
كاغەز، چی بكەم؟ كاك ئازاد و دكتۆر ســاجد 
گوتیان كاكە بیخەرە ئــەو تەنەكەی خۆڵەوە، 

چونكە شیعر لێرە بەدەردمان ناخوات".
پاســۆك، پارتێكــی بە جەمــاوەر و قەبارە 
بچــووك بوو، لــەڕووی داراییەوە هــەژار بوو، 
بــەڵام زۆر لەوانــەی مێــژووی سیاســی ئــەو 
ســەردەمەیان نووســیوەتەوە، دەڵێن پاسۆك 
پارتێكــی خاوەن كاریگەریــی فیكری بوو. بۆ 
لێدانــی دەوڵەتێكــی داگیركەری كوردســتان، 
هــاوكاری دەوڵەتێكــی دیكەی نەدەكــرد. بە 
گوتەی ئەندامانی پاســۆك، لەو رۆژگارەدا كە 
ئاڵای كوردســتانیان بەرزدەكــردەوە، زۆربەی 
حیزبە كوردییەكان گاڵتەیان پێدەهات و دەڵێن 
ئەوان خوێنی منداڵی كوردیان دەكردە قوربانی 
و دەیانڕژاندە كاسەی دیموكراتی بۆ عێراقەوە. 
زینــدان  لــە  مســتەفا  ئــازاد  ئەوكاتــەی 
دەبێــت، یەكەمیــن مەفرەزەی پاســۆك لەژێر 
حوســێن  حاجــی  جەلالــی  بەرپرســیارێتی 
دەســتدەكات بە خەباتی چەكداری. هۆشــیار 
فەقــێ حەســەن مامە كە خۆی پێشــمەرگەی 
یەكێتی بووە، گەواهی ئەوە دەدات كە پاسۆك 
دەوری هەبووە لە هەڵگیرســانەوەی شۆڕشــی 

دوای هەرەسدا. 
هەرچەندە ئازاد مســتەفا پێشــمەرگەیەكی 
گیرفان بەتاڵ و هەتاوگەســتە و ســەرمابردوو 
بوو، بەڵام سەركردەیەكی شێردڵ، نووسەرێكی 
بــە ورە، ئاوەزقــووڵ، مرۆڤدۆســت و تاوەكو 
سەرئێســقان كوردستانی و كوردپەروەر بووە. 
هەربۆیــە بەرگــەی ئەشــكەنجەی زیندانەكانی 

بەعس دەگرێت لە كوردستان و ئەبوغرێب. 
لەعلــی عەلــی، خێزانی ئازاد مســتەفا، بە 
سەرپۆشــێكی سپی و جلی كوردییەوە لەسەر 
گۆڕەكەی ئازاد بەســەرهاتی خــۆی گێڕایەوە. 
ئەگەرچــی خەمبارانە قســەی دەكــرد، بەڵام 
بــە زەردەخەنەیەكەوە باســی هاتنەخوازبێنی 
خاڵۆزاكــەی دەكرد كــە باوكی لەعلــی زۆری 
خۆشدەویســت، بۆیــە كــوردەواری گوتەنــی 
بەجلــی بەریــەوە پێشكەشــی دەكات، بــەڵام 
ئــەوەش ناشــارێتەوە كــە ژێــر بەژێــر لەگەڵ 
خاڵۆزاكەیەدا یەكتریان خۆشدەویســت. وەكو 
خۆی دەڵێت، ژیانی هاوسەرییان بەسەریەكەوە 
چەند ســاڵێكی كەمی خایانــدووە، ئاخر ئازاد 

یان لە زیندان بووە یان لە شاخ.
 ئازاد مســتەفا وەكو زۆر لــە ئەندامەكانی 
كاژیك و پاســۆك نهێنی پارێز بووە، هەربۆیە 
هیــچ كاتێك باســی ئــەوەی بــۆ خێزانەكەی 
نەدەكــرد كە خەریكی كاری سیاســییە. بەڵام 
لەعلــی دەڵێت: "دەمزانی ئازاد خەریكی كاری 
سیاسییە، چونكە هەمیشە درەنگ دەهاتەوە و 
تەنانــەت بیرم نایەت ئــەو پیاوەی من جارێك 

لــە ماڵی خۆمان ریشــی خۆیشــی تاشــیبێ. 
ئــەو رۆژەی هەواڵی گرتنیــان پێدام، بەلامەوە 
چاوەڕوانكراو بوو، خوا غیرەتی دامێ و هەموو 
نامــە و بەیاننامەكانیم ســووتاند و دایكیشــم 
كتێبەكانــی بردە ماڵی خۆیــان، چونكە ئازاد 
هیچــی پێنەگیرابوو، ترســی ئەوەمــان هەبوو 
بەعســییەكان بێنە ماڵەوە و دەســت بەســەر 

شتە قەدەغەكراوەكاندا بگرن". 
لەدرێــژەی گێڕانەوەكەیدا باســی ئەوكاتەی 
دەكرد كە ئازاد مســتەفا لــە زینداندا دەبێت: 
"هەستم دەكرد ئازاد دەیەوێت شتێك بدركێنێ، 
ئەوە بوو پێیگوتم: "لەعلی دەزانی چەند ساڵ 
حوكم دراوم؟ گوتم چەند؟ بە بزیەكەوە گوتی 
10 ســاڵ! یەكســەر بــە زەردەخەنەیەكــەوە 
پێمگــوت: "ئۆخەی ئــازاد گیــان، هیچ نییە، 
پێچــی مێزەرێكــە. هەرچەنــدە لــە ناخــەوە 
هەژابووم، بەڵام دەمویست دڵنەوایی بدەمەوە، 

چونكە تازە كار لە كار ترازابوو". 
یەكڕیزیــی كــورد یەكێــك بوو لــە ئامانجە 
هەرە گەورەكانی ئازاد مستەفا، بۆیە هەمیشە 
دەیگــوت "تا ملكەچــی یەكینەخســتووین با 
بــۆ ئــازادی یەكبگرین". كتێبێكیشــی بەناوی 

)بەرەی كوردستانی(یەوە نووسی.
دوای ئازادكردنی، ماوەیەك دەچێتە شــاری 
هەولێر و دەیەوێت خۆی لەبەرچاوان ون بكات، 
ئەگەرچــی هاوبیرەكانــی زۆری لێدەكــەن كە 
بچێتــە دەرەوەی وڵات، بەڵام ئــەو لەو كاتەدا 
بە نامەیەك وەڵامیان دەداتەوە و تێیدا دەڵێت 
"تۆز لە ئاو هەڵناســتێت و پیاوەتی لە نامەرد 

ناوەشێتەوە، بۆیە ئێستا من ئەو نامەردەم".
دوای شــەهیدبوونی فەرهاد خەفاف، ئازاد 
مســتەفا بڕیــار دەدات بچێتــە شــاخ، لەعلی 
عەلــی خێزانی كە برایەكیشــی شــەهید بووە 
دەگێڕێتەوە: "چاوەڕێی ئازادم دەكرد بگەڕێتەوە 
بۆ ســلێمانی، خواردنم بۆ ئامادەكردبوو، بەڵام 
هەر نەگەیشت. ئەوەبوو شەهید بێستونی برام 
خۆی كرد بە ماڵماندا و پێیگوتم با نامەیەكی 
كاك ئازادت بۆ بخوێنمەوە، تێیدا باسی ئەوەی 
كردبــوو كە چووەتە شــاخ و ئیدی دەبێت تۆ 
ئاگات لە منداڵەكان بێت. ئەوەبوو تا یەك دوو 

ساڵ ئازادم نەبینییەوە". 
محەمەد مستەفا كە پاشان بە ئازاد مستەفا 
ناوبانــگ دەردەكات، رۆڵێكــی گرنگــی گێڕاوە 
لــە گەڵاڵەكردنــی بیری نەتەوەییــدا. لەبارەی 
هەڵبژاردنــی نازناوی ئازاد و ئەو رۆژەی چووە 
بۆ شــاخ لە بیرەوەرییەكانیدا دەنووسێت: "كە 
بــەرەو گوندی شــێنێ دەچووین، كاك فەرهاد 
بە فســكە پێیگوتــم: با هەریەكەمــان ناوێك 
لــە خۆمان بنێین و بەو نــاوە بانگمان بكەن، 
گوتــم باشــە! لــەو چركە ســاتەدا لــە خۆوە 
ناوی )ئــازادم( بەبیردا هات! هەرچەندە ناوی 
حیزبیــم عەلــی بــوو، كۆڵێــك دڵم بــەو ناوە 
خۆش بــوو، لەگەڵ تێڕوانینــی فكریمدا ناوی 
دوو عەلــی زۆر دەگونجــا: ئیمامــی عەلی كە 
بەلای منەوە گەورەترین شەخســیەتی مێژووە 
و شــێت و شــەیدای ســیرەت و شەخسیەتیم 

و كــەس ئەوەندەی ئــەو كاریگەری لەســەرم 
دانەنــاوە. دووەمیــان خاڵــە عەلیــم بــوو كە 
هەرچی شەهامەت و شەخسیەتی نموونەیی و 
ستانداردی كوردی هەبوو لەودا دەمبینییەوە. 
كێ دەڵێت لەوكاتەدا هاتنی ناوی ئازاد لە ژێر 
تین و تاوی ئەعجابم نەبووە بە شەهید )ئازادی 
مەلا محەممەد( كە من بە پاڵەوانی موعجیزەی 
هەیئەی كەركووكــی دەزانم و لەكاتی گرتنمدا 

پێكەوە بووین". 
زۆربەی ئەوانەی كە پێشمەرگە بوون لەگەڵ 
ئازاد مســتەفا، گەواهی بۆ سادەیی، دڵسۆزی 
دەدەن.  پیــاوە  ئــەو  نیشــتیمانپەروەریی  و 
خالیدی پاسۆك كە ماوەیەكی زۆر لەگەڵ ئازاد 
مســتەفادا پێشــمەرگە بووە، باسی سەرەتای 
بینینی ئازاد دەكات: "ســاڵی 1983 لە چیای 
سورێن ســەردانی سەركردایەتی پاسۆكم كرد، 
كاك ئــازاد زۆر بەڕێــزەوە بەخێــری هێناین و 
باســی كوردایەتــی و بیــری نەتەوەیــی بــۆ 
دەكردین، كاریگەرییەكی زۆری لەسەر دانام و 
بڕیارمدا ببمە پاســۆك. كاك ئازاد دەیویســت 
قوتابخانەیەكــی بیری نەتەوەیــی دامەزرێنێ، 
ئەو پێیوابوو كە هێزی چەكداری پاسۆك تەنیا 
بــۆ پارێــزگاری ئەوانەیە كە لەناو شــارەكاندا 

جێگایــان پێ لێــژ دەبێــت و ناچاردەبن بێنە 
دەرەوە. كاك ئــازاد كەســایەتیەكی ســادەی 
هەبوو، هیچ كاتێك وەكو سكرتێرێك مامەڵەی 
نەدەكــرد، تەنانەت جارێكیان پێمگوت "حەزم 
لــە كچێكە، بەڵكــو نامەیەكم بۆ بنووســیت، 
چونكــە من خــۆم دەســتی نووســینم نییە. 
ئــەوە بوو نامەیەكی جوانی بۆ نووســیم.. كە 
خوێندمــەوە گوتم كاك ئــازاد، جا ئەم نامەیە 
بــدەم بە هەركچێك حەزم لێدەكات. دوایی كە 
بینیمەوە لێی پرسیم ئەرێ نامەكە كاری خۆی 
كــرد؟ گوتم بەخــوا كاك ئــازاد نامەكەم نەدا 
بــە كچەكە، نەموێــرا، هەركارێكی ســەربازیم 
پێ بســپێرن دەیكەم، بەڵام بەخوا بۆ ئەوەیان 

غیرەتم نەبوو".
دوای ژیانێكــی ســەختی پێشــمەرگایەتی، 
ئــازاد مســتەفا كــە هەمــوو ژیانــی خــۆی و 
خێزانەكەی بۆ كردە قوربانی، بەڵام نەخۆشــی 
شــێرپەنجە چنگیان لە جەســتەی ئــەو پیاوە 
گیركرد و ناچاربوو بۆ دوایین جار بۆنی خاكی 
كوردســتان بــكات و روو لە هەنــدەران بكات، 
تاوەكو لە 1989/3/19 لە سوێد بە حەسرەتی 
كوردســتانێكی ئــازاد و یەكســانەوە، دڵی لە 

لێدان كەوت.

یەكێك لە هاوبیرەكانی دەڵێ، پەرستارەكانی 
نەخۆشــخانەی كارۆلینیســكا دەیانگوت "ئەو 

مرۆڤە زۆر بە ورەیە و نایەوێ بمرێت".
تەرمی ئازاد مستەفا لەلایەن هاوبیرەكانیەوە 
هێنرایەوە بۆ باشووری كوردستان و لە گوندی 
)زەڵــێ( بەخــاك ســپێردرا، ئینجا لــە دوای 
راپەڕینــی ســاڵی 1991 لەژێر ســێبەری ئەو 
ئاڵایەی كە خولیای بوو بە ئازادی بشەكێتەوە، 
جارێكــی دیكە لەگۆڕســتانی گردی ســەیوان 

نێژرا.
مامۆســتا عەلــی ســام ئاغــا، كەســایەتی 
نەتەوەیی و ئەندامی پێشووی كاژیك دەربارەی 
ئازاد مســتەفا دەڵێت: "ئەگەر ئەو نەخۆشییە 
زەفــەری پێنەبردایە، وەك چۆن فیختە رەمزی 
ئەڵمانیەكانە، ئازادیش دەبوو بە رەمزی كورد". 
زۆربەی ئەوانەی ئازاد مســتەفایان ناسیوە، 
شایەتی بۆ كوردپەروەری و نیشتیمانپەروەریی 
ئەو مرۆڤە دەدەن، چ لە زیندان و چ لە ناوشار 
و چ لە شاخ، یەكڕیزی كورد ئامانجی سەرەكی 
بــووە، هەربۆیە زۆر جار بە هاوبیرەكانی خۆی 
دەگوت: "لەبەینی خۆت و پاســۆكدا، پاسۆك 
هەڵبژێــرە، بــەڵام لەبەینی كورد و پاســۆكدا، 

كورد هەڵبژێرە".

شرۆڤە و بۆچوون

دۆخی دژواری ژنان

لەسەر دۆخی دژواری ژنان و تیرۆركردنی 
بە  بۆیە  لێرەدا  من  كۆمەڵگە،  داینەمۆی 
وەسفم  كۆمەڵگە"  "داینەمۆی  و  بناغە 
"نیوەی  باوە‌  كە  بەوەی  نەك  كردووە 
نیوەی  گەر  ئافرەت  چونكە  كۆمەڵگە"، 
بێشكەی  و  دایك  بێگومان  بێت  كۆمەڵگە 
نیوەكەی دیكەشە، كەواتە چ واتا و مانایەك 
نا‌مێنێتەوە.  كۆمەڵگە"  "نیوەی  بۆ  لێرەدا 
لەبەر ئەوە ئەولەویەت لەهەردوو حاڵەتدا بۆ 
ئافرەتە و )بناغەی كۆمەڵگە( گوزارشتێكی 

پڕ بە پێستی رەگەزی مێیینەیە. 
ئەوەندە  گوتمان  پێشوودا  ئەڵقەی  لە 
)زهرة  بە  خودا  كە  ئافرەت  بۆ  بەسە 
كردووە  وەسفی  قورئاندا  لە  الدنيا(  الحياة 
و لەهەمان ئەو "نەفس"یەش بەدیهێناوە كە 
باوكە ئادەمی لێ خەلق بووە. )وخلق منها 
فەزڵێك  و  جیاكاری  هیچ  كەواتە  زوجها(. 
لەنێوان ئەو دوو رەگەزەدا نییە لە خیلقەت 
و بیركردنەوەدا، بۆیە‌ جیاكاری لەسەر بنج و 

بناوانی رەگەزی ستەمكردنە لە ژن. 
كە دەڵێن دەبێت ژن بزانێت ئەركی چییە 
ئینجا باس لە مافەكانی بكات، سەنگی ئەم 
تەكنەلۆژیای  و  زانست  رێبازی  لە  گوتەیە 
ئەركەكان  نەماوە، چونكە  باوی  سەردەمدا 
بە توانست و داهێنانی  زیاتر پەیوەندییان 

عەقڵەوە هەیە.
شكۆمەندی و شەرەفی )ژن( لە تەرازووی 
هەمان توحفەی )ئادەمی(دایە كە )عەقڵ و 
تەفكیرە(. لە تاوان و هەڵە و لێخۆشبوون 
و پاكبوونەوەشدا پێكهاتەی كێشی هەمان 
بە  )پیاو  دەڵێ:  هەیە  پەندێك  تەرازووە. 
"تاوان" سووك نابێت بەڵام ژن پێی سووك 
گوتراوە،  شێوازێك  بە  پەندەكە  دەبێت( 
مرۆڤ شەرم دەكات وەك خۆی بیگێڕێتەوە 
لەبەر‌ مەقام! ئەم پەندە لە عادات و تەقالیدی 
سەرچاوەی  دواكەوتووەكانەوە  كۆمەڵگە 
راستی  فەیلەسوف  روشدی  ئیبن  گرتووە. 
"بازرگانیكردن  دەڵێت:  كاتێك  فەرمووە 
دواكەوتووەكاندا  كۆمەڵگە  لە  ئاینەكان  بە 
لە  نەفامی  و  باڵادەستە  تێیاندا  كە جەهل 
سەوادە".  پڕ  بازرگانییەكی  لوتكەدایە، 
و  سوڵتان  لەپەنای  كەهەنووت  فیكری 
و جیاكاری  تەبەقی  عورفی  تەلمودەكەیدا، 
و  شەرم  بە  و  رەگەز  بنەمای  لەسەر 
ئافرەتی  سەیركردنی  عەورەت  و  شەهوەت 
فیكرە  و  روانین  ئەو  ئەوان  هێنایەكایەوە، 
بەرهەمهێنا.  ژنان  بە  دژ  تەسەڵوتیەیان 
كۆمەڵگەش بەگشتی گوێڕایەڵی بوو تا بوو 
بە دین و عورفی "رەسەن" و ئادابی گشتی. 
لێرەوە ئافرەت بوو بە عەیبە و عەورەت و 

"حورمە!".
باسێكی  سەردە  پێشوودا  ئەڵقەی  لە 
دەستپێكێك  وەك  كرد،  مێژووییم  كورتی 
باسی‌  بابەتە‌،  ئەم  كرۆكی  نێو  چوونە  بۆ 
مۆدێرنیستە  و  )كەلەپورپەرستەكان 
دەقی  یەكەمیان  كە  كرد  نەدیتكەكان(م 
مێژوویی و ریوایاتەكانی تەلمودی "بوخاری 
و موسلیم" دەپەرستێ و بە پیرۆز سەیریان 
دەكات و بە موقەددەسیان دەزانێت و ئەوی 
دیكەیان كۆپیكەرەوەیەكی بێتامی كوێرانەی 
فیكر و كەلتووری رۆژئاوایە بۆ شرۆڤەكردن. 
"غەربزەدەكان"  گوزارشتی  لە  بوارد  خۆم 
بەڵكو چەمكی "مۆدێرنیستە نەدیتكەكان"م 
پێ پڕاوپڕتر بوو‌، چونكە نە لە رۆشنبیری 
بەوەی  دەزانن  شتێك  ئیسلامی  فیكری  و 
دووانی  و  كۆن  كتێبێكی  دوو  یەك  كە 
ــ  ــ باوەڕناكەم ـ هاوچەرخیشیان بە تەواوی ـ
لەسەر ئیسلام خوێندبێتەوە، بەڵكو ناقیلی 
بێزاركەرن )لە خوێندنەوەی ئایەتەكانیشدا 
تێگەیشتن  پەشۆكاون چجای  و  كڵۆڵ  زۆر 
نەفەحاتەكانی  و  فتوحات  و  فەحوا  لە 
هەزمی  تەواویش  بە  نە  ئینجا  قورئان( 
بناغەی مەعریفە و ئەساسی شارستانیەت و 
كەلتووری رۆژئاوایان كردووە، لەم نێوانەدا 
كەلتوورێكی  خاوەن  و  عاجباتی  بوونەتە 

بۆ  بێكەڵك  هەژاری  زانستێكی  و  سەقەت 
خەتەرێكی  ئینجا  دەوروبەریان،  و  خۆیان 
گەورە بۆ سەر عیلم و مەعریفە و كەلتووری 

كورد، با لێرە بوەستم. 
كە  كرد‌  ئەوەم  باسی  لەسەرەوە 
لێ  ئادەمی  نەفسەی  ئەو  لەهەمان  ژن، 
لێنراوە.  رێزی  و  بەدیهاتووە  دروستكراوە، 
خودا بە عەزەمەتی خۆی گوێبیستی بووە 
اللة  سمع  ))قد  هاتووە  قورئاندا  لە  وەك 
الله((  الى  وتشتكي  زوجها  في  تجادلك  التي  قول 
ئافرەتەی  ئەو  ئاخافتنی  شەكواو  خودا 
بیست كە لەگەڵ تۆدا مشتومڕی بوو )ئەی 
موحەممەد( سەبارەت بە مێردەكەی. ئەو، 
شەكوای حاڵی بۆ لای خودا بەرز كردەوە‌. 
ئەوەیە بەها و قەدری ژن، نەك ئەوەی‌ 
لە ریوایاتی تەلمود دا دەیخوێنینەوە كە بە 
كەم عەقڵ و "كەم دین" لەكەداركراوە و لە 

كەرامەتی دراوە‌. 
و  قورئان  بە  گرنگینەدان  لێرەوە 
هەجركردنی و تێنەگەیشتن لە ئایەتەكانی، 
سەرەڕای كەوتنە داوی تەلمود ‌و تەفسیراتی 
كەڵەكەبووی بەسەرچوو، گەورەترین قەیرانی 
بۆ عەقڵی موسڵمانان دروستكرد كە بووە 
لوتكەی تراژیدیا و كارەساتەكانیان. زوڵمی 
گەورە لەمێژووی موسڵماناندا بەهۆی سوڵتان 
كەهەنووتیەكانەوە  فیكری  و  واعیزەكان  و 
)تەلمودی  حەقیقی  دامەزرێنەرانی  بووە، 
و  تەفسیر  روانگەی  لە  كە  موسڵمانان*( 
بۆ  خوێندنەوە  تەلمودەوە،  ریوایەتەكانی 
بەو  ئایەتەكان دەكەن بەهۆی گرنگیدانیان 
هەزاران  و  سەدان  لەپاشان  سەرچاوەیە‌. 
لەسەر  ئەحكامی شەرعی  ملیۆنان  بگرە  و 
ئەو بەناو )سەرچاوە(یە‌ بنیاتنرا‌ و دەنرێ. 
ئینجا وەك )دین( و )قورئان(یش بە پیرۆز 
سەیر دەكرێن و لەلایەن شەریحەی عەوامی 

خەڵكەوە پەیڕەو دەكرێن. 
مۆدێرنیستە نەدیتكە كەم زانستەكانیش، 
"تەلمود"ی چەكی "بەرگری" موسڵمانانیان 
لەدەستگرتووە و وەك توحفەیەكی گرانبەها 
ئیسلام  گوایە  بەكاریدێننەوە،  دین  بە  دژ 
كەرامەتی  و  كردووە  پێشێل  ژنی  مافی 
دینی  دەقی  ئەوەتا  لەكەداركردووە، 
لە  بەڵێ  والدين(!  العقل  )ناقصات  لەسەرە‌ 
گوێرەی  بە  و  كەهەنووت  فیكری  سایەی 
خیانەت،  یەكەم  تەلمود(،  )فەرموودەكانی 
ئافرەت  خراپەكاری،  و  سەرپێچی‌  یەكەم 
سەرچاوەی  ئافرەت  كەواتە  كردوویەتی! 

خیانەت و غەزەبی خودایە، چونكە یەكەم 
تاوان لە ئەزەلدا كە روویداوە لەسەر دەستی 
لە  داوە  هانی )ئادەم(ی  بەوەی  بووە  ئەو 
ئافرەت  بۆیە  بخوات،  نەمری‌"  "درەختی 
سەرچاوە و‌‌ هۆكاری وەدەرنانی مرۆڤایەتیش 

بووە‌ لە بەهەشتدا‌! 
"أصح  بە  كە  بدەن  بوخاری  سەرنجی 
كتاب بعد كتاب الله" دادەنرێ و لەهەمانكاتدا 
)ئەهلی  فیكرییەكانی  لەسەوابیتە  یەكێكە 
سوننە( كە قابیلی قسە لەسەركردن نییە! 
النبی  عن  هریرە  أبی  عن  هاتووە:  لەوێدا 
الدهر(  أنثى زوجها  تخن  الحواء لم  )لولا  قال: 
متفق علیه "رواه البخاري في صحيحه في كتاب 
في  مسلم  رواه  و   ,)3218( و   )3152( الأنبياء 
كتاب الرضاع باب: لولا حواء لم تخن أنثى زوجها 
مواضع  في  أحمد  الإمام  رواه  و   ,)1470( الدهر 

)گەر  دەڵێ:  ریوایەتەكە  المسند".  من  عدة 
"حەوا" نەبووایە هەرگیز بە درێژایی‌ رۆژگار‌ 
هیچ ژنێك خیانەتی لە مێردەكەی نەدەكرد( 
ژن  ریوایەتەكە ‌دەڵێ:  شاراوەی  پەیامی 
هۆكاری  خیانەتكار،  سەرچاوەیەكی  وەك 
گوناه و تاوان و دەركردنی مرۆڤ بووە لە 
بەهەشت )خیانەت بە مانا باوەكەی نا، وەك 
خیانەتەكەی خێزانی لوت پێغەمبەر كە بە 
واتای خیانەتی عەقیدی بوو نەك خیانەتی 
هانداوە  ئادەمی  حەوا،  گوایە  هاوسەری(‌. 
سەرپێچییەك  وەك  بخوات  درەختەكە  لە 

لەفەرمانی خودا. 
پێچەوانەی  الحواء(  ریوایەتەی )لولا  ئەم 
لەگەڵ  و  قورئانە  دەقی  چەندین 
ناكۆكە.  و  دژەگیر  ئیلاهییەكان  تێكستە 
ئایەتە  چەند  ئەو  لەسەر  هەڵوەستەیەك 
رووداوەكە  حەقیقەتی  لە  ئەوسا  بكەن‌ 
تێدەگەن كە چۆن هەردووكیان بە )جووت( 
))ولا  مەقامەكاندا  لە  پێدراوە  ئیشارەتیان 
تقربا هذه الشجرة(( ))فوسوس لهما الشيطان(( 
الشجرة((  ذاقا  ))فلما  بغرور((  ))فدلاهما 
))وناداهما ربهما ألم أنهكما(( ))وأقل لكما(( ))قالا 
ربنا ظلمنا أنفسنا((  بەڵكو لە چەند شوێنێك 
سەرپێچیكار  بە  ئادەم  باوكە  راستەوخۆ 
لێوەرگیراوە  پەیمانی  كە  بەوەی  دانراوە‌ 
ئەو  بەڵام  نەكەوێت،  درەختەكە  نزیكی 
داوای  پاشان  لە  دەكات.  لەبیر  پەیمانەكە 
لێخۆشبوون دەكات‌ ))ولقد عهدنا الى ادم من 
اليه  ))فوسوس  عزما((  له  نجد  ولم  فنسي  قبل 
))ثم  فغوى((  ربه  آدم  ))وعصى  الشيطان...(( 
ئایەتەكان  وهدى((،  عليه  فتاب  ربه  اجتباه 
)لولا  هەڵبەستراوەكەی  دەقە  بە  دژ  رێك 
حەدیسە  حەیسیاتی  لە  كە  الحواء(ن 
هەڵبەستراوەكەدا بانگەواز بۆ شەیتانیبوونی 
سەرپێچییەكەی  وەك  دەكات!  )ژن( 
ئیبلیس لەفەرمانی خودا و فیزكردنی بەسەر 
ئادەمەوە. بە وردی سەرنج لەو لێكچوونەی 
كاتی  لە  بدەن:  ژن(  و  )شەیتان  ‌نێوان 
رەجم  بەرد  بە  شەیتان  حەجدا  چوونە 
دەكرێ، بەڵكو بە "دارلاستیك" و تەنانەت 
بەهەمان  ئاراستەكراوە‌،  نەعلیشی  تاكە 
مێرد،  بە  ژنی‌  زیناكردنی  كاتی  لە  شێوە 
دەبینین بەوپەڕی وەحشیگەرییەوە‌ بە بەرد 
رەجم دەكرێ! خۆم چەندین دیمەنی واقیعی 
لە  بینیوە  جەرگبڕم  تراژیدی  مەشهەدی  و 
ئافرەت،  رەجمكردنی  لەكاتی  ئینتەرنێتدا 
تەحەمولیان  ویژدان دەهە‌ژێنن‌‌،  دیمەنەكان‌ 

ئەم‌  بەدیاریانەوە ‌بیت.  كۆتایی  تا  دەوێ 
وەحشیگەرییە لە رەحم و بەزەیی و جوانی 
و سەماحەتی ئیسلام و تەعالیمە مەزنەكانی 

دوورە.
شەیتان"  و  "ژن  چۆن  بدەن  سەرنج 
وەك  ژن  واتە  دەكرێن،  رەجم  یەك  وەكو 
شەیتان  بە  و  دەكرێ‌  تەماشا  ئەهریمەن 
شوبهێنراوە. باوەڕ ناكەم تا ئێستا پیاوێكی 
كرابێت!  رەجم  زیناكردن  لەسەر  ژن  بە 
درامایەكی  غامیدیە(ش  و  )ماعز  چیرۆكی 
خەیاڵاتی  هەڵبەستراوی  ئەفسانەیی 
لە  دوورە  و  عەباسیەكانە  و  ئو‌مەوی 
راستییەوە‌‌! لە كاتێكدا نە رەجمی شەیتان 
لە  )بگرە  ژن  رەجمكردنی  نە  و  حەج  لە 
لەسەر  تەڵقە  و  تەور  بە  كچ  مندا  وڵاتی 
ئەمە  دێت.  ژیانی  بە  كۆتایی  نوكە  یەك 

لەناو  شەهامەت"ە  و  "شەرەف  نیشانەی 
لە  زینا  لەسەر  خێڵەكییەكاندا‌!(  كۆمەڵگە 
نییە‌  بناغەیەكیان  قورئاندا  تەشریعا‌تی 
و  ئیسرائیلیات  لە  حوكمەكە  هەردوو  و 
ریوایاتی تەلمودەوە وەرگیراون‌.‌ ئەو حوكمە 
لەسەر  ئافرەت  )رەجمكردنی  هەمەجییە 
لە  هاتووە؟‌  كوێوە  لە  رەگی  ئاخۆ  زینا( 
باسە.  ئەم  دەپەرژێمە ‌سەر  ئەڵقەیەكدا 
لە  شەیتان  رەجمكردنی  شێوە  بەهەمان 
باسی  قورئاندا  لە  شێوەیەك  بەهیچ  حەج 
تێڕامان  جێگەی  بەڕاستی  نەكراوە.  لێوە 
تەوەرانە‌‌:  ئەم  لەسەركردنە  هەڵوەستە  و 
)جەڵد(  حوكمی  قورئاندا  لە  بۆچی  ئاخۆ 
)رەجم(  باسی  بەڵام  باسكراوە  )زینا(  بۆ 
نەكراوە؟ بۆچی بچوكترین شەعیرەی حەج 
بەڵام  باسكراوە،  قژی سەرە‌‌(  كە )حەلقی 
)رەجمكردنی  روكنی‌  بەناو  بۆ  ئاماژەیەك‌ 
تیشك  ئەڵقەیەكدا  نەكراوە‌؟! ‌لە  شەیتان( 

دەخەمە سەر ئەو تەوەرەیەش.
شەیتان  رەجمكردنی  رەتكردنەوەی   
)شەیتان(،  لە  نییە  دیفاعكردن  بەواتای 
رۆژی  تا  كراوە  نەفرەت  بە  ئەو  چونكە 
دوایی. بەڵكو ئەمە تەبریئەكردنی دینە لە 

خوزەعبەلات. هیوادارم ئەمە روون بێت.
ئادەم  باوكە  لەخشتەبردنی  بە  دیارە 
سەرگەردان  ژن  حەوا‌وە،  دایكە  لەلایەن 
و  نەهامەتی  مایەی  بووەتە  چونكە  بووە،‌ 

شەڕو شۆڕ و )شووم( لەسەر زەوی! 
ئەم  رادەمێنین  ئایەتەكان  لە  كاتێك 
دایكە  كە  دەكات  بەیان  خۆی  حەقیقەتە 
لێیان  هەردووكیان  ئادەم  باوكە  و  حەوا 
بكەون،  درەختەكە  نزیكی  كرابوو  قەدەغە 
سەرپێچیكار  بە  )ئادەم(  راستەوخۆ  لێ 
كە  فكرەیە  بەو  دژ  رێك  )ئەمە  دانراوە 
و  خشتەبردووە  لە  ئادەمی  حەوا  دەڵێ 
سەرپێچییەكەی بەو كردووە. ئەمە بۆ ئەوە 
گوتراوە تا بە چاوێكی سووك سەیری ژن 
بكرێ و بڵێن ئاینی ئیسلام زوڵمی لێكردووە 

وەك  كردووە  پێشێل  ئافرەتی  مافی  و 
تانەدانێك‌( لەپاشان ئادەم تەوبە دەكات و 
پاك دەبێتەوە، شكۆدار و پایە بڵند دەبێت 
عليه  فتاب  ربه  اجتباه  لەلای خودا ))ثم 
وهدى((. كە لە ریوایەتەكەی )لولا الحواء(
یش ورد دەبینەوە، دەزانین چ زەرەر و زیان 
لە پەیام و خودی  و ستەمێكی گەورەمان 
هەستی  ئەوساكە  كردووە.  پێغەمبەرەكەی 
ستەمێكی  بەڵێ‌  كە  دەبزوێت  لەكەداریمان 
ئافرەتیش  خودی  لە  تەنانەت  ناڕەوامان‌ 
پاڵ  دراوەتە  تاوانی  یەكەم  بەوەی  كردووە 
بەناوی دینەوە، هەروەها بووەتە سەرچاوەی 
خراپەكاری و تاوان و گوناهـ لەسەر زەوی.‌ 
ئیدی چۆن بە چاوێكی سووك و عەیبە و 
من  نەدرێ؟  سەرنج  "حورمە"‌  و  عەورەت 
بەگشتی  رۆژهەڵات  واقیعی  لەسەر  قسە 
بەتایبەتی  ئیسلامییەكان  بەناو  وڵاتە  و 
بكەومەوە،  دوور  لێرەدا  نامەوێ  دەكەم. 
دیكە  هەڵبەستراوی  فەرموودەی  چەندان 
يسجد  أن  لأحد  ينبغي  )ما  لەچەشنی:  هەن 
لأحد ولو كان أحد ينبغي أن يسجد لأحد لأمرت 
من  عليها  الله  عظم  لما  لزوجها  تسجد  أن  المرأة 
حقه(  شوعەیب ئەلئەرنەئوت دەڵێ: حديث 

صحيح إسناده حسن. 
نەفسی ریوایەت )لو أمرتُْ أحدا أن يَسْجُدَ 
عِظم  من  لزوجها  تسْجد  أن  المرأةَ  لأمرتُْ  لأحد 
حقّه عليها( بةطويَرةي مالثَةرِي )الدرر السنية( 
كە  السنیە(  )الدرر  ماڵپەڕی  بەگوێرەی 
فەرموودەكان(  و  )ریوایات  بە  تایبەتە 
زۆربەی  ئەلبانیش  شێخ  كراوە.‌  سەحیح 
هاتوون  بەمشێوە‌‌  كە  ریوایەتانەی  ئەو 
و  ریوایەتە شیعە  ئەم  كردوون.  سەحیحی 
سوننە بە چەندین رێگەی لەیەك نزیكەوە 
گێڕاویانەتەوە و بە فەرموودەیەكی راست و 
سەحیحیان‌ داناوە. سەرنجی كتێبی )الكافي 
سەنەدی  507(بدەن،  ص   5 ج  للكليني  ــ 
كردووە‌  سەحیح  فەرموودە‌ی  بەناو  ئەو 
لا  )من  پەرتووكی  تەماشای  هەروەها  ـــ 
يحضره الفقيه ـــ شيَخ سةدوقي ج 3 ص 438( 
سەحیحە(.  سەنەدی  دەڵێ  ئەویش  بكەن 
ئەم  گران‌  دڵیشم  لەسەر  و  غەدرە  پێم 
كوردی،  بكەمەوە  تەلمودیە"‌  "ریوایەتە 
كوردی  بە  "عار"ە  و  شوورەیی  چونكە 
كردنەوەی ئەم تێكستە كەهەنووتیە باوك/ 
و  تەحقیركردن  بۆ  بێگومان  نێرسالارییە،‌ 
و  شەهوەت  تێركردنی  و  چەوساندنەوە 
نەهەمی سێكس و نەشوە و نەزەواتی بێ 
دراوە!  بەڕادان  )تێكستە(  ئەم  سنووریان 
پێغەمبەری خودا بەریئە لەو خوزەعبەلات 
خودا  سەلامی  و  )سەڵات  توڕاهاتە  و 
ریواتەكە  مەزڵومە(.  ئەزیزە  ئەو  لەسەر 

و  جێبەجێكردن‌‌  واری  نەشچووبێتە  با 
گوایە  نەكرابێ،  جێبەجێش  ئەگەر  هەتا 
بەسەر  پیاو  گەورەیی  و  فەزڵ  مەقامی  لە 
و  كاریگەری  بەڵام  گوتراوە‌،  خێزانەكەیدا 
بەدوای  زۆری  كاردانەوەی  و  كارتێكردن 

خۆیدا هێناوە.
 لە چەند وڵاتێكدا سوژدە بۆ دامەن و 
عەورەتی هەردوو رەگەز دەبردرێ كە لەسەر 
ئەمەش  گوایە  دروستكراون،  بت  شێوەی 
تەقوسات  وەك  ‌و  شەعیرەیەكە  جۆرە 
و  تەقوسات  ئەو  من  دەكرێ.  تەماشا 
نابەستمەوە،  بە‌وەوە  عاداتە  و  تەقالید 
بەڵام‌ كارەسات ئەوەیە بۆچی ئەم ریوایەتە 
لەناو تەلمودی موسڵماناندا هەبێت‌؟! لەوە 
چەند  و  ئەلبانی(  )ناسڕەددین  سەیرتر‌ 
بە  "فەرموودەناسی"  لەبواری  شارەزایەك 

سەحیحیان داناوە!
)استوصوا   : هەیە  دیكە  ریوایەتێكی 
أعوج،  ضلع  من  خلقت  المرأة  فإن  خيراً  بالنساء 
هتد‌(سەرنجی  أعلاه...  الضلع  في  ما  أعوج  وإن 

ئەم لینكە بدەن: 
http://fatwa.islamweb.net/
fatwa/index.php?page=showfatw
a&Option=FatwaId&Id=18218
سەحیحە  فەرموودەیەكی  بێگومان 
بە  كردووە!  ریوایەتی  بوخاری  چونكە‌ 
كورتی ریوایەتەكە دەڵێ: "ژن )مەبەستی 
پەراسوویەكی  لە  حەوایە(‌،  دایكە  لە 
فەلەج و خواری پیاو )مەبەستی لە باوكە 
بدەنە  سەرنج  دروستبووە!"  ئادەمە(، 

پەراسووی خوار و فەلەج!. 
لەفەرموودەیەكی دیكەدا هاتووە )... عن 
سمعتها  بكلمة  الله  نفعني  لقد  قال:  بكر  أبي 
ألحق  أن  كدتُ  ما  بعد  الجمل،  أيام  رسول  من 
بأصحاب الجمل فأقاتل معهم، قال: لما بلغ رسول 
الله أن أهل فارس قد ملكوا عليهم بنت كسرى، 
قال: "لن يفلح قوم ولّو أمرهم إمرأة"(  بەواتای: 
سەرناكەوێ ئەو هۆزەی یان ئەو گەلە‌ی ژن 

هەڵسوڕێنەری  و  چاوساغ  و  گەورە  بكاتە 
دەڵێ  كە  یان  ژیاندا!  لە  خۆی  كاروباری 
الفقراء  أهلها  أكثر  فرأيت  الجنة  في  )إطلعت 

واطلعت في النار فرأيت أكثر أهلها النساء!(.
زۆربوونی  هۆی  واتە  هۆكارەكەشی،   
ژنان لەناو ئاگردا، یان بۆچی زۆربەی هەرە 
لەم  گوایە  ژنانن،  دۆزەخ  خەڵكی  زۆری 
دراوەتەوە  بەڕوونی وەڵام  )فەرموودە(یەدا 
خرج  قال:  الخدري  سعيد  أبي  عن  دەڵێ:  كە 
فمرّ  المصلّ  الى  فطر"  أو  "أضحى  في  الله  رسول 
على النساء فقال: )يا معشر النساء تصدّقْنَ فإني 
رأيتكنّ أكثر أهل النار( فقلن: و بم يا رسول الله؟ 
قال: )تكثرن اللعن وتكفرن العشير ما رأيت من 
الحازم  الرجل  ناقصات عقل و دين أذهب للب 
يا  وعقلنا  ديننا  نقصان  وما  قلن:  إحداكن(  من 
رسول الله؟ قال: )أليس شهادة المرأة مثل نصف 
شهادة الرجل( قلن: بلى، قال: )فذلك من نقصان 
عقلها أليس إذا حاضت لم تصل ولم تصم( قلن: 
چ  ئەمە‌  دينها(  نقصان  من  )فذلك  قال:  بلى، 

مەنتیق و چۆن بیركردنەوەیەكە؟!
بەمشێوە  موسلیمیشدا  ریوایەتێكی  لە 
شهدت  قال:  عبدالله  بن  جابر  )عن  هاتووە: 
بالصلاة  فبدأ  العيد  يوم  الصلاة  الله,  رسول  مع 
متوكئا  قام  ثم  إقامة  أذان ولا  بغير  الخطبة  قبل 
الله وحث على طاعته و  بتقوى  فأمر  على بلال 
النساء  أتى  حتى  مضى  ثم  وذكرهم  الناس  وعظ 
أكثركن  فان  "تصدقن  فقال:  وذكرهن  فوعظهن 
النساء  سطة  من  إمرأة  فقامت  جهنم"  حطب 
قال:  الله؟  رسول  يا  لم  فقالت:  الخدين  سفعاء 
قال:  العشير"  وتكفرن  الشكاة  تكثرن  "لأنكنّ 
فجعلن يتصدقن من حليهن يلقين في ثوب بلال 

من أقرطتهن وخواتمهن(. 
چی  دەبێ  بەڵاتر  و  تراژیدیتر  لەمە 
زۆربەتان  چونكە  بكەن  "خێرات  بێت؟! 
كوردی  بە  دۆزەخن!"  پەڵاشی  و  پووش 
كات  تەنیا  ریوایەتانە  ئەم  كردنەوەی 
فرسەت  كیـبریتی  وەك  بەفیڕۆدانە 
مایەی  كە  )مەحوی(،‌  لەدەستدایەكەی 
خۆمان  زێڕینی(  )كاتی  كاتێك  حەسرەتە 

بەم ‌"فیاسكۆخانە"یە‌ بەسەربەرین. 
ئەوپەڕی  دەڵێم،  سڵەمینەوە  بێ 
و  مەلا  و  زانا  بۆ  لەكەدارییە  و  نەنگی 
)فەرموودەناسان(، تەرجەمەكردنەوەی ئەم 
لە  تێبگەن )مەبەست  عیبادەت  بە  كارانە 
ئابڕووبردنەیە  ئەو  كردنەوەی  كوردی  بە 
"فەزیحەتی ریوایا‌ت"( ئەم كارە نەنگییە بە 
تەوێڵیانەوە،‌ چونكە بەمە زوڵمێكی گەورە 
پێغەمبەریشی  لە  و  ئیسلام  خودی  لە 
درۆینانەوە  ریوایەتە  ئەم  لەڕێگەی  دەكەن 
جا با هەزار جار لە )بوخاری( و )موسلیم(
سوڕەتی  تەشویهكردنی  ئەمە  هاتبن.  دا 

ئەجێنداكانی  جێبەجێكردنی  و  ئیسلامە 
"عەهدی  مەشروعی  مونحەریفە،‌  تەوراتی 
لەبەرگی  جەدیدە"‌  "عەهدی  و  قەدیم" 

"كەعب"‌ و ریوایاتی تەلمودی "ئەحبار"دا‌.
حافیز  و  نەوەوی  ئیمام  سەرنجی 
ئەلبانی  و  سەعدی  ناسڕ  و  حەجەر  ئیبن 
لەمەڕ  بدەن  كێ  و  كێ  و  عوسەیمین  و 
فەرموودە  ئەم  راڤەكردنی  و  شرۆڤەكاری 
و  بەلوا  چ  دەزانن  ئەوسا  هەڵبەستراوانە، 
لەناو  كردووە  كەڵەكەی  بەڵایەك  و  ناسۆر 
توراسدا كە وەك گێژەڵووكە و گەردەلوولێكی 
توند گەمارۆی موسڵمانانی داوە لەچەندین 
لاوە‌‌‌! ئەوساكە هەست بە مەسافەی دووری 
نێوان ریوایات و ئایەتەكانی قورئان دەكەن 
كە چۆن موسڵمانان و زاناكان شوێنكەوتەی 
بێ  بوونە  ریوایات  گیرۆدەی  و  )تەلمود( 
كە  بزانن  بەوە  و  پێبكەن  هەستی  ئەوەی 
و  بوخاری  "سەحیحی"  كۆیلەی  بوونەتە 

پردی پەڕینەوەی )تەلمود‌(. 
سەیری  شێواوانەوە،  دیدگا  لەو  ئیدی 
رەگەزی مێیینە دەكرێ و خوێندنەوەی بۆ 
دەكەن. بە گرنگییەوە سەیری رێنماییەكان 
بۆ  نەكراوە  خودا  كتێبی  تەعالیمەكانی  و 
كێشە  بەتایبەتی  بابەتەكان،  تاوتووكردنی 
پشتگوێ  بەڵكو  ژنان‌،  دژواری  دۆخی  و 
لەسەر  پێغەمبەر  شەكوانامەكەی  خراوە‌. 
باشترین  مەحشەردا  لەڕۆژی  موسڵمانان 
قومي  ان  رب  يا  الرسول  ))وقال  گەواهیدەرە 
چیتر  تكایە  مهجورا((‌.  القرءان  هذا  اتخذوا 
سەردەم  بیانووی  بە  قورئان  پەڕەكانی 
مەبڕن!  و  مەكەن  ون  تەلمود،  دامەنی  و 
چونكە بە درومانی )كۆن( جلی )نوێ( و 

بیری نوێخوازی بەرهەم نایەت. 
كۆڵەگەیە  و  بناغە  )تاك(  رۆژئاوا  لە 
)ئازادیی  بە  پتەویان  باوەڕبوونی  بەهۆی 
رەها(، لێ لە ئەوروپای سەدە تاریكەكانی 
خێزان  رۆژهەڵاتییەكان،  وەك  ناوەڕاستدا 
نەك  دادەنرا  بناغەی جڤاك  و  كۆڵەگە  بە 
ئیسلامیەكانیشدا  بەناو  وڵاتە  لە  )تاك(. 
و  بناغە  خێزان  گوایە  شێوە،  بەهەمان 
بەهۆی  ئیدی  كۆمەڵگەیە.  كۆڵەگەی 
بەرزكردنەوەی ئەرزشی )تاك( بەسەر نرخ 
و بەهای )خێزان( لە كۆمەڵگەی ئەوروپیدا، 
فەراهەم  ناتەندروست  و  نامۆ  حاڵەتێكی 
هات، ئەویش‌ هەڵوەشانەوە و لەبارچوونی 
لەولاشەوە  بوو.  خێزانی  شیرازەی 
و  خێزان  رەوتی  لەسەر  داكۆكیكردن 
پشتگوێخستنی  و  تاك  بە  موبالاتی  بێ 
مافەكانی، بووە هۆی ستەم و دروستكردنی 
بیری دۆگما و دیكتاتۆریەت و سەرهەڵدانی 
كەلتووری باوی باوكسالاری و پەرەنمابوونی 
پیاوسالاران  فەرهەنگی  و  سوڵتان  فیقهی 
بەتایبەتی لە رۆژهەڵات و تایبەتیتر لە وڵاتە 

بەناو ئیسلامیەكاندا. 
بە  پشتئەستوورە  كەلتوورە،  ئەو 
دروستكراوی  دەقی  و  تەلمودی  تێكستی 
لێگرتنی  رەخنە  كە  هەڵبەستراو  مێژوویی 
دیدی  و  دین  لە  دەرچوون  بە  یەكسانە 
گەورەی  شەڕی  كەچی  باپیران(،  و  )باب 
و  دین  و  دید  بیرو  ئەم  لەگەڵ  قورئان 
قورئان  ستۆكانەدایە.  بەسەرچووە  فۆڕمە 
شەڕی گەورەی مەعریفی و فیكری لەمێژە 
نیزامی  و  ناعەقلانیەت  بە  دژ  راگەیاندووە 
و  عورف  و  عونسری  تەمیزی  و  تەبەقی 

تەقالیدە باوەكان. 
دەقە  لەو  وردبوونەوە  بۆ  فەرموون 

ئیلاهیانە: ‌
بل  قالوا  الله  انزل  ما  اتبعوا  لهم  قيل  ))واذا 
آباؤهم  كان  لو  أو  آباءنا  عليه  الفينا  ما  نتبع 

لايعقلون شيئا ولا يهتدون(( "البقرة 170"
))قالوا أجئتنا لتلفتنا عمّ وجدنا عليه آباءنا(( 

"يونس 78" 
))قالوا وجدنا آباءنا لها عابدين(( "الانبياء 53" 
بل  قالوا  الله  انزل  ما  اتبعوا  لهم  قيل  ))واذا 

نتبع ما وجدنا عليه آباءنا(( "لقمان 21" 
يفعلون((  كذلك  آباءنا  وجدنا  بل  ))قالوا 

"الشعراء 74" 
انا وجدنا آباءنا على امة‌ وانا على  ))بل قالوا 
في  قبلك  من  ارسلنا  ما  وكذلك  مهتدون  آثارهم 
آباءنا  انا وجدنا  مترفوها  قال  الا  نذير  من  قرية 
اولو  قال  مقتدون  آثارهم  على  وانا  امة  على 
جئتكم باهدى مما وجدتم عليه آباءكم قالوا انا 
بما ارسلتم به كافرون فانتقمنا منهم فانظر كيف 

كان عاقبة المكذبين(( "الزخرف 22 – 25". 
والى  الله  انزل  ما  الى  تعالوا  لهم  قيل  ))واذا 
اولو  آباءنا  علية  وجدنا  ما  حسبنا  قالوا  الرسول 
كان آباؤهم لايعلمون شيئا ولا يهتدون(( "المائدة 

ماویەتی...
ـــــــــــــــــــــــــــــــــــــــــــــــــــــــــ

"تەلمود"ی  چەندین  ئێمە   *
ئاداب  و  تەعالیم  هەیە،  موقەددەسمان 
عیبادات  و  دین  وەك  فەرمانەكانی  و 
كە  دەبینین  وەردەگیرێن.  و  وەرگیراون 
موسڵماناندا،  رۆژانەی  ژیانی  لە  چۆن 
تەعالیمەكان بەرجەستە دەكرێن و پراكتیك‌ 
فەرمایشتەكانی  و  تەعالیم  لەبری  ‌كراون 

كەلامی موحكەمی خودا.‌‌

ئەدیب ئەلمەكلومی
rebwar.karim@rudaw.net

فیقهی نێرسالاری و فیكری 
كەهەنووت

چیتر پەڕەكانی قورئان بە بیانووی 
سەردەم و دامەنی تەلمود، ون مەكەن 

و مەبڕن! چونكە بە درومانی )كۆن( جلی 
)نوێ( و بیری نوێخوازی بەرهەم نایەت 

نــە رەجمــی شــەیتان لــە حــەج و نــە 
رەجمكردنی ژن لەسەر زینا لە تەشریعا‌تی 

قورئاندا بناغەیەكیان نییە

شرۆڤە و بۆچوون

حەسەنی رووحانی
لە هەشت مانگدا

حەســەنی رووحانــی هەر لە ســەردەمی 
بانگەشــەی هەڵبژاردنــدا، ئامــاژەی بــەدوو 
خــاڵ دا كە زیاتر لە 30 ســاڵە كۆمەڵگەی 
رەنگاوڕەنگــی ئێرانــی بەخۆیەوە ســەرقاڵ 
كردووە. رووحانی، چەندان جار "رەخنە"ی لە 
كەشوهەوای پۆلیسی و كەلتووریی ئێران گرت 
و بەڵێنی دا لە كاتی بەدەســەڵات گەیشتندا 
"كاری كەلتووری بەو كەسانە دەسپێرێت كە 
بواری ئەوانە". هەروەها ئەوەشی راگەیاندبوو 
كە "بێشك ئازادیی رادەربڕین و رەخنەگرتن 
مافی هەموومانە. هــەر ئەو رێگەیە دەگرمە 
بەر كە رەفســەنجانی و خاتەمی گرتبوویانە 
بەر". "كرانەوەی دۆخی سیاسی و كەلتووری" 
و "نەهێشــتنی دۆخی ئەمنی" لە ئێراندا، لە 
دروشمە سەرەكییەكانی بانگەی هەڵبژاردنی 
رووحانــی بوون. هــەر لەو كاتــدا رووحانی 
ئــەوەی راگەیانــد كــە: "كرانــەوەی دۆخ لە 

زەرەری هیچ كەسێك نابێت."
نەتــەوە  پرســی  بــە  ســەبارەت 
رەنگاوڕەنگەكانــی دانیشــتووی ئێرانیــش، 
بەیاننامەیەكی لەژێر ناوی "مافی قەوم، دین 
و مەزهەبەكان" لە 10 خاڵدا وەكو بەرنامەی 
كاری خۆی بۆ داهاتوو گەڵاڵە كرد. هەر ئەم 
بۆچوونانەی رووحانی بــوون كە لایەنگرانی 
خاتەمــی  محەممــەدی  و  رەفســەنجانی 
پشــتیوانیی خۆیــان بۆ رووحانــی دەربڕی. 
لــە رۆژهەڵاتــی كوردســتانیش ســەرەڕای 
ئەوەی كە حیزب و رێكخراوە سیاســییەكان 
بــەڵام  كــرد،  بایكــۆت  هەڵبژاردنەكەیــان 
"ریفۆرمخــوازە كوردەكان" پشــتیوانییان لە 
رووحانی كرد، بەو مەبەستەی كە بەرنامە 10 
خاڵییەكەی خۆی سەبارەت بە "قەوم"ەكان 
جێبەجێ دەكات.هەر ئێســتا هەشــت مانگ 
بەســەر حوكمڕانیی رووحانیدا دەرباز بووە، 
نە تەنیا هیچ كام لە 10 خاڵەكەی جێبەجێ 
نەكــردوون، بەڵكــو بەپێچەوانــەوە، لافاوی 
لەســێدارەدان لــە رۆژهەڵاتــی كوردســتان 
زیاتــر بووە، تەنەنات بچووكتریــن داواكاری 
واتــە  كوردەكان"یــش،  "ریفۆرمخــوازە 
پۆستێكی باڵای حكومەتیشــی بە كوردێك 
نــەداوە. ریفۆرمخــوازە ئێرانییەكانیــش كە 
دەكــرد،  سیاســی"یان  "كرانــەوەی  داوای 
بــۆ ئەوانیــش رەوتەكــە پێچەوانە بــوو. لە 
مــاوەی شــەش مانــگ لــە ســەركۆماریی 
رووحانیــدا، زیاتــر لە 200 كــەس لە ئێران 
لە ســێدارەدران كە ژمارەیەك لەوان، لاوانی 
رۆژهەڵاتی كوردســتان بوون. بێشك یەكێك 
لە پاشهاتەكانی لەسێدارەدانیش، برەودان بە 
ترس و تۆقاندن و كپكردنی داخوازییەكانە لە 

كۆمەڵگەی مینیاتۆریی ئێراندا.
چەند رۆژ بەر لە ئێستا، ئەحمەد شەهید 
راپۆرتێری نەتەوە یەكگرتووەكان سەبارەت 
بە كاروباری مافی مرۆڤ لە ئێران، لە دوایین 
توێژینەوەی خۆیدا باســی لــەوە كرد كە لە 
ساڵی 2014دا، "لانیكەم 175 كەس لە ئێران 
لەســێدارە دراون". تەنانــەت بــان كی مۆن 
سكرتێری گشتیی نەتەوە یەكگرتووەكانیش 
لەوبارەیەوە دەڵێت: "چاپەمەنییەكانی ئێران، 
كاغــەز یان ئینتەرنێت هەروا ســنووردارن و 
بــەر بە بڵاوكردنەوەی هەندێكیان دەگیرێت. 

هەر ئێستاش لەسەر دەربڕینی بیروڕا، خەڵك 
زیندانی و دەستبەرسەر دەكرێن. لە سەردەمی 
رووحانیدا، ژمارەی لەسێدارەدانەكان روویان 
لــە زیادبــوون كــردووە". عەلــی لاریجانــی 
ســەرۆكی مەجلیســی ئێران لە وەڵامی بان 
كــی مۆندا گوتی: راپۆرتی بان كی مۆن، لە 
ڕێكخــراوی CIA و مووســادەوە وەرگیراوە. 
عەلی عەكبەر ویلایەتی راوێژكاری خامنەیی 
بــۆ كاروباری نێونەتەوەیی دەڵێت: "بان كی 
مۆن داردەســتی ئەمریكایە". ئەم چەشــنە 
هەســتیاری و وەڵامدانەوەیــە نیشــاندەری 
ئەوەیــە كــە كەشــوهەوای ئەمنیــی ئێران 
هەروا خەســتتر دەبێتەوە. بێشك هۆكاریش 
بــۆ ئەمــە زۆر روونــە. لــە ماوەی هەشــت 
دامــەزراوە  لەلایــەن  بــەردەوام  مانگانــدا، 
بەهێــزە مەزهەبییــەكان و هەروەها لەلایەن 
خامنەییەوە، بە شــێوازی جۆراوجۆر هێرش 
دەكرێتە سەر پرســی "كرانەوەی سیاسی و 
كەلتووری" لە ئێراندا. چەند رۆژ بەر لە ئێستا 
بــوو كە خامنەیی لــە چاوپێكەوتنی لەگەڵ 
ئەندامانی "مەجلیسی خیبرەگان"، "نیگەرانیی 
خۆی" سەبارەت بە پرسی فەرهەنگی دەبڕی 
و داوای لە بەرپرســانی فەرهەنگیی دەوڵەت 
كرد "بــە لایەنی كەلتووریــی ئیماندارییەوە 
ســەرقاڵ بــن و ئەوەشــیان لەبەرچــاو بێت 
كــە بزانن چــی دەكــەن." بەڵام بەشــێكی 
بەرچــاو لــە پایەبەرزەكانــی نــاو كۆمــاری 
ئیسلامی بە چڕی هەوڵی ئەوە دەدەن گرێی 
ئەتۆمــی، دانوســتاندنی ژێنێڤ و كێشــەی 
ئابووریی ئێران، بكەنە پرســی ســەرەكی و 
كێشــەكانی دیكەی كۆمەڵگەی ئێران بخەنە 
پەراوێزەوە. لەبەر ئەوە كۆنســێرڤاتیڤەكانی 
كۆماری ئیســامی بە رێبەرایەتی خامنەیی 
گەیشــتوونەتە ئــەو بڕوایە كــە چیتر ئیزن 
نەدەن دۆخی كۆماری ئیسلامی بۆ سەردەمی 
سەركۆماریی محەممەدی خاتەمی بگەڕێتەوە. 
ئــەم دۆخە ئاڵــۆزەی ئێــران، "ریفۆرمخوازە 
كوردەكان"یشی تووشی كێشە و بێهیوایی لە 
رووحانی كردووە، هەر لەبەر ئەوەیە كە پەنا 
بۆ هاشــمی رەفســەنجانی دەبەن تا دەوری 

"ردێنسپی"یان بۆ بگێڕێت.
بەڵام "ریفۆرمخوازە كوردەكان" دەبێ ئەوە 
بزانن لە ســەرووی حەســەنی رووحانییەوە، 
چەند دامەزراوەی مەزهەبیی بڕیاربەدەســت 
و كەســایەتیی یەكلاكــەرەوە هــەن كــە بە 
خێرایی بەر بە "كرانەوەی سیاسی" لە ئێراندا 
دەگرن. "ریفۆرمخوازە كوردەكان" ئەوەندەی 
بیــر لە پرســی شــیعە و ســوننی و دانانی 
پارێزگارێكی كورد دەكەنەوە، ئەوەندە بیر لە 
لەسێدارەدانەكان و دۆزینەوەی چارەسەرێك 
بــۆ نەهێشــتنی كەشــوهەوای پۆلیســی لە 
رۆژهەڵاتی كوردســتاندا ناكەنەوە. هەروەها 
دەبــێ ئەوەش باش بزانن كە سیاســەت لە 
كۆمــاری ئیســامیدا، لەســەر دوو بنەمای 
مەزهەبــی شــیعەی ســەفەوی "مەزهەبــی 
رەســمی" و شــۆڤێنیزمی رەزا شــا "ئێرانی 
یــەك نەتەوە و یەك زمــان" بەڕێوەدەچێت. 
ئەم دوو خاڵەش، دوو كۆڵەكەی ســەرەكین 
بۆ دەســەڵاتێكی چڕی مەزهەبی و سیاسی 

لە ئێراندا.

بە پێچەوانــەی چاوەڕوانیی خەڵكانێك 
و  سیاســی  مێــژووی  شــارەزای  كــە 
كۆمەڵایەتیــی توركیــا نیــن و لــە خــۆوە 
قســەیان دەكرد، ئەمجارەش پارتی داد و 
شــارەوانییەكانی  هەڵبژاردنی  گەشەپێدان 
بــردەوە. چینــی كەمالیســت و عەلمانیی 
توركیــا نائوێد و پەرێشــان بــوون. ئەوان 
وایاندەزانــی كە ئەگــەر فەتحوڵڵا گولەن و 
جەماعەتەكەی پشتی ئەردۆغان بەربدەن، 
بــەڵام  دەشــكێت،  پشــتی  ئەردۆغــان 
مەیدانەكانــی میتینگــی ئەردۆغان )ناڵێم 
ئاكپارتی( نیشــانی دا كــە خەڵكێكی زۆر 
هێشتاش سەرباری هەموو شتێك خۆی لە 

ئەردۆغان بەخاوەن دەزانێت.
زۆر كەســم بینــی لــەو ماوەیــەدا، لــە 
ئیســتانبوڵ و شــوێنانی دیكە، دەیانگوت 
لەبەر هیچ نەبێ تەنها لەبەر جەســارەت و 

جورئەتی ئەردۆغان لە هەمبەر چارەسەری 
پرســی كورد دەنگی پێدەدەین. ســاڵێكە 
نەیهێشــتووە كەس خوێــن لە لووتی بێت، 
كــەس جەنازەی بۆ ناچێتــەوە. ئەوە كەم 
نییــە لە كاتێكدا كــە حیزبەكانی دیكە بە 
بەدەپەشــەوە پرۆژەیان بۆ چارەسەری پێ 
نییە. بۆ بەدەپە پرۆژەی بۆ چارەسەری پێ 
نییە؟ پرسیار رەنگبێ ئەوە بێت كە ئەدی 
ئەوە نییە داوای مافی كورد دەكات؟ بەڵام 
ئایا دواكردنی مافی كورد بەسە؟! نەخێر. 
لێرە دەبێ حیساب لەسەر سایكۆلۆژییەتی 
توركیش بكرێت كە هەشتا بە دوژمنایەتی 
كــورد و هەموو دەوروبەریان گۆش كراون. 
بۆیــە ئــەوەی ئەردۆغــان كردوویەتــی و 
دەیكات، تەنها چارەســەری كێشەی كورد 
نییە، بگرە چارەســەری كێشەی توركیشە 

لە توركیا.

توركــەكان لــە توركیــا كێشــەیان لەگەڵ 
هەموو شــتێك هەیە، لەگەڵ حیجاب، لەگەڵ 
دین، لەگەڵ زمــان و لەگەڵ نەتەوەی دیكە، 
ئەوان خۆیان پێ توێژێكی جیاوازی توركیایە 
كــە خاوەنن و ئەوانی دیكــە میوانن. رەمزی 
ســەركەوتنی ئەردۆغــان ئەوەیــە كە ئەویش 
خۆی لە توركیا میوانە و لە ســایكۆلۆژییەتی 
میــوان تێــدەگات. ئــەو میوانانــەی كــە بە 
درێژایــی مێــژووی توركیا بــەس خزمەتكار 
بوونــە. لــە هەموو شــوێنێك كە پێویســت 
بووبێــت قوربانییــان داوە، بــەڵام دوایی لە 
دەســتكەوتدا بوونەتە تەماشاچی. ئەردۆغان 
بــاش لــەوە تێدەگات كــە مانــەوەی توركیا 
بــەو بەهایانــەوە بەنــدە كــە كۆمەڵگایەكی 
كۆزمۆپۆلیتان خاوەنیەتــی. ئەو بەهایانەش 
بریتین لە زمــان، ئایین، مەزهەب، نەتەوە و 
هتد... ئەوانــەی ركابەریی ئەردۆغان دەكەن 
بێخەبــەرن لــەوەی كــە هێشــتا كۆمەڵگای 
توركیــا دوای چەندین دەیە بۆ كۆمەڵگایەكی 
یەكدەستی رۆژئاوایی تەحویل نەبووە. ئەوان 
لــە شــوێنە ئیلیت و پــڕ زەرق و بەرقەكانی 
توركیــادا دەژیــن و ژیان بە پێــوەری ئەوێ 
بنیــاد دەنێــن و بێخەبەرن لــەوەی كە ئەوێ 
توركیــا نییە. ئەوێ توركیایەكە كە ئەوان لە 
زەینی خۆیاندا دروستیان كردووە و توركیای 
راســتەقینە ئەو دەنگانەن كــە بۆ ئەردۆغان 

دەچن.
ئەردۆغــان )نــەك حیزبەكــەی( لەمــڕۆی 
توركیــادا بــێ ئەڵتەرناتیڤــە و كــەس نییە 
بتوانێ بەو جەسارەتەوە مل لەبەر ملی بنەما 

نەگۆڕەكانــی كۆمــاری توركیای ســەردەمی 
ئەتاتــورك بنێــت. كەس ناتوانــێ وەك ئەو 
هــەم لەگەڵ پەكەكەدا دانوســتاندن بكات و 
هەمیش بتوانێ ســوپا بە هاوەڵ و لایەنگری 

خۆی بهێڵێتەوە.!
سەركەوتنی ئەردۆغان لەم هەڵبژاردنانەدا 
چاوەڕوانكــراو بوو، موفاجەئە نەبوو، چونكە 
ئەوانــەی دژایەتییان دەكــرد، تەنها چەكێك 
كە لەبەردەســتیان بوو، ئــەو هەڵانە بوو كە 

سەرۆكێك وەكو مرۆڤ دەیانكات.
لەمــڕۆوە ئیتــر ئەردۆغــان دەســتی پتــر 
كراوەیە لەوەی كە هەم ئەوانەی نەیاری ئەون 
)نەك ئۆپۆزیســیۆن كە بەشــێوەی یاسایی 
كاری خــۆی دەكات( لەســەر رێگەی ئامانجە 
ســتراتیژییەكانی خۆی و وڵاتەكەی لابدات و 
هەمیــش هەنگاوی كاراتر بە دوو ئاراســتەی 
چارەســەری پرســە مەزهەبی و ئیتنییەكان 
)كــورد و عەلــەوی( بهاوێــت. بۆیــە ئــەم 
ســەركەوتنەی ئەردۆغان زۆر گرنگە، چونكە 
چارەســەری ئەم پرســانە لە توركیا هاوكات 
كلیلی چارەســەری گەورەتــرە لە رۆژهەڵاتی 

ناوەڕاست.
بیــرو  و  ئەردۆغــان  دژی  ئەوانــەی 
بۆچوونەكانیــن، ئیتــر ئــەو راســتییەیان بۆ 
ســەلما كــە ناتوانــن لــە رێگەی شــانتاژ و 
تۆمــاری دەنگــی و هتد كۆتایــی پێ بهێنن. 
تەنهــا شــتێك كە لە دەســتیان دێت ئەوەیە 
وەك چــۆن تورگوت ئۆزالیان لــە گۆڕەپانی 
سیاســیی توركیــا ســڕییەوە، ئەویــش ئاوا 

بسڕنەوە.

قەرەنی قادریرێبوار كەریم وەلی
rebwar.karim@rudaw.net

دەبێ
 ئەردۆغان بكوژن

rebwar.karim@rudaw.net

كــەم میللــەت هەیە لــە جیهانــدا وەكو 
كــورد رووداوەكانــی دووبــارە بــن، خــۆ 
گــەر پەندوەرگرتــن لــە دووبارەبوونەوەی 
لــە  كــورد  دەبــووا  بووایــە،  رووداوەكان 
پێشــەوەی ئەو گەلانە بووایە كە هەڵەكانی 

دووبارە نەكردایەتەوە!
نــە شــێخی مــەزن توانــی ســەرجەم و 
لــەدەوری  زۆرینــەی خێڵــەكان  تەنانــەت 
مــەلا  نــە  كۆبكاتــەوە،  مەملەكەتەكــەی 

مستەفای بارزان.
 ســەرباری ئەوەی بەشــێكی كاریگەری 
كۆمەڵایەتیمــان  و  سیاســی  نوخبــەی 
لەدەرەوەی مەرجەعیەتی ئەو سەركردانە و 
شۆڕشــەكەیاندا بوون، بەڵام بە تێكشكانی 
جوڵانــەوەی  ســاڵانێك  بــۆ  شۆڕشــەكە، 

كوردایەتیش تووشی خامۆشی هات. 
ئەم واقیعــە دەبێت هەمیشــە زەنگێكی 
مەترســی بێــت بــۆ هەمــوو لایــەك كــەوا 
ئاســەواری هیچ شكســتێك لــە بازنەیەكی 
بەرتەســكدا نامێنێتــەوەو پریشــكی بــەر 

هەمووان دەكەوێت.

ئەم ساتەوەختەی كورد لە هەموو كاتێك 
زیاتر پێویســتی بــە تۆكمەكردنــی بەرەی 
ناوخۆ و بەرپرســیاربوونی ســەرجەم هێزە 
كاریگەرەكان لە نەخشەدانان بۆ چارەنووس 

و داهاتووماندا هەیە.
توركیــا،  و  ســووریا  بارودۆخــی 
نزیكبوونــەوەی هێــزە تیرۆریســتەكان لــە 
سنوورەكانی هەرێمی كوردستان، تێكچوونی 
بەردەوامی پەیوەندییەكانی هەولێر و بەغدا 
و دەســتبردنی ناوەنــد بۆ ســزای ئابووری 
و نانبڕیــن و هەڕەشــەی توندتر و ...هتد، 
ئەمانە بەشــێكن لەو كێشــانەی كاریگەری 
گەورەیــان لەســەر ئاینــدەی كوردســتان 
دەبێت و گەر بەرەی ناوخۆ لە چوارچێوەی 
و  رێكنەخرێــت  نیشــتمانیدا  ئیجماعێكــی 
هەمــوو لایەك بە ئەركی خۆی هەڵنەســتێ 
و  مەجهــول  رادەســتی  چارەنووســمان  و 
سیاســەتی ئینفعالیانــەی رۆژ بكەین، ئەوا 
بــە دڵنیاییەوە رۆڵێكی ترســناكیان دەبێت 
لــە ئاراســتەكردنی رووداوەكانــدا. لەهــەر 
یــان  دیموكراســیدا، حكومــەت  وڵاتێكــی 

رەنگدانــەوەی ئاكامەكانــی هەڵبژاردنە كە 
دەكرێت هێزە سەركەوتووەكان پێكیبهێنن، 
یان چەند لایەنێك كابینەیەكی بنكە فراوان 
لــە چوارچێــوەی بەرنامەیەكی هاوبەشــدا 
پێكدێنــن. واتــە یــان حكومەتــی لایەنــی 

زۆرینەیە یان زۆرینەی لایەنەكان. 
دژواردا  و  نائاســایی  لەكاتــی  بــەڵام 
ئــەو حكومەتانــە ناتوانــن وەڵامــدەرەوەی 
بارودۆخەكــە بــن، بەڵكــو پێویســت بــە 
حكومەتێكی فریاكەوتنی نیشتمانی دەكات. 
ئــەم جۆرە حكومەتە بۆ دوو مەبەســتی 
ســەرەكییە: یەكــەم بەهێزكردنــی بــەرەی 
ناوخۆیە لە رووی پلاندانان و گەشــەپێدان 
و بــوارە ئابووری و سیاســی و ســەربازی 
بــۆ  دووەمیــش  ئاسایشــەكانەوە،  و 
رووبەڕووبوونەوەی مەترسییە دەرەكییەكان 

و تێپەڕاندنی قۆناغێكی دیاریكراوە.
لەم ساتەوەختەدا ئەوەندەی پێویستمان 
بــە بەهێزكــردن و بــە دامەزراوەییكردن و 
یەكخســتنی دەزگا گرنگەكانــی كۆمەڵــگا 
هەیــە ئەوەندە نابێ بیر لە موحاسەســەی 

هــاوكارم )مەحمــود یاســین كــوردی( لــە 
)رووداو(دا  هەفتەنامــەی  رابــردووی  ژمــارەی 
وتارێكی بەناوونیشانی )گۆڕان گەیشتە مەكتەبی 
سیاســی یەكگرتووش!( بڵاوكردووەتەوە. وتارێك 
هەرنا بەلای منەوە ســەرنجڕاكێش بوو. وتارێك، 
بیرۆكەیەكــی  لــە  زۆر  و  كــەم  ناوەڕۆكەكــەی 
پێشــووتری من نزیك بوو دەربارەی سیاســەتی 
زیرەكانەی )گۆڕان( لە تێپەڕاندنی شــەپۆلەكانی 
دەنگ و رەنگی خۆی بە ناڕاستەوخۆ بۆ ناو هێزە 
سیاســییەكان و تەنانــەت دەزگا میدیاییەكانیش 
لە كوردســتاندا. بیرۆكەیەك كە دەمێكە دەمەوێ 

بیكەمە وتارێك و پێموایە ئێستا كاتی هاتووە.

شــتێك، كــە لــە تــۆڕی میدیایــی )رووداو(
دا جێــی خۆشــحاڵییە و پێموانییــە لــە هیــچ 
دامەزراوەیەكی میدیایی كوردستاندا هەبووبێت و 
هەبێت، ئەوەیە‌ كە كارمەندەكانی لە باكگراوندی 
سیاســی و ئایدیۆلۆژی جیــاوازەوە هاتوون و بە 
هەمان باكگراوندیشیانەوە لەناو دەزگاكەدا درێژە 
بــە كار دەدەن. بــەو مانایــەی كەســیان ناچار 
بە چوونــە ژێربــاری ئایدۆلۆژیا و سیاســەتێكی 
دیاریكــراو نەكــراون و تەنها شــتێك كە مەرجی 
پابەندبوونە، دیوە پڕۆفیشــناڵی و پیشەییەكەی 
كاری میدیاییــە. ئەمــەش بــەو مانایــە دێت كە 
رووداو خاوەنــی گوتارێكی سیاســی )مەبەســت 

لایەنەكان بكەینەوە. 
راســتە هەر لایەنە بەگوێرەی قورسایی خۆی 
مافی لە پۆســتەكاندا هەیە، بــەڵام دەبێت ئەو 
پرۆسەیە بەشێك بێت لە یەكخستنی تواناكان و 
یەكڕیزیی لایەنەكان و بەرنامەی كاری هاوبەش. 
ئــەو  پێشــمەرگە  ئاســایش،  پۆلیــس،   
ســێكوچكەیە كــە بەرەی ناوخــۆ و دەرەوەمان 
بەهێــز دەكات و ســەرجەم ئایندەمــان لەســەر 
توانایــی و كاراییــان دەوەســتێت. هەر بۆیەش 
دەبێت لــە چوارچێوەی حكومەتێكــی تایبەتدا 
ئــەم دەزگا هەســتیارانە یەكبخرێن و رێكبخرێن 

و بەهێز بكرێن.
كوردستان لەم كاتەدا پێویستی بە حكومەتی 
رزگاریــی نیشــتمانی هەیــە. ئــەم حكومەتەش 
دەبێــت بەرنامەیەكــی چاكســازی و گۆڕانكاری 
پیادەبــكات. ناكــرێ چارەنووســی گەلەكەمان 
بخەینە دەســتی گرووپێكی بەرژەوەندیخواز كە 
تەنها بیریان لای بەرژەوەندییە ئابوورییەكانیان 
و هەیمەنــەی خۆیــان بێــت. دەبێت ســەرجەم 
دڵســۆزانی نێــو حیزبــەكان فشــارێكی تونــد 
دروســتبكەن بۆ گۆڕینی ئاراستەی گفتوگۆكانی 
پێكهێنانــی كابینــەی حكومــەت و رزگاركردنی 
لە گرێكوێرەی پشــكی لایەنــەكان بەرەو دانانی 
بەرنامــەی رزگاربوونــی ئابــووری و سیاســیی 
هەرێــم و بنیاتنانــی ژێرخانێكــی تۆكمــە بــە 

بەشداری هەموو لایەك. 
بــە  تەنهــا  كــە  بنكەفــراوان  حكومەتــی 
مەبەســتی بەشــداركردنی لایەنێكــی زیاتر بێت 
لە كابینەكەداو دابەشــكردنی پۆســتەكان بێت، 
ناتوانێــت وەڵامــدەرەوەی ئــەم قۆناغــە بێت و 
لــە مەترســی دووبارەبوونەوەی كارەســاتەكان 
بمانپارێزێــت. تەنها وەڵامێك بە واقعی ئێســتا 
پێكهێنانــی حكومەتێكی رزگاریی نیشــتمانییە 
كە پلانێكی رۆشــنی بەهێزكردنی دامودەزگاكان 
و چاكســازی و یەكخســتنەوەی دامەزراوەكانی 
هەبێــت و هەمــوو لایەك لــە چوارچێوەی یەك 

نەخشەی عەمەلیدا كاری تێدا بكەن.

حیزبی و ئایدیۆلۆژی رووت و دیاریكراو( نییە، كە 
ئەمەیان جیاوازە لەو پەیام و ســتێركە نەتەوەیی 
و نیشــتمانییەی كردوویەتییە سەرمەشقی كاری 
خۆی. پەیامێكی نەتەوەیی – نیشتمانیی داماڵراو 
لە لایەنگیری شۆڤینییانە و بارگاوی بە پرەنسیپ 
و بنەمــا پیشــەییەكانی كاری راگەیاندن. كەچی 
هەست دەكرێ لە سێبەری ئەم پانتاییە كراوەیەی 
)رووداو(دا، گوتارێكی سیاسی دیاریكراو چەكەرە 
دەكات كــە دواجــار زیــان بــە )رووداو( خۆی و 
پەیامەكەی و كارە پرۆفیشناڵییەكەی دەگەیەنێت 
بــەردەم  لەبــەردەم وەرگرەكانیــدا دەیخاتــە  و 

بەرپرسیارێتی.. چۆن؟ 
روونتــر بڵێیــن، ئــەم هەلومەرجــە كراوەیەی 
دەزگاكە وایكردووە، كە بە ئاگایی، یان بە نائاگایی 
بەڕێوەبەرانــی كەناڵــە جیاوازەكانــی ئــەم تۆڕە 
)تەلەفزیــۆن و پۆرتاڵ و هەفتەنامــەی رووداو(، 
هەست بە چرۆكردنی گوتارێكی سیاسی دیاریكراو 
لــە بەرهەمەكانیدا بكرێت‌. گوتارێك ئەوانە دركی 
پێدەكەن كە لە گەمەی زمان و بەلاغەتی سیاسی 
و هونەر و مانۆڕی داڕشتنی هەواڵ دەگەن. ئیدی 
چ زمانــی نووســینی وتارەكان بێــت، یان جۆر و 
سروشــتی داڕشــتنەوە و رووماڵی ئــەو هەواڵ و 
راپۆرت و رێپۆرتاژ و بەدواداچوونە رۆژنامەوانیانەی 
پەیوەندییان بە رەوشــی سیاســی كوردســتان و 
بەتایبەتی ململانێی نێوان هێزە سیاسییەكانەوە 

هەیە.
ئــەو گوتــارە سیاســییەی كــە وەك پێشــتر 
ئاماژەمان پێدا بــە ئاگاییەوە بێت، یان نائاگایی 

و بەبــێ بەرامبەر ریكڵامــی بۆ دەكرێت، هەڵگری 
هەمــان ئــەو زمان و دونیابینییە سیاســیەیە‌ كە 
بزووتنــەوەی )گــۆڕان( و دەزگا میدیاییەكانــی 
هەیانــە، وەك چــۆن جار جــارەش تۆنی هەندێ 
گوتــاری خەوتووی ئیســامییەكان و بەتایبەتی 
رەنگدانەوەی بیركردنەوەی ئیخوانی )یەكگرتوو(
ی بەســەرەوە دیارە. بۆ مێژووش، ئەو زەمینەی 
هێــدی هێــدی چەكەرەكردنەی ئــەم فۆرمانە لە 
گوتار، كەمتر پەیوەندی بە كەمتەرخەمی عەقڵی 
بەڕێوەبردنــی تۆڕەكــەوە هەیــە‌، بەڵكــو زیاتــر 
گرێــدراوی دونیابینی كراوەی ئەو عەقڵە لەلایەك 
و لەلایەكــی دیكــە زادەی نەعــرەی خەوتــووی 
نــاوەوەی خاوەنەكانیانە، وەك چۆن رەنگە خراپ 
ســوودوەرگرتن لەو فەزا كراوەیــەی )رووداو(یش 
بەشــێك بێــت، بــۆ درێژەپێدانی ئــەو گەمەیەی 
كــە رەنگــە لە ئایندەدا بە قازانج بــۆ )رووداو( و 
دەســتكەوت و دەستپێشــخەرییەكانی لــە بواری 

میدیادا نەشكێتەوە.
ئەگــەر ئــەم دەركەوتەیــە لــە بێئاگایــی و 
نیازپاكییەوە بێت شتێكە، ئەگەریش بە ئاگاییە و 
بە مەبەستی گەمەیەكی سیاسی و لەپێناو مەرام 
و مەبەستێكی سیاسی بكرێت، نەك ئاسایی نییە، 
بگرە خودی تۆڕەكە و پەیامە پڕۆفیشناڵییەكەی 
دەخاتە ژێر پرســیاری قــورس. چونكە ئەوە نە 
ئەركــی )رووداو(ە بێتــە نێــو گەمەی سیاســی 
حیزبــەكان و حاكمــی راوێژكاری دابەشــكردن و 
بەشــینەوەی پۆســت و ئیمتیازەكانــی كابینەی 
حكومــەت و هێڵــە گشــتییەكانی پارســەنگ و 

هاوســەنگی هێزە ركابەرەكانی كوردســتان یەكلا 
بكاتەوە و نە لەگەڵ خودی پەیامەكەی خۆیشیدا 
دێتەوە كە گەیاندنی هەواڵ و بەخشینی زانیارییە 

بە وەرگرەكانی خۆی.
بــۆ نموونە، كاركردنی ناڕاســتەوخۆ لە میانی 
گەمــەی زمــان و بەلاغەتــی سیاســی و بەناوی 
شــرۆڤەی هەواڵ و سیاسەت لەسەر تێكشكاندنی 
)یەكێتــی( و چاوباشــقاڵێ لەگەڵ )گــۆڕان(‌ كە 
ســەرچاوەی تێڕوانینیــان بۆ گەمەی سیاســی و 
ركابــەری لەگــەڵ )پارتــی(دا یەك ســەرچاوەیە 
و لــە یــەك كوانــووی مێژوویــی و ئایدۆلۆژییەوە 
هەڵدەقوڵێــت، خزمــەت بــە پەیامــی پیشــەیی 
)رووداو( نــاكات و هەرگیــز بەم مانــۆڕە ناتوانێ 
پەنجــەی تۆمەت و زمانی گومانی خراپی هەردوو 
هێزی یەكەم، بە ئیسلامییەكانیشەوە كە سێبەریان 

لەوێدا هەن، لەسەر خۆی خاوبكاتەوە!
من پێشــتر و لە وتارێكدا و هەر لێرە قســەم 
لەســەر هۆكاری پەكخستنی پێكهێنانی كابینەی 
نــوێ كــردووە. لەوێدا بە راشــكاوی ئامــاژەم بە 
مەترســی دووبارەكردنەوەی ســیناریۆی بەغدا لە 
دژی )گۆڕان( لە كوردســتان كردبوو. مەبەســتم 
و  )عــەلاوی(  دوورخســتنەوەی  ســیناریۆی 
موجامەلەی )مالیكی( كە عێراقی بە ئەمڕۆ گەیاند 
و كورد تێیدا گەورەترین زیانمەندی پشتیوانیكردنی 
)مالیكــی( بوو، وەلێ ئەوە بەو مانایە نییە مادام 
)گۆڕان( وەزارەتی ناوخۆی پێنادرێ، ئیدی دونیا 

خراپ دەبێت و ژیان دەوەستێ!
لەوێــدا ئاماژەمــان بــە گەمە ناشــیرینەكەی 

)یەكێتــی( و دڕدۆنگــی )پارتی(یــش كــردووە، 
لــەوەی تــا هەنووكەش نەیتوانیــوە خۆی لە نێو 
بەرداشــی ململانێی ئــەو دوو حیزبــەی كە یەك 
تێڕوانینی مێژوویی و ئایدیۆلۆژی لە ركابەریكردنی 
)پارتی( كۆیاندەكاتەوە، خۆی یەكلایی بكاتەوە.

بەهەرحاڵ، لەكاتێكــدا هەموو لایەنە براوەكان 
پشــكی خۆیان لە دروســتكردنی ئــەو قەیرانە و 
دواكەوتنــی پێكهێنانــی حكومــەت بەردەكەوێت 
و شــەڕی زیاتری هەر هەموویان لەســەر پۆست 
و ئیمتیازات و بەشــە هەریســەی دەسەڵاتە و بە 
مووش دەنگی دەنگدەرەكانیان و داخوازییەكانیان 
لە خەیاڵدا نییە. بۆیــە بەبۆچوونی ئێمە، ئەگەر 
وابڕوات، پێشــنیاز دەكەم بزووتنــەوەی )گۆڕان( 
دەزگای )وشــە( و كەناڵــە میدیاییــە ئاشــكرا و 
ســێبەرەكانی خۆی دابخات و ئەو بودجەیەی لەو 
بــوارەدا خەرجــی دەكات، بۆ مەكــۆكان و كار و 
چالاكی هەڵسوڕاوەكانی لە شار و شارۆچكەكانی 
كورستان تەرخانی بكات. چونكە بەم هەناسەیەوە 
)رووداو( پێــی خۆش بێت، یان نا، بە ئاگاییەوە 
بێت، یاخود نائاگایی، بە ناڕاستەوخۆ كارەكە بۆ 
)گــۆڕان( تەواو دەكات و پەیامەكەی دەگەیەنێتە 
شــەقام و هێــزە سیاســییەكان و وەك مەزڵومی 
یەكەم و كۆتایی گۆڕەپانی سیاســی كوردســتان 
نیشــانی دەدات و دواجاریش هەر )رووداو( باجی 
زمانی تۆمەت و گومانی ماكینە راگەیاندنە ئاشكرا 
و سێبەرەكانی )گۆڕان( و ئیخوانەكانی كوردستان 
دەداتــەوە كە پێــی دەڵێن )كەناڵــی نەوتەكە و 

تەلەفزیۆنەكەی پارتی(! 

نوری بێخاڵی

عەدنان عوسمان

rebwar.karim@rudaw.net

rebwar.karim@rudaw.net

جا )گۆڕان( 
نەگەیشتووەتە كوێ؟!

 نە حكومەتی بنكە تەسك نە بنكە فراوان،  بەڵكو حكومەتی رزگاری نیشتمانی

هەمووی یان هیچ

ئێســتا ســەرنجم راكێشــان بۆ بابەتەكە، 
لەڕاستیدا ڤلادیمێر پوتین هیچ پشتگیرییەكی 
بۆ دەوڵەتی یەكگرتووی كورد رانەگەیاندووە. 
لــە  پــڕە  دەژیــن  تێیــدا  جیهانــەی  ئــەو 
نادادپــەروەری بەرامبەر گــرووپ و نەتەوەی 
جیــاواز. لەڕاســتیدا ئەوەی پوتیــن گوتی لە 
دوای رووخانــی یەكێتی ســۆڤیەتی جارانەوە 
ئەمە بوو: "نەتەوەی رووسیا بووە گەورەترین 
نەتــەوە لــە جیهانــدا كە ســنوورەكان جیای 

كردبێتەوە".

بوونــی 27 ملیۆن رووســی لــە دەرەوەی 
رووســیا، بەوانەشــەوە كــە لــە ئەمریــكا و 
كــە  وادەكات  دەژیــن،  ئەوروپــا  رۆژئــاوای 
قســەكەی پوتین راســت بێت كاتێك دەڵێت 
لــەدوای ســاڵی 1991ەوە نەتەوەی رووســی 
بــووە بە گەورەترین نەتەوە كە ســنوورەكان 
جیــای كردبێتــەوە. بــەڵام ئەگــەر بــاس لە 
ژمارەیــەك لــە خەڵــك بكەین كە لــە وڵاتی 
گۆڕانــكاری  بەهــۆی  دابڕێنــدراون  خۆیــان 

لــە ســنوورەكاندا، ئــەوا نەتــەوەی رووســی 
گەورەترین نەتەوە نین لە جیهاندا. بوونی 30 
تــا 40 ملیۆن كورد لە جیهانــدا بەبێ بوونی 
دەوڵەتێكــی ســەربەخۆ لــە هیچ شــوێنێكی 
جیهاندا، ئەو شــەرەفە نەخــوازراوە بە كورد 
دەدات. پاش ئەوەی ئۆكرانیا لەســاڵی 1991 
سەربەخۆیی وەرگرت، كورد بوونە گەورەترین 

نەتەوەی بێ دەوڵەت لە جیهاندا. 
لە پــاش ریفراندۆمەكــەی هەرێمی كریمیا 
و لكاندنــی ئــەو هەرێمــە بــە وڵاتەكەیــەوە، 

وادەردەكــەوێ كە پوتیــن بڕوایەكی بەهێزی 
هەبێــت بە مافــی بڕیاردانــی چارەنووس بۆ 
نەتەوەكان. زۆرینەی بە رەگەز رووســیەكانی 
هەرێمی كریمیــا خوازیاربــوون هەرێمەكەیان 
ببێتە بەشــێك لــە دەوڵەتی رووســیا، وەك 
دەبینــن، پوتیــن خــۆی ناچــار بینــی بــۆ 
بەدیهێنانی خەونی رووســەكانی ئەو هەرێمە. 
بەپێی وتەی رووســەكان، لكاندنی كریمیا بە 
ئۆكرانیاوە لەساڵی 1954 هەڵەیەكی مێژوویی 

هەموو دەســتەبژێری سیاسی عێراق بەیەك 
ئاواز قســە دەكەن، ئەوان هەمیشە ئەم قەوانە 
لێدەدەنەوە كە عێراق كێشــەی تیرۆری هەیە و 
پێویســتی بە دیموكراسیشە، ئەم دەستەبژێرە 
ماوەی 11 ســاڵە لەسەر ئەم ئاوازە دەخوێنن، 
كەچــی هێشــتاش نــە تیــرۆر بنەبڕكــراوە و 
نــە دیموكراســیش بنجــی داكوتــاوە، بەڵكــو 
بەپێچەوانەوە بەردەوام تیرۆر لە عێراقدا بەهێزتر 
دەبێت و دیموكراسیش تادێت بێ ماناتر دەبێت.
لە دیدارەكەی ســلێمانیدا كە مانگی رابردوو 
زانكــۆی ئەمریكــی لە عێــراق رێكیخســتبوو، 

دیسانەوە ئەم ئاوازە كەوتەوە كار.
"عێراقــی نــوێ رووی لە دیموكراســی ناوە 
و هێــزە تاریكەكانیــش ناخوازن عێــراق بەرەو 
دیموكراســی هەنگاو بنێت" ئەمە ئەو شــێوازی 
گوتــارە بوو كە كەســایەتییە سیاســییەكانی 

كۆكراوە لەو دیدارەدا قسەیان پێدەكرد.
ئەمــەش گوتاری دەســتەبژێری سیاســیی 
عێراقە لەدوای 2003. هەر كەسیش لەم گوتارە 
لابدات و بەم ئاوازە نەخوێنێ دەكرێتە دەرەوەی 
یاریگاكــە وەك كەســایەتی سیاســی میســال 

ئالوسی.
11 ســاڵە ئەم ئاوازە لەعێراقدا ئیش دەكات 
و ئــەم قەوانەش لێدەدرێتــەوە و رۆژ بەڕۆژیش 
عێراق بــەرەو نادیموكراتیبوونــی زیاتر هەنگاو 
دەنێت و هێز و گرووپە تیرۆرستییەكانیش زیاتر 
پــەل دەهاوێــژن و بەهێزتریش دەبــن و رۆحی 

هاووڵاتیانی سڤیلی عێراق دەستێنن.
ئــەم ئــاوازی "دیموكراســییە" ئــەم قەوانی 
"تیرۆر"ە بە تەنیاش وەك دەنگێك و گوتارێكی 

تیــۆری ناڕۆشــن نەكەوتووەتــە كار، بەڵكــو 
بەسەدان هەزار دۆلاریش بۆ ئەم قەوان و ئاوازە 
خــەرج دەكرێــت، بێ ئــەوەی نە دیموكراســی 
هەنگاوێــك بچێتــە پێشــەوە و نــە تیرۆریش 

هەنگاوێك پاشەكشە بكات.
تیمی دەســتەبژێری ئەم ئــاوازە كە لەدوای 
2003وە بــە چانــس و بــە ئەمانــەت ئــەم 
وڵاتەیان درایە دەست، ئەم ئاوازە بەبەردەوامی 
دەڵێنەوە، بێ ئەوەی بۆ ســاتێكیش راوەســتن 
و لەخۆیان بپرســن: تائێســتا چیمان كردووە؟ 
بەكوێ گەیشــتووین؟ چەندێك عێراقمان بەرەو 
دیموكراسی بردووە و چەندێك تیرۆریشمان لاواز 

كردووە؟
ئــەوان بەردەوام وەك سەرخۆشــی مەســت 
بــێ  لێدەدەنــەوە  قەوانــە  ئــەم  حەیــران  و 
ئەوەی ئاگایەكی هۆشــیارانەیان لــە بارودۆخە 

راستەقینەكە هەبێت.
بێگومان هەموومان دەزانین تیرۆر كێشــەیە 
و دیموكراتیەتیــش سیســتمێكی نموونەییە بۆ 
رێكخســتنی هەر وڵاتێك، ئەمە ئارگۆمێنتێكی 
هێندە نوێ نییە كە پێویســتی بە ســەلماندن 
بێــت، بەڵام ئایا ئەو تیرۆر و دیموكراســیەتەی 
بژاردەی سیاسی عێراق لە كۆڕ و كۆبوونەوەكاندا 
و لــە بورجــە عاجییەكانــی خۆیانــدا باســی 
دەكــەن ئەو تیرۆرەیە كە دەبێــت لەناو ببرێت 
و ئەو دیموكراســیە راستەقینەشــە كە دەبێت 

بچەسپێنرێت.
من پێموایە دەستەبژێری سیاسی عێراق كە 
باس لە چەسپاندنی دیموكراسیەت و لەناوبردنی 
تیرۆر دەكات، بەهیچ شێوەیەك مەبەستیان ئەو 

دەنگدەر 
تەقەش دەكات

پوتین پشتگیریی دەوڵەتی 
یەكگرتووی كورد دەكات

كێشەی عێراق تیرۆر و 
دیموكراسییە؟

تەنگژەی عێراق و كوردستان 
و لێ دەرچوونی

سەرۆ قادر
rebwar.karim@rudaw.net

بــۆ  عێــراق  تەنگوچەڵەمانــەی،  ئــەو     
كوردســتانیان دەنێتەوە، وەرزی یەكەمی ســاڵی 
2014ی تــەواو كرد. تا ئێســتا عێــراق براوەیە و 
گورزەكانی خۆی لە كوردستان دەوەشێنێ. ئێمە 
خۆمان لــە تەنگژەی سیاســی دوای هەڵبژاردندا 
بووین، عێراق قۆســتییەوە و شادەماری ئابووریی 

كوردستانی لەكارخست.
  بۆ لەو كاتەدا، عێراق جەنگی ئابووری لە دژی 
كوردستان دەســتپێكرد؟ ئایا ئێمە بەشێكین لە 
دەوڵەتێك كە بۆمان لە هەل دانیشتووە و تەمای 

لەناوبردنمانی هەر ماوە؟
  كوردســتان، لە چ روانگەیەكەوە ســتراتیژی 
خۆی بۆ مانەوە داڕشتووە؟ دەیەوێ عێراقی بێت؟ 
بۆ ئەو مەبەســتە، چۆن بیر دەكاتــەوە؟ دەكرێ 
بپرسین كوردستان بۆی هەیە مژاری عێراقیبوون 

دەستنیشان بكات؟
 دەوڵەتی عێراق، بــە درێژایی مێژووی خۆی، 
قۆناغێكی دۆســتانەی لەگەڵ كوردستان نەبووە. 
ستراتیژی عێراق لەسەر بنەمای تواندنەوەی كورد 
و پێكهاتەكانــی دیكەی غەیرە عەرەبی داڕێژراوە. 
ئەوە تەنیا قسەی رووت نییە، بەڵكو مێژوویەكی 
خوێنــاوی بەدواوەیە. دەوڵەتێك دەســتی بچێتە 
راگواستن و وێرانكردن و ئەنفال و كۆمەڵكوژی بە 
چەكــی كۆكوژ، ئیدی لەوە زیاتر چی بكات تا بە 

كردەوە، نەیاریی خۆی نیشان بدات؟
  دەوڵەتی عێراق، هەر كەس و لاباڵ و تایفەیەك 
بەڕێوەی ببات، هەر لەگەڵ كوردستان ناگاتە هیچ 
ئەنجامێك. چونكە لە ناخی كۆمەڵگای عەرەبیی 
عێراقــدا بوارێــك بــۆ دانپێدانان بــە دەوڵەتێكی 
پۆلۆڕالی نەتەوەیی و دینی نییە. ئەو سەردەمانەی 
بــوون،  فەرمانــڕەوا  عــەرەب  ســوننییەكانی 
ستراتیژییان لەسەر بنەمای بێدەنگكردنی شیعە و 
تواندنەوەی كورد داڕشتبوو. ئێستا كە شیعەكان 
فەرمانڕەوان، بۆ بێدەنگكردنی سوننەكانی عەرەب 
و نەهێشتنی كورد كار دەكەن. دەوڵەتێك بڕیاری 
بڕینی بودجەی كوردستان بدات، ئەگەر دەسەڵاتی 

هەبێت، ئەنفال دەستپێدەكاتەوە.
  پێویســتە رای گشتی كوردستان بە ئاگایی 
سیاسی هەڵەی خۆیدا بچێتەوە كە چەندین دەهەیە 
دانیشتوانی كوردستان بە عێراقیبوون و واقیعیبوون 
گــۆش دەكات. لە راســتیدا لــە ناخی كۆمەڵگای 
كوردستان و بزووتنەوە سیاسیەكەشیدا، نیازێك 
بــۆ خۆگونجاندن لەگــەڵ ســتراتیژی كۆمەڵگای 
عەرەبــی و لاباڵــە سیاســییە جیاوازەكانی نییە. 
كورد هەمیشــە بچووكترین سیســتەمی كارگێڕی 
خۆی بە ئاقاری بنەمای ســەربەخۆیی نەتەوەیی 
پــاڵ دەدات، بۆیــە زوو دەكەوێتە ناكۆكی لەگەڵ 
سیســتەمی عەرەبی كە ئەویش بە نۆبەی خۆی، 
لەســەر بنەمــای تەك ئیتنیكــی و دژایەتیكردنی 

غەیرە عەرەب گۆش كراوە.
 بزووتنەوەی سیاسی كوردستان، ئایدیۆلۆژیای 
تەقییە بەكاردێنێ و هیچ كاتێك بەڕوونی نیازەكانی 
كوردستانی بۆ سەربەخۆیی دەرنەبڕیوە. ئەوەش 
زیاتر هانی ئایدیۆلۆجیای توندڕۆی عەرەبی عێراق 
دەدات، بیــر لە ژیان بــە هاوكوفیی لەگەڵ كورد 
نەكاتــەوە. ئەوە لە كاتێكــدا روانگەی كەلتووری 
عەرەب، جەنگی هەموو جیهانی دەســتپێكردووە، 
چونكــە بــە عەرەبــی- ئیســامیكردنی هەمــوو 
كەلتوورەكانی دنیا، بە ریســالەتی جیهادی خۆی 

دەزانێ.
بۆچــی  بپرســین  خۆمــان  لــە  ئەگــەر    
بزووتنەوەكەمــان چووەتــە ناو قاوغــی تەقییە؟ 
بۆ لێتێگەیشــتنی پێویســتمان بە وردبوونەوەی 
سەرلەنوێ، لە چۆنیەتی پێكهاتنی ناسیۆنالیزمی 
كــورد هەیە. بۆ ئــەو كارەش، دەبــێ لە واقیعی 
ســەرهەڵدانی ناســیونالیزمی كــوردی لــە نــاو 
ســێكوچكەی كەلتــوورە باڵادەســتە گەورەكانی 
دراوســێمان بكۆڵینــەوە. نــاوەڕۆك و شــێوەی 
ناسیۆنالیزمی كورد، شەرمنانە و خۆبەكەمزانە. ئەو 
شــەرمنی و خۆبەكەم زانینە، چۆن دروست بوو؟ 
تێگەیشتن لەو حاڵەتە لەوانەیە رێ نیشاندەرمان 
بێت بۆ داڕشتنەوەی سەرلەنوێی خواستەكانمان. 

دیموكراسی وشــەیەكی گوناهە و هەموو 
ئەوانــەی  تەنانــەت  پێیدەوێــرێ.  كــەس 
بڕواشــیان پێــی نییــە، وەكــو زەنگیانــەی 
رەنگاوڕەنــگ دەیكەن بە بــاڵای خۆیانەوە. 
بۆنموونــە كۆمــاری كۆنگــۆی دیموكراتــی 
هەمــوو شــتێكە تەنیــا دیموكراتــی نییــە. 
حیزبــە چەپەكان لە رۆژهەڵاتی نێوەڕاســت 
و ئەمریــكای لاتیــن ئامــادە نیــن ئەگــەر 
دەسەڵاتیان هەبێ لچێكی دەسەڵاتەكەشیان 
پێشانی نەیارە فیكرییەكانیان بدەن، كەچی 
لــە ناوی رێكخــراو و پارتەكانیانــدا هەرگیز 
دیموكراســی  نییــە.  غائیــب  دیموكراســی 
كچێكــی نــازدارە كــە هەموو كوڕێــك، جا 
خۆشــیبوێت یان نا، حەزدەكات لەگەڵ ئەو 

ناوی بهێنرێت و دەنكی بێت. 
باشــووری  دیموكراســییەكەی  لــە  بیــر 
كوردستان بكەنەوە. بەر لە هەڵبژاردنەكانی 
گــەڵا  ئــەو  هێنــدەی  رابــردوو،  ســاڵی 
پاییزییانەی لــە درەختەكان دەوەرین پارتە 
سیاســییەكان بەڵێنیان بە دەنگدەران دا كە 
خۆشــگوزەرانیان بكــەن و خەمیــان بخۆن. 
كەچی درەختــەكان گەڵای نوێیــان گرتەوە 
و خەریكە دەوەرن، بەڵام پارتەكان لەســەر 
پێكەوەكاركــردن )تۆ جارێ لە بەجێهێنانی 
لــە  رێكناكــەون.  گــەڕێ!(  بەڵێنەكانیــان 
رۆژئــاوای كوردســتان ئیدارەیەكی خۆماڵی 
دامەزراوە و لە قوتابخانەكانەوە بگرە تاوەكو 
دەگاتە رێكخراوە جەماوەرییەكان و تەنانەت 
نــاوی پارتــی خاوەن دەســەڵاتیش وشــەی 
دیموكراســیی پێوەیــە، بــەڵام فرەحیزبــی 
و بەشــداركردنی خەڵــك لــە حوكمڕانیدا لە 
قۆناخــی ئــاخ بــۆ هەڵكێشــاندایە. بەزمی 
كابــرای ئاینــدارە كە گوتوویەتی "بەقســەم 

بكەن بەڵام بەكردەوەم نا!". 
لە رۆژهەڵاتی كوردســتانیش رەوشــەكە 
لەوە باشــتر نییــە. لــەوێ دوو حیزب هەن 
كــە دیموكراتــن، بــەڵام تــەواو دیموكراتی 
نیــن. تاوەكــو چەند ســاڵێك پێش ئێســتا 
كاربەدەســتانی ئەو حیزبانــە ئامادەنەبوون 

رۆژنامانیــش  لاپــەڕەی  لەســەر  تەنانــەت 
وێنەیــان یــان لێدوانیــان بكەونە تەنیشــت 
یەكدی. لە یەك كەمپی پەنابەرێتیدا دەژیان 
و وەكو دوو كۆریاكە بەشــی سەرەوە هەقی 
خــوارەوەی نەبــوو. رێبەرانی ئــەو حیزبانە 
مێشــكیان پڕكردوویــن لــە باســی گرنگیی 
دیموكراتیزەكردنــی ئێران، بەڵام ئێستاشــی 
لەنێوخۆیانــدا  نەیانتوانیــوە  لەگەڵدابێــت 
بەرەیەكی یەكگرتوو دروست بكەن و فرەیی 

قبوڵ بكەن. 
لە باكووری كوردســتانیش دیموكراســی 
لەســەر كاخــەز و نێو كتێبانەوە تەشــریفی 
نەهێناوەتە نێو دنیای واقیع. لە هەڵبژاردنە 
لۆكاڵییەكانــی ئەمجــارەی توركیادا، ئەوەی 
بەنێــوی كــوردەوە لە میدیــا جیهانییەكاندا 
تۆماركــرا، شــەڕە تفەنگ و چەقــۆی نێوان 
كاندیــدەكان بوو. ئەو وێنانــەی گوازرانەوە 
وێنــەی خوێــن و پێكــدادان و كەللەڕەقیی 
دەنگدەران بوون. دیســان لەوێش پرســیارە 
گرنگەكــە ئەوەیە كە كاتێــك لەنێوخۆماندا 
دیموكراسییانە بیرناكەینەوە، چۆن دەتوانین 
چاوەڕوانیی ئەوە لە داگیركەرانی كوردستان 
بكەین دیموكراســی بن لەگەڵمــان؟ كاتێك 
خۆمــان نموونەی ئــەو گۆڕانكارییە نین كە 
دەمانەوێ لــە دەوروبەرماندا رووبدات، چۆن 
دەتوانین ئەو چاوەڕوانییەمان لەو دەوروبەرە 

هەبێت؟ 
رەنگــە ئێمــە بەهەڵــە لــە دیموكراســی 
تێگەیشــتبین. هێندە هەڵە كــە پێمانوابێت 
دیموكراســی بەمانای پرسەگورگانەكردن بە 
خەڵــك و دواییش پشتگوێخســتنیان دێت. 
و  لاوازە  یادەوەریــی  خەڵكیــش  هەڵبــەت 
ئەوەی زوو بیردەچێتەوە. مانگی نیســان لە 
باشــووری كوردســتان مانگی بەڕێوەچوونی 
پڕوپاگەندەكانــی هەڵبــژاردن دەبێــت. جــا 
هەر ئەو خەڵكــەی لە هەڵبژاردنی رابردوودا 
پرسەگورگانەیان پێكرا، دێنەوە سەرشەقام. 
زۆریــش تووڕەیــان بكەیت لەپێنــاو پارت و 

كاندیدەكانیاندا تەقەشت لێدەكەن.

هێمن عەبدوڵڵا ئــا لێرەدایــە ئایدیۆلۆجیــای ناســیۆنالیزمی بە 
تەقییــە، غەدر لە كۆمەڵگای كوردســتان دەكات 
و هیچ كاتێك داســەكنانی پێ نابەخشێ، چونكە 

تەعبیر لە خواستەكانی ناكات.
  ئایدیۆلۆجیــای بە تەقییەی نەتەوەیی ئێمە، 
كەشێكی لەبار نییە بۆ هەڵكەوتن و خۆنیشاندانی 
ســەركردەكانمان. وەك لــە مێژووشــدا هەیــە، 
سەركردەی پێكهاتە دینی و غەیرە دینییەكانی بە 
تەقییە هەرگیز نەبوونەتە رابەری مەزنی جیهانی. 
تەقییە ســایكۆلۆجیای ترس و بێ پشــتیوانی و 
خۆگونجاندن و سازش دروستدەكات. هەر ئەوەش 
هانیــان دەدات بــە دوای پاســاوداندا بگەڕێــن. 
باشــترین پاســاویش ئەو واقیعبینیەیە كە ئێمە 

كردوومانەتە بنەمای بیركردنەوەی سیاسیمان.
  هیــچ كاتێــك، كۆمەڵــگای ناودەوڵەتــی لە 
خۆیەوە بە هانای میللەتانەوە ناچێ و ســنووری 
مافەكانیان بۆ دیاری ناكات. ئەوە میللەتانن دەبێ 
خواســتی خۆیان دەرببڕن و لەســەری سووربن. 
جــا لە هێنانەدیدا لەوانەیە قۆناغبەندی تێبكەوێ 
و لــە قۆناغێكــی دیاریكــراودا ســازش هەبــێ. 
لێــرەوە ناواقیعیەتی جۆری رەفتاری بزووتنەوەی 
سیاسی نەتەوەیی ئێمە، لە پەیوەندی بە ئەمریكا 
و جیهــان دەردەكــەوێ. ئێمــە ئەگــەر خۆمــان 
داوای ســەربەخۆیی نەكەیــن، هیــچ كاتێــك لە 
رێككەوتنە ناودەوڵەتییەكاندا حسابی میللەتێكی 
سەربەخۆمان بۆ ناكەن. ئەو حسابنەكردنە هەموو 

مافەكانمان دەگرێتەوە. 
  لەلایەنــی هەرێمایەتیشــەوە، دوو دەهــەی 
ئەخیرمان نیشــانیداوە، توركیا و ئێران و سووریا 
دژمانــن، بــەڵام ئــەو ئەهریمەنە نیــن كە نەكرێ 
نەخێریان پێ بگوترێ. ئەگەر ئیرادەی سەربەخۆ 
هەبێــت، لەم بارودۆخەی ئێســتای جیهاندا، هیچ 
دراوسێیەكمان ناتوانێ راستەوخۆ پەلامارمان بدات. 
هەڵبەت شەرمنی و خۆبەكەمزانیی سایكۆلۆجیای 
ســەركردەیی نــاو بزووتنەوەی كوردســتان پاڵی 
پێوەدەنێ هەمیشــە لایەكی كێشــەكانی بباتەوە 

تاران و ئانكارا و دیمەشق.
  ئەوەی ئێستا كوردستانی لە بەرامبەر عێراق 
لاواز كــردووە، بێ ئیرادەیی و لێڵیی فكرە، نەك 
ســەرچاوەكانی خۆپاراســتن و هێــز. وەختێــك 
ئیرادە نەبێت، هیچ سەرچاوەیەكی هێز بە هانای 
میللەتان ناگات. بــێ ئیرادەیی كۆمەڵگا دەخاتە 
ناو بێ بەرنامەیی و پەرت و بڵاوی دەكات. ئێستا 
ئیــرادەی میللەتــی ئێمە پــەرت بــووە. ئەوە لە 
كاتێكدایە زۆرترین ســەرچاوەی مرۆیی و زەمینی 
و وزەییمان لەژێردەســتدایە، كەچی لە پشتەوەی 
پەردە، راوێژكارە چەند پلەییەكانی پایتەختەكانی 
زۆربــەی  بــۆ ســەركردەی  مــژار  دراوســێمان، 
حیزبەكان دادەنێن. ئەو تەنگوچەڵەمەیەی ئێستا، 
نیشانیداین، كورد لەسەر دیاریكردنی چارەنووسی 

خۆی، یەكڕا و كۆك نییە.
كاریگەرەكانــدا  حیزبــە  پرۆگرامــی  لــە   
جیاوازییەكی كوشــندە هەیــە. پارتی دیموكراتی 

كوردســتان، گەشــەپێدانی ئابــووری )كە تێزی 
نێچیرڤــان بارزانییە( و پاراســتنی باڵادەســتیی 
خــۆی كردووەتــە ئامانــج. یەكێتــی نیشــتمانی 
كوردســتان، لــە ناوخۆیــدا ناكۆكە و بەدەســت 
گــۆڕان،  بزووتنــەوەی  گرفتــارە.  لەتبوونــەوە 
كۆكردنــەوەی لایەنگــر و پاشــماوەكانی یەكێتی 
نیشــتمانی كردووەتــە ســتراتیژی خــۆی و زۆر 
گرنگی بە پرســە ســەروەرییەكان نادات. هەردوو 
حیزبە ئیسلامییەكان )یەكگرتوو و كۆمەڵ( تازە 
بیر لــە دووركەوتنەوە لە توندوتیژی دەكەنەوە و 
 PKK .روانگای نەتەوەیی خۆیان تەعدیل دەكەن
بە وجودی چەكداری و كاریگەری سیاســییانەی 
خــۆی، لە نێوان حیزبەكانی باشــووردا پازپازێن 

دەكات و هەمیشە تەرەفێكی گیروگرفتە.
 وەك دیارە، هیچ پرۆگرامێكی هاوبەش نییە. 
ئەوە خاڵی لاوازیی كوردستانە لە پەیوەندی لەگەڵ 
عێراق و دەوروبەریدا. پێموایە رۆڵی سەرۆكایەتی 
فریــادڕەس لــە كۆكردنــەوەی ئیــرادە و فكــری 

هاوبەشی تێكڕای بزووتنەوەكەدا دەردەكەوێ.
  ســەرباری ئــەوەش، پێویســتە نوخبــەی 
رووناكبیری كوردســتان، هــاوكاری بزووتنەوەی 
سیاســی بكات و لە ســاغكردنەوەی ســتراتیژی 
ســەربەخۆییدا بەشــداری بكات. دوور وەســتانی 
رووناكبیــران، فكــری سیاســی كوردســتان لــە 

سەرچاوەكانی خۆی بێبەش دەكات.
 ئاماژەكان وا نیشــان دەدەن، وەرزی گفتوگۆ 
بۆ یەكدی قبووڵكردنی عێراق و كوردستان كۆتایی 
هاتبێ. سەرۆك وەزیرانی عێراق، نوری مالیكی كە 
بە هێزترین سیاسەتمەداری عێراقی دوای 2003یە، 
بەردەوام كێشــەكانی لەگەڵ كوردستان ئاڵۆزتر و 
زیاتر دەكات و بە ئاشكرا كینە بەرامبەر بە كورد 
تاودەدات. دوا نموونەی ئاخافتنی سەرۆكی عێراقی 
عەرەبــی بەكارهێنانی خیتابــی خوێن لەبەرامبەر 
خوێنــە. بەخۆشــحاڵییەوە ســەرۆكی هەرێمــی 
كوردســتان بەڕێز مەســعود بارزانی لە بەرامبەر 
ئەو داخ لە دڵییەی مالیكی، پێشــنیازی پێكەوە 
دانیشتن بۆ كۆتاییهێنان بەو هاوبەشییە دەكات كە 
عێراق بەردەوام پێشــێلی دەكات.  كورد، جیا لە 
مژاری سەربەخۆییەكی هێمنانە هیچی دیكەی لە 
پێش نەماوە. بۆیە پێویستە كۆتایی بە سیاسەتی 
تەقییە بهێندرێ و بەڕوونی ئەو ستراتیژییە نوێیە 
بخرێتە بەردەمی عێراق و ئەمریكا و هەموو لایەنە 
پەیوەندیدارە جیهانی و هەرێمییەكان. هەڵبەت بە 
گیانێكی سەردەمیانە، وەك هەمیشە بە تەساموح 
و لێكحاڵیبوون. كاتێك ســتراتیژی سەربەخۆیی 
ببێتــە ئامانــج، بــەو مانایــە نابێ كــە پەلە لە 
جیابوونەوە بكرێ. دەشێ پلانێكی پشوودرێژ بۆ 
ئەو ئامانجە دابندرێ و لەگەڵ عێراق و كۆمەڵگای 
ناودەوڵەتی باسی قۆناغبەندی و زەمانی پێویست 
بۆ ئامادەكاری بكرێ. هیچ ســەربەخۆییەك بەبێ 
هاوكاری نێودەڵەتی ناكرێ. زەمانی ئەوە هاتووە، 
پرسی سەربەخۆیی باشــووری كوردستان باسی 

بەردەوامی ئێمە بێت. 

بــوو، بۆیــە وا دەردەكــەوێ ئــەو‌ هەڵەیــە 
پێویستی بە راستكردنەوە هەبێت. 

دەزانــم كــە زۆرینــەی كــورد حەزدەكەن 
ئــەم جــۆرە شــتانە لــە جیهانــدا رووبدات. 
ســنوورە  هەتــا  ئەوەیــە  هۆكارەكەشــی 
دیاریكراوەكانــی جیهــان بایەخیــان كەمتــر 
ببێتەوە باشــترە. باوەڕیــان وایە، هەتا زیاتر 
خەڵك باس لە مافی بڕیاردانی چارەنووســی 
نەتــەوەكان بكەن، چانســی ئــەوە زیاترە كە 
كۆمەڵگــەی نێودەوڵەتی لە كۆتاییدا دان بەو 
مافــەدا بنێ بۆ كوردیــش. هەروەها بەهیوان 
كــە ناعەدالەتییــەكان لە كێشــانی ســنوورە 
سیاســییەكانی پاش جەنگی یەكەمی جیهانی 
راســتبكرێتەوە. كریمیا، باشــووری سوودان، 
رۆژهەڵاتی تەیموور و كۆسۆڤۆ، ئەمانە هەموو 

مۆسیقان بۆ گوێی كورد. 
بەڵام ناتەواویەك لە ئاوازی ئەو مۆسیقایەدا 
هەیــە: ئەویــش دووڕوویی جیهــان و دەنگی 
زوڵاڵی ئەو ناعەدالەتیانەن كە بەرامبەر گرووپ 
و نەتەوەیەكی دیاریكــراو دەكرێ. بۆ نموونە 
كاتێك دێتە ســەر مەسەلەی سووریا، پوتین 
باس لە سەروەریی خاك و دەستێوەرنەدان لە 
كاروبــاری ناوخۆی وڵاتان دەكات. گرنگ نییە 
كوردی ســووریا چەندە ریفرانــدۆم دەكەن و 
چەند هەڵبژاردن سازدەكەن، هیچكام لە وڵاتە 
زلهێزەكانی جیهان بە رووسیای داكۆكیكەر لە 
مافی بڕیاردانی چارەنووسیشەوە دان بەماف 
و كۆششی كوردی ســووریادا نانێن. ئەمریكا 
و هاوپەیمانەكانــی لــە رۆژئــاوای ئەوروپــا 
بەهەمــوو شــێوەیەك پشــتگیرییان لە مافی 
بڕیاردانــی چارەنووس بۆ كۆســۆڤۆییەكان و 
دروســتكردنی كۆماری كۆسۆڤۆ دەكرد، هیچ 
بەلایانــەوە گرنگ نەبوو ئەگەر دروســتكردنی 
ئــەو قەوارەیە پێشــێلكاری مافی ســربیەكان 
بووایــە. تەنانــەت كەوتنە بۆردومانی ســربیا 
لە كاتێكدا كە رووســیای هاوپەیمانی ســربیا 
لاوازتــر بــوو لــەوەی هیــچ كاردانەوەیەكــی 
هەبێــت. ئێســتا كە یەكێك لــە هاوپەیمان و 
هاوڕێكانیــان هەرێمێكــی لەدەســت دەدات، 
لــە پڕێكــدا بابەتی وەك "ئەمە پێشــێلكاریی 
تەواوی ســەروەریی ئۆكرانیایە" دەبێتە جێی 

گرنگی بۆیان. 
بۆیە هەر بەشێك لە بەشەكانی كوردستان 
ئەگەر بڕیاری راگەیاندنی دەوڵەتی سەربەخۆی 
دا، باشــترە زۆر پشــت نەبەســتێ بە یاساو 
پرەنســیپ و رووداوە هاوشــێوەكانی پێشوو. 
تەنهــا ئەو نەتەوانەی كــە وڵاتە زلهێزەكانیان 
لە پشتە سوود لەم دوو رووییە وەردەگرن. 

دیموكراتیەتە راستەقینەیە نییە كە كۆمەڵگاكان 
ئاتاجیــان پێیەتــی و بەهیــچ شــێوەیەكیش 
بەشێوەیەكی راستەقینە و بەرێگایەكی دروست 
دژی ئەو تیرۆرە نین كە تیرۆری راســتەقینە و 

ماكینەی چنینەوەی رۆحی عێراقییەكانە.
ئەو دیموكراتیەتەی دەســتەبژێری سیاســی 
عێراق باســی دەكات، خاڵییە لەهەرچی بەهای 
دیموكراتیەتی راســتەقینە، وەك شــەفافیەت، 
دادی كۆمەڵایەتــی، نەزاهــە و گواســتنەوەی 

راستەقینەی ئاشتیانەی دەسەڵات.
ئەم دەســتەبژێرە دیموكراسیەتێكی دەوێت 
كــە ببێت بە زامنی دابینكردنــی بەرژەوەندییە 
شەخســییەكانی خۆیان، وەك تا ئێستا بووەتە 
بەرژەوەندی ماددی و ئیمتیازاتی دیبلۆماسی و 
مسۆگەركردنی ژیانێكی بۆرجوازیانەی جیاواز لە 

زۆرینەی هاووڵاتیانی دیكە.
ئەگــەر گوێ لــە گوتاری ئەم دەســتەبژێرە 
بگریت، بەهیچ شــێوەیەك – بەقســەش بێت- 
گوێــت لــە موفــرەدەی "دادی كۆمەڵایەتی" بۆ 
نموونــە نابێت، ئەم حاڵەتە لەڕووی شــیكاری 
دەروونیشــەوە نیشانە پرســیار گەلێكی گەورە 
لەســەر ئەم گوتارە دروســتدەكات. بۆچی ئەم 
نوخبەیە باســی عەدالەت ناكات، بەڵام باســی 

دیموكراتیەت دەكات؟
هەیــە  مانایەكــی  چ  دیموكراتیــەت 
لەكۆمەڵگایەكدا كــە دادپەروەری بوونی نییە و 
پرســیار نییە، هەموو ئەوانەی بەشوێن ئاوازی 
دیموكراتییــەوەن لــە عێراقدا، رقیــان لە دادی 
كۆمەڵایەتییــە، چونكــە لەبەشــێكی زۆری ئەو 
دەســتكەوت و ئیمتیازاتانە بێبەشــیان دەكات 
كە بەهۆی ئەو شــێوە تایبەتە لە دیموكراتیەت 
كــە خۆیــان مەبەســتیانە و حەزیــان لێیەتی 

دەستیانكەوتووە.
بوونی تیرۆر و نەبوونی دیموكراسی لە عێراقدا 
هۆكاری كێشــەكان نین، بەڵكو دەرەنجامی زۆر 
كێشــەی راســتەقینەی دیكەی ئەم وڵاتەن كە 
نەك چارەســەر ناكرێن، بەڵكــو باس ناكرێن و 
دەستەبژێری سیاســی عێراقی نوێ حەزیان لە 

باسكردنی نییە.
ئــەم دیموكراتیەتــەی ئێســتا لــە عێراقــدا 
بەرقــەرارە، دیموكراتیەتێكــە بەرژەوەنــدی و 
ئیمتیازاتــی بەكۆمەڵێك كەس بەخشــیوە و لە 

ئەوانی دیكە جیای كردوونەتەوە.
دیموكراتیەتێــك كــە خاڵییە لــە عەدالەتی 
كۆمەڵایەتی و بووە بە خێر و خۆشی بۆ هەندێك 
و بــووە بەماڵ وێرانیش بــۆ ئەوانی دیكە. ئەم 
جۆرە لە دیموكراســی هەرگیز بەســەر تیرۆر و 
هێزە تاریكەكاندا سەرناكەوێت، مەگەر بە خەیاڵ 

نەبێت.

salam@rudaw.netسەرنووسەر : سەلام سەعدی

ئەندامی شانازی ستاف : عەبدوڵڵا قڕگەیی 

نەوزاد مەحموود 
هیڤیدار ئەحمەد

newzad@rudaw.net بەڕێوەبەرانی نووسین:
hevidar@rudaw.net

Rudaw readers know more

Rudaw Media Network

ئیسپانییەكان دۆكۆمێنتارییەك
10لەسەر هەڵەبجە دروست دەكەن


